
ᐃᖃᓗᐃᑦ, ᓄᓇᕗᑦ 
ᓇᑲᔾᔭᐅ, ᓄᕕᐱᕆ 22, 2004 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᒡᔪᑎᒃᓴᖅ 1: ᑐᒃᓯᐊᓂᒃᑯᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᒍ ᓇᑦᑎᖅ ᑐᒃᓯᐊᓂᒃᑯᑦ ᒪᑐᐃᖅᓯᓂᖃᖁᓪᓗᒍ. 
 
>>ᑐᒃᓯᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐃᖏᓚᐅᕐᒥᒋᑦᓯ. ᐅᓪᓗᒥ ᑲᑎᒪᒡᔪᑎᒃᓴᐃᑦ. ᑲᑎᒪᒡᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 
ᓯᒪᐃᓚᒃ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 016 - 2(2): ᐃᖃᓗᐃᑦ ᖃᖓᑕᓲᒃᑯᕕᖓᓂᒃ ᐱᑦᔭᐃᓯᒪᓂᕐᒧᑦ ᐆᑦᑐᕋᓐᓂ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᐃᒍᓱᑉᐳᖓ ᖁᔭᓐᓇᒦᑦᑎᐊᕐᕈᒪᓪᓗᒋᑦ ᑕᐃᒃᑯᐊ 
ᐃᓚᐅᓂᖃᓚᐅᖅᑐᑦ ᐱᓕᕆᕕᐅᔪᑦ ᖃᖓᑕᓲᑦ ᐱᑦᔭᐃᓯᒪᓂᕐᒧᑦ ᐆᑦᑐᕋᓐᓂᖃᑦᑎᓪᓗᒋᑦ ᐊᑦᑐᐱᕆ 28-ᒥ ᐃᖃᓗᓐᓂ. 
ᖃᖓᑕᓲᒥᒃ ᑎᒍᓯᓯᒪᙳᐊᑎᓪᓗᒋᑦ ᐸᕐᓇᑕᐅᓯᒪᑦᑎᐊᕐᓂᓚᐅᕐᒪᑦ ᐊᒻᒪᓗ ᐱᓪᓚᕆᑑᔮᖅᑐᑎᒃ ᐃᓚᖏᑦ ᐃᓄᐃᑦ 
ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ ᖁᐊᖅᓵᓯᒪᒻᒪᕆᓕᓚᐅᖅᑐᑦ ᖃᖓᑕᓲᖅ ᑎᒍᔭᐅᓯᒪᑎᓪᓗᒍ 
ᖃᖓᑕᓲᒃᑯᕕᒻᒥ. 
 
ᒪᓕᒃᑕᐅᔭᕆᐊᖃᑦᑎᓪᓗᒋᑦ ᐃᖏᕐᕋᖃᑦᑕᓂᕐᒧᑦ ᑲᓇᑕᒥ ᑲᓇᑕᒥᐅᑦ ᑲᖓᑕᓲᓕᕆᓂᕐᒧᑦ ᓴᐳᔨᓂᕐᒧᑦ ᒪᓕᒐᖏᑦ, 
ᐱᓪᓚᑦᑖᖑᐊᖅᑐᑎᒃ ᖃᖓᑕᓲᒥᒃ ᑎᒍᓯᓯᒪᓗᑎᒃ ᐆᑦᑑᕋᐅᑎᐅᓚᐅᕐᒪᑦ ᐃᖃᓗᐃᑦ ᓄᓇᕐᔪᐊᕐᒥ ᖃᖓᑕᓲᒃᑯᕕᐊᓂ 
ᐊᑦᑐᐱᕆ 28-ᖑᑎᓪᓗᒍ, 2004. 
 
ᐆᑦᑐᕋᓐᓂᖃᓚᐅᕐᒪᑕ ᒪᓕᒃᑐᑎᒃ ᐃᖃᓗᐃ ᓄᓇᕐᔪᐊᕐᒥ ᖃᖓᑕᓲᒃᑯᕕᐊᑕ ᑐᐊᕕᓐᓇᖅᑐᖃᑦᑎᓪᓗᒍ 
ᑲᒪᒋᔭᖃᕐᓂᐊᕐᓗᑎᒃ ᐸᕐᓇᒍᑎᖓᓂᒃ ᑖᒃᑯᐊᓗ ᐱᖃᑎᒋᓪᓗᒋᑦ ᐸᓖᓯᒃᑯᑦ ᑲᒪᒋᔭᖃᑦᑐᑎᒃ ᑎᒍᓯᓯᒪᓂᕐᒥᒃ. 
 
ᑕᒪᒃᑯᐊ ᐆᑦᑑᑎᐅᕙᑦᑐᑦ ᐊᑐᖅᑕᐅᖏᓐᓇᖃᑦᑕᖅᑐᑦ; ᑭᓯᐊᓂᓕ, ᑖᓐᓇ ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᒻᒪᕆᓚᐅᖅᑐᓂ. 
ᐆᑦᑐᕋᐅᑎᐅᔪᖅ ᐸᕐᓇᑕᐅᓯᒪᓂᖃᓚᐅᖅᑐᖅ ᐱᓇᓱᐊᕈᓯᕐᓂᒃ ᑕᓪᓕᒪᓂᒃ ᐊᒻᒪᓗ ᐃᓚᐅᓂᖃᖅᓯᒪᓪᓗᑎᒃ ᐅᖓᑖᓂ 
40 ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔪᑦ ᐃᖃᓗᐃ ᓄᓇᕐᔪᐊᕐᒥ ᖃᖓᑕᓲᒃᑯᕕᐊᓂᒃ, ᐸᓖᓯᒃᑯᑦ, ᖃᖓᑕᓲᓕᕆᔨᒃᑯᑦ 
ᑲᓇᑕᒥ, ᓄᓇᓕᐸᐅᔭᖓ ᐃᖃᓗᐃᑦ ᖃᑦᑎᕆᔨᒃᑯᖏᑦ, ᑐᐊᕕᓐᓇᖅᑐᓕᕆᔨᒃᑯᑦ ᐊᒻᒪᓗ ᒪᓕᒐᕋᓛᓂᒃ 
ᒪᓕᒃᑎᑦᑎᔨᒃᑯᑦ ᐊᒻᒪᓗ ᐃᐅᕐ ᓄᓇᕗᒻᒥ. 
 
ᑖᒃᑯᐊᓕᒫᑦ ᐱᓕᕆᕕᐅᔪᑦ ᐃᓚᐅᓂᖃᓚᐅᖅᑐᑦ ᐅᐱᒋᔭᐅᑦᑎᐊᕆᐊᖃᑦᑐᑦ ᐅᒪᔮᑦᑎᐊᕐᓂᖏᓐᓄᑦ, 
ᐃᓚᐅᔪᒪᑦᑎᐊᕐᓂᖏᓐᓄᑦ, ᓯᕗᓕᖅᑎᐅᓂᕐᒧᑦ, ᐊᒻᒪᓗ ᑲᔪᓯᑦᑎᐊᕐᓂᕆᓚᐅᖅᑕᖏᑦ ᐱᓕᕆᓂᖃᑦᑎᓪᓗᒋᑦ 
ᐱᒻᒪᕆᐊᓘᔪᒥᒃ ᖃᐅᔨᓴᕈᑎᖓᓂᒃ  



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

189 

ᑖᒃᑯᐊ ᐃᖃᓗᓐᓂ ᖃᖓᑕᓲᒃᑯᕕᐅᑉ ᑐᐊᕕᓐᓇᖅᑐᖃᑦᑎᓪᓗᒍ ᑲᒪᔪᓐᓇᕆᐊᖃᕐᓂᖏᓐᓄᑦ ᐸᕐᓇᒍᑎᒥᒃ. 
ᐱᓕᕆᕕᐅᖃᑎᒌᑦ ᐱᓕᕆᖃᑎᒌᑦᑎᐊᕐᑐᒻᒪᕆᐊᓘᓚᐅᖅᑐᑦ. 
 
ᐃᓱᒪᒐᓗᐊᖅᐳᖓ ᐊᑐᕆᐊᖃᓕᓚᐅᖅᓯᒪᔾᔮᖏᑦᑐᖅ ᑖᓐᓇ ᐸᕐᓇᒍᑎᐅᔪᑦ, ᑭᓯᐊᓂᓕ ᐱᐅᒋᕗᖅ 
ᑕᐃᒪᐃᑦᑐᖃᓕᕐᓂᖅᐸᑦ ᐃᓄᐃᑦ ᐃᓕᓐᓂᐊᖅᓯᒪᓂᐊᕐᒪᑕ ᐊᒻᒪᓗ ᐅᐸᓗᖓᐃᖅᓯᒪᓗᑎᒃ. ᓱᓕ, ᖁᕕᐊᒋᑦᑎᐊᕐᐸᒃᑲ 
ᐅᐱᒋᓪᓗᒋᑦ ᐱᓕᕆᕕᐅᒧᑦ ᐃᓚᐅᓂᖃᓚᐅᖅᑐᖅ ᐆᑦᑐᕋᓐᓂᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᓂᒃᑳᖏᑦ. ᕿᓚᕝᕙᖅ. 
 
ᐊᖓᔪᖅᑳᑉ ᐅᖃᐅᓯᖓ 017 - 2(2): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐆᑦᑐᕋᐅᒧᑦ ᑐᓴᖅᑎᑦᑎᒋᐊᕈᑎᖓ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᒋᐊᕈᒪᓪᓗᖓ 
ᒪᓕᒐᓕᐅᖅᑎᓂᒃ ᑕᕝᕙᓂ ᒪᓕᒐᓕᐅᖅᕕᒻᒥ ᐱᕙᓪᓕᐊᓂᕆᔭᑦᑎᓐᓂᒃ ᒪᕐᕉᓐᓂᒃ ᐃᓪᓗᓕᕐᓂᕐᒧᑦ ᐆᒃᑐᕋᐅᑏᓐᓂᒃ: 
ᓴᓂᑭᓗᐊᕐᒥ ᐃᓪᓗᓕᕆᓂᕐᒧᑦ ᐱᓇᓱᐊᖅᑕᐅᓇᓱᐊᖅᑐᑦ ᐊᒻᒪᓗ ᑲᖏᖅᑐᒑᐱᒻᒥ ᐃᓐᓇᑐᖃᐃᑦ ᐃᓪᓗᒃᓴᖓ. 
ᐊᓕᐊᓇᐃᒍᓱᑉᐳᖓ ᐅᓪᓗᒥ ᐅᓂᒃᑳᕆᐊᔅᓴᖅ ᑖᒃᑯᐊ ᐱᓕᕆᐊᖑᔫᒃ 40-ᐳᓴᖓᓂ ᐱᐊᓂᒃᑕᐅᓕᕐᒪᑎᒃ ᒫᓐᓇᐅᔪᖅ. 
 
ᓴᓂᑭᓗᐊᕐᒥ ᐱᓕᕆᐊᖑᔪᖅ ᑲᑐᔾᔭᐅᓂᒃᑯᑦ ᐱᓇᓱᐊᖅᑕᐅᓂᖃᑦᑐᑦ ᐃᓪᓗᓕᕆᔨᕐᔪᐊᒃᑯᓐᓂᑦ, ᐱᓕᕆᕕᖓᑕ 
ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᓗ ᐊᒥᓱᑦ ᓄᓇᓕᓐᓂ ᐱᓕᕆᔩᑦ. ᐱᓕᕆᐊᖑᔪᖅ ᑎᓕᐅᕆᕗᖅ ᐃᓅᓱᒃᑐᓂᒃ 
ᐃᓕᓐᓂᐊᖁᔨᓂᒃᑯᑦ, ᐃᓕᓐᓂᕐᓗᑎᒃ ᓴᓇᒋᐅᒃᓴᓂᕐᒥᒃ ᐊᒻᒪᓗ ᐊᑑᑎᖃᒻᒪᕆᒃᑐᒥᒃ ᐃᖅᑲᓇᐃᔭᖅᕆᐅᖅᓴᓂᕐᒥᒃ 
ᖃᐅᔨᕚᓪᓕᕐᓗᑎᒃ ᓴᓇᓂᕐᒥᒃ ᐱᖓᓱᓂᒃ ᐃᓪᓗᕈᓯᖃᑦᑐᒥᒃ ᐃᓪᓗᒥ. ᐃᓪᓗ ᒫᓐᓇᐅᔪᖅ 
ᖁᓕᓕᖅᑕᐅᓯᒪᑦᑎᐊᕐᓕᖅᑐᓂ ᐊᒻᒪᓗ ᐃᓗᐱᐊᕈᑦᑎᖅᑕᐅᕙᓪᓕᐊᓕᖅᑐᓂ. ᐊᓕᐊᓇᐃᒍᓱᑉᐳᖓ 
ᓇᓗᓇᐃᖅᓯᒋᐊᒃᓴᖅ ᑖᒃᑯᐊ ᓴᓂᑭᓗᐊᕐᒥ ᐱᓕᕆᐊᖑᔪᒧᑦ ᐃᖅᑲᓇᐃᔭᖅᑐᐃᑦ 11-ᖑᔪᑦ ᐃᓕᓐᓂᐊᖅᑐᐃᑦ 
ᐃᓚᐅᖃᑦᑕᕐᓂᖃᑦᑐᑎᒃ 88-ᐳᓴᖓᑎᒍᑦ. ᑎᓕᐅᖅᐸᒃᑲ ᐊᓯᖏᑦ ᖁᑦᓂᖅᓴᒥᒃ ᐃᓕᓐᓂᐊᖅᑐᐃᑦ ᓄᓇᕗᒻᒥ 
ᐃᓱᒪᒋᔭᖃᖁᓪᓗᒋᑦ ᐱᓕᕆᐊᕐᒥᒃ ᑕᐃᒪᓐᓇᐃᑦᑐᒥᒃ, ᐊᔪᓐᓇᕈᓐᓃᑐᐊᖅᐸᑦ ᐊᒻᒪᓗ ᐱᔪᓐᓇᖅᓯᑐᐊᖅᐸᑕ. 
 
ᐅᖃᖅᑏ, ᑲᖏᖅᓱᒑᐱᒻᒥ ᐱᓕᕆᐊᖅ ᑕᐃᒪᐃᑦᑐᒨᖓᔪᖅ ᒫᓐᓇ ᐊᔾᔨᒋᙱᑕᖓ ᓴᓇᔭᖅ. ᑲᖏᖅᓱᒑᐱᒻᒥ 
ᐃᓄᑐᖃᒃᑯᕕᑦᓴᖅ ᓯᑕᒪᐅᓕᖓᔪᖅ ᐃᓘᓐᓇᓂ ᓄᓇᓖᓐᓇᕐᓄᑦ ᓴᓇᔭᖅ ᐃᓄᑐᖃᒃᑯᕕᑦᑕᐅᑎᓪᓗᒍ. ᑕᒪᓐᓇ 
ᐱᓕᕆᐊᖅ ᑐᙵᓱᑦᑎᑕᐅᒋᐊᓪᓚᑦᑐᖅ ᓄᓇᓕᖏᓐᓄᑦ, ᐱᔾᔪᑎᑐᐅᕆᓇᒍ ᓴᓇᔭᐅᒍᓯᖓ, ᐱᔾᔪᑎᒋᑦᓱᒍᑦᑕᐅᖅ 
ᐊᐅᓚᐃᓐᓇᕐᓂᕆᓂᐊᖅᑕᖓᓂ ᑲᒪᓂᖅ ᐃᓘᑉ. ᖃᓄᖅ ᐱᓕᕆᐊᖑᕙᓪᓂᐊᕐᒪᖔᖅ ᑕᐃᓐᓇ ᐃᓪᓗ 
ᐋᑭᑦᓱᑦᑕᐅᕙᓪᓕᐊᔪᖅ, ᐸᕐᓇᑦᑕᐅᖃᓯᐅᑎᒻᒥᔪᖅ ᐊᑐᖅᑕᐅᖃᑦᑕᕐᓂᐊᕐᓂᖓ ᐳᓚᐅᑎᖃᐅᑎᖃᕐᕕᖓ ᑕᐃᒃᑯᓄᖓ 
ᐃᓄᑐᖃᕐᓄᑦ ᐃᓄᑐᖃᓕᕆᔨᖏᓐᓄᓪᓗ ᑲᖏᖅᓱᒑᐱᒻᒥᐅᑦ. 
 
ᐅᖃᖅᑏ, ᐊᐱᕆᓯᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓚᐅᑯᓪᓗᒋᑦ ᐅᕙᓐᓄᑦ ᐅᓪᓗᒥ ᑖᒃᑯᐊ ᒪᕐᕉᒃ ᓄᓇᓕᓐᓂ 
ᑲᑐᔾᔨᖃᑎᒌᖏᑦ ᐆᒻᒪᑎᑦᑎᓐᓃᙶᖅᑐᒥᒃ ᖁᕕᐊᒃᑯᓲᑎᒐᑦᑎᒍ ᐊᒻᒪᓗ ᐱᐅᔪᒥᒃ ᓂᕆᐅᓇᐃᓈᕈᔾᔭᐅᖁᓪᓗᒋᑦ 
ᐱᔭᕇᖅᑕᐅᓂᐊᕐᓂᖏᓐᓄᑦ ᑖᒃᑯᐊ ᖁᕕᐊᓇᖅᑐᑦ ᐱᓕᕆᐊᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑲᐅᑏᑦ ᐅᖃᐅᓯᑦᓴᖏᑦ. ᓯᒪᐃᓚᖅ. 
 
ᐊᖓᔪᖅᑳᑉ ᐅᖃᐅᓯᖓ 018 - 2(2): ᓄᓇᕗᑦ ᖃᕆᑕᐅᔭᓕᕆᔨᖏᑕ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖓ 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᖓ ᖁᕕᖓᒃᖁᓲᑎᒋᐊᖏᑦ ᓄᓇᕗᑦ 
ᖃᕆᑕᐅᔭᓕᕆᔨᖏᑕ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖏᑦ ᑲᓲᑎᑎᑦᓯᓇᓱᐊᒡᒐᕈᓯᖏᓐᓄᑦ ᓄᓇᓕᓕᒫᓂᒃ 
ᐊᑭᓕᖅᑐᕈᓐᓇᖅᓯᐊᕋᑦᓴᐅᑎᓪᓗᒋᑦ ᖃᕆᑕᐅᔭᕐᓂᒃ ᐱᔨᑦᓯᕈᑎᖏᑦ. 
 
ᐱᒋᐊᕐᓗᓂ ᐅᓪᓗᒥ, ᖁᒻᒧᐊᑦᑎᑕᐅᓯᒪᔪᒨᖓᔪᑦ ᐊᓪᓕᕋᐅᔭᐃᑦ ᓈᐅᑎᓄᓪᓗ ᐊᖅᑯᑏᑦ ᐋᖅᑭᑦᑕᐅᓯᒪᓕᖅᑐᑦ 
ᓇᑉᐸᖏᓐᓄᑦ ᓄᓇᓕᓕᒫᖁᑎᑦᑕ ᕿᑎᕆᓂᐊᖅᑕᖓᓂᖃᐃ ᑏᓴᒻᕙᐅᑉ, ᓯᓚ ᐱᕕᑦᓴᐅᑐᐊᖅᐸᑦ, ᓄᓇᕗᒻᒥᐅᓕᒫᑦ 
ᖃᕆᑕᐅᔭᕈᓯᖅᑕᐅᓛᖅᑐᑦ. ᖁᒻᒧᐊᑦᑎᑕᐅᓯᒪᔪᖅ ᐊᒻᒪ ᐅᐊᔭᒃᑰᕆᐊᑐᓐᑦᑐᑦ ᑲ$ᑕᐅᔭᐃᑦ ᒫᓐᓇ 
ᐋᖅᑭᑦᓱᖅᑕᐅᕙᓪᓕᐊᔪᑦ ᓄᓇᕗᑦ ᖃᕆᑕᐅᔭᓕᕆᔨᖏᑕ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖏᓐᓄᑦ, ᐳᐳᖤ 
ᖃᕆᑕᐅᔭᓕᕆᔨᖏᓐᓄᑦ, ᐃᓱᒪᒋᔭᐃᑦ ᓴᓇᒻᒪᐅᓯᑦᓯᐊᕆᑦᑐᐊᓘᒋᐊᖏᑦᑕᑦ ᐊᑕᐅᑎᑎᑦᓯᓂᖅᐸᐅᓂᐊᖅᓱᓂᓗ 
ᓄᓇᕗᒻᒥᐅᓂᒃ ᑲᓇᑕᒥᐅᓕᒫᓂ. 
 
ᖁᕕᐊᓱᒃᑯᓲᑎᒍᒪᒻᒥᔭᒃᑲ ᓄᓇᕗᑦ ᖃᕆᑕᐅᔭᓕᕆᔨᖏᑕ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖏᑦ ᑲᔪᓯᑦᓯᐊᖅᑐᒥᒃ 
ᐃᓕᓐᓂᐊᕐᓂᖅᑎᑦᓯᓂᕐᒪᑕ ᓄᓇᓕᓐᓂ ᖃᕆᑕᐅᔭᖃᖅᑎᑦᓯᒍᓐᓇᕐᓂᐊᖅᑐᓂᒃ ᓄᓇᓕᓐᓃᙶᖅᓯᒪᑦᓱᑎᒃ 
ᑲᓱᖅᑐᐃᒍᓐᓇᓚᖓᑦᓱᑎᒃ ᐃᓄᓐᓂᒃ ᖃᕆᑕᐅᔭᕐᓄᑦ. ᒫᓐᓇ ᖃᐅᔨᓴᖅᓱᓂᒋᑦ ᐆᑦᑐᕋᖅᑐᑦ ᖃᕆᑕᐅᔭᕐᓂᒃ 
ᓄᓇᓕᒻᒥᓐᓂ ᐊᒻᒪᓗ ᐊᒻᒪᐅᑎᒋᐊᕈᒪᑦᓱᓂᒃᑯ ᕿᑎᖓᓂ ᑏᓴᒻᕙ. 
 
ᑲᓇᑕᐅᑉ ᒐᕙᒪᖓ ᑐᓂᓯᒍᒫᕐᓂᐊᖅᓯᒪᔪᖅ $7.5-ᒥᓕᐊᓐᓂᒃ ᐃᓗᐊᓐᓂ ᐊᕐᕌᒍᐃᑦ ᖁᓕᑦ ᐱᑕᖃᖅᑎᑦᓯᔪᒪᑦᓱᑎᒃ 
ᖃᕆᑕᐅᔭᓄᑦ ᐃᑲᔪᕈᑎᓂᒃ ᓄᓇᕗᑦ ᖃᕆᑕᐅᔭᓕᕆᔨᖏᑕ ᐱᕙᓪᓕᐊᑎᑦᓯᔩᑦ ᑯᐊᐳᕋᐃᓴᖓᓐᓂᒃ ᖃᕆᑕᐅᔭᕈᑏᑦ 
ᐱᔪᓐᓇᖅᑕᐅᖁᓪᓗᒋᑦ ᖃᑭᐊᕐᓇᑎᓐᓇᒋᑦ ᐊᑭᖕᒋᑦ ᐃᓘᓐᓇᖏᓐᓂ ᐅᖓᒥᓯᒋᑦᑐᓂ ᓄᓇᓕᓕᖁᑎᑦᑎᓐᓂ. 
ᐱᑕᖃᙱᑐᐊᖅᐸᑕ ᑮᓇᐅᔭᐃᑦ ᑖᒃᑯᐊ ᐃᑲᔪᕈᑏᑦ, ᓇᒻᒥᓂᖃᕐᓂᖅ ᐱᔪᓐᓇᑲᓴᙱᑦᑐᖅ 
ᖃᕆᑕᐅᔭᕈᓐᓇᖅᓯᒍᓐᓇᕋᔭᕋᑕᓗ. 
 
ᑎᑎᕋᖅᓯᒪᔪᖓ ᖃᓇᑕᒥ ᒐᕙᒪᒧᑦ ᐊᖓᔪᖅᖄᒧᑦ ᑕᒪᑦᓱᒪ ᐱᒋᐊᕐᓂᖓᑕ ᒥᑦᓵᓐᓄᑦ ᐊᔭᐅᕆᐊᒃᑲᓐᓂᕆᐊᖅᓱᒍ 
ᐊᓪᓚᕝᕕᖓ ᐊᖏᖃᑎᒌᒍᑎᓂᒃ ᐱᔭᕇᕆᐊᖁᑦᓱᒍ ᑐᓂᐅᖅᑲᖅᑕᐅᓂᐊᕐᓂᖏᓐᓄᑦ ᑮᓇᐅᔭᐃᑦ ᖃᕿᑕᐅᔭᖅᑎᓂᒃ 
ᐃᑲᔪᖅᑑᑎᑦᓴᐃᑦ ᓄᓇᕗᑦ ᖃᕆᑕᐅᔭᖓ ᐱᒋᐊᖅᑎᑕᐅᒍᓐᓇᕋᔭᖁᒧᑦ ᑏᓴᒻᕙ 15, 2004. 
 
ᓱᓕ, ᖁᕕᐊᒃᑯᓲᑎᕙᒃᑲ ᑲᑐᔾᔨᖃᑎᒌᑦ ᐃᓄᐃᑦ ᓄᓇᓕᖁᑎᑦᑎᓐᓂ ᐃᖅᑲᓇᐃᔭᖃᑏᑦ ᐱᔪᓐᓇᖅᓯᑎᑦᓯᖃᑕᐅᑦᓱᑎᒃ 
ᖃᕿᑕᐅᔭᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑲᐅᑏᑦ ᐅᖃᐅᓯᖏᑦ. ᐊᖓᔪᖅᑲᐅᑏᑦ ᐅᖃᐅᓯᖏᑦ. ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 019 - 2(2): ᐃᑲᔪᕈᑏᑦ ᐃᓄᓐᓂᒃ ᐅᖓᓯᑦᑐᒥ ᖃᕆᑕᐅᔭᐃᑦ ᒪᕐᕉᓐᓂᒃ ᑲᓇᑕᒥ 

ᒐᕙᒪᒧᑦ ᖁᑦᓴᓯᖅᑕᐅᔾᔪᑎᑖᖅᑐᑦ 
 
ᐊᖓᔪᖅᑳ ᓚᕕᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐅᖃᐅᑎᒋᓗᒋᑦ ᐃᑲᔪᕈᑏᑦ ᐃᓄᓐᓂᒃ 
ᐅᖓᓯᑦᑐᒥ, ᓄᓇᕗᒻᒥ ᐅᖓᓯᑦᑐᒃᑯᑦ ᐋᓐᓂᐊᓯᐅᕆᒍᑏᑦ, ᒫᓐᓇᐅᕋᑖᓚᐅᖅᑐᖅ ᒪᕐᕉᓐᓂᒃ ᑲᓇᑕᒥ ᒐᕙᒪᒧᑦ 
ᖁᑦᓴᓯᖅᑕᐅᒍᑎᑖᓚᐅᕐᒪᑕ ᖃᐅᔨᒍᑎᓂᒃ ᓄᑖᓂᒃ ᐊᑐᕈᓐᓇᓂᑦᑎᓐᓂᒃ ᖃᐅᔨᒍᑎᓂᒃ ᑐᓴᐅᒪᖃᑦᑕᐅᑎᒍᑎᓂᓪᓗ 
ᐱᐅᓯᕚᓪᓕᕆᐊᕐᓗᒍ ᐊᑕᕕᖃᕈᓐᓇᕐᓂᕗᑦ, ᐱᐅᓂᖓᓄᑦ, ᐃᑉᒋᔭᐅᑦᓯᐊᕐᓂᖅ ᓄᓇᕗᒻᒥᐅᑎᒍᑦ. 
 
ᐱᓚᐅᖅᑐᒍᑦ ᕿᓐᓕᖅᑐᒥᒃ ᖁᑦᓴᓯᖅᑕᐅᒍᑎᑦᑎᓐᓂᒃ ᐱᑦᓯᐊᖅᑐᐹᓘᓂᕐᒧᑦ 2004-ᒥ ᑲᓇᑕᒥ ᖃᐅᔨᒍᑎᓕᕆᔩᑦ 
ᖁᑦᓴᑎᖓᓂᒃ ᐊᒻᒪᓗ ᐱᑦᓯᐊᖅᑐᐹᓘᓂᕐᒧᑦᓴᐃᓐᓇᖅ ᑲᓇᑕᐅᑉ ᑲᑎᒻᒪᔨᖏᓐᓂᒃ ᐅᖓᓯᑦᑐᒥ 
ᐋᓐᓂᐊᓯᐅᕆᔾᔪᑎᖏᓐᓄᑦ, ᑐᓂᕐᕈᑕᐅᓯᒪᑦᓱᑎᒃ ᖃᕆᑕᐅᔭᒃᑯᑦ ᐋᓐᓂᐊᓯᐅᕈᑎᓕᐅᖅᑏᑦ ᑲᒻᐸᓂᒃᑯᖏᓐᓄᑦ. 
 
ᐃᑲᔪᕈᑏᑦ ᐃᓄᓐᓂᒃ ᐅᖓᓯᑦᑐᒥ ᖃᕆᑕᐅᔭᐃᑦ ᐊᑐᐃᓐᓇᐅᑎᑦᓯᔪᑦ ᐱᓕᕆᐊᓂᒃ ᐃᓚᒌᑦ 
ᐋᓐᓂᐊᓯᐅᖅᑕᐅᒍᓐᓇᕐᓗᑎᒃ, ᐃᓕᓐᓂᐊᖏᓐᓇᓂᕐᒥᒃ ᐋᓐᓂᐊᓯᐅᑎᓅᖓᔪᓂᒃ, ᐃᓕᓐᓂᐊᕐᓗᓂ ᐊᖏᕐᕋᓄᑦ 
ᖃᓂᑦᑑᖏᓐᓇᕐᓗᓂ ᒪᑯᐊᒐᓚᐅᑦ ᓴᐅᓂᓕᕆᔨᒐᓚᐃᑦ.  

ᐊᑲᐅᓯᕚᓪᓕᑎᑦᓯᔪᖅ ᐊᑐᐃᓐᓇᖃᕈᓐᓇᓂᕐᒥᒃ ᐱᐅᓯᑎᑦᓯᑦᓱᓂ ᐃᑉᐱᒋᔭᐅᓂᕐᒥᒃ ᓄᓇᓕᓕᖃᐅᖅᑐᓂ ᐊᑭᖏᑦ 
ᖃᕿᐊᕐᓇᙱᓈᖅᑎᓪᓗᒋᑦ, ᐊᑐᕈᓐᓃᐸᓪᓕᑎᑦᓱᒍ ᐊᐅᓪᓚᖃᑦᑕᕐᓂᖅ ᐋᓐᓂᐊᕐᕕᓐᓄᑦ ᐃᓄᓕᕆᐊᖑᔭᖅᑐᖅᑐᓄᓪᓗ. 
 
ᖁᕕᐊᓱᒃᑯᓲᑎᔪᒪᕙᒃᑲ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᐃᖅᑲᓇᐃᔭᖅᑎᖏᑦ ᐊᑦᓱᕈᐊᕆᑦᓱᒍ 
ᐱᓇᓱᐊᕈᓐᓇᖅᓯᒪᒻᒪᒋᑦ ᐃᑲᔪᕈᑏᑦ ᐃᓄᓐᓂᒃ ᐅᖓᓯᑦᑐᒥ ᖃᕆᑕᐅᔭᐃᑦ, ᓄᓇᕗᒻᒥᐅᓪᓗ ᐊᑐᖅᐸᒻᒪᑕ ᑖᑦᓱᒥᖓ 
ᓄᑖᒥᒃ ᐱᓕᕆᐊᒥᒃ. ᑲᑐᔾᔨᑦᓱᑕ ᑎᒥᑲᑦᓯᐊᖅᑐᓕᐅᖅᐸᓪᓕᐊᔪᒍᑦ ᓄᓇᓕᓐᓂᒃ. 
 
ᐅᖃᖅᑏ, ᓄᓇᕗᑦ ᐱᑕᖃᒻᒪᑦ ᑕᓚᕖᓴᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᒍᓐᓇᖅᑐᒥᒃ ᓄᓇᓕᓕᒫᓂ, ᓯᕗᓪᓕᖅ 
ᓴᙱᓂᖃᕝᕕᐅᔪᖅ ᑲᓇᑕᒥ ᐊᓂᒍᐃᓂᖃᑦᑐᖅ ᑕᒪᑐᒧᖓ. 
 
ᑕᓚᕖᓴᒃᑯ ᐋᓐᓂᐊᖅᑐᓕᕆᓂᖅ ᐊᑐᖅᑕᐅᔪᖅ ᐊᒻᒪᓗ ᐱᔨᑦᑎᕈᑎᐅᓪᓗᓂ ᓄᓇᕗᒻᒥᐅᓄᑦ ᐱᐅᓂᖅᓴᒥᒃ 
ᐊᑐᕈᓐᓇᖁᓪᓗᒋᑦ ᐋᓐᓂᐊᖅᑐᓕᕆᔨᓄᑦ ᓯᓚᑖᓂ ᓄᓇᓖᑦ. ᓱᓕᒐᒪ, ᑖᓐᓇ IIU ᐱᓕᕆᓂᐅᔪᖅ 
ᐃᓚᒋᓪᓗᐊᑕᒻᒪᕆᖅᑕᖓ ᖃᓂᓪᓕᑎᕆᓂᕐᒧᑦ ᐸᖅᑭᔭᐅᑎᐊᕐᓂᕐᒥᒃ ᐊᖏᕐᕋᕆᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 020 - 2(2): ᑮᓇᐅᔭᖅᑖᕈᑎ ᐊᓯᕙᖅᑎᐅᔪᓄᑦ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 
ᑕᓚᕖᓴᒃᑯᑦ ᑕᑯᓐᓇᖅᑑᐃᑦ. ᐅᖃᐅᓯᖃᕈᒪᓪᓗᖓ ᓂᐅᕐᕈᑎᖃᖃᑦᑕᕐᓂᒃᒥᕐ ᒥᖅᑯᓕᓐᓄᑦ ᓄᓇᕗᒻᒥ. 
ᓂᐅᕐᕈᑎᖃᖃᑦᑕᕐᓂᖅ ᒥᖅᑯᓕᓐᓂᒃ ᐃᓚᒋᔭᐅᒻᒪᕆᓐᓂᖃᖅᓯᒪᒻᒪᑦ ᐃᓄᐃᑦ ᐃᓅᓯᖓᓄᑦ. ᐊᓐᓇᐅᒪᓂᖏᓐᓄᑦ 
ᖁᓚᓐᓇᐃᑎᑦᑎᒻᒪᑦ, ᐊᒻᒪᓗ ᑭᖑᓂᐊᒍᑦ ᐱᒻᒪᕆᐅᓕᖅᓯᒪᓪᓗᓂ ᒪᑭᒪᐅᑎᖃᕐᓂᕐᒧᑦ. ᐅᓪᓗᒥ ᒥᑭᒋᐊᕐᓂᐊᕐᓂᖅ 
ᐱᒻᒪᕆᐅᓂᖃᑉᐳᖅ ᓱᓕ ᓄᓇᒥ ᒪᑭᒪᐅᑎᖃᕋᓱᐊᕐᓂᕐᒧᑦ ᐊᒻᒪᓗ ᑮᓇᐅᔭᖅᑖᕈᑕᐅᒍᓐᓇᐸᑦᑐᓂ 
ᐃᒃᐱᐊᔪᒻᒥᑦᑕᐅᒍᓐᓇᖅᑐᓂᒃ.  
 
ᒥᑭᒋᐊᖃᕐᓂᖅ, ᑭᓯᐊᓂᓕ, ᐱᓇᓱᐊᒡᒐᖅᑕᐅᖏᓐᓇᖅᐳᖅ ᓂᐅᕐᕈᑎᖃᕝᕕᓐᓂ ᐊᒻᒪᓗ ᒥᖅᑯᓖᑦ 
ᐊᑭᑐᑎᑕᐅᖏᓗᐊᖅᑐᑎᒃ. ᑕᒪᓐᓇ ᐅᓗᕆᐊᓇᕈᑎᒋᔭᖓ ᑲᔪᓯᔭᐅᓂᖓᓄᑦ ᒥᑭᒋᐊᖃᖃᑦᑕᕐᓂᐅᑉ ᐃᓚᒋᓪᓗᓂᐅᑉ 
ᐃᓅᓯᕆᔭᐅᔫᑉ ᐊᒻᒪᓗ ᐃᓚᒋᓪᓗᓂᐅᕐ ᒪᑭᒪᐅᑎᖃᕐᓂᕐᒧᑦ. 
 
ᐃᑲᔪᕐᓂᐊᕐᓗᓂ ᑖᔅᓱᒥᖓ ᐱᒻᒪᕆᐅᔪᒥᒃ ᐱᓕᕆᓂᕐᒥᒃ, ᐱᓕᕆᕕᕗᑦ ᑲᒪᒋᔭᖃᑦᑐᖅ ᒥᖅᑯᓕᓐᓄᑦ ᐊᑭᓕᖅᓱᐃᓂᕐᒥᒃ. 
ᑖᓐᓇ ᐱᓕᕆᐊᖑᒧᖅ ᐱᑕᖃᑦᑎᑦᑎᔪᖅ ᑮᓇᐅᔭᓕᕆᓂᕐᒥᒃ ᐊᒻᒪᓗ ᐊᓯᖏᓐᓂᒃ ᐃᑲᔫᑎᓂᒃ ᒥᖅᑯᖃᑦᑐᓂᒃ 
ᓂᐅᕕᐊᒃᓴᖃᑉᐸᑦᑐᓂᒃ, ᐱᓗᐊᖅᑐᒥᒃ ᓂᐅᕐᕈᑎᖃᕝᕕᐅᔪᑦ ᑲᑕᒃᓯᒪᑎᓪᓗᒋᑦ. ᐊᑕᐅᓯᖅ ᐃᓚᒋᔭᖓ ᑖᒃᓱᒪ 
ᐱᓕᕆᐊᖑᒨᑉ ᐱᑕᖃᑦᑎᑦᑎᔪᖅ ᐅᑭᐊᒃᓵᒃᑯᑦ ᐊᑭᓕᖅᑕᐅᓂᕐᒥᒃ ᒥᖅᑯᓕᓐᓄᑦ ᓂᐅᕕᐊᒃᓴᖃᑉᐸᑦᑐᓄᑦ 
ᓂᐅᕐᕈᑎᖃᖃᑦᑕᖅᑐᑦ ᐊᒪᕈᕋᔭᓐᓂᒃ ᐊᕐᕌᓂᐅᓚᐅᖅᑐᒥ. 
 
ᐅᖃᖅᑏ, ᐊᓕᐊᓇᐃᒍᓱᑉᐳᖓᓕ ᑕᒫᓂ ᑕᖅᑭᒥ ᐱᓕᕆᕕᕗᑦ ᓯᒃᑭᓂᒃ ᐊᐅᓚᑎᑦᑎᓂᐊᕐᒪᑦ ᐅᖓᑖᓄᑦ 200 
ᒥᖅᑯᓕᓐᓄᑦ ᓂᐅᕕᐊᒃᓴᖃᑉᐸᑦᑐᓄᑦ, ᑲᑎᑦᑐᒋᑦ ᖃᓂᒋᔮᓂ $60,000. ᓂᕆᐅᑉᐳᖓ ᑖᓐᓇ ᐃᑲᔫᑎᐅᔪᖅ 
ᑲᔪᓯᒍᓐᓇᑎᑦᑎᓂᐊᕐᒪᑦ ᑮᓇᐅᔭᓕᐅᕈᑕᐅᖃᑦᑕᕐᓂᖓᓄᑦ ᐃᓅᓇᓱᐊᕐᓂᕐᒧᑦ ᓄᓇᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᒡᔪᑎᒃᓴᐃᑦ ᐅᓪᓗᒥᒧᑦ. ᑲᑎᒪᒡᔪᑎᒃᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 2(2): ᐃᓪᓗᑭᖅᓱᕐᓂᖅ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐅᖃᐅᓯᐅᓯᒪᔪᒥᒃ ᐅᕙᓐᓄᑦ 
ᐊᒥᓱᐊᖅᑎ ᓂᕈᐊᖅᑎᒋᓯᒪᔭᓐᓄᑦ ᐊᕐᕕᐊᓂ. 
 
ᐅᖃᖅᑏ, ᐃᓚᖓ ᑲᒪᒋᔭᕆᔭᐅᔪᖅ ᓂᕈᐊᖅᑕᐅᓯᒪᔪᓄᑦ ᐃᓪᓗᓕᕆᔨᒃᑯᓐᓂᑦ ᓇᓗᓇᐃᖅᓯᖃᑦᑕᕐᓗᑎᒃ 
ᓴᓂᖅᕙᐃᓂᖏᓐᓄᑦ ᐃᓄᓐᓄᑦ ᐃᓪᓗᓕᕆᔨᒃᑯᑦ ᐃᓪᓗᒃᓴᓂᒃ ᐊᒻᒪᓗ ᑲᒪᒋᓗᒋᑦ ᐅᑕᖅᑭᔪᐃᑦ ᐃᓪᓗᒃᓴᓂᒃ. 
ᒪᓕᒐᓕᐅᖅᑏᑦ ᖃᐅᔨᒪᔪᐃᓐᓇᐅᒻᒪᑕ, ᐱᒻᒪᕆᐅᔪᖅ ᐃᓪᓗᑭᔅᓱᕐᓂᐅᒧᑦ ᓄᓇᕗᒻᒥ ᐱᔭᕆᐊᑐᔪᒥᒃ 
ᐱᓕᕆᐊᒃᓴᖃᑦᑎᑎᒻᒪᕆᒻᒪᑦ. 
 
ᐅᖃᖅᑏ, ᓂᕈᐊᖅᑎᐅᔪᑦ ᐃᓱᒫᓘᑎᒥᓂᒃ ᐅᖃᐅᓯᖃᖅᓯᒪᒻᒪᑦ ᐅᕙᓐᓄᑦ ᑕᒪᓐᓇ ᓴᓂᖅᕙᐃᓂᐅᖃᑦᑕᖅᑐᑦ 
ᐃᓪᓗᒃᓴᓂᒃ ᐊᑦᑐᐃᓂᖃᖅᓯᒪᒻᒪᑦ ᖃᓄᐃᓕᐅᕈᑕᐅᔪᓂᒃ ᓄᓇᓕᓐᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᓄᓇᓕᓐᓂ. ᐃᓚᖏᑎᒍᑦ ᖃᐅᔨᓇᖅᑐᖅ ᐃᓄᐃᑦ ᓅᑕᐅᕙᓪᓕᐊᔪᑦ ᓯᕗᒧᑦ ᐅᑕᖅᑭᑎᑕᐅᔪᑦ 
ᐱᑦᔪᑎᖃᑦᑐᑎᒃ ᐱᔪᒥᓂᐅᓂᖏᓐᓄᑦ ᐅᖃᐅᓯᐅᔪᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ 
ᐃᓪᓗᑖᕆᐊᖃᕐᓂᖏᓐᓂᒃ ᑐᐊᕕᖅᑐᒃᑯᑦ. 
 
ᐅᖃᖅᑏ, ᖃᐅᔨᒪᔪᖓ ᓄᓇᓕᓐᓂ ᐊᑲᐅᓴᖏᓐᓂᖅᑕᓕᒃ ᑕᒪᓐᓇ ᐊᑐᖅᑕᐅᖃᑦᑕᑎᓪᓗᒍ, ᐃᓄᐃᑦ ᐅᑕᖅᑭᑎᐊᖅᑐᑦ, 
ᐊᕐᕌᒍᓄᑦ ᐊᒥᓱᓄᑦ, ᐃᓪᓗᒃᓴᒥᒃ ᐊᑐᐃᓐᓇᖅᑕᖃᓕᕐᓂᖓᓄᑦ. ᐊᓕᐊᓇᐃᖏᑦᑐᖅ ᑕᑯᓕᖅᑐᓂ ᐃᓄᓐᓂᒃ 
ᐱᔪᓐᓇᖅᑎᑕᐅᓕᖅᑐᒥᓂᕐᓂᒃ ᓯᕗᓂᐊᒍᑦ ᐅᑕᖅᑭᔪᐃᑦ. 
 
ᐅᖃᖅᑎ, ᑕᐃᒃᑯᐊ ᐃᓪᓗᓕᕆᔨᒃᑯᑦ ᐱᔪᓐᓇᖅᑎᑕᐅᔭᕆᐊᖃᕋᓗᐊᕐᒪᑕ ᐃᖅᑲᓇᐃᔮᖏᓐᓂᒃ ᑭᐅᑦᑕᕈᓐᓇᕐᓗᑎᓪᓗ 
ᓄᓇᓕᐅᔪᓄᑦ. ᑕᒪᓐᓇ ᐊᐱᕐᓱᑎᖃᕐᕕᒋᒃᑲᓐᓂᕐᓂᐊᖅᑕᕋ ᓇᒻᒪᒃᓯᒃᐸᑦ ᐊᐱᕐᓱᕐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 033 - 2(2): ᑲᒪᒋᔭᖃᕐᓂᖅ ᐊᖏᕐᕋᒧᑦ ᖃᓂᓐᓂᕐᓴᐅᔪᒥᒃ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᓂᑯᕕᒃᐳᖓ ᐅᖃᐅᓯᖃᕈᒪᓪᓗᖓ ᐅᕙᖓ ᓄᓇᖁᑎᖓᓂ 
ᐱᑕᖃᕆᐊᖃᕐᓂᖓᓂᒃ ᑲᒪᓂᕐᒧᑦ ᐊᖏᕐᕋᕆᔭᖏᓐᓄᑦ ᖃᓂᑦᑐᒥᒃ. 
 
ᓯᕗᓪᓕᖅᐹᒥᒃ ᐅᐱᒋᔪᒪᔭᒃᑲ ᐃᓕᓐᓂᐊᖅᑎᐅᔪᑦ ᐃᓚᒋᔭᐅᖃᑕᐅᓚᖅᑐᑦ ᑎᑎᕋᐅᔭᕐᓂᕐᒧᑦ ᐃᒥᐊᓗᓕᕆᓂᕐᒧᑦ 
ᐊᖓᔪᕐᓇᖅᑐᓄᑦ ᐅᔾᔨᓱᑦᑎᐊᕐᓂᕐᒧᑦ ᐱᓇᓱᐊᕈᓯᖓᓂ. ᐅᑯᐊᖑᔪᑦ: ᔭᔅᑕᓐ ᑲᔾᔪᓐ, ᓴᓐᑎᐅᓪ ᐊᓚᑲᓇᖅ, ᓲᓵᓐ ᐸᐅᔅ, 
ᑕᓂᐊ ᐅᓇHᐊᒃ, ᓴᓐᑐᕋ ᐊᑖᑕHᐊᑦ, ᑳᑕᓖᓐ ᐳᑲᕐᓇᖅ: ᐅᐱᒋᕙᒃᑲ. 
 
ᐅᖃᖅᑎ, ᒫᓐᓇᐅᔪᖅ ᐊᕐᓇᓄᑦ ᕿᒫᕕᐅᔪᖅ ᖁᕐᓗᖅᑐᒥ ᐊᐅᓚᔪᓐᓇᖏᒻᒪᑦ. ᑮᓇᐅᔭᑭᕐᓱᕐᓂᖏᓐᓄᑦ ᑕᐃᒃᑯᐊ ᓱᓕ 
ᐃᖅᑲᓇᐃᔭᖅᑎᐅᔪᑦ ᐊᑭᓕᖅᑕᐅᓚᐅᕐᓯᒪᙱᒻᒪᑕ. ᐊᑭᓕᒃᓴᐅᔪᑦ ᖃᐅᒪᖏᓐᓄᑦ, ᐅᖃᓚᐅᑎᖓᓄᑦ, ᐅᖅᓱᐊᓗᒻᒧᑦ, 
ᓂᕿᓄᑦ, ᐃᒪᖓᓄᑦ ᐊᒻᒪᓗ ᒥᓪᓗᐊᑕᐅᔾᔪᑎᖏᓐᓄᑦ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ. ᑕᐃᓐᓇ ᐃᓪᓗ 
ᓴᓇᔭᐅᒋᐊᕆᐊᖃᒻᒪᕆᑦᑐᖅ, ᓱᓪᓗᓕᖏᑦ ᖁᐊᖑᔪᑦ ᓂᓪᓕᓇᖅᑐᒃᑯᕕᖃᑦᑎᐊᖏᓐᓂᖏᓐᓄᑦ ᐊᒻᒪ ᐊᓐᓄᕌᓄᑦ 
ᐅᐊᓴᕐᕕᒃ. 
 
ᐅᖃᖅᑎ, ᐃᓕᑕᕐᓯᓯᒪᒐᓗᐊᖅᑐᒍ ᐃᑲᔪᖅᑕᐅᓂᖓ ᐊᒻᒪᓗ ᐊᑑᑎᖃᕐᓂᖓ ᑲᒪᒋᔭᐅᓂᖏᓐᓄᑦ ᐊᖏᕐᕋᖏᑕ 
ᖃᓂᒋᔭᖓᓄᑦ, ᑭᓯᐊᓂᑦᑕᐅᖅ ᐃᓕᑕᕐᓯᔭᕆᐊᖃᕐᒥᔪᒍ ᓄᓇᓕᐅᔪᓂ ᐱᒋᐊᖅᑕᐅᔪᓂ  

ᐃᑲᔪᖅᑐᖅᑕᐅᔭᕆᐊᖃᖅᑐᑦ ᐊᒻᒪᓗ ᐃᑲᔪᖅᑕᐅᓗᑎᒃ ᒪᑭᓐᓂᐊᕐᒪᑕ ᑲᔪᓯᔪᓐᓇᕐᓂᐊᕐᒪᑕ, ᐱᓗᐊᖅᑐᒥᒃ ᑕᒪᒃᑯᓇᓂ 
ᐊᒃᓱᕈᕐᓇᖅᑐᓂ ᐱᔭᕆᐊᑐᔪᓂ. 
 
ᐅᖃᖅᑎ, ᐅᑭᐅᓂᒃ ᐊᒥᓱᑲᓪᓚᐅᔪᓂ ᖃᐅᔨᖃᑦᑕᕐᓯᒪᔪ ᑕᒪᒃᑯᐊ ᓄᓇᓕᐅᔪᑦ ᐊᒃᓱᕈᕈᑎᖃᖅᑎᓪᓗᒋᑦ 
ᑮᓇᐅᔭᖏᓐᓂᒃ, ᑮᓇᐅᔭᓕᕆᔨᔾᔪᓯᖏᓐᓄᑦ ᖃᐅᔨᓴᖅᑕᐅᓂᖏᓐᓄᑦ ᐸᐃᒃᐹᖁᑎᖏᑦ. ᑕᐃᒪᐃᑦᑐᓂ, ᒐᕙᒪᒃᑯᑦ 
ᐃᑲᔪᕆᐊᓲᖑᒻᒪᑕ ᐃᑲᔪᖅᑐᐃᓪᓗᑎᓪᓗ ᓄᓇᓕᐅᔪᓂᒃ ᖃᑭᔪᓐᓇᕐᓂᐊᕐᒪᑕ. 
 
ᐅᖃᖅᑎ, ᐊᐱᕆᔪᒪᔭᒃᑲ ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᕋ ᐱᔭᕇᕈᓐᓇᕐᒪᖓᒃᑯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ ᐅᖃᐅᓯᕆᔭᖏᑦ. ᐊᒃᑳᖅᑐᖃᖅᐸ? 
ᐊᒃᑳᖅᑐᖃᙱᒻᒪᑦ. ᐃᕝᔭᕈᑕᐃᓚᒃ, ᑲᔪᓯᒋᑦ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᓄᓇᓕᓐᓂ ᑲᑐᔾᔨᖃᑎᒌᖑᔪᑦ 
ᖁᔭᓈᖅᑕᐅᓯᒪᙱᑦᑐᑦ ᐃᒻᒥᓂᒃ ᑲᒪᒋᓂᐊᕐᓗᑎᒃ. 
 
ᐅᖃᖅᑎ, ᐊᔪᕐᓇᕋᔭᖅᐸᓪᓚᐃᙱᑦᑐᖅ ᐊᓯᖏᓐᓄᑦ ᓄᓇᓕᐅᔪᓂ ᑎᒥᐅᔪᓄᑦ ᐊᑐᐃᓐᓇᖃᖅᑎᑦᑎᓂᕐᒧᑦ 
ᓄᓇᓕᐅᔪᓂ ᐱᔨᑦᓯᕈᑕᐅᔪᓂᒃ. ᐊᖏᕐᓯᒪᑦᑎᐊᖅᐸᑕ ᑲᒪᓂᐊᕐᓗᑎᒃ ᐊᖏᕐᕋᖏᓐᓂ ᑕᐃᒪᓕ ᒐᕙᒪᒋᔭᕗᑦ 
ᐊᖏᕐᓯᒪᔭᕆᐊᖃᕆᕗᑦ ᐃᑲᔪᕐᓂᕐᒥᒃ ᐃᑲᔪᖅᑐᐃᓂᕐᒥᒃ ᓄᓇᓕᐅᔪᓂ ᑎᒥᐅᔪᓂᒃ ᑲᒪᕙᒃᑐᓂᒃ. 
 
ᐅᖃᖅᑎ, ᑎᓕᐅᒃᑲᓐᓂᕈᒪᔭᕋ ᐊᖓᔪᖅᑳᖑᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᑕᐃᒃᑯᐊ ᐱᓕᕆᕕᖓᑕ 
ᑲᒪᓂᖏᑦ ᐊᖏᕐᕋᖏᓐᓂᒃ ᖃᓂᓐᓂᕐᓴᐅᓗᑎᒃ ᐱᖃᓯᐅᔾᔨᓗᑎᒃ ᐃᑲᔪᖅᑦᑐᐃᓂᕐᒧᑦ ᑲᑐᔾᔨᖃᑎᒌᓄᑦ ᐃᒪᐃᑦᑐᓄᑦ 
ᖁᕐᓗᖅᑐᒥᒃ ᐊᕐᓇᐃᑦ ᕿᒪᕕᖓᓐᓄᑦ, ᐃᒻᒥᓂᒃ ᒪᑭᒃᐸᓪᓕᐊᔪᓐᓇᕐᓗᑎᒃ ᑕᒪᓐᓇ ᓄᓇᓕᐅᔪᓂ ᐱᒻᒪᕆᐅᓂᖃᕐᒪᑕ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᑕᐃᓯᕐᒥ ᐅᖃᐅᓯᖃᕆᐊᖃᕋᕕᑦ ᐅᕝᕙᓘᓐᓃᑦ ᐊᑕᐅᓯᕐᒧ ᐅᖃᐅᓯᕆᔭᕐᓂ ᐃᓚᒋᔭᐅᔪᑦ 
ᐅᖃᐅᓯᒃᓴᖏᓐᓂ. ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 034 - 2(2): ᐱᑕᖃᕆᐊᖃᕐᓂᖏᑦ ᓄᓇᓕᕋᓛᖑᓂᖅᓴᓄ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑉᐳᖓ ᓇᓗᓇᐃᖅᓯᔪᒪᓪᓗᖓ ᐃᓱᒪᓕᐅᕆᖃᑦᑕᖅᑐᓄ 
ᐱᔭᕆᐊᖃᕐᓂᖏᑦ ᓄᓇᓕᕋᓛᖑᓂᖅᓴᐃᑦ, ᐱᖃᖏᑦᑐᑦ ᓄᓇᓖᑦ. 
 
(ᑐᓵᔨᒃᑯᑦ): ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᖁᕕᐊᓚᐅᖅᐳᖓ ᑐᖓᓱᑦᑎᒋᐊᖓ ᓄᓇᕗᒻᒥ ᓯᕗᓕᖅᑎ ᐊᒻᒪ 
ᐊᖓᔪᖅᑳᑦ ᓄᓇᓕᐅᔪᒧ ᕿᑭᕐᑕᕐᔪᐊᒧ ᐊᖓᔪᖅᑳᒃᒍᑏᑦ ᑲᑎᒪᓂᖃᖅᑎᓪᓗᒋ ᑕᐃᑲᓂ. ᑖᓐᓇ 
ᖃᐅᔨᒃᑲᐅᑎᑦᑎᐊᕙᐅᓚᐅᕐᖓᑦ ᐊᖓᔪᖅᑳᓄ ᓇᒻᒥᓂᖅ ᑕᑯᓗᑎ ᐊᑐᕆᐊᓕᖏᓐᓂ ᐊᒻᒪ ᐱᔭᕆᐊᓕᖏᓐᓂ 
ᒥᑭᓂᖅᓴᐅᔪᑦ, ᓄᖅᑲᑕᕐᕕᐅᓗᐊᖏᑦᑐᖅ ᓄᓇᓕᒃ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐊᐅᔭᐅᓚᐅᖅᑐᒥ, ᑲᓇᑕᐅᑉ ᐊᖏᔪᖅᑳᖓ ᐹᓪ ᒫᑎᓐ, ᓄᓇᕗᒻᒥ 
ᐳᓚᕋᕈᓐᓇᓚᐅᕐᖓᑦ ᐊᒻᒪ ᐊᓯᖏᓐᓂ ᓄᓇᐃᑦ ᐅᑭᐅᑕᖅᑐᒥ. ᑕᑯᔪᒥᓇᖅᑑᒐᓗᐊᖅ ᐳᓚᕋᕐᓂᕆᓚᐅᖅᑕᖓ, 
ᑕᑯᒃᑲᓐᓂᕈᒪᔪᖓ ᓈᓚᑦᑕᐅᓂᖅᓴᐅᓗᑎ  



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

194 

ᓄᓇᓕᕋᓛᖑᓂᖅᓴᐅᔪᑦ ᐊᒻᒪ ᓄᖅᑲᑕᕐᕕᐅᓗᐊᓲᖑᖏᑦᑐᓂ ᓲᕐᓗ ᐊᓯᖏᓐᓂ ᑲᖏᕐᖠᓂᖅ ᐊᒻᒪ ᐃᖃᓗᐃᑦ 
ᐅᕝᕙᓘᓐᓃᑦ ᐳᓚᕋᖅᑎᓄ ᐅᐸᑦᑕᐅᒐᔪᓲᖑᖏᑦᑐᓂ ᓲᕐᓗ ᐸᓐᓂᕐᑑᖅ ᐊᒻᒪ ᒥᑦᑎᒪᑕᓕ. 
 
(ᑐᓵᔨᒃᑯᑦ): ᐅᖃᖅᑏ, ᐳᓚᕋᖅᑐᓂ ᐊᖏᓂᖅᓴᓂ ᓄᓇᓕᓐᓂ ᓲᕐᓗ ᐅᕙᓂ ᐊᑕᐅᓯᑐᐃᓐᓇᕐᒥ ᑕᑯᔅᓴᐅᑎᑦᑎᒻᒪᑦ. 
ᒐᕙᒪᑐᖃᒃᑯᓐᓂ ᐃᓱᒪᓕᐅᖃᑦᑕᖅᑐᑦ ᐃᖃᓗᓐᓅᕋᐃᒻᒪᑕ, ᐃᓱᒪᑐᐃᓐᓇᕆᐊᖃᕐᒪᑕ ᐊᓯᖏᑦ ᓄᓇᓕᐅᔪᑦ 
ᐊᔾᔨᕇᒻᒪᑕ; ᓄᓇᓕᐅᔪᖅ ᐃᓪᓗᓕᐅᖅᑐᖃᖅᑐᓂ, ᑮᓇᐅᔭᓕᕆᓂᑦᑎᒍ ᐱᕙᓪᓕᐊᑎᑦᑎᔪᖅ, ᐊᒻᒪ ᐃᖅᑲᓇᐃᔮᒃᓴᐃᑦ. 
 
ᐅᖃᖅᑏ, ᓄᓇᓕᐅᔪᑦ ᓲᕐᓗ ᑲᖏᖅᑐᒑᐱᒃ ᐊᒻᒪ ᑰᒑᕐᔪᒃ ᐊᒻᒪ ᐊᐅᓱᐃᑦᑐᖅ ᐃᑉᐱᒋᔭᐅᔭᕆᐊᖃᕐᒥᔪᑦ, ᐃᓄᐃᑦ 
ᖃᓄᑐᐃᓐᓇᖅ ᐃᓱᒪᒋᔭᖃᕐᒪᑕ ᐊᒻᒪ ᐱᔪᒪᓂᖃᖅᑐᑎ ᑭᓯᐊᓂᓕ ᐃᑉᐱᒋᔭᐅᓱᒋᕙᖏᑦᑐᑦ ᓄᓇᓖᑦ ᐊᓯᐊᓂᑦ. 
 
ᑖᒃᑯᓄᖓᕐᓂᕈᑎ ᓄᓇᓕᕋᓛᖑᓂᖅᓴᐅᔪᓄ ᖃᐅᔨᒐᔭᖅᑐᑦ ᒪᓪᓕᒌᒃᑯᑎᖃᖏᑦᑐᑦ ᐊᒻᒪ ᕿᑭᖅᑕᕐᔪᐊᒨ!ᓂᔅᑕᐅᕝᕕᒃ 
ᖃᐅᔨᒐᔭᖅᑐᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᔪᑦ ᓱᓪᓗᑯᑖᒥ ᐊᒻᒪ ᐃᖅᑲᓇᐃᔮᒃᓴᖃᑦᑎᐊᖏᓐᓂᐅᔪᖅ 
ᓄᓇᓕᐅᔪᒥ. ᓄᓇᓖᑦ ᑲᖏᕐᑐᒑᐱᒃ ᐊᒻᒪ ᐊᐅᓱᐃᑦᑐᖅ ᐃᓚᒋᒻᒪᒋ ᓄᓇᓕᐅᔪᑦ. 
 
ᐊᐱᕆᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᖏᖅᑐᐃᓐᓇᐅᓗᑎ ᐅᕙᖓ ᐅᖃᐅᓯᒃᓴᖏᓐᓂ ᓄᖅᑲᐅᓯᕐᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᔭᐅᔪᖅ ᐊᖏᖅᑐᐃᓐᓇᐅᑯᔨᔪᖅ ᐅᖃᐅᓯᒃᓴᖏᓐᓂ ᓄᖅᑲᐅᓯᕐᓂᖓᓄ. 
ᐊᖏᖏᑦᑐᖃᕐᐹ? ᐊᖏᖅᑐᐃᓐᓇᐃᑦ. ᑲᔪᓯᒋᑦ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. 
 
ᐃᓄᐃᑦ ᓄᓇᓕᕋᓛᖑᓂᖅᓴᓃᑦᑐᑦ ᐃᑐᒪᖃᕈᓐᓇᕐᒪᑕ ᐊᒻᒪ ᑐᓂᓯᔪᒪᓪᓗᑎ. ᖁᕕᐊᑦᑐᖓ ᑖᒃᑯᐊ ᐊᖓᔪᖅᑳᒍᑏᑦ 
ᐃᓕᓴᖅᓯᓯᒪᒻᒪᑕ ᓈᓚᑦᑎᐅᑲᓐᓂᕆᐊᖃᕐᓂᖏᓐᓂ ᓄᓇᓕᕋᓛᖑᓂᖅᓴᐃᑦ ᐱᔪᒪᔭᖏᓐᓂ. 
 
ᐅᖃᕆᐊᕈᒪᔪᖓ ᑭᖑᓪᓕᕐᒥ ᒐᕙᒪᑐᖃᒃᑯᑦ ᒥᓂᔅᑕᖏ ᒪᐅᖓᓕᕐᒥᑉᐸᑕ, ᓄᓇᓕᑦᑎᓐᓄ ᒐᕙᒪᒋᔭᕗᑦ 
ᐊᔭᐅᕆᐊᖁᕙᒃᑲ ᓄᓇᓕᕋᓛᕐᓃᑲᐃᓐᓇᕐᓗᑎ ᐱᓕᕆᐊᒃᓴᖃᑦᑎᐊᖏᑦᑐᓄ ᐊᒻᒪ ᐃᖅᑲᓇᐃᔮᒃᓴᖃᑦᑎᐊᖏᑦᑐᓄ. 
 
ᐅᖃᖅᑎ, ᑕᐃᒫᒃᓴᐃᓐᓇᖅ ᑐᙵᓱᑦᑎᑕᐅᓂᐊᖅᑐᑦ ᐊᒻᒪ ᖃᐅᔨᒪᔪᖓ ᑕᒪᑐᒥᖓ ᖃᐅᔨᕚᓪᓕᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 035 - 2(2) ᓴᓪᓖᑦ ᓄᓇᓕᒻᒥ ᐃᓕᓐᓂᐊᖅᑐᓕᕆᔩᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᐃᓱᓕᑉᐳᖅ) ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 
ᖃᐅᔨᒃᑲᐃᒍᒪᓪᓗᖓ ᒐᕙᒪᒃᑯᑦ ᐱᔪᒪᔭᖏᓐᓂᒃ ᐅᖃᐅᓯᐅᓯᒪᔪᓂᒃ ᑖᒃᑯᓇᙵᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᓴᓪᓕᓐᓂ. 
 
ᐅᓪᓗᒥᒧᑦ, ᑖᒃᑯᐊ ᐱᔪᒪᔭᐅᔪᑦ ᑕᑯᔭᐅᓚᐅᖅᓯᒪᔫᔮᖏᒻᒪᑕ. ᐅᖃᖅᑏ, ᓴᓪᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᖃᑦᑕᖅᓯᒪᒻᒪᑕ, ᑐᒃᓯᕋᐅᑎᓕᐅᖃᑦᑕᖅᓯᒪᓪᓗᑎᒃ, ᐊᒻᒪᓗ ᑲᑎᒪᖃᑎᖃᖅᓯᒪᓪᓗᑎᒃ ᐊᓯᖏᓐᓂ 
ᓄᓇᓕᓐᓃᖔᖅᓯᒪᔪᓂᒃ ᐊᒥᓱᑦ ᐊᕐᕌᒎᓕᖅᑐᓂ. 

ᒫᓐᓇᕋᑖᖅ, ᒥᔅᑕ. ᓕᐊᕕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᓴᓪᓕᓃᓚᐅᕐᒪᑕ ᑕᑯᓇᒋᐊᖅᑐᖅᑐᑎᒃ ᐃᓕᓐᓂᐊᕐᕕᑦᑎᓐᓂᒃ, 
ᐅᖃᕆᐊᖅᑐᖅᓯᒪᑐᐃᓐᓇᖅᑐᑎᒃ, "ᐊᖏᔪᒻᒪᕆᒻᒥᒃ ᐸᕐᓇᒍᑎᖃᑦᑐᒍᑦ ᑭᓯᐊᓂᓕ ᓴᓪᓕᓅᖏᑦᑐᖅ." ᐅᓪᓗᒥᒧᑦ, ᓴᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔭᕆᐊᖃᕐᓂᕋᑦᑐᑎᒃ ᐅᖃᖅᓯᒪᒻᒪᑕ ᖁᑦᑎᓂᖅᓴᒥᒃ ᐃᓕᓐᓂᐊᕐᕕᒻᒥᒃ 
ᓄᓇᓕᓐᓂ. 
 
ᐅᖃᖅᑏ, ᓈᒻᒪᓯᑦᑎᐊᖅᐸᑦ, ᓴᖅᑮᓂᐊᕐᕋᒪ ᐊᒥᓱᓂᒃ ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ ᑕᒪᑐᒥᖓ ᑎᑎᖅᑲᒃᑯᑦ. 
ᐅᒡᒍᐊᓇᖅᑑᒐᓗᐊᖅ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᑭᖑᓂᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 
ᐱᓕᕆᐊᖃᕈᓐᓇᓚᐅᖏᑎᓪᓗᒍ ᑖᒃᑯᓂᖓ ᐱᔪᒪᔭᐅᔪᓂᒃ. ᐊᓯᔾᔨᕆᐊᖃᓕᕐᒪᓪᓕ ᑕᒪᓐᓇ. 
 
ᒫᓐᓇᕋᑖᖑᔪᖅ ᐱᓇᓱᐊᖅᑕᐅᓂᖅᐹᖑᓯᒪᔪᖅ ᓴᓪᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑮᓇᐅᔭᑦ 
ᓇᑲᑎᖅᑕᐅᓂᖏᑦ. ᐊᑦᔨᐸᓗᑐᐃᓐᓇᖓ ᐊᑐᖅᑕᐅᖃᑦᑕᖅᑐᑦ ᐊᓯᖏᑕ ᓄᓇᓖᑦ ᑭᒡᒐᑐᖅᑕᒪ, ᐃᓪᓗᓕᒑᕐᔪᒃ, ᓴᓪᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᖁᑎᖃᖏᓂᖅᓴᐅᓕᕐᒪᑕ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᕐᕌᒍᐊᓄᑦ 2004-
05. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᕆᐊᖃᑦᑐᑦ ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ ᓄᓇᓕᓐᓂᑦ 
ᐃᓕᓴᐃᔨᐅᑲᐃᓐᓇᕋᔭᖅᑐᓂᒃ. ᐅᖃᓚᐅᕐᕋᒪ ᐱᓇᓱᐊᕈᓯᐅᓚᐅᖅᑐᒥ, ᑖᒃᑯᐊ ᐃᓕᓐᓂᐊᕐᕈᑎᐅᔪᑦ ᐊᒃᓱᒻᒪᕆᐊᓗᒃ 
ᐱᒻᒪᕆᐅᒻᒪᑕ ᐃᓕᖅᑯᓯᑦᑎᓐᓄᑦ ᐊᒻᒪᓗ ᐃᓕᓐᓂᐊᖅᑎᖁᑎᑦᑎᓐᓄᑦ. ᑕᐅᑐᓐᓂᖃᓕᕋᐃᒐᑦᑕ ᐃᓕᓐᓂᐊᕐᓂᕐᒥᒃ, 
ᓴᓪᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᐅᖃᓕᒫᒐᒃᑯᕕᒻᒥᐅᑕᒃᓴᒥᒃ ᐊᒻᒪᓗ 
ᐃᓪᓗᕈᓯᕐᓂ ᐃᑲᔪᖅᑎᓂᒃ ᐊᒻᒪᓗ, ᐅᖃᖅᑏ, ᐃᓪᓗᕈᓯᒃᑲᓂᕐᓂᒃ. 
 
ᐅᖃᖅᑏ, ᖃᓄᕐᓕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒥᓱᕈᑉᐸᓪᓕᐊᑐᐃᓐᓇᖅᑐᓂᒃ 
ᐊᙳᑎᓯᒪᒍᓐᓇᕐᒪᑕ ᐱᔪᒫᕆᔭᐅᔪᓂᒃ? ᓴᓪᓖᑦ ᐱᕈᖅᐸᓪᓕᐊᑐᐃᓐᓇᖅᑐᖅ. ᐊᖓᔪᖅᑳᕆᔭᐅᔪᑦ ᐊᒻᒪᓗ 
ᐃᓕᓐᓂᐊᖅᑏᑦ ᐊᖏᓪᓕᕙᓪᓕᐊᑐᐃᓐᓇᖅᑐᒥᒃ ᐅᓗᕆᐊᓇᖅᑐᒥᒃ ᐊᑐᖅᐸᓪᓕᐊᔪᑦ ᐋᓐᓂᐊᖃᑦᑲᐃᓕᒪᓂᕐᒧᑦ ᐊᒻᒪᓗ 
ᐃᓕᓐᓂᐊᕐᕆᐊᖃᑦᑕᖏᓐᓄᑦ ᑕᒪᒃᑯᐊ ᑮᓇᐅᔭᑦ ᓈᒻᒪᖃᑦᑕᖏᑎᓪᓗᒋᑦ ᐱᔭᐅᔭᕆᐊᖃᑦᑐᓄᑦ. 
 
ᐅᖃᖅᑏ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑮᓐᓂ ᓄᓇᓖᓐᓂ ᓂᕈᐊᖅᑕᐅᕕᒋᓯᒪᔭᓐᓂ 
ᐱᒡᒐᓇᖅᑐᖅᓯᐅᕕᐅᑎᑦᑐᑦ. ᐊᒻᒪᓗᑕᐅᖅ ᐊᒥᓱᕈᑉᐸᓪᓕᐊᑐᐃᓐᓇᖅᑐᓂᒃ ᑲᒪᖁᔭᐅᕙᒃᑭᓪᓗᑎᒃ ᐱᔪᒫᕆᔭᐅᔪᓂᒃ 
ᐊᒻᒪᓗ ᑐᒃᓯᕌᕆᔭᐅᔪᓂᒃ, ᑐᓂᔭᐅᕙᓪᓕᐊᑐᐃᓐᓇᑎᓪᓗᒋᑦ ᖃᑦᑏᓐᓇᐅᓂᖅᓴᓂᒃ ᐱᓕᕆᔾᔪᑎᒃᓴᓂᒃ. 
 
(ᑐᓵᔨᒃᑯᑦ): ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐅᖃᐅᓯᕆᔭᕋ ᐱᐊᓂᒍᒪᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐅᖃᐅᓯᕆᔭᒥᓂᒃ ᐱᐊᓂᒍᒪᓪᓗᓂ; 
ᐋᒡᒑᖅᑐᖃᑉᐸ? ᐱᑕᖃᖏᑦᑐᖅ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᓕ ᒐᕙᒪᒃᑯᑦ ᐲᖅᓯᓯᒪᓕᕇᒻᒪᑦ ᐊᑕᐅᓯᕐᒥᒃ ᐳᖅᑐᓂᕆᔭᐅᔪᒥᒃ 
ᓄᓇᓕᓐᓂ ᑭᒡᒐᖅᑐᐃᓂᕐᒧᑦ ᒪᑐᔭᐅᓂᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᒫᓐᓇᒫᕐᓕ 
ᖃᓄᐃᓕᐅᕈᑕᐅᕋᑖᕐᓂᑯ ᒐᕙᒪᒃᑯᓐᓂᑦ ᐃᓱᒪᓕᕈᑎᒋᓯᒪᔭᕋ ᑕᒪᓐᓇ ᐱᓕᕆᐊᖓ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᓱᒃᑲᐃᑦᑐᒥᒃ ᓄᖑᑉᐸᓪᓕᐊᓂᐊᕐᒥᒻᒪᖔᑕ ᐱᑕᖃᕈᓐᓃᖅᑎᑕᐅᒥᓗᓂ. 
ᓈᒻᒪᑦᑎᐊᓕᖅᐸᑦ ᐊᐱᖅᓲᑎᒋᒃᑲᓂᕐᓂᐊᖅᐸᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑐᑐ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 036 - 2(2): ᐃᑲᔫᑎᓄᑦ ᑐᓂᕐᕈᑏᑦ 

ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᒥᓱᓄᑦ ᐊᕐᕌᒍᓄᑦ ᐊᓕᐊᓇᐃᒍᓱᖃᑦᑕᖅᓯᒪᒐᒪ ᐊᕐᕌᒍᑕᒫᑦ ᑕᕝᕙᓂ ᑲᑎᒪᕕᒻᒥ 
ᓇᓗᓇᐃᖅᓯᓪᓗᖓ ᐊᒻᒪᓗ ᖁᔭᓐᓇᒦᖅᑐᒋᑦ ᐃᑲᔪᕐᓂᕆᔭᐅᖃᑦᑕᖅᓯᒪᔪᑦ ᓄᓇᕗᒻᒥ ᓄᓇᖃᑦᑎᖏᓐᓄᑦ. 
 
ᑕᒪᒃᑯᐊ ᓈᓴᖅᑕᐅᓯᒪᓂᒃᑯᑦ ᐅᖃᐅᓯᐅᒍᓐᓇᕋᓗᐊᖅᑎᓪᓗᒍ, ᓴᖅᑮᒐᔪᒻᒪᑕ ᐃᓚᖏᓐᓂᒃ ᐱᒻᒪᕆᐅᔪᓂᒃ ᐃᓄᓐᓄᑦ 
ᓱᓕᔪᓂᒃ ᖃᓄᐃᓂᐅᔪᒧᑦ. ᓈᓴᐅᑎᑦ ᑲᓇᑕᒥ ᒫᓐᓇᕋᑖᖅ ᓴᖅᑮᓚᐅᕐᒪᑕ ᐊᕐᕌᒍᑕᒫᑦ ᓈᓴᐅᑎᒥᓂᒃ ᐃᑲᔪᖅᑕᐅᓂᒃᑯᑦ 
ᑐᓂᕐᕈᑎᖃᑦᑕᕐᓂᕐᒥᒃ ᐊᒻᒪᓗ ᑐᓂᕐᕈᑎᐅᕙᑦᑐᑦ ᓄᓇᕗᒻᒥ. ᐊᒻᒪᓗ ᓱᓕ ᐅᖃᖅᑏ, ᑕᐃᒪᐃᖏᓐᓇᕐᒪ ᐊᕐᕌᒍᑕᒫᑦ 
ᑕᐃᒪᙵᓂᒃ 2000, ᓄᓇᕗᑦ ᓯᕗᓪᓕᖅᐹᕆᔭᐅᓯᒪᔪᖅ ᑲᓇᑕᓕᒫᒥ ᑕᒪᑐᒧᖓ ᐃᑲᔪᖃᑦᑕᓂᕐᒧᑦ ᑐᓂᕐᕈᑎᑎᒍᑦ. 
ᑲᓇᑕᒥᓕ, ᐃᓄᑐᐃᓐᓇᕐᓄᑦ ᑐᓂᕐᕈᑎᐅᕙᑦᑐᑦ ᐃᒪᓐᓇᐅᓚᐅᖅᑐᑦ $220; ᐃᓄᑐᐃᓐᓇᕐᓄᑦ ᑐᓂᕐᕈᑎᐅᔪᖅ 
ᐃᒪᓐᓇᐅᓪᓗᓂ $410. 
 
ᐅᖃᖅᑏ, ᒪᓕᒃᑐᒋᑦ ᓈᓴᐅᑎᑦ ᓴᖅᑭᑕᐅᔪᑦ, ᐊᒥᓲᓂᖅᓴᐃᑦ ᓄᓇᕗᒻᒥᐅᑦ ᐃᑲᔪᕈᓐᓇᖅᓯᓯᒪᔪᑦ ᐊᕐᕌᓂᐅᓚᐅᖅᑐᒥᒃ. 
ᐅᖓᑖᓂ 1,500 ᐃᓄᐃᑦ ᐃᑲᔫᑎᖃᓚᐅᖅᑐᑦ ᖃᓄᑐᐃᓐᓇᖅ, ᐊᒻᒪᓗ ᐅᖓᑖᓄᑦ $2 ᒥᓕᐊᓐ ᐱᑦᔪᑎᖃᑦᑎᐊᖅᑐᒧᑦ 
ᐊᑐᖅᑕᐅᓪᓗᓂ. 
 
ᑖᒃᑯᐊ ᓈᓴᐅᑎᐅᔪᑦ, ᓲᖃᐃᒻᒪ, ᐱᖃᓯᐅᔾᔨᖏᑦᑐᑦ ᐃᓄᐃᑦ ᑐᓂᖃᑦᑕᖅᑕᖏᓐᓂᒃ $10 ᐅᕝᕙᓘᓐᓃᑦ $20 
ᓄᓇᓕᓐᓂ ᓂᕿᓂᒃ ᓄᐊᑦᑎᖃᑦᑕᖅᑐᑦ. ᐊᒥᓱᕈᐃᖃᑦᑕᖏᒻᒪᑕ ᓄᐊᑦᑎᓂᖅᑕᒫᑦ ᐊᑭᓖᔾᔪᔾᔨᒐᐃᒻᒪᑕ 
ᐃᓕᓐᓂᐊᖅᑎᒥᒃ. ᓇᓗᓇᐃᖅᓯᓪᓚᕆᖃᑦᑕᖏᒻᒪᑕ ᐃᑲᔪᖅᑐᖅᑕᐅᔾᔪᐊᕐᓂᕆᔭᖓᓂᒃ ᐃᓄᓐᓄᑦ ᐃᓅᖃᑎᒥᓄᑦ 
ᐊᒻᒪᓗ ᓄᓇᓕᒥᓄᑦ. 
 
ᖃᐅᔨᒪᒐᑦᑕ ᓄᓇᖃᑦᑎᐅᔪᑦ ᑮᓇᐅᔭᓕᖅᔪᐊᕐᕌᓘᖏᒻᒪᑕ ᓄᓇᓕᓐᓂ. ᐆᑦᑑᑎᒋᓗᒍ, ᐊᑕᐅᓯᖃᐃ ᖁᓕᓂᑦ 
ᑖᒃᓰᔭᖅᑲᑦᑕᓂᕐᒧᑦ ᑎᑎᕋᖅᐸᑦᑐᓂᒃ ᑮᓇᐅᔭᖅᑖᒥᓂᕐᒥᓄᑦ 2003-ᒥ ᑕᒪᒃᑯᓇᙵᑦ ᓂᐅᕕᐊᒃᓴᓄᑦ ᐱᓕᕆᐊᖑᔪᓂᒃ. 
 
ᖃᐅᔨᒪᔪᒍᑦ ᓄᓇᓕᖁᑎᕗᑦ ᐊᒃᓱᕈᓐᓇᖅᑐᒦᑉᐸᒻᒪᑕ ᐃᖅᑲᓇᐃᔭᖏᑦᑐᑎᒃ ᐊᒻᒪᓗ ᐱᑕᖃᖏᓗᐊᕐᓂᖓᓄᑦ 
ᐃᖅᑲᓇᐃᔮᒃᓴᓂᒃ ᓄᓇᓕᓐᓂ; ᑕᐃᒪᓐᓇ ᓄᓇᕗᑦ ᐃᑲᔪᕈᒪᓂᐊᕐᓗᐊᑉ ᓴᖅᑭᔮᖅᑐᒻᒪᕆᐊᓘᔪᖅ. ᑕᐃᒃᑯᐅ 
ᑐᓂᓯᒍᓐᓇᖑᐊᖅᑕᓯᓐᓇᖅᑐᑦ, ᑐᓂᓯᖃᑦᑕᖅᑐᑦ. 
 
ᒪᓕᒐᓕᐅᖅᑏᑦ ᑕᒪᒃᑮᓐᓂ ᐅᑦᔨᕈᓱᒃᓯᒪᓕᕐᒪᑕ ᑲᑎᒪᕕᒻᒥ ᐱᓇᓱᐊᕈᓯᐅᓕᖅᑐᓂ, ᐊᔪᙱᓐᓂᕆᔭᕗᑦ ᒪᓕᑐᐃᓐᓇᕐᒪᑦ 
ᐱᓕᕆᐊᖑᓂᖏᓐᓄᑦ ᑕᒪᒃᑯᑎᒎᓇ ᐃᑲᔪᕈᑕᐅᓂᖅᐹᖑᒍᓐᓇᖅᑐᒃᑯᑦ. ᑐᙵᕕᖃᑦᑐᓂ ᐃᓱᒪᒋᔭᐅᑦᑎᐊᓂᒃᑯᑦ, 
ᐸᕐᓇᑕᐅᓯᒪᓂᒃᑯᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑕᒪᒃᑯᓇᙵᑦ ᑲᓇᑕᒥ ᒐᕙᒪᑦᑎᓐᓄᑦ. 
 
ᖃᐅᔨᓴᕐᓂᐅᖃᑦᑕᖅᑐᑦ ᑭᖑᓕᕇᑦ ᖃᐅᔨᑎᑦᑎᓯᒪᓕᕐᒪᑕ, ᐅᓄᖅᓯᕚᓪᓕᕐᓂᖅ ᒪᑭᒪᐅᑎᖃᕐᓂᕐᒧᑦ ᓄᓇᕗᒻᒧᑦ ᐊᒻᒪᓗ 
ᐅᑭᐅᖅᑕᖅᑐᒥ ᐃᑲᔪᕐᓂᖃᖅᓯᒪᔪᖅ ᐃᓘᓇᖓᓂᒃ ᓄᓇᕗᑦ. ᑐᓴᕈᒥᓇᖅᑐᕐᓕ ᓄᓇᖅᑲᑦᑎᐅᔪᑦ ᐃᑲᔪᕈᒪᓂᐊᓗᐊ 
ᓇᓗᓇᐃᖅᓯᖃᑦᑕᕐᒪᑦ ᑕᒪᓐᓇ ᓱᓕᓂᖓᓂᒃ. 
 
ᒪᓕᒐᓕᐅᖅᑎᓕᒫᑦ ᐊᐱᕆᔪᒪᓪᓗᒋᑦ ᐅᐱᒍᓱᖃᑎᒋᓗᒋᑦ ᑕᐅᓴᖏᓐᓃᑦᑐᓂᒃ ᓄᓇᕗᒻᒥᐅᓂᒃ ᓯᕗᒧᐊᑦᑎᑦᑎᓚᐅᖅᑐᑦ 
ᓄᓇᓕᒥᓂᒃ ᐃᑲᔪᕐᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 037 - 2(2): ᓴᐴᓗᑕᓖᓂᖅ ᐃᒋᑦᑎᕕᒻᒥᒃ ᐃᒃᐱᐊᕐᔪᒻᒥ 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᓂᕈᐊᖅᑎᒋᔭᒪ ᐃᓱᒫᓘᑎᖓᓄᑦ 
ᓴᐴᓗᑕᖃᖏᓐᓂᖓᓄᑦ ᐃᒋᑦᑎᕕᒃ, ᑕᒪᓐᓇᓗ ᑐᑭᖃᑦᑐᓂ ᐃᒋᑦᑎᓐᓂᕈᒪ ᑭᓱᑐᐃᓐᓇᕐᒥᒃ ᐃᓪᓗᓐᓂᒃ, 
ᐃᒋᑕᐅᖃᑦᑕᕐᒪᑦ ᐊᑦᑕᕐᕕᒻᒧᑦ ᑕᐃᒪᓗ ᓄᓇᓕᓐᓄ ᓯᐊᕐᒪᖅᑎᕈᓘᔭᕆᓪᓗᑎᒃ. ᑕᒪᓐᓇ ᓈᒻᒪᖏᒻᒪᑦ. ᓇᓄᖃᑉᐸᑦᑐᑕ 
ᐊᑦᑕᖅᕕᒻᒥ ᓴᓂᖅᑕᖃᓂᖓᓄᑦ, ᓴᐴᓗᑕᖃᖏᑎᓪᓗᒍ ᐊᑦᑕᕐᕕᒃ ᐊᕙᑎᖓ, ᑎᑦᑕᐅᕋᑐᐃᓐᓇᕐᒪᑕ ᐊᓄᕆᒧᑦ. 
 
ᐆᑦᑑᑎᒋᓗᒍ, ᐃᒃᐱᐊᕐᔪᒻᒥ, ᑕᒫᙵᓴᐃᓐᓇᖅ ᐊᓄᕌᖃᑦᑕᕋᑦᑕ ᑕᐃᒪᖓᓕᒫᐸᓗᒃ, ᐊᒻᒪᓗ ᓴᓃᑦ ᑎᑦᑕᐅᓂᑯᐃᑦ 
ᐊᑦᑕᕕᒻᒥᒃ ᐃᒥᖅᑕᖅᕕᒻᒨᖃᑦᑕᖅᑐᑎᒃ. ᑕᒪᓐᓇ ᓈᒻᒪᖏᑦᑐᓂ. 
 
ᐊᓯᖏᓐᓂᒃ ᓄᓇᓕᓐᓂ ᐳᓚᕋᖅᓯᒪᒐᒪ ᐊᒻᒪᓗ ᐊᑦᑕᕐᕕᖏᑦ ᓴᐴᓗᖃᑦᑐᑎᒃ; ᒥᑭᓂᖅᓴᓂᑦᑕᐅᖅ ᓄᓇᓕᓐᓂ 
ᑕᐃᒪᐃᒋᐊᖃᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 038 - 2(2): ᐊᔪᕆᖅᓱᐃᔨᙳᖅᑎᑕᐅᓂᖓ ᑎᐅᕋᓐ ᒪᑳᕐᓂᐅᑉ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓕᒫᑦ ᖃᐅᔨᖁᓪᓗᒋᑦ, ᐋᙱᓕᑲᒃᑯᑦ 
ᑐᒃᓯᐊᕕᖓᓂ ᐸᖕᓂᖅᑑᒥ.., ᖃᐅᔨᒪᒻᒪᑕ ᒪᓕᒐᓕᐅᖅᑎᖓ ᖁᓪᓗᖅᑑᒥᐅᖅ, ᑎᐅᕋᓐ ᒪᒃᑳᕐᓂ 
ᐸᖕᓂᖅᑑᒨᓚᐅᖅᓯᒪᒻᒪᑦ ᐊᕐᕌᒍᓗᐊᓕᖅᑐᒥᖃᐃ ᐋᕐᓕᓐᒥᑦ. ᒥᔅᑕ. ᑎᐅᕆᓐ ᒪᕐᑳᕐᓂ ᐃᒃᐸᒃᓴᖅ 
ᐊᔪᕆᖅᓱᐃᔨᕈᑦᑎᑕᐅᓚᐅᖅᑐᖅ. ᐊᑖᑕᖓ, ᓄᓕᐊᖓ, ᐊᒻᒪᓗ ᖃᑕᙳᑎᖓ ᑕᐃᑲᓃᓚᐅᖅᑐᑎᒃ, ᑖᕙᙶᓗ 
ᐋᕐᓕᓐᒥᑦ. ᐊᔪᕆᖅᓱᐃᔨᕐᔪᐊᕗᑦ ᐹᓪ ᐅᓪᓚᑎᑕᖅ, ᐋᓐᓄᓘ ᐊᑕᒍᑦᑖᓗᒃ, ᐊᒻᒪᓗ ᕈᐃ ᐸᐅᑭᑦ ᐱᖃᑕᐅᓚᐅᕐᒥᔪᑦ 
ᐊᔪᕆᖅᓱᐃᔨᕈᖅᑎᑕᐅᑎᓪᓗᒍ. ᐊᒻᒪᑕᐅᖅ ᕌᓐ ᒪᒃᑲᓚᐃᓐ ᐃᖃᓗᓐᓂᒃ ᐊᒻᒪᓗ ᒥᔅᑕ. ᓚᓴᐃ ᐅᐊᓐᓇᖅᐸᓯᐊᓂ 
ᐋᕐᓕᓐ, ᓄᓇᒋᓂᑯᐊᓂ ᒥᔅᑕ. ᒪᒃᑳᕐᓂᐅᑉ. 
 
ᐋᖏᓕᑲᒃᑯᑦ ᑐᒃᓯᐊᖅᕕᖓ ᑕᑕᑦᑎᐊᕐᓚᐅᖅᑐᓂ, ᐊᒻᒪᓗ ᐅᓪᓗᒥ ᓇᖏᖅᓯᒍᒪᖅᑲᐅᓪᓗᖓ ᖁᕕᐊᒋᔪᒪᓪᓗᒍ 
ᐊᔪᕆᖅᓱᐃᔨ ᑎᐅᕋᓐ ᒪᒃᑳᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏ. ᐲᑯ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 039 - 2(2): ᑲᓇᑕᒥ ᓱᕈᓰᑦ ᐅᓪᓗᖓ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓈᑦᓯᖒᔭᓛᕐᓂᐊᖑᕋᑖᔪᔪᒥ ᓱᕈᑦᓯᑦ ᐊᖓᔪᖅᖐᑦ, 
ᐃᓕᓐᓂᐊᑎᑦᓯᔩᑦ, ᓱᕈᑦᓯᑦ, ᐃᓄᐃᓪᓗ ᐃᓚᐅᑎᔪᔪᑦ ᑲᓇᑕᐅᑉ ᐅᓪᓗᖓᑦ ᓱᕈᑦᓯᓄᑦ ᐱᓱᑦᑎᓪᓗᒋᑦ ᑕᒫᓂ 
ᐃᖃᓗᓐᓂ. 
 
ᐅᖃᖅᑏ, ᐱᓱᑦᑐᑦ ᐃᓚᒋᓕᐅᑎᕕᖑᔪᔪᑦ ᐊᒥᓱᐊᓗᓐᓄᑦ ᓄᓇᓕᓐᓄᑦ ᑕᒫᓂᒥᐅᖑᙱᑦᑑᒐᓗᐊᓄᓪᓗ. 
ᐅᖃᐅᓯᕆᒧᒪᔭᕋ ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᑭᑎ ᐲᑐᓴᓐ, ᐊᐅᓛᖓᐃᑦᑑᑦᓱᓂ ᐃᓚᐅᔪᒻᒥᔪᖅ. 
ᕿᒪᑦᑕᐅᒐᓗᐊᕐᓗᓂ ᓱᒃᑲᐃᒧᑦ ᐱᓱᒋᐊᓯᕋᑖᖅᑎᓪᓗᒋᑦ, ᐊᖑᑎᔪᔪᖅ ᓄᖅᑲᕆᐊᕕᑦᑎᓪᓗᒋᑦ. 
 
>>ᐃᓪᓚᖅᑐᑦ  
 
ᐅᖃᖅᑏ, ᑲᓇᑕᒥ ᓱᕈᑦᓯᓄᑦ ᐅᓪᓗᖅᓯᐅᕐᓂᖅ ᑲᓴᑕᓕᒫᖅᑎᒎᔪᒻᒥᔪᖅ. ᐃᓱᓕᑦᑎᓗᒍ ᐱᓱᓐᓂᖅ, ᐱᓱᑲᑎᒥᓃᑦ 
ᐆᓇᖅᑐᒥᒃ ᑯᑯᑦᑐᖅᑎᑕᐅᔪᒻᒥᔪᑦ, ᐅᖁᒻᒥᓗᒐᕐᑐᖅᑎᑕᐅᑦᓱᑎᒃ, ᓵᓚᖃᐅᓯᐊᖅᓱᑎᓪᓗ. ᐱᒻᒪᕆᐅᓈᕐᓗᒍ,  

ᐱᕕᖃᕐᓂᓐᓂ ᖁᕕᐊᒃᑯᓲᑎᒍᒪᔭᒃᑲ ᐃᓚᐅᑎᖅᑐᒥᓂᓕᒫᑦ ᐱᓱᑲᑕᐅᑦᓱᑎᒃ ᖁᔭᓐᓇᒦᕐᓗᖏᓪᓗ ᑲᑎᒻᒪᔨᖏᑦ 
ᐸᐃᕆᑦᓯᕕᐅᑉ ᐋᖅᑭᑦᓱᐃᒍᓯᒥᓂᖏᓐᓄᑦ ᐱᓱᑦᓯᐊᕐᓂᕐᒥᒃ ᐃᖅᑲᐃᔭᑦᓯᐊᓂᕐᒪᑕᓗ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑰᓕ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 040 - 2(2): ᒫᓂᑑᕙᒥᒃ ᑭᕙᓪᓕᕐᒧᑦ ᐊᑐᕆᐊᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐱᔾᔪᑎᒋᑦᓱᒍ ᑭᕙᓪᓕᕐᒧᑦ ᐅᒥᐊᕐᔪᐊᖃᖃᑦᑕᕐᓂᖅ. 
 
ᑲᐅᔨᓯᒪᔪᒍ ᐊᑲᐃᓪᓕᐅᕈᑎᕋᓵᓗᓐᓂᒃ, ᐱᓗᐊᖅᑐᒥᒃ ᒫᓐᓇ ᐅᑭᐊ, ᐱᔾᔪᑎᒋᑦᓱᒋᑦ ᐅᒥᐊᕐᔪᐊᑦ. 
ᐱᐅᓯᕚᓪᓕᖅᓯᒪᔪᖓᙱᑦᑐᖅ ᐊᖅᑯᑕᐅᑎᓪᓗᒋᑦ ᒐᕙᒪᐅᑉ ᑳᓐᑐᕌᑦᑕᐅᑲᖅᓯᒪᔭᖏᑦ ᐅᒥᐊᕐᔪᐊᕐᓄᑦ. ᑕᒪᓐᓇ 
ᐊᖏᔪᐊᓗᒻᒥᒃ ᐃᓱᒫᓗᓐᓇᕐᒪᑦ ᑭᕙᓪᓕᕐᒥᐅᑎᒍᑦ; ᐃᓄᖏᓐᓄᑐᐃᓐᓇᐅᖏᑦᑐᖅ ᒪᑯᓄᖓᑦᑕᐅᐅᖅ ᓇᒻᒥᓂᕐᕆᔭᓄᑦ 
ᐱᓕᕆᕕᓐᓄᑦ. 
 
ᑲᐅᔨᒪᑦᓯᐊᖏᑦᑐᒍᑦ ᓇᑭᑦ ᑎᑭᓴᐃᔪᓐᓇᖃᑦᑕᕋᔭᕐᒪᖔᑦᑕ. ᑕᒪᓐᓇ ᐃᓱᒫᓘᑎᓪᓚᕆᐅᒻᒪᑦ ᑭᕙᓪᓕᕐᒥᐅᓄᑦ. 
ᑯᐊᖅᓵᕐᓇᒻᒪᕆᓕᔪᒻᒪᑦ ᑕᐃᓐᓇ ᐅᒥᐊᕐᔪᐊᖅ ᐅᑎᖅᑕᖅᑐᕕᓂᐅᔪᒻᒪᑦ ᑰᔾᔪᐊᕌᓗᒻᒧᑦ ᐊᑯᓂᐊᓗᒃ ᐊᕐᕌᒍᕋᓵᓗᓐᓂᒃ 
ᒪᑐᑐᐃᓐᓇᓂᕐᒪᑦ. ᑰᔾᔪᐊᕌᓗᒻᒥᒃ ᐊᐅᓪᓚᕆᐊᓲᖑᙱᑦᑐᖅ; ᐅᒥᐊᕐᔪᐊᖃᓲᖑᓕᕋᑦᑕ ᒪᓐᑐᕆᐊᓪᒥᒃ. ᑐᓚᑦᑕᕐᕕᐅᒻᒪᑦ 
ᒪᓐᑐᕆᐊᓪ. ᑕᒪᓐᓇ ᐃᑲᔪᕐᓂᐅᖏᑦᑐᖅ ᑭᕙᓪᓕᕐᒥᐅᓂᒃ ᐃᓱᒪᒋᓗᒍ ᐱᕈᖅᐸᓪᓕᐊᒐᓱᐊᕐᓂᖓ ᑮᓇᐅᔭᖅᑎᒍᑦ. 
ᐃᑲᔪᙱᑦᑐᖅ ᐅᕙᑦᑎᓐᓂᒃ. 
 
ᐊᑭᑐᓂᖅᓴᐹᓗᒃ. ᑲᑉᐱᐊᓇᖅᓯᔪᖅ ᒫᓐᓇ, ᐱᓗᐊᖅᑐᒥᒃ ᓱᓇᑐᐃᓐᓈᓗᓐᓂᒃ ᐊᓐᓇᐃᓕᕐᒪᑕ. ᑕᐃᒪ, ᒐᕙᒪ 
ᐃᓱᒪᒍᓐᓇᖅᑲ ᐱᕈᖅᐸᓪᓕᐊᓂᖓᓂᒃ ᑭᕙᓪᓕᕐᒥᐅᑦ ᐃᓱᒪᒋᓗᒍ ᒫᓂᑑᕙ. ᑕᐃᒪ ᐱᓂᐊᕈᑦᑎᒍ, 
ᐱᕈᖅᑎᑕᐅᓂᐊᙱᑦᑐᒍᑦ ᒪᓐᑐᕆᐊᓪᒧᑦ ᑯᐸᐃᒻᒧᓪᓘᓐᓃᑦ. ᐊᔭᐅᖅᑐᖅᑕᕋ ᐱᓕᕆᕕᖓ ᐃᖏᕐᕋᔫᓕᕆᔨᒃᑯᑦ 
ᖃᐅᔨᖁᓪᓗᒋᑦ ᐊᖏᔪᐊᓗᒻᒥᒃ ᐃᑲᔪᖅᑕᐅᒍᒪᓂᖃᕐᒪᑕ ᑭᕙᓪᓕᕐᒥᐅᑦ. ᑕᒪᓐᓇ ᐅᑭᑦᑐᕈᓘᙱᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 041 - 2(2): ᐳᓚᕋᕐᓂᖅ ᑕᓗᕐᔪᐊᕐᒧᑦ  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᔪᖓ ᑕᓗᕐᔪᐊᕐᒦᔪᒐᑦᑕ ᑐᓴᕐᕕᒋᒋᐊᖅᑐᖅᓱᒋᑦ 
ᑕᓗᕐᔪᐊᕐᒥᐅᑦ ᐋᒃᑑᕙ 18-ᖑᑎᓪᓗᒍ. ᑕᑉᐸᐅᙵᖅᓯᒪᔪᔪᒍᑦ ᐊᖓᔪᖅᑕᐅᑎᑎᒍᑦ ᑲᑎᒻᒪᔭᖅᑐᖅᓯᒪᑦᓱᑕ, ᐊᒻᒪᓗ 
ᐱᓚᕿᓇᐅᔪᔪᖅ ᑐᙵᓱᑦᑎᒋᐊᖏᑦ ᒪᓕᔨᒐᓕᐅᖅᑏᑦ ᑕᑉᐸᐅᖓ; ᑕᓗᕐᔪᐊᕐᒥᐅᑦ ᖁᕕᐊᔪᔪᑦ ᑕᑯᒋᐊᖅ 
ᐊᖓᔪᖅᑕᐅᑏᑦ ᑲᑎᒻᒪᔨᖏᓐᓂᒃ. 
 
(ᑐᓵᔨ ᓄᖅᑲᖅᐳᖅ) ᐊᖓᔪᖅᑲᐅᑏᑦ ᑲᑎᒻᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᓱᖏᖅᑑᑎᖃᔪᔪᑦ ᐱᕕᖃᕐᓂᒥᓐᓂ 
ᓱᙳᖃᑎᑦᓯᒋᐊᖅ ᑕᓗᕐᔪᐊᕐᒥ; ᕿᒥᕐᕈᑦᓱᓂᒍ ᓄᓇᓖᑦ, ᓂᕆᖃᑕᐅᑦᓱᑎᒃ ᓂᕆᕕᔾᔪᐊᑎᑦᓯᑎᓪᓗᒋᑦ, ᐃᓚᐅᑦᓱᑎᒃ 
ᒪᑐᐃᖅᑕᐅᒋᐊᙵᑎᓪᓗᒍ ᖃᑦᑎᕈᑎᒃᑯᕕᒃ, ᐊᐅᓚᓴᖅᓱᑎᓪᓗ. 
 
ᐅᖃᖅᑏ, ᐃᓚᖓ ᐱᒻᒪᕆᐅᔾᔪᑎᖓᑕ ᓂᐅᕐᕈᓯᒪᓂᕆᔪᔭᖓᑦᑕ ᒪᑐᐃᖅᑕᐅᔪᒻᒪᑦ ᐃᓄᑐᖃᒃᑯᕕᒃ ᓄᓇᓕᖏᓐᓂ. 
ᐊᖓᔪᖅᖄᖅ ᑕᐹᕐᔪᒃ ᑐᓂᓯᔪᔪᓐ ᕕᐊᓯ ᐋᓯᕙᒻᒧᑦ ᐊᑭᓐᓇᕐᒥᐅᑕᕐᒥᒃ ᖃᐅᔨᒪᔭᐅᔾᔪᑎᑖᖓᓂᒃ ᖁᕕᐊᓲᑎᒋᑦᓱᒍ 
ᓱᓂᕐᒧᑦ, ᓂᕆᖃᑎᒌᑦᑐᐃᓐᓇᐅᒍᓐᓇᔪᑦᓱᑕᓗ ᑕᓗᕐᔪᐊᕐᒥᐅᑦ ᐃᓄᑐᖃᖏᓪᓗ. 
 



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐱᒻᒪᕆᐅᓗᐊᔪᒻᒥᔪᖅ ᓱᓂᖅ ᑲᑎᖃᑎᒋᓚᕿᔪᓐᓇᔪᒐᑦᑎᒍ ᐃᓄᑐᖃᖏᑦ ᐊᒻᒪᓗ ᕕᕕᐊᓐ ᒪᓃᓚᖅ. ᐅᖃᖅᑏ , 
ᕕᕕᐊᓐ ᐃᓐᓇᑐᖃᐅᓂᖅᐹᖑᒻᒪᑦ ᓄᓇᕗᒻᒥ, ᑕᐃᒪᐃᓐᓇᖓᓄ ᖁᕕᐊᓇᒻᒪᕆᓚᐅᖅᑐᖅ ᑲᑎᒋᐊᖓ ᐊᖓᔪᖅᑳᓄᑦ, 
ᒪᓕᒐᓕᐅᖅᑎᓄ ᐊᒻᒪ ᐃᖅᑲᓇᐃᔭᖅᓄᑦ. 
 
ᖁᔭᓐᓇᒦᕈᒪᒻᒥᔭᒃᑲ ᐹᑦ ᐊᒻᒪ ᓕᐊ ᓚᐃᔪ, ᐊᒻᒪ ᑯᕇᔅᑏᓐ ᓚᐃᔪ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᐴᑎᐊ 
ᑐᔪᕐᒥᕕᒻᒥ, ᓱᓘ, ᓖᑎᐊ ᐊᒻᒪ ᒧᐊᑎ, ᐃᑲᔪᕐᓂᖏᓐᓄ ᐊᒻᒪ ᑐᙵᓇᕐᓂᕆᓚᐅᖅᑕᖏᓐᓄ. 
 
ᖁᔭᓐᓇᒦᕈᒪᒻᒥᔭᒃᑲ ᓂᕈᐊᖅᑕᐅᓯᒪᕕᒋᔭᕐᓄ ᐃᑲᔪᖅᑎ ᔮᓂ ᑯᑐᒃ ᐱᓕᕆᐊᑦᑎᐊᓚᐅᕐᑐᖅ ᐊᐅᓚᑦᑎᐊᕈᓐᓇᓂᐊᕐᒪᑦ, 
ᐊᒻᒪ Hᐊᒻᒪᓚᒃᑯᑦ ᑲᑎᒪᔨᖏ ᐊᒻᒪ ᐃᖅᑲᓇᐃᔭᖅᑎᖏ ᐃᑲᔪᕐᓂᖏᓐᓄ ᐊᒻᒪ ᑲᑎᒪᑦᑎᐊᕈᓐᓇᓚᐅᕐᓂᑎᓐᓂ 
ᐊᖓᔪᖅᑳᓂ ᐊᒻᒪ Hᐊᒻᒪᓚᒃᑯ ᑲᑎᒪᔨᖏ. 
 
ᑭᖑᓪᓕᖅᐹᒥ, ᖁᔭᓐᒦᕈᒪᔭᒃᑲ ᑕᓗᕐᔪᐊᒥᐅᑦ ᖁᕕᐊᓱᑦᑎᑦᑎᓚᐅᕐᓂᖏᓐᓂ. ᖁᕕᐊᒋᒍᒪᒻᒥᔭᕋ ᓯᕗᓕᖅᑎ 
ᐊᒻᒪᓗᑦᑕᐅᖅ ᐊᖓᔪᖅᑳᑦ ᒪᓕᒐᓕᐅᖅᑏᑦ ᓂᕈᐊᓚᐅᕐᓂᖏᓐᓂ ᓄᓇᓕᕋᓛᖑᓂᖅᓴᒥ ᑲᑎᒪᕕᒃᓴᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᕋᐅᓐ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 042 - 2(2): ᒪᑐᐃᖅᑕᐅᓂᖓ ᓄᑖᖅ ᑐᔪᕐᒥᕕᒃ ᑲᖏᕐᖠᓂᕐᒥ 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᖅᓴᕐᓯᔪᒪᔪᖓ ᒪᑐᐃᖅᑕᐅᕋᑖᓚᐅᖅᑐᖅ ᑯᐊᑉ 
ᐊᒻᒪ ᑐᔪᕐᒥᕕᖃᓕᖅᑐᓂ. ᐊᑲᐅᔪᒻᒪᕆᐅᔪᖅ; ᓄᓇᓕᒻᒧᓪᓗ ᐱᕚᓪᓕᕈᑕᐅᓪᓗᓂ ᖃᐅᔨᒪᔪᐃᓐᓇᐅᒐᑦᑕ 
ᐊᑕᐅᓯᐅᒍᓐᓃᑎᓪᓗᒍ ᓂᐅᕕᕐᕕᒃ, ᐊᒻᒪ ᐊᑭᑦᑐᕋᐅᑎᓕᖅᑐᑎ, ᑭᓱᑐᐃᓐᓇᐃᑦ ᐊᑭᖏ ᐊᑦᑎᐹᔾᓕᓲᑦ. 
 
ᑕᒪᓐᓇ ᑯᕕᐊᒋᔭᕗᑦ, ᐅᐱᓐᓇᕋᓂ ᐊᒥᓲᔪᑦ ᐃᓄᐃᑦ ᑎᑎᖅᑲᓂᐊᕐᕕᒃᑯᑎᒍᑦ ᑎᑭᓴᐃᕙᒻᒪᑕ ᓂᑭᓂ, ᑭᓯᐊᓂ 
ᐃᓱᒪᖅᓱᖅᑐᑦ. ᑕᐃᒃᑯᓄᖓ ᑎᑎᖅᑲᓂᐊᕐᕕᒃᑯᑎᒍᑦ ᑎᑭᓴᐃᕙᖏᑦᑐᑦ, ᓇᓖᕌᕈᓐᓇᖅᓯᔪᑦ ᑯᐊᐸᒃᑯᓄᓪᓘᓐᓃᑦ. ᐊᒻᒪ 
ᑐᔪᕐᒥᕕᒃ ᐱᐅᔪᒻᒪᕆᒃ. ᐃᓄᐃᑦ ᑲᖏᕐᖠᓂᕐᒧ ᐊᐅᓪᓚᐸᑦᑐᑦ ᓂᕆᔪᓐᓇᖃᑦᑕᕐᓂᐊᓕᖅᑐᑦ ᑐᔪᕐᒥᕕᒻᒥ. 
 
ᖁᕕᐊᓱᖃᑎᒋᒍᒪᔭᒃᑲ ᒪᓕᒐᓕᐅᖅᑎᓕᒫᑦ ᓄᑖᒧᑦ ᑐᔪᕐᒥᕕᒻᒧ ᑲᖏᕐᖠᓂᕐᒥ. ᖁᔭᓐᓇᒦᒃ. 
 
 >>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 043 - 2(2): ᕕᓂᐸᐃᒃᒥ ᐋᓐᓂᐊᕕᓕᐊᖅᑐᓄ ᑐᔪᕐᒥᕕᒃ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑉᐳᖓ ᖁᔭᓕᕆᕋ ᑕᑯᔅᓴᐅᑎᒍᒪᓪᓗᒍ ᐊᖓᔪᖅᑳᒧᑦ 
ᐋᓐᓂᐊᖅᑐᓕᕆᓂᕐᒧ ᖃᐃᖅᑯᔨᓚᐅᕐᓂᖓᓄ ᕿᒥᕈᓂᑦᑎᓐᓂ  
ᕕᓂᐸᐃᒃᒥ ᐋᓐᓂᐊᕕᓕᐊᖅᑐᓄ ᑐᔪᕐᒥᕕᒻᒥ. 

ᖁᔭᒋᔪᒪᒻᒥᔭᒃᑲᑦᑕᐅᖅ ᑭᕙᓪᓕᕐᒧ ᒪᓕᒐᓕᐅᖅᑎᐅᔪᑦ ᐅᕙᑦᑎᓐᓂ ᒪᓕᒍᓐᓇᓚᐅᕐᓂᖏᓐᓄᑦᑦ ᐊᒻᒪ ᑑᓂ, 
ᑐᑭᒧᐊᖅᑎᑦᑎᔨᐅᔪᖅ. ᑭᐅᔪᓐᓇᓚᐅᖅᑐᖅ ᐊᐱᖅᑯᑎᓕᒫᑦᑎᓐᓂ. ᑐᑭᓯᒋᐊᕈᑎᓂᑦ ᑐᓂᓯᔪᓐᓇᓚᐅᖅᑐᑦ ᖃᓄᐃᑦᑐᓂ 
ᐊᑐᐊᒐᖃᕐᒪᖔᑕ ᐋᓐᓂᐊᕕᓕᐊᖅᑐᓄ ᑐᔪᕐᒥᕕᒻᒥ. ᑐᑭᓯᒋᐊᕐᕕᒃᑕᓂ ᐱᔪᓐᓇᓚᐅᖅᑐᒍ ᐊᒻᒪ ᑐᑭᓯᒃᑲᓂᖅᑐᑕ 
ᐊᐅᓚᓂᕆᔭᖓᓂ ᐋᓐᓂᐊᕕᓕᐊᖅᑐᓄ ᑐᔪᕐᒥᕕᐅᑉ, ᐊᒻᒪ ᐃᑲᔪᕐᓂᖃᕐᓂᐊᖅᑐᖅ ᐃᓄᓐᓂ. 
 
ᑕᐃᒪᐃᓐᓂᖓᓄ, ᖁᔭᓐᓇᒦᕈᒪᔭᕋ ᐊᖓᔪᖅᑳᖅ ᐋᓐᓂᐊᖅᑐᓕᕆᓂᕐᒧ, ᐊᖓᔪᖅᑳᖅ ᐸᕋᐅᓐ, ᑭᒡᒐᑐᕐᓗᒋ ᑭᕙᓪᓕᕐᒥ 
ᒪᓕᒐᓕᐅᖅᑏᑦ ᑐᑭᓯᒋᐊᕐᕕᒃᓴᓂ ᐱᑕᖃᖅᑎᑦᑎᔪᓐᓇᕐᓂᖓᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐳᐃᒍᖅᑕᐃᓖᑦ, ᐅᖃᖅᑎᐅᒐᒪ. ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. ᐅᑎᕐᓗᑕ 
ᑲᑎᒪᒃᔪᑎᒃᓴᓄ ᐅᓪᓗᒥ. ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐲᑯ. 
 

ᑲᑎᒪᔾᔪᑎᒃᓴᖅ 4 ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 13-2(2) 
ᖃᔅᓯᐅᓂᖏᑦ ᐃᓕᓐᓂᐊᕈᑎᓖᑦ 12ᒥ ᐱᔭᕇᖅᓯᔪᓄᑦ 

 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᑎᕆᐊᖃᖅᑐᖓ ᐅᖃᐅᓯᒃᑯᑦ ᐊᐱᖅᑯᑎᒥ ᐊᐱᕆᔭᐅᖅᑲᐅᔪᖅ 
Hᐊᓐᑐ (ᑐᓵᔨᒃᑯᑦ):, ᓄᓇᕗᒻᒥ ᒪᓕᒐᓕᐅᖅᑎᐅᖃᑕᐅᔪᖅ, ᓅᕕᕙ 17, 2004. 
 
ᐱᕕᔪᑎᖃᖅᑐᖅ ᐃᓱᒫᓘᑎᒋᔭᐅᔪᖅ ᐊᒥᓲᓂᖏ ᖁᕙᓯᓐᓂᓕᓐᓂ ᐱᔭᕇᖃᑦᑕᖅᑐᑦ. ᑭᐅᓗᒍ ᐃᓚᒋᔭᐅᔫᑉ 
ᐊᐱᖅᑯᑎᖓ, ᖁᕕᐊᑦᑐᖓ ᑐᑭᓯᑎᑦᑎᒋᐊᒃᓴᖅ: ᐊᒥᓲᓂᖏ ᐱᔭᕆᖃᑦᑕᖅᑐᑦ ᖁᕙᓯᓐᓂᓕᓐᓂ 12ᓂ ᓄᓇᕗᒻᒥ 
1998-99, ᑭᐅᔾᔪᑎᒋᕙᓪᓚᐃᔪᒻᒥᔭᕋ, ᐅᖃᑐᐃᓐᓇᖅᑐᖓ, 786. 
 
ᒫᓐᓇ, ᑕᒪᓐᓇ ᐊᒥᓱᙳᐸᓪᓕᖅᑐᐹᓗᐃᑦ ᐃᓕᓐᓂᐊᕇᖅᑐᑦ ᖁᑦᓯᓐᓂᓕᓐᓂ 12 ᓇᓗᓇᐃᒃᑯᑕᖅᑖᖅᑕᐅᓱᑎᒃ 
ᐃᓗᖏᓐᓂ ᐊᕐᕌᒍᐃᑦ ᑕᓪᓕᒪᑦ, ᐊᒻᒪᓗ ᖁᑦᓴᓇᐃᓕᒃᑲᐃᑦᓱᓂ. ᑕᒪᐅᖓᑦᓯᖓᖅ ᐃᖏᕐᕋᕗᒍᑦ, ᐅᖃᖅᑏ. 
 
ᓄᓇᓕᑦᑎᒍᑦ ᐃᓕᓐᐊᕐᕕᔾᔪᐊᑦ ᐊᓚᒃᑳᔭᐅᒋᐊᖅᓯᒪᓂᖏᑦ ᑲᕗᓯᑦᓯᐊᖅᓯᒪᔪᑦ. ᑕᐃᒃᑯᓇᓂ 786-ᓂ 
ᐃᓕᓐᓂᐊᕇᖅᑐᒥᓂᕐᓂ, 259, ᐅᕝᕙᓗ ᐱᖓᔪᐊᖏᑦ, ᑕᐃᒃᑯᓇᓂ ᐃᓕᓐᓂᐊᕇᖅᑐᓂ ᐃᓕᓐᓂᐊᖅᓯᒪᔪᑦ 
ᐃᓕᑦᓱᒋᓪᓗ ᖃᓪᓗᓇᐅᔭᕐᓃᑦ ᓴᙱᓂᓖᑦ 30-ᒥᒃ. ᖃᓪᓗᓇᐅᔭᕐᓃᑦ ᓴᙱᓂᓖᑦ 30-ᒥᒃ ᐃᓱᒪᒋᔭᐅᒻᒪᑕ 
ᐃᓕᓯᒪᓇᕐᓂᖅᓴᒥᒃ ᐃᓕᓯᒪᓂᐅᒋᐊᖏᑦ ᖁᑦᓯᓂᖅᓴᓂᒃ ᐃᓕᓐᓂᐊᕐᕕᓐᓄᑦ ᑲᓇᑕᒥ. 
 
ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓇᖅᓯᑎᑕᐅᓯᒪᔪᑦ ᐃᓕᓐᓂᐊᕐᕕᔾᔪᐊᓂ ᐃᓕᓐᓂᐊᕈᓐᓇᖅᑐᑦ ᐊᑕᐅᑦᓯᒃᑰᕐᓗᒋᑦ 
ᐃᓕᓐᓂᐊᒐᓗᐊᙳᐊᑦ ᐃᓕᓯᒪᓂᖅᓴᐅᒋᑐᔪᓅᖓᔪᓪᓗ ᐃᓕᓐᓂᐊᕈᑏᑦ ᐱᔭᕇᕈᓐᓇᖅᓯᓂᐊᕐᓗᒋᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᕕᒋᓗᒋᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒻᒪᐅᑎᑦᓴᖅ 5. ᐃᓕᑕᖅᓯᓂᖅ 
ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐊᖓᔪᖅᑳ ᕿᓚᕝᕙᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐳᓛᕆᐊᖅᑕᐅᒐᔪᐃᑦᑐᖓ ᐊᒥᓱᓄᑦ ᒪᓕᒐᓕᐅᕐᕕᒻᒥ. 
ᖁᕕᐊᑦᑐᖓ ᐃᓕᑕᖅᓯᒋᐊᖅ, ᐊᕙᓂ ᑕᓕᖅᐱᓐᓂ, ᓄᓕᐊᕋ ᐅᓘᓯ ᐊᒻᒪᓗ ᔫᓯᐱ, ᐃᕐᓂᕋ. ᑕᐃᒪᑦᑕᐅᖅ ᐸᓂᒐ, 
ᑭᓯᐊᓂ ᐅᕙᓃᙱᑦᑐᖅ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᑎᒃ ᒪᓕᒐᓕᐅᕐᕕᒻᒧᑦ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᑦᓯᔪᒪᒻᒥᔪᖓ ᐊᖓᔪᖅᑳ ᐲᑕ ᕿᓚᕝᕙᐅᑉ ᐃᓚᖏᓐᓂᒃ. ᖁᕕᐊᓇᐃᓐᓇᓲᖅ 
ᑕᑯᒋᐊᖏᑦ ᐃᖃᓗᓐᓂ. 
 
ᐃᓕᑕᖅᓯᒍᒪᒻᒥᔪᖓ ᒪᕐᕈᐃᓂᒃ ᐃᓚᒌᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ. ᐊᕙᓂ, ᐃᑦᓯᕙᔪᖅ ᓯᕗᕌᓂ ᓰᕖᓰᖃᕐᕕᐅᑉ, 
ᐊᖓᒐ, ᕌᕗᑦ Hᐃᒃᔅ ᓄᓕᐊᖓᓗ ᒫᑕ; ᑕᒪᐅᖓ ᓄᑦᑎᕋᑖᕐᓂᑰᒃ. ᑐᙵᓱᑦᑎᒍᒪᑐᐃᓐᓇᖅᑖᒃᑲ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᑎᒃ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᒻᒥᔪᖓ ᑐᙵᓱᑦᑎᒍᒪᑦᓱᒋᓪᓗ 
ᐅᓘᓯᒃᑯᒃ ᔫᓯᐱᒃᑯᒃ ᐊᒻᒪᓗ ᕌᕗᑦ ᐊᒻᒪ ᒫᑕ Hᐃᒃᔅ. ᒫᓐᓇᕈᓗᒃ ᒪᕐᕈᓕᐊᓐᓂᒃ ᐃᕐᖑᑕᖅᑖᕋᑖᔪᔫᒃ ᐊᕐᓈᓐᓂᒃ, 
ᐃᓚᒋᔭᐅᑦᓱᑎᓪᓗ ᐸᓂᓐᓅᕙᖓ. ᐊᒥᓱᐊᓗᓐᓂᒃ ᐃᓚᖃᓕᖅᑐᖓ ᒫᓐᓇ, ᐅᖃᖅᑏ. 
 
ᐃᓕᑕᕆᔪᒪᒻᒥᔭᕋᑦᑕᐅᖅ ᔮᓐ ᑕᐅᑐᙱ, ᐊᓇᐅᑖᓗᒻᒥᒃ ᐊᔾᔭᖅᓯᔨᑖᖅᑲᐅᕆᓚᖓᓕᕐᒥᔭᕗᑦ; ᑐᙵᓱᒋᑦ ᔮᓐ. 
ᑲᖏᖅᓯᓂᕐᒥᐅᑕᐅᒻᒥᔪᖅ. ᐊᓯᕙᖅᑎᓪᓚᕆᐊᓗᒃ ᐊᒻᒪᓗ ᐃᓚᖃᖅᓱᓂ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᖃᑎᒻᒪᐅᑎᑦᓴᖅ 6, ᑎᓕᐅᕆᔾᔪᑎᓂ 
ᐅᓪᓗᒥ. ᐅᖃᐅᓯᒃᑯᑦ ᐊᐱᖅᖁᑏᑦ. ᑐᑐ. 
 

   ᑲᑎᒻᒪᐅᑎᑦᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ  
 
ᐊᐱᖅᑯᑦ 049 - 2(2): ᐆᒻᒪᖅᑯᑎᓂᒃ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦᑕ ᐃᓱᓕᕝᕕᑦᓴᖏᑦ ᐅᖓᕝᕙᕆᐊᖅᑕᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᓯᐊᖏᑦᑐᖓ ᐊᐱᖅᑎᒐ ᑭᓇᒧᑦ ᑐᕌᖅᑎᓐᓂᐊᕆᐊᖓ. ᓱᖅᑯᐃᒪᒐᓗᐊᖅᑐᖓ 
ᐊᖓᔪᖅᑳᖓ ᐆᒻᒪᖅᑐᓯᕆᔩᑦ ᐊᒻᒪᓗ ᐊᖓᔪᖅᑳᖓ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ ᐊᑕᓂᐅᓵᕈᑎᓂᐊᖅᑑᒃ 
ᓇᓪᓕᐊᒃ ᑭᐅᒋᐊᖃᑦᑕᕐᓂᐊᕐᒪᖔᖅ. 
 
ᐅᖃᖅᑏ, ᐊᖓᔪᖅᑳᖓ ᐆᒻᒪᖁᓯᕆᔩᓐ ᒫᓐᓇᐅᕋᑖᓚᐅᖅᑐᖅ, ᐱᓇᓱᐊᕈᓯᐅᓚᐅᖅᑐᒥ, ᐅᖃᖅᓯᒪᒻᒪᑦ 
ᐅᖓᕝᕙᕆᐊᖅᑕᐅᓐᓂᕆᐊᖏᑦ ᐃᓱᓕᕝᕕᑦᓴᖏᑦ ᐆᒻᒪᖅᑯᑎᓂᒃ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦᑕ 
ᐱᔪᓐᓇᕐᕕᖃᖅᑎᒋᐊᖅᓱᒋᑦ ᐅᓂᒃᑳᓕᐅᕆᐊᖃᕐᓂᖏᑦ ᑐᓴᖅᑕᐅᒋᐊᓕᓐᓂᒃ, ᕕᐅᓪᓗᐊᓕ 1-ᒧᑦ. 
 
ᐃᓱᒪᑐᐃᓐᓇᖅᑐᖓ, ᑕᒪᓐᓇ ᑐᑭᖃᖅᑲ, ᑲᔪᓯᑐᐃᓐᓇᕐᓗᓂ, ᑕᑭᓪᓕᒋᐊᖅᑕᐅᖃᓯᐅᑎᕙᑦ ᑕᐃᒃᑯᐊ ᐊᖅᑯᓵᖅᑕᐃᑦ 
ᐅᓂᒃᑳᓕᐅᖃᑎᖃᕆᐊᖃᓕᕆᐊᖏᑦ ᐆᒻᒪᖅᑯᑎᓂᒃ ᐊᑭᓂᒃ ᕿᒥᕐᕈᔨᓂᒃ ᐅᖓᕝᕙᕆᐊᖅᑕᐅᓗᑎᑦᑕᐅᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖑᔪᖅᑳ ᐆᒻᒪᖅᑯᑎᓄᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᖃᓄᐃᖁᔨᓂᕆᓯᒪᔭᐃᑦ ᐊᐱᖅᑯᑕᐅᑦᓱᓂ ᐊᒻᒪᓗ 
ᐅᖓᕝᔭᕆᐊᓚᕿᔪᔪᖅ. ᑕᐅᒫᒃ ᐅᖃᖃᑦᑕᖅᓯᒪᒐᑦᑕ ᑕᐃᒪᙵᑦ, ᑐᓵᒐᓱᐊᕐᓂᕋᖅᓱᑕ ᐃᓄᓐᓂᒃ ᓄᓇᕗᒻᒥᐅᓂᒃ, 
ᐋHᐊᓘᓇ,  

ᓄᓇᓖᑦ ᖃᓄᐃᖁᔨᒻᒪᖔᑕ. ᑕᐃᒪ ᓇᐃᓈᖅᑐᒥᒃ ᑭᐅᓗᒍ ᑐᑑᑉ ᐊᐱᖅᑯᑎᖓ, ᐄ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᒪ ᐱᐅᒋᔭᐃᓐᓇᕆᒐᑦᑎᒍ ᐊᖓᔪᖅᑳᖑᔪᖅ ᓇᐃᑦᑐᓂ ᑭᐅᑎᓪᓗᒍ. 
ᖃᐅᔨᔪᒪᔪᖓᓕ ᓇᓗᓇᐃᖅᓯᔪᓐᓇᕐᒪᖔᖅ, ᑭᖑᓪᓕᖅᐹᒥ ᑐᓂᔭᐅᔪᓐᓇᕐᓂᖓ ᓴᖅᑭᔮᖅᑎᑕᐅᓚᐅᕐᑐᖅ ᑏᓰᐱᕆ 5 
ᐅᕝᕙᓘᓐᓃᑦ 6, ᖃᐅᔨᒪᒻᒪᖔᖅ ᑭᖑᓪᓕᖅᐹᒥ ᑐᓂᓯᕕᒃᓴᐅᓂᐊᕐᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᐅᓚᖅᑎᓚᐅᖅᑕᕋ ᖃᐅᔨᒃᑲᐃᔪᑎᐅᔪᖅ ᐃᔅᓯᕙᐅᑕᕐᒧ ᓄᑖᒧ 
ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏᓐᓂ ᐱᓇᓱᐊᕈᓯᐅᓚᐅᖅᑐᒥ, ᐊᒻᒪ ᑕᒪᓐᓇ ᑕᒻᒪᖏᑕᕋ, ᐅᖃᖅᑏ. 
ᐅᕙᓐᓄ ᐅᑎᓚᐅᖏᒻᒪᑦ ᖃᖓᓪᓚᕆ ᖃᓄᑎᒋ ᐊᑯᓂᐅᓂᐊᕐᒪᖔᖅ, ᖃᐅᔨᒪᔪᒍ ᐅᖓᕐᕙᕆᐊᖅᑕᐅᓯᒪᔪᖅ ᕕᕗᐊᕆ 
3-ᒧ. ᑎᑎᕋᕈᓐᓇᓯᒃᑲᓂᕐᓂᐊᖅᑐᑦ ᐅᓂᒃᑳᓕᐊᒥᓂ. 
 
ᓂᕆᐅᒋᓂᐊᖅᑕᕋ, ᐅᖃᖅᑎ, ᓇᓚᐅᑦᑖᐸᓗᑐᐃᓐᓇᕐᓗᒍ ᑏᓰᐱᕆ ᓄᖑᖏᓐᓂᐅᔪᒃᓴᐅᔪᖅ, ᐱᕕᖃᖅᑎᑦᑎᓂᐊᕐᑐᖅ, 
ᓲᕐᓗ, ᑎᑎᕋᖅᓯᒪᔪᑦ ᑐᓂᔭᐅᓗᑎ, ᐱᑕᖃᕆᐊᖃᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖑᔪᖅ ᑐᓴᖅᑎᑦᑎᔪᓐᓇᖅᑲ ᑐᓴᑐᐊᕈᓂ ᒨᓱᒥ, ᐃᔅᓯᕙᐅᑕᖅ ᐆᒻᒪᖅᑯᑎᓄ 
ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏᓐᓂ. ᐅᐱᒋᒍᒪᔭᕋ ᐊᖓᔪᖅᑳᖅ ᑕᒪᑐᒥᖓ ᑕᒻᒪᖏᓐᓂᖓᓂ. 
 
ᑕᐃᒃᑯᓇᖓᖅ ᑐᓴᖅᓯᒪᓕᑐᐊᕈᓂ, ᖃᐅᔨᒃᑲᐃᔪᓐᓇᖅᐹ ᐃᓚᒋᔭᐅᔪᓕᒫᓂ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪ 
ᐸᕐᓇᑕᐅᓯᒪᓗᓂ ᓴᖅᑭᔮᖅᑎᑕᐅᒃᑲᓂᕐᓂᐊᕐᒪᖔᖅ ᐅᕝᕙᓘᓐᓃᑦ ᑕᑯᔅᓴᐅᑎᑕᐅᒃᑲᓂᕐᓗᓂ ᐱᔪᒪᔾᔪᑎᐅᔪᑦ 
ᐱᔭᐅᓯᒪᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓚᒋᔭᐅᔪᖅ ᓇᓗᓇᐃᖅᓯᑎᐊᕐᑐᖅ. ᑭᐅᔪᓐᓇᓂᐊᖅᑐᒋᔪᖓ 
ᐱᒋᐊᓕᕋᑖᕐᓂᖓᓂ ᐱᓇᓱᐊᕈᓯᐅᑉ ᓇᓗᓇᐃᖅᓗᒋ ᐅᓪᓗᓪᓚᕆᖏᑦ ᐊᒻᒪ ᖃᖓᒃᑰᒻᒪᖔᖅ, ᐊᒻᒪ 
ᐱᕙᓪᓕᐊᔪᓕᕆᔨᒃᑯᑎᒍ ᐊᒻᒪ ᐊᓯᖏᑎᒍ, ᐅᕙᓂ ᒪᓕᒐᓕᐅᕐᕕᒻᒥ. ᓇᓗᓇᐃᕈᓐᓇᓂᐊᕐᓗᒍ. 
 
ᐅᓪᓘᓂᖅᑲᐃ ᒪᕐᕉᒃ ᓈᑉᐸᑎ ᑭᐅᔪᓐᓇᓂᐊᖅᑐᒋᔪᖓ ᐊᑯᓂᐅᓂᕆᓂᐊᖅᑕᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎᖓ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᕐᕕᒻᒥ ᐊᓯᐊᓂ ᓇᓗᓇᐃᖅᓯᓂᐊᖅᑎᓪᓗᒍ, ᖃᐅᔨᒪᒐᒪ 
ᐃᓱᓕᒃᕕᒃᓴᕆᓚᐅᖅᑕᖓ ᓴᖅᑭᖅᑎᑕᐅᓚᐅᖅᑐᖅ ᐱᕙᓪᓕᐊᔪᓕᕆᔨᓂ ᐊᒻᒪ ᐸᐃᑉᐹᑦ ᐊᒻᒪ ᓈᓚᐅᑎᒃᑯᑦ ᐃᓄᐃᑦ 
ᓄᓇᕗᒻᒦᑦᑐᑦ ᑕᑯᔪᓐᓇᓂᐊᕐᒪᑕ  

ᐃᓱᓕᒃᕕᒃᓴᖓᓂ. ᒥᓂᔅᑕᐅᔪᖅ ᑕᐃᒪᐃᑦᑎᑎᓪᓚᕆᓐᓂᐊᖅᑲ? ᐃᓄᐃᑦ ᓈᓚᑦᑐᑑᖏᑦᑐᑦ ᐱᕙᓪᓕᐊᔪᓂ ᑕᐃᑲᓂ 
ᐅᓪᓘᔪᒥ ᐅᖃᐅᔨᓕᕈᓂ ᐅᕝᕙᓘᓐᓃᑦ ᐅᓐᓅᔪᒥ ᑕᓚᕖᓴᒃᑯ, ᑭᓯᐊᓂᓕ ᑭᒃᑯᑐᐃᓐᓇᐃᑦ ᖃᐅᔨᔪᓐᓇᓂᐊᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔫᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᑐᖅᑕᐅᓂᕆᔭᖓ ᑐᙵᓂᖃᕆᐊᖃᕐᒪᑦ ᐊᒻᒪ ᑕᑯᔅᓴᐅᑎᐊᕐᓗᓂ, 
ᑕᐃᒪᐃᑦᑐᒋᔭᕋ. ᒐᕙᒪᒃᑯᑦ ᓈᓚᑦᑐᒋᔭᒃᑲ. ᐆᑦᑑᑎᒋᓗᒍ, ᐆᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ 
ᐅᖓᕐᕙᕆᐊᖅᓯᓚᐅᕐᑐᑦ ᐆᑦᑑᑎᒋᓗᒍ ᒫᓂ ᐃᖃᓗᓐᓂ ᐅᐱᓐᓇᕋᓂ ᐱᔾᔪᑎᒋᔭᐅᓪᓗᓂ, ᓯᕗᓪᓕᖅᐹᒥ ᑐᓴᕐᒪᑕ 
ᑲᑎᒪᓂᖃᓚᐅᖅᑎᓪᓗᒋ ᒪᕐᕉᓐᓂ ᐱᓇᓱᐊᕈᓯᖃᓕᓚᐅᖅᑐᑦ. 
 
ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ, ᐅᖃᐅᓯᑦᑎᐊᕙᐅᒻᒪᑦ, ᐊᒻᒪ ᑲᒪᒋᔪᓐᓇᕐᓂᐊᕋᓱᒋᔭᕋ. ᑭᐅᔾᔪᑎᒋᒃᑲᓂᖅᑕᖓ, ᐄ, 
ᐃᓚᒋᔭᐅᔫᑉ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐊᓚᕋᓚᒃ. 
 
ᐊᐱᖅᑯᑦ 050 - 2(2) ᐃᓪᓗᐃᑦ ᐃᓕᐅᖅᑲᖅᑕᐅᓂᖏ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐊᖓᔪᖅᑳᒧ ᐋᓐᓂᐊᖅᑐᓕᕆᓂᕐᒧ. ᐅᓪᓗᒥᒃᑲᓂᐅᖅᑲᐅᔪᖅ 
ᓴᖅᑮᖅᑲᐅᒐᒪ ᐃᓱᒫᓘᑕᐅᔪᒥ ᑐᕌᒐᕆᔭᖓᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 15ᓂᑦ ᓯᕗᓪᓕᐅᔨᓪᓗᑎ 
ᐊᓯᔾᔨᐸᓪᓕᐊᓂᖏᓐᓂ ᐃᓪᓗᓄ. 
 
ᐊᐱᖅᑯᑎᒐ ᐊᖓᔪᖅᑳᒧ ᐅᓇᐅᕗᖅ, ᖃᓄᖅ ᐊᑐᒐᐃᑦ ᐊᒻᒪ ᐊᑐᖅᑕᐅᔭᕆᐊᓖᑦ ᐋᖅᑭᒃᓯᒪᕙᑦ ᐊᖓᔪᖅᑳᖃᕐᕕᒻᒥ 
ᐱᔾᔪᑎᓖᑦ ᐃᓱᒪᓕᐅᖃᑦᑕᓂᕐᒥ ᐃᓪᓗᐃᑦ ᐃᓕᐅᖅᑲᖅᑕᐅᓂᖏ ᐊᒻᒪ ᐅᑕᖅᑭᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧ, ᓕᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᑯᓚᐅᖏᑦᑐᖓ ᐊᑐᐊᒐᐅᔪᓂ ᐊᒻᒪ ᐱᓯᒪᓐᓇᒋ 
ᑕᕙᓂ ᒪᓕᒐᓕᐅᕐᕕᒻᒥ, ᑭᓯᐊᓂᓕ ᖃᐅᔨᒋᐊᕈᓐᓇᓂᐊᖅᑐᖓ ᐊᒻᒪ ᑭᐅᓗᒍ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑕᐃᒪᖃᐃ? ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᐲᑕᓴᓐ. 
 
ᐊᐱᖅᑯᑦ 051 - 2(2): ᐆᒻᒪᖅᑯᑏᑦ ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏ ᐱᖁᔭᖏᑦ ᐅᓂᒃᑳᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐱᓕᕆᐊᖃᖅᑐᒧ ᐆᒻᒪᖅᑯᑎᓕᕆᔨᒃᑯᓐᓂ.. ᐅᕝᕙᓘᓐᓃᑦ. 
 
>>ᐃᓪᓚᖅᑐᑦ 
 
ᐱᔭᐅᓯᒪᓕᕈᑎ ᐱᑲᓯᒪᔭᖏ ᐆᒻᒪᖅᑯᑏᑦ ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏᓐᓂ ᐊᖓᔪᖅᖃᓄ ᑭᓯᐊᓂ ᑭᖑᓪᓕᖅᐹᒥ 
ᐃᓱᒪᓕᐅᖅᓯᒪᓗᑎ, ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒃᑲᖅᑕᐅᓂᐊᖅᐹ? ᖁᐊᓇᖅ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᖃᒪᒋᔭᖃᑦᑐᖅ ᐆᒪᖅᑯᑎᓕᕆᓂᕐᒥᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᒐᕙᒪᒃᑯᑦ ᓇᓗᓇᕈᒪᖏᑦᑎᐊᕐᒪᑕ ᐱᓕᕆᐊᖑᓂᓕᒫᖓᓂᒃ 
ᐊᒻᒪᓗ ᐃᓱᒪᒋᔭᐅᔪᓂᒃ ᑐᓴᕈᒪᑦᑎᐊᖅᑐᑎᒃ, ᖃᓄᑐᐃᓐᓇᖅ. 
 
ᐅᖃᕋᔭᖅᑐᖓ ᐃᓕᓐᓄᑦ, ᐅᖃᖅᑏ, ᐊᑐᐃᓐᓇᐅᓕᖅᐸᑦ ᐅᓂᒃᑳᖅ ᐅᕙᓐᓄᑦ, ᐊᑐᐃᓐᓇᐅᓕᖅᑎᓐᓂᐊᖅᑕᕋ 
ᓯᕗᓕᖅᑏᑦ ᑲᑎᒪᔨᖏᓐᓄᑦ. ᐊᑐᐃᓐᓇᕆᓕᕈᒃᑯᑦ ᐅᓂᒃᑳᖅ, ᐱᓕᕆᐊᕆᔭᕆᐊᖃᑦᑕᕗᑦ ᓇᓗᓇᐃᖅᑕᐅᓯᒪᔪᖅ 
ᒪᓕᒐᕆᔭᑦᑎᓐᓂ. ᑕᐃᓐᓇ ᐱᓕᓂᐅᔪᖅ, ᐱᕕᖃᑦᑎᑦᑎᔪᖅ ᐃᓄᓐᓂᒃ, ᓄᓇᓕᓐᓂᑦ, ᒪᐃᔭᓂᒃ ᐊᒻᒪᓗ ᐊᓯᖏᓐᓂᒃ. 
 
ᐅᖃᕈᒪᓪᓗᖓ ᒫᓐᓇᐅᔪᖅ ᒪᓕᒐᓕᐅᖅᕕᒻᒧᑦ ᑐᓴᖅᑎᑦᑎᓚᐅᕐᓗᖓ ᓯᕗᓕᖅᑏᑦ ᑲᑎᒪᔨᖏᓐᓂᒃ, 
ᐊᓕᐊᓇᐃᒍᓱᒃᑲᔭᖅᐳᖓ ᑲᑎᖃᑎᕋᕆᐊᔅᓴᖅ ᒪᓕᒐᓕᐅᖅᑎᓂᒃ ᐊᒻᒪᓗ ᑐᓴᖅᑎᓪᓗᒋᑦ ᑕᒪᑐᒧᖓ ᐆᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐊᑐᓕᖁᔾᔨᔪᑎᖏᓚᐅᖅᑕᖏᓐᓄᑦ ᑕᐃᒃᓱᒪᓂ, ᐊᒻᒪᓗ ᐱᑕᖃᑦᑎᑎᓗᖓ, 
ᓇᓗᓇᐃᖅᑕᐅᓯᒪᔪᑎᑐᑦ ᒪᓕᒐᕋᓛᓂ, ᐊᑦᔨᖏᓐᓂᒃ ᒪᓕᒐᓕᐅᖅᑎᓄᑦ ᐊᒻᒪᓗ ᑐᓴᕈᒪᔪᓄᑦ ᐃᓄᓐᓄᑦ ᐊᒥᓱᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᐊᓇᖅ ᐅᖃᖅᑏ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᐱᓕᕆᓂᐊᕐᓂᐊᕈᒪᓂᖓᓄᑦ ᐅᓪᓗᒥ. ᐆᒻᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓴᕆᐊᖃᕐᒪᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᑭᖁᑎᖓᓂᒃ. 
 
ᑭᒃᑯᓪᓕ ᑎᑎᕋᓛᖅᐸᑦ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐊᑐᓕᖁᔨᔾᔪᑎᖏᓐᓂᒃ ᑕᒪᑐᒧᖓ ᐃᒻᒥᒃᑯᑦ 
ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑲᑎᒪᔨ ᐅᕝᕙᓘᓐᓃᑦ ᒐᕙᒪᕗᑦ ᓄᓇᕗᒻᒥ ᐱᔨᑦᑎᖅᑎᐅᔪᖅ? 
ᖁᐊᓇᖅ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ : ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᐅᓯᒪᑦᑎᐊᖏᒻᒪᑦ ᐱᓕᕆᐊᖑᓂᖓᓄᑦ ᐅᓪᓗᒥᒧᑦ, ᐊᒻᒪᓗ 
ᖃᐅᔨᒪᔭᐅᓂᐊᕐᒪᑦ, ᓱᓕ, ᐅᖃᒃᑲᓐᓂᕈᒪᓪᓗᖓ ᐅᖃᐅᓯᕆᓕᖅᑕᓐᓂᒃ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ: ᐊᑭᖓᓄᑦ 
ᑐᒃᓯᕋᐅᑎ ᑐᓂᔭᐅᓯᒪᓕᖅᑐᖅ ᑖᒃᑯᓄᖓ ᐆᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑖᒃᑯᓇᙵᑦ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᑦ ᓇᒻᒥᓂᖅ. ᐅᑯᑎᒎᓈᓚᐅᖏᑦᑐᑦ ᓯᕗᓕᖅᑏᑦ ᑲᑎᒪᔨᖏᑎᒍᑦ, 
ᕿᒥᕐᕈᓚᐅᖏᑕᕗᑦ; ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ ᐃᓱᒪᒋᓚᐅᖅᑕᖓ ᑮᓇᐅᔭᖃᕆᐊᖃᕋᒧᒃ ᑭᖑᓂᐊᒍᑦ 
ᐃᐳᕈ 1, 2005. 
 
ᑕᒪᑐᒧᖓ ᐱᓕᕆᐊᖑᕙᓪᓕᐊᔪᒧᑦ, ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᒪᔨᒻᒪᕆᒻᒥᒃ ᐆᒪᖅᑯᑎᓄᑦ 
ᐊᑭᖏᓐᓄᑦ ᐱᑕᖃᑦᑐᑦ ᑲᑎᒪᔨᕋᓛᓂ, ᐊᒻᒪᓗ ᐃᓕᒃᓯᓐᓄᑦ ᐅᖃᕈᒪᓪᓗᖓ ᑖᓐᓇ ᒥᔅᑕ. ᒨᕐᓱᕐ ᐊᒻᒪᓗ ᐱᓕᕆᔨᖏᑦ, 
ᐊᒻᒪᑦᑕᐅᖅ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᓂᕐᒧᑦ ᖃᐅᔨᒪᔨᓪᓚᕇᑦ, ᐱᔪᓐᓇᑎᐊᕐᒪᑕ. ᐃᓚᒋᔭᐅᒧᑦ 
ᓄᓇᓕᑦᑎᓐᓂ, ᓄᓇᕗᒻᒥᐅᑕᐃᑦᒪ, ᖃᐅᔨᓴᕈᓐᓇᖅᓯᓂᐊᖅᑐᑦ ᑐᓴᖅᓯᒪᔭᒥᓂᒃ, ᖃᐅᔨᓴᕐᓗᑎᒃ ᑐᒃᓯᕋᐅᑎᒥᒃ 
ᑐᓂᔭᐅᓯᒪᔪᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ, ᐊᒻᒪᓗ ᑖᒃᑯᐊᖑᓗᑎᒃ ᑎᑎᕋᕐᓂᐊᖅᑐᑦ ᐅᓂᒃᑳᒥᒃ, 
ᑖᒃᑯᐊᖑᖏᑦᑐᑦ ᓲᕐᓗ ᑮᓇᖃᖏᑦᑐᑦ ᒐᕙᒪᓕᕆᔩᑦ ᐃᓗᐊᓂ ᒐᕙᒪᒃᑯᑦ ᓄᓇᕗᒻᒥ. ᐅᓂᒃᑳᖑᔪᖅ 
ᑎᑎᕋᖅᑕᐅᓯᒪᓂᐊᖅᑐᖅ ᑖᒃᑯᓇᙵᑦ ᐊᒻᒪᓗ ᑖᒃᑯᓄᖓ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓂᒃ 
ᑕᒪᑐᒧᖓ ᐊᑭᒋᔭᐅᓂᐊᖅᑐᒧᑦ ᑐᒃᓯᕋᐅᑎᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᐊᓇᖅ ᐅᖃᖅᑏ. ᐊᓕᐊᓇᐃᑉᐳᖅ ᑐᓴᖅᑐᓂ ᑕᒪᑐᒥᖓ ᐊᒻᒪᓗ ᐱᓕᕆᐊᖑᓂᖓᓂᒃ, ᑕᐃᓐᓇ 
ᑎᑎᕋᐅᒥᒃ ᑎᒍᒥᐊᖅᑐᖅ ᐊᐅᓚᑦᑎᕗᖅ ᐸᐃᑉᐹᒥᒃ. 
 
ᐃᓚᒋᐊᕈᑎᒐ ᐊᐱᖅᑯᑎ; ᒥᓂᔅᑕ ᐅᖃᐅᔾᔨᓂᐊᖅᐸ ᒪᓕᒐᓕᐅᖅᕕᒻᒥᒃ ᖃᓄᖅ ᓯᕗᓕᖅᑏᑦ ᑲᑎᒪᔩᑦ 
ᖃᐅᔨᓴᕐᓂᐊᕐᒪᖔᑕ ᐱᑦᔪᑎᒋᔭᖏᓐᓂᒃ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐊᑐᓕᖁᔭᐅᔾᔪᑎᖏᓐᓂᒃ? 
ᖁᐊᓇᖅ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ, 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖏᑦᑐᖓ, ᑲᖐᓱᒍᒪᖏᑦᑐᖓ ᐃᓂᒋᔭᖓᓂᒃ ᐅᕝᕙᓘᓐᓃᑦ 
ᐱᓕᕆᐊᖑᓂᖓᓂᒃ ᒫᓐᓇᐅᔪᖅ. 
 
ᑖᓐᓇᓕ ᐃᒻᒥᒃᑯᑦ ᐱᓕᕆᐊᖑᒻᒪᑦ ᐊᑐᓕᖅᑎᑕᐅᓯᒪᔪᖅ, ᐊᒻᒪᓗ ᑕᐃᒪᐃᒻᒪᑦ ᐱᑕᖃᑉᐳᒍᑦ ᐆᒻᒪᖅᑯᑎᑦ ᐊᑭᖏᓐᓄᑦ 
ᕿᒥᕐᕈᔩᑦ ᑲᑎᒪᔨᖏᓂᒃ ᕿᒥᕐᕈᓂᐊᖅᑐᓂᒃ ᑐᒃᓯᕋᐅᑎᒥᒃ; ᑕᐃᒪᓗ, ᐅᓪᓗᖅ ᐊᓂᒍᑉᐸᑦ, ᑎᑭᐅᑎᓗᓂ ᓯᕗᓕᖅᑏᑦ 
ᑲᑎᒪᔨᖏᓐᓄᑦ, ᐊᒻᒪᓗ ᕿᒥᕐᕈᓕᕐᓗᑎᒍ. 
 
ᐅᖃᖅᑲᐅᒐᒪᐃᓛᒃ, ᐱᓚᐅᖅᑎᓪᓗᑎᒍ, ᑐᓴᖅᑎᒃᑲᔭᖅᐸᒃᑲᑦ ᓯᕗᓕᖅᑏᑦ ᑲᑎᒪᔨᐅᖃᑎᒃᑲ. ᐸᕐᓇᓯᒪᑦᑎᐊᖅᑐᖓ 
ᑐᓴᖅᑎᓛᕐᕋᒃᑭᑦ ᑲᑎᒪᔨᐅᖃᑎᒃᑲ ᐊᒻᒪᓗ ᐊᑦᔨᖏᓐᓂᒃ, ᓲᖃᐃᒻᒪ, ᑐᓂᔭᐅᓗᑎᒃ ᐃᓄᓐᓄᑦ, ᐊᒻᒪᓗ 
ᑕᑯᔭᐅᒍᓐᓇᖅᓯᓂᐊᖅᑐᑎᒃ ᑕᐃᑲᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᐊᓇᖅ, ᐅᖃᖅᑏ. ᐃᖅᑲᐅᒪᔪᖓ ᓯᕗᓪᓕᐅᓚᐅᖅᑐᑦ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ 
ᐊᑐᓕᖁᔨᔾᔪᑎᖏᑦ ᖁᔭᓈᖅᑕᐅᓚᐅᕐᒪᑕ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᐊᒻᒪᓗ ᐃᓱᒪᓪᓗᖓ ᐃᓄᐃᑦ ᓄᓇᕗᒻᒥ 
ᖃᐅᔨᒪᒍᒪᒐᔭᕐᒪᑕ ᖃᓄᖅ ᑐᙵᕕᖃᕐᓗᑎᒃ ᓯᕗᓕᖅᑏᑦ ᑲᑎᒪᔨᖏᑦ ᐊᖏᕋᔭᕐᒪᖔᑕ ᐅᕝᕙᓘᓐᓃᑦ ᕿᐱᓗᓪᓗᑎᒃ 
ᑖᒃᑯᓂᖓ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐊᑐᓕᖁᔨᔾᔪᑎᖏᓐᓂᒃ. ᖁᐊᓇᖅ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᑦᔨᒋᓚᐅᖏᒻᒪᒍᓕ ᐱᓕᕆᐊᖑᓇᓱᐊᕐᓂᖓ, ᑕᐃᑲᓂ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ ᐱᓇᓱᓚᐅᖅᓯᒪᒻᒪᑦ ᐅᖅᓱᐊᓘᑉ ᐊᑭᖓᓂᒃ ᓱᕐᕋᐃᓗᐊᖅᑕᐃᓕᒪᔾᔪᑎᒥᒃ, 
ᐊᑭᑦᑐᕆᐊᕈᑕᐅᖏᑦᑐᒥᒃ. ᑕᐃᒃᓱᒪᓂ, ᐅᖃᖅᑏ, ᐃᖅᑲᐅᒪᒍᕕᑦ, ᐱᓚᐅᖅᓯᒪᔪᒍᑦ ᑮᓇᐅᔭᓕᕆᓂᕐᒧᑦ 
ᑎᑎᕋᖅᓯᒪᔪᐃᓐᓇᕐᓂᒃ ᑎᑭᑦᑐᒍ ᑎᓯᐱᕆ 2002; ᐱᓇᓱᐊᕈᓯᑦ ᐱᖓᓱᑦ ᑭᖑᓂᐊᒍᑦ ᔮᓄᐊᓕᒥ, ᔮᓄᐊᓕ 2 
ᐅᕝᕙᓘᓐᓃᑦ 3, ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᑐᒃᓯᕋᓚᐅᖅᓯᒪᒻᒪᑕ ᐅᖅᓱᐊᓘᑉ ᐊᑭᖓᓂᒃ 
ᓱᕐᕋᐃᓗᐊᖅᑕᐃᓕᒪᔾᔪᑎᒧᑦ; ᑐᒃᓯᕋᕈᑎᖃᓚᐅᖅᓯᒪᔪᑦ 5 ᓴᒥᒃ. 
 
ᐅᖃᖅᑏ, ᐃᓗᐊᓂ ᐱᖓᓱᑦ ᐱᓇᓱᐊᕈᓰᑦ ᐅᕙᓐᓄᑦ ᑎᑎᕋᓚᐅᖅᓯᒪᔪᑦ ᐊᒻᒪᓗ ᐅᖃᑦᑐᑎᒃ, "ᐋᒡᒐ, ᐊᒡᒐ, 10-ᓴᒥᒃ 
ᐱᔪᒪᔪᒍᑦ." ᑐᓂᓚᐅᖅᓯᒪᔭᒃᑲ ᑖᒃᑯᐊ ᐆᒻᒪᖁᑦᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᑖᒃᑯᐊᓗ ᐆᒻᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐊᑕᐅᓯᑐᐃᓐᓇᕐᒥᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐱᓯᒪᓚᐅᖅᑐᑎᒃ 
ᐊᑐᕈᓐᓇᖅᑕᒥᓂᒃ ᑕᐃᒃᓱᒪᓂ. ᑕᐃᒃᓱᒪᓃᓛᒃ, ᐅᑎᓕᓚᐅᖅᓯᒪᒻᒪᑕ ᐅᖃᑦᑐᑎᒃ, "ᖃᐅᔨᒪᖏᑦᑐᑦ 5-ᓴᒥᒃ 
ᐱᒋᐊᖃᒻᒪᖔᑕ, ᐊᒻᒪᓗ ᖃᐅᔨᒪᖏᑦᑐᒍᑦ 10-ᓴᒥᒃ ᐱᒋᐊᖃᒻᒪᖔᑦᓯ." 
 
ᐃᓱᒪᓕᓚᐅᖅᑐᑦ 7.5-ᓴᒥᒃ. ᑲᑎᒪᖃᑎᖃᖃᑦᑕᓚᐅᖅᑐᖓ ᐱᓕᕆᔨᐅᔪᓂᒃ ᓄᓇᓕᓐᓂ ᐊᒻᒪᓗ ᑖᒃᑯᓂᖓ ᓄᓇᕗᒻᒥ 
ᑲᑐᔾᔨᖃᑎᒌᖏᑦ ᓄᓇᓖᑦ ᒐᕙᒪᕋᓛᖏᑕ. ᓱᓕᒍᒪ, ᐲᑕᓴᓐ, ᑕᐃᒃᓱᒪᓂ, ᑲᑎᒪᔨᐅᓚᐅᖅᑐᖅ ᐊᒻᒪᓗ 
ᐃᒃᓯᕙᐅᑕᕆᔭᐅᓪᓗᓂᖃᐃ, ᐃᖅᑲᐅᒪᑦᑎᐊᕐᕈᒪ. ᑕᒪᑐᒧᖓᓕ, ᐅᖃᖅᑏ, ᐃᓱᒪᒋᔭᐅᓚᐅᖅᑐᖅ ᐃᒫᒃ, "ᖃᓄᖅ 
ᐊᑭᑦᑐᕆᐊᕆᔪᓐᓇᖅᑭᓯ ᐅᖅᓱᐊᓘᑉ ᐊᑭᖓᓂᒃ ᓱᕐᕋᐃᑦᑕᐅᓕᒪᔾᔪᑎᒧᑦ ᐊᑕᐅᓯᕐᒥᒃ ᐱᑕᖃᑦᑎᓪᓗᓯ 
ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ? ᑕᐃᒪᓕ, ᑕᐃᒪᐃᓕᖓᑎᓪᓗᒍ, ᓄᖅᑲᑦᑎᓕᓚᐅᖅᓯᒪᔭᕗᑦ ᐊᑭᖏᑦ ᐊᑕᐅᓯᕐᒧᑦ  

ᐊᕐᕌᒍᒧᑦ, ᒪᐃᒥᑦ 2003 ᑎᑭᑦᑐᒍ 2004, ᐊᒻᒪᓗ ᒫᓐᓇᐅᔪᖅ ᐊᑭᒃᓴᖓᓂᒃ ᐱᓕᕆᐊᖃᕋᓱᐊᖅᑯᒍᑦ. 
ᖃᓄᓕᒫᑦᑎᐊᖅ ᐱᓕᕆᓯᒪᔪᒍᑦ ᐱᓕᕆᐊᕆᓂᐊᕐᓂᕋᓚᐅᖅᑕᑎᓐᓂᒃ. 
 
ᐊᑦᔨᒋᑦᑎᐊᓚᐅᖏᑕᖓ ᐱᓕᕆᐊᖑᓂᖓᑕ; ᖃᐅᔨᓴᖅᑕᐅᓂᖓᓗ ᐊᑦᔨᒋᒐᔭᓚᐅᖏᑕᖓ ᐱᑦᔪᑎᒋᓪᓗᒍ ᐊᑭᖏᓐᓄᑦ 
ᐊᑭᑦᑐᕆᐊᕈᑎᐅᓚᐅᖏᒻᒪᑦ, ᐅᖅᓱᐊᓘᑉ ᐊᑭᖓᓄᑦ ᓱᕐᕋᐃᓗᐊᖅᑕᐃᓕᒪᔾᔪᑎᐅᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐋᕆᐊᒃ. 
 
ᐊᐱᖅᑯᑦ 052 - 2(2): ᓇᓄᐃᑦ ᐆᒪᔪᐃᑦ ᐅᓗᕆᐊᓇᖅᑐᒦᑦᑐᑦ ᑎᑎᕋᖃᓯᐅᔾᔭᐅᓯᒪᓂᖏᑦ  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ. 
 
ᐅᖃᖅᑏ, ᐊᑦᑐᐱᕆ 23-ᖑᑎᓪᓗᒍ 2004, ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᕐᒪᑕ ᐋᖅᑭᒋᐊᕈᑎᐅᓇᓱᐊᖅᑐᒥᒃ 
ᒪᓕᒃᓴᖓᓄᑦ 1-3 ᐆᒪᔪᐃᑦ ᐅᓗᕆᐊᓇᖅᑐᒦᑦᑐᓄᑦ ᐱᖁᔭᖓᓄᑦ, ᓇᓗᓇᐃᖅᓯᔪᒥᒃ 76 ᐆᒪᔪᐃᑦ ᐃᓚᓕᐅᔾᔭᐅᓗᑎᒃ 
ᒪᓕᒐᒃᓴᖓᓄᑦ 1-3. 
 
ᑖᒃᑯᓇᓐᓂ 76 ᐆᒪᔪᐃᑦ, ᓇᓄᐃᑦ ᐱᖃᓯᐅᔾᔭᐅᔪᒪᓪᓗᑎᒃ ᐃᓱᒫᓘᑎᐅᓂᖏᓐᓄᑦ. ᐅᖃᖅᑏ, ᒥᓂᔅᑕ 
ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂᒃ ᖃᓄᐃᓕᖓᒻᒪᖔᑕ ᑖᒃᑯᐊ ᒐᕙᒪᒃᑯᑦ ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐊᕙᑎᓕᕆᔨᒃᑯᑦ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᕕᐅᒃ. 
 
ᑕᒪᑐᒧᖓᓕ ᓇᓄᐃᑦ ᒥᒃᓵᓄᑦ, ᒐᕙᒪᒃᑯᑦ ᓄᓇᕗᒻᒥ ᒪᓕᑐᐃᓐᓇᖅᑐᑦ ᐱᔪᒪᔭᖏᓐᓂᒃ ᐊᒻᒪᓗ ᖃᐅᔨᒪᓂᖏᓐᓂᒃ 
ᐃᓄᐃᑦ. ᐱᓕᕆᖃᑎᖃᑦᑎᐊᖃᑦᑕᕋᑦᑕ ᑲᑐᔾᔨᖃᑎᒌᖑᔪᓂᒃ ᐊᒻᒪᓗ ᐃᓄᓐᓂᒃ ᓇᓄᐃᑦ ᒥᒃᓵᓄᑦ. ᑖᓐᓇ ᐱᓕᕆᕕᖓ 
ᐊᕙᑎᓕᕆᔨᒃᑯᑦ, ᑐᑭᓯᐅᒪᔭᕗᑦ ᑲᑎᑎᕈᒪᒐᑦᑎᒍ ᐊᒻᒪᓗ ᐃᓱᒪᓕᐅᕈᑎᒋᓕᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇᐃᑉᐸᑦ, ᖃᓄᖅ ᑕᐃᒪ ᑐᑭᖃᑉᐸ? ᐊᒃᑐᐃᓂᖃᕐᓂᐊᖅᐸ 
ᓇᓄᐃᑦ ᑰᑕᖏᓐᓂᒃ ᓄᓇᕗᒻᒥ ᐊᑐᖅᑕᐅᔪᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᖅᑐᖃᕋᓗᐊᕐᒪᖔᖅ 
ᖃᐅᔨᒪᑦᑎᐊᕐᕆᐊᖃᕐᓂᐊᖅᑐᒍᑦ. ᓇᓄᕐᓄᑦ ᐆᒪᔪᓕᕆᔨᖃᑦᑐᒍᑦ. ᑲᓇᑕᐅᑉ ᓯᓚᑖᓂ ᐱᓕᕆᑎᑦᑎᖃᑦᑕᕋᓗᐊᖅᑐᒍᑦ, 
ᐊᒻᒪᓗ ᒥᓂᔅᑕᐅᓂᕋ ᐊᑐᕐᓗᒍ ᐃᒪᐃᓐᓂᐊᖅᐳᖓ ᖃᐅᔨᒪᒋᐊᑦᑎᐊᕐᓗᖓ ᑐᓴᐅᒪᑦᑎᐊᕐᕋᓗᐊᕐᒪᖔᑕ ᐱᑦᔪᑎᐅᔪᓂᒃ. 
ᐅᓄᖅᓯᕙᓪᓕᐊᑐᐃᓐᓇᕐᒪᑕ ᓇᓄᐃᑦ, ᐊᒻᒪᓗ ᖃᐅᔨᒪᖁᓪᓗᒋᑦ ᐱᓕᕆᖃᑎᕗᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓂᒃ 
ᓄᖑᑉᐸᓪᓕᐊᖏᒻᒪᑕ ᓇᓄᐃᑦ ᓄᓇᕗᒻᒥ. 

ᖃᐅᔨᒪᒋᐊᑦᑎᐊᕐᓂᐊᖅᐳᒍᑦ ᓄᓇᕐᔪᐊᕐᒥ ᐱᓕᕆᖃᑎᒋᕙᑦᑕᕗᑦ ᖃᐅᔨᒪᑦᑎᐊᕐᓗᑎ ᒫᓂ ᐊᑐᖅᑕᑎᓐᓂᒃ. 
ᐱᓕᕆᖃᑎᒌᑦᑎᐊᕐᕆᐊᖃᕐᓂᐊᕋᑦᑕ. ᓇᓄᐃᑦ ᐊᖏᔫᑎᑎᒍᑦ ᐊᖑᓇᓱᓐᓂᐅᔪᑦ ᐱᓪᓗᐊᑕᕆᔭᐅᒻᒪ ᓄᓇᕐᔪᐊᓕᒫᒥ, 
ᐊᒻᒪᓗ ᑐᓴᐅᒪᑎᑦᑎᑎᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐱᓕᕆᕕᖓ ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᒌᑦᓯᒪᕙᑦ ᑕᒪᑐᒧᖓ? 
ᑖᓐᓇ ᑎᑎᖅᑲᖅ ᑐᑦᓯᕋᖅᑐᖅ ᑭᐅᔭᐅᒍᒪᑦᓱᓂ ᑎᑭᓚᐅᖅᑎᓐᓇᒍ ᓅᕕᐱᕆ 24, 2004 ᐅᓪᓗᒥᓗ ᐅᓪᓗᕆᕚ. 
ᑕᐃᓐᓇ ᑎᑎᖅᑲᖅ ᑐᓂᓂᐊᖅᐱᐅᒃ? ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᑐᙵᕕᒃᑯᑦ ᐊᒻᒪ ᓄᓇᕗᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒻᒪᔨᖏᑦ ᑲᑎᒻᒪᖃᑎᖃᖃᑦᑕᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂᒃ ᑐᑭᑖᕋᓱᐊᖅᓱᑎᒃ ᖃᓄᖅ 
ᑐᑭᑖᕐᓂᐊᕆᐊᖅ ᐱᓪᓗᒋᑦ ᓇᓄᐃᑦ. 
 
ᐱᓕᕆᖃᑎᒋᓂᐊᖅᑕᕗᑦ ᑕᖅᑭᓂ ᐊᒡᒋᖅᑐᓂ ᐊᒻᒪᓗ ᐊᒡᒋᖅᑐᓂ ᐊᕐᕌᒍᕐᓂ ᑐᑭᑖᖅᑐᕐᓗᑕ 
ᐊᑲᐅᒋᓂᖅᐹᕆᔭᐅᒐᔭᖅᑐᑎᒍᑦ ᓄᓇᕗᒻᒥᐅᓄᑦ. ᐋHᐊᓘᓇ, ᑭᐅᒐᓱᐊᕐᓂᐊᖅᑕᕗᑦ ᑎᑎᖅᑲᐃᑦ ᐃᓱᓕᕝᕕᑦᓴᖏᓐᓄᑦ 
ᑎᑭᐅᑎᓚᐃᖅᑎᓐᓇᒋᑦ. 
 
ᐱᓕᕆᖃᑎᒌᖃᑦᑕᖅᓯᒪᔪᒍᑦ ᓄᓇᕗᑦ ᐆᒪᔪᓕᕆᔨᕐᔪᐊᖏᑕ ᑲᑎᒻᒪᔨᖏᓪᓗ ᑎᑎᕋᖅᓱᒋᑦ ᑕᐃᒃᑯᐊ ᑎᑎᖅᑲᐃᑦ. 
ᐱᔭᕇᖅᑕᐅᒋᐊᖃᕐᐸᑕ ᐅᓪᓗᒥ, ᑕᐃᒪ ᐱᔭᕇᖅᑕᐅᓂᐊᕐᐳᑦ ᓯᕿᖒᔭᖅ 5-ᒨᓚᐅᖅᑎᓐᓇᒍ. 
ᓱᖅᑯᐃᒪᑦᓯᓇᓱᐊᖅᐸᑦᑐᒍᑦ ᐃᓱᓕᕝᕖᑦ ᖄᖏᐅᑎᑦᑕᐃᓕᓇᓱᐊᖅᓱᑎᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 053 - 2(2): ᖃᑦᓯᐅᓂᖏᑦ ᑮᓇᐅᔭᖅᑑᑎᑦᓴᑦ ᓇᑲᑕᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑎᒻᒪᔨᓄᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔩᑦ 
ᐱᔾᔪᑎᒋᓪᓗᒋᑦ ᓇᑲᑦᓯᓂᐅᖃᑦᑕᖅᑐᑦ ᑐᖓᓕᕇᑦᑕᖅᑐᓂᒃ ᐃᓕᓐᓂᐊᖅᑐᓕᕆᔨᓅᖓᔪᓂᒃ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐅᕙᓐᓄᑦ ᐊᒻᒪ ᐊᑑᑎᖃᕐᓂᐊᑎᓪᓗᒍ ᓂᕈᐊᖅᑕᐅᕕᒋᓯᒪᔭᓐᓃᑦᑐᓄᑦ ᐃᓄᓐᓄᑦ 
ᓴᓪᓕᓂ, ᖃᑦᓯᓪᓚᕇᓂᒃᑯᐊ ᑮᓇᐅᔭᖅᑑᑎᑦᓴᐃᑦ ᓇᑲᑕᐅᓐᓂᖅᑲᑦ ᓴᓪᓖᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒻᒪᔨᖏᑕ 
ᑮᓇᐅᔭᑦᓴᒫᖏᓐᓂᒃ ᐅᕙᓂ ᐊᕐᕌᒍᒥ? ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᓇᒧᙵᖅᑕᐅᓕᖅᑲᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐊᐱᖅᓱᓚᐅᖅᑎᓪᓗᒋᑦ ᒪᓕᒐᓕᐅᕐᕕᒻᒥ 
ᐱᓇᓱᐊᕈᓯᐅᔪᔪᒥ ᑕᒪᑦᓱᒧᖓᑦᓴᐃᓐᓇᖅ, ᑭᐅᔪᔪᖓ ᑕᐃᑦᓱᒪᓂ ᖃᑦᓯᐅᒻᒪᖔᑕ ᐊᓯᖏᓐᓄᓪᓗ. ᑭᐅᒃᑲᓐᓂᓯᔪᖓ,  

ᑎᑎᕋᖅᓯᒪᓂᐊᕐᒪᑦ, ᐅᖃᐅᔾᔭᐅᔾᔪᑎᒋᓯᒪᔭᒃᑰᕙᖓ, ᐅᖃᐅᓯᕆᓗᒋᑦ ᐊᐅᓚᑦᓯᒍᑏᑦ ᒪᑭᒪᑦᓯᒍᑏᓪᓗ ᐃᓪᓗᓕᒑᕐᔪᒻᒧᑦ 
ᑕᐃᒪᐃᓕᖓᑦᓴᐃᓐᓇᖅᑐᑦ ᑭᖑᓪᓕᖅᐹᒥᐅᔪᒻᒪᑎᑐᑦ. 
 
ᐅᖃᖅᑏ, ᑮᓇᐅᔭᐃᑦ ᐊᒻᒪᓗ ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦᑕ ᑮᓇᐅᔭᑦᓵᖏᑦ ᐊᓯᔾᔨᖅᓯᒪᓕᖅᑐᑦ, 
ᑐᙵᕕᒋᑦᓱᒋᑦ ᓴᓗᒻᒪᖅᓴᐃᔨᐅᑉ ᑮᓇᐅᔭᑦᓵᖏᑦ. ᑲᑎᒻᒪᐊᑎᒋᔭᒃᖃᓂ ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ 
ᑲᑎᒻᒪᔨᖏᑦᑕ ᐃᑦᓯᕙᐅᑕᖏᑦ ᖃᒪᓂᕐᔪᐊᕐᒥ ᐊᐅᔭᐅᓚᐅᖅᑐᖅ, ᐅᓕᒪᐅᑎᒋᔪᔭᕗᑦ ᑕᒪᒃᑯᐊ. ᐃᓄᐃᓴᓪᓕᒋᐊᕐᓂᖏᑦ 
ᑮᓇᐅᔭᐃᑦ ᑐᕌᕐᕕᖃᓪᓚᕆᑦᑐᑦ ᓴᓗᒻᒪᖅᓴᐃᔨᐅᑉ ᑮᓇᐅᔭᑦᓵᖏᓐᓂᒃ ᒫᓐᓇ ᐱᔭᐅᓯᒪᓕᖅᑐᓄᑦ ᓄᓇᕗᑦ ᒐᕙᒪᖓᓄᑦ. 
ᐋᖅᑭᒋᐊᕆᐊᖃᖅᓯᒪᒐᑦᑎᒍ ᑮᓇᐅᔾᔭᑦᓵᑦ ᐊᑐᐊᖅᓯᓕᕆᐊᕐᓗᑎᒃ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖏᓐᓂᒃ. 
 
ᑕᐃᒪ, ᑕᐃᒃᑯᐊ ᑮᓇᐅᔭᐃᑦ ᓇᑲᑕᐅᓯᒪᕗᑦ ᑮᓇᐅᔭᓂᒃ ᐊᑐᖅᑐᑦᓴᓂᒃ, ᑭᓯᐊᓂ ᐊᑭᓕᖅᑐᖅᑕᐃᑦ ᒐᕙᒪᒧᑦ. ᑕᐃᒪ, 
ᐃᓕᓐᓂᐊᖅᑐᓕᕆᔩᑦ ᐊᑭᓕᖅᑐᐃᒍᓐᓃᖅᐳᑦ. ᐅᕙᒍᓪᓕ ᐊᑭᓕᖅᑐᖔᓕᖅᑕᕗᑦ ᑕᐃᒃᑯᐊ ᐃᓕᓐᓂᐊᖅᑐᓕᕆᔩᑦ 
ᑮᓇᐅᔭᐃᑦ ᐊᑐᖅᑐᑦᓴᖁᑎᖏᒎᖔᕈᓐᓃᖅᓱᑎᒃ ᓴᓗᒻᒪᖅᓴᐃᔾᔪᑏᑦ. 
 
ᑐᑭᓯᒪᔪᖓ ᑎᒍᖔᖅᓯᒪᒋᐊᑦᑎᒍ ᑮᓇᐅᔭᐃᑦ ᐊᑭᓕᖅᑐᐃᒍᑎᒋᓯᑦᑕᖅᑲᕗᑦ. ᑕᐃᒪ, ᐃᒪᐃᓪᓚᕆᑉᐳᖅ, 
ᐃᓄᐃᓴᓪᓕᐅᒥᓯᒪᔪᖅᑕᖃᙱᓚᖅ ᐲᓕᕆᐊᓅᖓᔪᓂᒃ ᑭᓇᐅᔭᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ. 
ᐊᑭᑭᓪᓕᒋᐊᖅᓯᒪᑐᐃᓐᓇᖅᑐᑦ ᑮᓇᐅᔭᑦᓵᖏᑦ ᓴᓗᒻᒪᖅᓴᐃᔩᑦ, ᐊᑭᓕᖅᑐᖅᑕᐅᖔᕈᑎᒋᓕᖅᑕᖏᑦ ᓄᓇᕗᑦ 
ᒐᕙᒪᖓᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑐᕐᔫᔮᖅᑐᖅ ᑮᓇᐅᔭᐃᑦ ᓇᑲᑕᐅᓐᓂᕆᐊᖏᑦ ᐱᑐᐃᓐᓇᐅᖏᑦᑐᒥᒃ 
ᐃᓕᓐᓂᐊᖅᑎᑕᐅᒋᐊᓕᓐᓅᖓᔪᑦ ᐃᓕᖔᖅᓱᒋᑦ ᓴᓗᒻᒪᖅᓴᐃᔨᓄᑦ ᑮᓴᐅᔭᑦᓵᖑᓂᐊᕐᓗᑎᒃ. ᓴᐃᒫᒃ ᑕᒪᓐᓇ 
ᑐᑭᓯᕙᕋ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐋᒡᒐ, ᐃᒪᐃᓯᒪᔪᖅ ᑮᓴᐅᔭᖅᑑᑎᓂ ᐊᑐᓂᖅ 
ᐃᓕᓐᓂᐊᖅᑐᓕᕆᕕᓐᓄᑦ, ᑮᓇᐅᔭᓂᒃ ᓴᓕᕐᕙᖅᓯᒪᔪᖃᖅᑐᖅ ᐊᓯᖏᓐᓄᑦ ᐊᔾᔨᒋᙱᑕᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑐᓕᕆᔩᑦ ᐃᖅᑲᓇᐃᔭᖅᑎᑖᕆᓛᖅᑕᖏᓐᓄᑦ; ᒪᑯᐊ ᓴᓗᒻᒪᐃᖅᓴᐃᔨᓄᑦ. 
 
ᓴᓗᒻᒪᖅᓴᐃᔨᓅᖓᔪᑦ ᑮᓇᐅᔭᐃᑦ ᓇᓕᖅᑲᖏᑦ ᐲᖅᑕᐅᒥᒪᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᒃ ᐅᐱᓐᓇᕋᓂ 
ᓄᓇᕗᑦ ᒐᕙᒪᖓᑕ ᐊᑭᓕᖅᑐᖔᓕᖅᑕᖏᑦ. 
 
ᑕᐃᒪ, ᑕᒪᓐᓇ ᐃᓄᐃᓴᓪᓕᒋᐊᕐᓂᐅᓯᒪᔪᖅ. ᐊᑦᑐᐃᓂᖃᙱᑦᑐᖅ ᖃᑦᓯᐅᓂᖏᓐᓂᑦ ᑮᓇᐅᔭᑦᓵᑦ ᐱᔭᐅᖃᑦᑕᔪᔪᓂ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓂᒃ, ᐃᓱᒪᖅᓲᑎᒋᑦᓱᓂᒋᑦ ᑮᓇᐅᔭᖅᑑᑎᒋᔪᓐᓇᖅᐸᔪᔭᖏᑦ ᐃᓕᓐᓂᐊᖅᑐᓕᕆᔩᑦ, 
ᐱᑐᐃᓐᓇᐅᖏᑦᑐᓂᒃ ᐃᓕᓐᓂᐊᖅᑎᑕᐅᒋᐊᓕᓐᓄᑦ ᐅᕝᕙᓗ ᓱᓇᓄᒃᑭᐊᖅ ᐊᓯᖏᓐᓄᑦ. 
 
ᑭᓯᐊᓂᓕ, ᐅᖃᖅᑏ, ᐅᖃᐅᓯᕆᒋᐊᙵᖅᑲᐅᔭᖏᓐᓂ, ᒪᓕᒐᓕᐅᖅᑎ ᑕᐃᒫᑦᓯᐊᖅᑲᐅᔪᖅ ᐅᖃᖅᓱᓂ 
ᓯᖑᑎᑕᐅᒋᐊᖏᑦ ᓴᓪᓕᒥᐅᑦ ᐋHᐊᓘᓇᓗ ᓄᓇᕗᒻᒥᐅᓕᒫᓂ, ᐃᓕᓐᓂᐊᕐᕕᕗᑦ ᐊᒥᓱᓂᒃ 
ᐃᓕᓐᓂᐊᖅᑎᖃᓕᖅᐸᓪᓕᐊᑎᓪᓗᒋᑦ, ᐊᒻᒪᓗ ᓂᕆᐅᓐᓂᐊᕈᒪᕗᖓ ᐱᓕᕆᐊᕆᔪᓐᓇᕐᓂᐊᕈᒪᑦᓱᒍ ᑕᒪᓐᓇ 
ᐊᒡᒋᖅᑐᓂ ᐱᓇᓱᐊᕈᓯᕐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 

ᓇᑦᑎᖅ: (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ) ᐅᖃᖅᑏ, ᑖᓐᓇ ᒥᓂᔅᑕᐅᕕᖃᕐᕕᐅᔪᖅ 
ᐱᓕᕆᐊᖃᕐᐸᓪᓕᐊᑎᓪᓗᒍ ᓄᑖᒥ ᒪᓕᒐᐅᔪᒥ ᐃᓕᓐᓂᐊᖅᑐᓕᕆᓂᕐᒧ ᓄᓇᕗᒻᒥ, ᐊᖓᔪᖅᑳᖑᔪᖅ 
ᓇᓗᓇᐃᖅᓯᔪᓐᓇᕐᒪᖔᖅ ᖃᓄᖅ ᑕᐅᑐᙳᐊᕐᒪᖔᖅ ᓯᕗᓂᒃᓴᕆᓂᐊᖅᑕᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏ ᓄᓇᕗᒻᒥ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᐅᔪᖅ ᐊᔾᔨᒋᑦᑎᐊᖏᑕᖓ ᑮᓇᐅᔭᖃᖅᑎᑕᐅᑉ, ᑭᓯᐊᓂᓕ 
ᑭᐅᓇᓱᓐᓂᐊᖅᑕᕋ ᐊᐱᖅᑯᑎᐅᔪᖅ. ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧ ᐃᓂᒋᔭᖓ ᓄᓇᕗᑦ ᒐᕙᒪᒃᑯᓐᓂ 
ᐊᓯᔾᔨᓚᐅᖅᑐᖅ ᑲᑎᑦᑎᑕᐅᑎᓪᓗᒋ ᐊᒻᒪ ᑲᑎᒪᓕᖅᑎᑕᐅᓪᓗᑎ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ. 
 
ᐅᖃᖅᑏ, ᐅᖃᐅᔪᐃᒋᐊᕐᓂᕐᒥ ᑐᓴᖅᑎᑦᑎᓚᐅᖅᑎᓪᓗᑕ ᓄᑖᒥ ᐃᓕᓐᓂᐊᖅᑐᓕᕆᓂᕐᒧ ᒪᓕᒐᕐᒥ, ᑐᓴᓚᐅᖅᑎᓪᓗᑕ 
ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᖏᓂᑦ Hᐊᒻᒪᓚᓂ, ᒪᐃᔭᐹᑦᑕᑐᖅᑐᑦ ᒪᓕᒐᓕᐅᖅᑎᓂ ᐊᒻᒪ ᐊᓯᖏᓐᓂᑦ, 
ᓄᑖᓂ ᑐᕌᒐᖃᕐᓂᐊᖅᑐᑦ ᐊᒻᒪ ᓄᑖᓂ ᐱᔪᓐᓇᐅᑎᖃᕐᓗᑎ, ᐱᔪᓐᓇᖅᓂᕆᔪᓐᓇᖅᑕᖏᓐᓂ ᐅᕝᕙᓘᓐᓃᑦ ᒫᓐᓇᐅᔪᒥ 
ᒪᓕᒐᐅᔪᒥ, ᓴᖅᑭᖅᑎᑕᐅᓯᒪᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᖏᓐᓂ. 
 
ᐅᖃᕈᓐᓇᖏᑦᑐᖓ ᒫᓐᓇ ᖃᓄᐃᓕᖓᓂᐊᕐᒪᖔᑕ, ᐅᐱᓐᓇᕋᓂ ᐱᕙᓪᓕᐊᓂᕆᒻᒪᒍ ᐊᓯᔾᔨᖅᑕᐅᓂᖓ 
ᐃᓕᓐᓂᐊᖅᑐᓕᕆᓂᕐᒧ ᒪᓕᒐᐅᔪᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎᖓ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ ᐊᖓᔪᖅᑳᖅ (ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐊᖓᔪᖅᑳᖑᔪᖅ 
ᓈᕆᔪᒥ ᐃᓱᒪᒋᔭᖃᕈᓐᓇᖅᑲ ᐱᑕᖃᕆᐊᖃᓂᖏ ᐊᒻᒪ ᑎᑎᕋᖅᑕᐅᓚᐅᖅᑐᖅ ᓴᓪᓕᓂ ᓄᓇᓕᒻᒥ 
ᐃᓕᓐᓂᐊᖅᑐᓕᕆᔨᒃᑯᓐᓂ 1999-ᒥ ᓄᑖᒧ ᐃᓕᓐᓂᐊᕕᒃᔪᐊᒧ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓚᒋᔭᐅᔪᖅ ᓇᓗᓇᐃᖅᓯᖃᐅᒻᒪᑦ, ᑲᑎᒪᖃᑎᖃᑦᑎᐊᓚᐅᖅᑐᒍ 
ᓄᐊᓐ ᓕᐊᕕᒥ ᐊᒃᑑᕙ 13. ᐊᖏᔫᑎᓄᑦ ᐸᕐᓇᐃᔩᑦ ᓴᓪᓕᓅᖅᑎᓪᓗᒋ, ᐄᓚ, ᐅᐱᒋᒍᒪᔭᕋ ᐊᒻᒪ ᖁᔭᓐᓇᒦᕐᓗᒍ 
ᐃᓚᒋᔭᐅᔪᖅ, ᐅᐱᓐᓇᕋᓂ ᐃᓚᒋᔭᐅᔪᖅ ᐊᖅᑯᑎᐅᓚᐅᕐᒪᑦ ᑲᑎᑎᑦᑎᔪᓐᓇᖅᑐᓂ ᐸᕐᓇᐃᔨᓂ ᓱᓪᓕᓄ ᐱᔾᔪᑎᒋᓪᓗᒍ 
ᐃᓱᒫᓘᑎᒋᔭᖏ, ᐊᒻᒪ ᑎᑎᕋᕈᑎᒋᓯᒪᓪᓗᓂᐅᒃ .. ᒪᓕᒐᓕᐅᖅᑎ ᓇᓗᓇᐃᖅᕕᒋᔪᓐᓇᖅᑕᕋ, ᐊᖏᔪᑎᓄ ᐸᕐᓇᐅᔨᕗ, 
ᑐᓴᓚᐅᕐᒪᑕ ᓄᓇᓕᐅᔪᒥ ᐊᒻᒪ ᓇᓗᓇᐃᖅᑕᐅᔪᓐᓇᓚᐅᕐᒪᑦ ᑎᑎᕋᖅᓯᒪᔪᓂ ᓇᓗᓴᐃᖅᓯᒪᔪᖅᑕᖃᕐᓇᓂ ᐊᖓᔪᖅᑳᒥ 
ᓯᕗᓂᐊᒍ ᐊᓯᔾᔨᖅᑕᐅᓚᐅᖅᑎᓪᓗᒍ ᐃᓕᓐᓂᐊᕐᕕᒃ ᓴᓪᓕᓂ. 
 
ᑖᓐᓇ ᑕᐃᒪᐃᒃᓯᒪᓕᕐᑐᖅ, ᑕᑯᓇᓱᐊᓕᖅᑕᕗ. ᐃᓕᓐᓂᐊᕐᕕᐅᔪᒃ ᐃᓚᒋᐊᕈᑎᓂ ᐊᖏᔫᑎᓂ 
ᐸᕐᓇᑕᐅᓯᒪᔪᓃᓕᖅᑐᖅ, ᐊᒻᒪ ᐅᑉᐱᕈᓱᒃᑲᒪ ᐃᖅᑲᓇᔮᖑᒃᑲᓐᓂᕆᐊᖃᕐᒪᑦ ᒫᓐᓇ ᐊᕐᕌᒎᔪᒥ ᐃᓕᓐᓂᐊᕕᒻᒥ. 
 
ᐅᖃᐅᓯᐅᓚᐅᖅᑐᖅ ᓄᓇᓕᒻᒥ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔩᑦ ᑲᑎᒪᑎᓪᓗᒋ ᐊᑦᑑᕙ 13 ᐊᒻᒪ 
ᐊᔪᐃᓇᓐᕈᓐᓇᖅᑕᕋ ᐊᑐᕐᓗᒋ ᐅᖃᐅᓯᐅᓚᐅᖅᑐᑦ ᐊᑦᑑᕙ 13, ᐱᑕᖃᖅᑎᑦᑎᓂᐊᖅᑐᒍ ᐊᐅᓚᔪᑎᖏᓐᓄ ᐊᒻᒪ 
ᓇᑦᑎᖅᔭᐅᔭᕆᐊᓕᖏᓐᓄ ᐊᕐᕌᒍᒥ ᓄᑖᒥ, ᑕᑯᓐᓇᖅᑐᒋ ᐋᖅᑭᒃᑕᐅᓯᒪᔪᑦ ᐊᒻᒪ ᕿᒥᕈᓯᓐᓈᕐᓗᒋ 
ᐱᑕᖃᕆᐊᖃᕐᓂᖏ ᐃᓕᓐᓂᐊᕕᒻᒥ ᓴᓪᓕᓂ. 

ᓱᓖᓛᒃ, ᑖᓐᓇ ᓴᖅᑭᖅᑎᑕᐅᓯᒪᔪᖅ ᒪᓕᒐᓕᐅᖅᑎᒧ ᐊᒻᒪ ᐱᔭᐅᓯᒪᓪᓗᓂ ᐱᒻᒪᕆᐅᓪᓗᓂ, ᐊᒻᒪ ᑕᐃᒪᐃᓐᓂᖓᓄ 
ᐊᖏᔫᑎᓄᑦ ᐸᕐᓇᐃᔩᑦ ᑕᐃᑯᖓᓚᐅᖅᑐᑦ ᐊᑦᑑᕙ 13-ᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᐹᓇᐸᔅ. 
 
ᐊᐱᖅᑯᑦ 054 - 2(2): ᖃᓄᐃᓕᖓᓂᖓ ᐃᓛᒃᑰᖅᑐᖅ ᑎᒥᐅᔪᖅ ᐱᓕᕆᓂᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᒧ ᐆᒻᒪᖅᑯᑎᓕᕆᓂᕐᒧᑦ. 
 
ᐅᓪᓗᑐᐃᓐᓇᕐᒥ, ᐊᐱᖅᑯᑎᒋᔪᒻᒥᔭᕋ ᐊᖓᔪᖅᑳᒧ ᑭᓯᐊᓂᓕ ᑭᐅᔭᐅᑦᑎᐊᓚᐅᖏᓐᓇᒪ, ᑕᐃᒪᐃᓐᓂᖓᓄ 
ᐊᐱᕆᓇᓱᒃᑲᓂᕐᓂᐊᖅᑯᖓ. ᒪᐃ 26-ᒥ ᑕᒫᓂ ᐊᕐᕌᒍᒥ ᐊᖓᔪᖅᑳᖑᔪᖅ ᐆᒻᒪᖅᑯᑎᓕᕆᓂᕐᒧ ᐅᖃᐅᔨᓚᐅᕐᒪᑦ 
ᒪᓕᒐᓕᐅᕐᕕᒻᒥ, ᐊᒻᒪ ᐅᖃᖅᑕᒥᓂᖏᑦ ᖃᓪᓗᓈᑎᑐᑦ: 
 
"ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᓄᐊᑦᑎᓇᓱᐊᑦᑎᐊᓂᐊᖅᑐᑦ, ᐊᒻᒪ ᕿᓂᕐᓗᑎ ᐃᓛᑰᖅᑐᒥ ᑎᒥᐅᔪᒥ 
ᐊᑭᓕᕆᐊᓕᓐᓄ ᐆᒪᖅᑯᑎᓄ ᐊᑲᐅᖏᓕᐅᕈᑕᐅᔪᖅ ᐋᖅᑭᑦᑕᐅᔪᓐᓇᓂᐊᕐᒪᑕ. ᐃᓛᒃᑰᖅᑐᖅ ᑎᒥᐅᔪᖅ 
ᖃᐅᔨᒪᓇᓱᓐᓂᐊᖅᑐᑦ ᐊᑐᖅᑕᐅᓂᖓ ᓈᒻᒪᒻᒪᖔᖅ, ᑲᖑᓇᖅᑎᑕᐅᓗᑎ, ᐊᒻᒪ ᐊᑯᓂᐅᖏᑦᑐᒥ ᑭᐅᓗᑎ 
ᐊᑭᓖᖃᑦᑕᖅᑐᓄ. ᐃᓱᒪᓕᐅᖅᑕᖏ ᑎᒥᐅᔫᑉ ᑭᖑᓪᓕᖅᐹᖑᓂᐊᖅᑐᑦ ᐊᒻᒪ ᐱᑕᖃᕆᐊᖃᕐᓗᑎ." 
 
ᑕᐃᒪᐃᓐᓂᖓᓄᔅᓱᓕ, ᐊᐱᖅᑯᑎᒋᕙᕋ ᐊᖓᔪᖅᑳᒧᑦ ᐅᓇ: ᖃᓄᐃᓕᖓᓕᖅᑲ ᐃᓛᒃᑰᖅᑐᖅ ᑎᒥᐅᔪᖅ, ᐊᒻᒪ ᖃᖓ 
ᐱᓕᕆᒋᐊᓯᓂᐊᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᓂᕐᒧ, ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᔾᔨᖓᓂ ᐅᖃᐅᓯᐅᔪᒥ ᐱᓯᒪᖏᑦᑐᖓ ᐃᓚᒋᔭᐅᔫᑉ 
ᐅᖃᓕᒫᖅᑕᖓᓂ. ᐊᐱᖅᑯᑎᒋᖏᑕᕋ ᓱᓕᒻᒪᖔᖅ ᐅᖃᐅᓰᑦ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᑦ, ᐊᒻᒪᓗ 
ᐊᐱᖅᑯᑎᐅᔪᒥᓃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᑎᑎᕋᖅᑕᐅᓯᒪᔪᓄᑦ. 
 
ᑐᑭᓯᐅᒪᒐᒪ ᑯᐊᐳᕇᓴᓐᑯᓐᓂᑦ ᓱᓕ ᐱᓕᕆᐊᖃᑦᑐᑦ ᐃᒻᒥᒃᑯᑦ ᕿᒥᕐᕈᓂᕐᒥᒃ. ᑕᐃᒪᓕ, ᐱᓯᒪᖏᑦᑐᖓ 
ᑐᑭᓯᒋᐊᕈᑎᒥᒃ ᑖᔅᓱᒥᖓ, ᐋᖅᑭᒃᑕᐅᓯᒪᒻᒪᖔᖅ ᐅᕝᕙᓘᓐᓃᑦ ᐊᑐᓕᖅᑎᑕᐅᓯᒪᒻᒪᖔᖅ, ᐊᒻᒪᓗ ᐅᓗᒻᒥᐅᔪᖅ 
ᖃᓄᐃᓕᖓᓂᖃᒻᒪᖔᖅ. ᐱᒍᓐᓇᖅᑕᕋ ᑐᑭᓯᐅᒪᔾᔪᑎᑦ ᒪᓕᒐᓕᐅᖅᑎᒧᑦ ᐊᒻᒪᓗ ᑐᓂᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑐᓂᓯᒍᒪᑦᑎᐊᕐᕋᕕᑦ ᐊᑦᔨᖓᓂᒃ. 
 
ᐅᓪᓗᑐᐃᓐᓇᕐᒥ, ᑎᓕᐅᕐᓚᐅᕋᒃᑯᑦ ᒥᓂᔅᑕ ᑕᒪᑐᒧᖓ ᐃᓐᓇᑐᖃᐃ ᐃᑲᔫᓯᐊᖅᑖᕈᑎᖏᓐᓄᑦ ᐅᖅᓱᐊᓗᒻᒧᑦ. 
ᐅᖃᓚᐅᕐᒪᑦ ᐱᐅᔪᒻᒪᕆᐅᓂᕋᑦᑐᓂᐅᒃ, ᑭᓯᐊᓂᓕ ᐊᒥᓲᖏᑦᑐᑦ ᐃᓄᐃᑦ ᖃᐅᔨᒪᔪᑦ ᑖᔅᓱᒥᖓ. ᒥᓂᔅᑕ 
ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂᒃ ᐅᓪᓗᒥ ᖃᓄᖅ ᐱᓕᕆᕕᖓ ᖃᐅᔨᒃᑲᐃᓂᐊᕐᒪᖔᖅ ᐃᓐᓇᑐᖃᕐᓂᒃ ᓄᓇᕗᒻᒥ 
ᐃᑲᔫᓯᐊᖅᑖᕐᓂᐅᑉ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ, 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᑦᔨᒋᖏᑕᖓᓄᑦ ᐊᐱᖅᑯᑎᒧᑦ 
ᐃᓐᓇᑐᖃᐃᑦ ᐃᑲᔫᓯᐊᖅᑖᕈᑎᖏᓐᓄᑦ ᐅᖅᓱᐊᓗᒻᒧᑦ. ᐱᓕᕆᕕᒃ ᐊᑐᓕᖅᑎᑦᑎᓂᐊᕐᒪᑦ ᐊᒻᒪᓗ 
ᐱᓕᕆᐊᖑᒃᑲᓐᓂᕋᓱᐊᕐᓗᓂ ᑐᓴᐅᒪᖃᑦᑕᐅᑎᓂᒃᑯᑦ ᐸᕐᓇᒍᑎᒃᑯᑦ ᐃᓐᓇᑐᖃᐃᑦ ᐃᑲᔫᓯᐊᖅᑖᕈᑎᖏᓐᓄᑦ 
ᐅᖅᓱᐊᓗᒻᒧᑦ. 
 
ᓱᓕᒍᒪ ᓇᓗᓇᐃᖅᓯᓚᐅᕐᕋᒪ ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᖅᕕᒻᒥ ᑐᖔᓃᓐᓂᕋᑦᑐᒋᑦ 50 ᐃᓄᐃᑦ 
ᐃᑲᔪᖅᑕᐅᓯᒪᔪᑦ ᑖᒃᑯᑎᒎᓇ ᐃᑲᔫᑎᑎᒍᑦ ᓄᓇᕗᒻᒥ. ᐱᑕᖃᕐᓂᖅᓴᐅᑐᐃᓐᓇᕆᐊᖃᒻᒪᑦ ᓄᓇᕗᒻᒥᐅᑕᓂᒃ 
ᐃᑲᔪᖅᑕᐅᒍᓐᓇᖅᑐᓂᒃ ᑖᒃᑯᑎᒎᓇ ᑭᓯᐊᓂᓕ ᖃᐅᔨᒪᖏᑦᑐᑦ ᐱᑕᖃᕐᓂᖓᓂᒃ, ᑕᐃᒪᐃᒻᒪᑦ ᓇᓗᓇᐃᖅᓯᓚᐅᖅᑯᒍᑦ 
ᑐᓴᐅᒪᖃᑦᑕᐅᑎᓂᕐᒧᑦ ᐱᓇᓱᐊᕐᓂᐊᖅᑕᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᕝᔭᕈᑕᐃᓚᒃ. 
 
ᐊᐱᖅᑯᑦ 055 - 2(2): ᖃᓄᐃᓕᖓᓂᖓ ᖁᓪᓗᖅᑑᒥ ᐊᕐᓇᓄᑦ ᕿᒫᕕᒃ  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. (ᑐᓵᔨᒃᑯᑦ ᐃᓱᓕᑉᐳᖅ) ᐅᓪᓗᒥᐅᖅᑲᐅᔪᖅ, ᐅᖃᐅᓯᖃᖅᑲᐅᒐᒪ ᒫᓐᓇᐅᔪᖅ 
ᖃᓄᐃᓕᖓᓂᕆᔭᖓᓂᒃ ᖁᓪᓗᖅᑑᒥ ᐊᕐᓇᐃᑦ ᕿᒫᕕᖓᓄᑦ. 
 
ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᑲ ᒪᓕᒐᓕᐅᖅᕕᒻᒥᒃ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᒫᓐᓇᐅᔪᖅ ᐊᑐᐃᓐᓇᖅᑕᖃᒻᒪᖔᖅ 
ᖁᓪᓗᖅᑑᒥᐅᑕᓄᑦ ᐃᑲᔪᖅᑕᐅᔭᕆᐊᖃᖃᑦᑕᖅᑐᓄᑦ ᖃᓄᐃᑦᑐᖃᑦᑎᓪᓗᒍ ᐊᒻᒪᓗ ᐃᓂᖃᕆᐊᖃᖃᑦᑕᖅᑐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒐᕕᑦ. ᐊᑦᔨᒌᖏᒻᒪᑕ ᐃᓄᐃᑦ 
ᐱᓕᕆᐊᖃᑦᑐᑦ ᑕᒪᒃᑯᓂᖓ. ᐃᓗᐊᓂ ᓄᓇᕗᑦ ᐊᐅᓚᑕᐅᓂᖃᒻᒪᑕ ᐊᑦᔨᒌᖏᑐᒃᑯᑦ. ᒫᓐᓇᐅᔪᖅ, ᑭᐅᒍᓐᓇᖏᑦᑐᖓ 
ᐊᐱᖅᑯᑎᒥᒃ. ᐊᐱᖅᑯᑕᐅᔪᖅ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᐱᖅᑯᑕᐅᔪᒥᒃ ᖃᐅᔨᒋᐊᓚᐅᕐᓗᓂ ᑭᐅᓛᖅᑕᖓ. ᐅᑕᖅᑭᑦᑎᐊᕐᓂᐊᖅᐳᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
ᐊᐱᖅᑯᑦ 056 - 2(2): ᕿᒥᕐᕈᓂᖅ ᐅᒥᐊᕐᔪᐊᒃᑯᑦ ᑎᑭᖃᖅᑕᖅᑐᓄᑦ  ᐊᒻᒪ ᑳᓐᑐᓛᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓪᓗᒍ ᒥᓂᔅᑕᖓ ᓄᓇᓖᑦ ᒐᕙᒪᓕᕆᔨᒃᑯᓪᓗ. 
 
ᒫᑦᓯ 10-ᖑᑎᓪᓗᒍ, 2003, ᒥᓂᔅᑕᖓ ᓴᓇᔪᓕᕆᔨᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑦ ᒪᓕᒐᓕᐅᖅᕕᒻᒥ ᑕᒪᒃᑯᓄᖓ 
ᑎᑭᑉᐸᑦᑐᓄᑦ ᓱᓇᒐᓚᓐᓄᑦ ᖃᓪᓗᓈᓂᒃ ᕿᕙᓪᓕᕐᒧᑦ ᐊᒻᒪᓗ ᕿᑭᖅᑖᓗᒻᒧᑦ, ᐊᐅᓚᑎᑦᑎᖃᑦᑕᖅᑐᑦ ᐱᓕᕆᕕᐅᔪᑦ 
ᕿᕙᓪᓕᕐᒥ ᐊᒻᒪᓗ ᐃᓄᐃᑦ ᑎᑭᓴᐃᕙᑦᑐᑦ ᖃᓪᓗᓈᓂᒃ ᐊᑦᔨᒋᖏᑕᖓᓂᒃ ᑎᑭᓴᐅᕕᖃᕆᐊᖃᓚᐅᕐᒪᑕ. ᓯᕗᓂᐊᒍᑦ, 
ᑭᕙᓪᓕᕐᒥᐅᑦ ᑎᑭᓴᐃᖃᑦᑕᓚᐅᖅᓯᒪᔪᑦ ᒫᓂᑑᐸᒥᑦ, ᐊᒻᒪᓗ ᑭᖑᓂᐊᒍᑦ ᒫᑦᓯ 10, 2003 ᑭᓱᓕᒫᑦ 
ᑎᑭᓵᕆᔭᐅᖃᑦᑕᓯᔪᑦ ᒫᑐᕆᐊᒥᒃ. 
 
ᑕᐃᒃᓱᒪᓂ, ᐊᒥᓱᑦ ᐃᓄᐃᑦ ᐊᑭᕋᑦᑐᓚᐅᖅᑐᑦ ᑖᒃᑯᓂᖓ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᕙᓂ ᒪᓕᒐᓕᐅᖅᕕᒻᒥ 
ᐃᓘᓇᖓᓂᒃ ᕿᒥᕐᕈᔪᖃᕐᓂᐊᕐᒪᖔᖅ ᑳᑦᑐᓛᖏᓐᓂᒃ, ᐊᒻᒪᓗ ᖃᖓᒃᑯᑦ ᐱᐊᓂᓐᓂᐊᖅᑐᒋᔭᐅᒻᒪᖔᖅ. 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᑦᑐᖅ ᓄᓇᓖᑦ ᒐᕙᒪᓕᕆᔨᒃᑯᓂᓪᓗ, ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕈᑎᑕᖃᓚᐅᖅᑐᖅ ᑖᒃᑯᐊᓗ ᓴᓇᔪᓕᕆᔨᒃᑯᑦ, 
ᐊᒻᒪᓗ ᐅᓪᓗᒥᒧᑦ ᐃᓱᒫᓘᑎᐅᓯᒪᔪᑦ ᐅᕙᓐᓅᖅᑕᐅᓯᒪᔪᑦ. ᖃᐃᑕᐅᒐᐃᒻᒪᑕ ᐃᓱᒫᓘᑎᐅᔪᑦ, ᑐᓂᖃᑦᑕᑕᒃᑲ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ; ᓇᓗᓇᖏᑦᑐᑦ. ᑐᓴᖅᑎᑕᐅᕋᑖᓚᐅᖅᑐᖓ, ᑕᒫᓂ ᐊᐅᔭᒥ 
ᐅᒥᐊᖅᔪᐊᑕᖃᖃᑦᑕᓚᐅᖅᑎᓪᓗᒍ, ᑖᓐᓇ ᑳᑦᑐᓛᖓ ᐃᓱᓕᒃᕕᓕᒃ 2006-ᒥ. ᐅᖃᐅᓯᖃᖃᑦᑕᕐᓂᖏᓐᓄᑦ 
ᐊᑲᐅᒃᓴᖏᑦᑐᑎᒃ, ᑳᑦᑐᓛᖑᔪᖅ ᐅᐸᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᓕ ᓴᖅᑭᑕᐅᓲᖑᔫᒐᓗᐊᖅ Hᐋᒻᓚᒃᑯᑦ ᑲᑎᒪᔨᖏᓐᓄᑦ. 
ᐊᐱᕆᔪᒪᓪᓗᖓ ᓱᓕ ᒥᓂᔅᑕᒥᒃ, ᐅᖃᓚᐅᖏᓐᓂᖓᓂᒃ ᓄᖅᑲᑎᑦᑎᒍᓐᓇᑐᐃᓐᓇᕆᐊᖃᕐᓂᑎᓐᓂᒃ ᑳᑦᑐᓛᒥᒃ 
ᓯᕗᓂᐊᒍᑦ 2006. ᐃᒻᒪᖃ ᐊᖏᕈᑎᖃᕈᓐᓇᖅᑐᑎᒃ ᕿᒥᕐᕈᔭᐅᒃᑲᓂᕐᓗᓂ. ᐊᓯᐊᓂᒃ ᕿᒥᕐᕈᔪᖃᕈᓐᓇᖅ?, 
ᐱᑦᔪᑎᒋᓪᓗᒍ ᓇᒻᒥᓂᖃᑦᑎᐅᔪᑦ ᑲᑎᒪᖃᑕᐅᖏᓐᓇᕈᓐᓇᖏᒻᒪᑦ. ᐊᑐᐃᓐᓇᐅᒐᔭᖅᐲᑦ ᐅᖃᖃᑎᒌᑦᑐᖃᕐᓂᐊᖅᐸᑦ 
ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐸᑦᑕᑐᖅᐸᕋ ᒪᓕᒐᓕᐅᖅᑎᐅᖃᑎᒐ 
ᐊᐱᖅᑯᑎᖓᓄᑦ. ᓯᕗᓂᐊᒍᓪᓘᓐᓃᑦ 2006, ᐃᖅᑲᐅᒪᒍᒪᓪᓗᖓ ᐃᓪᓗᓕᕆᔨᒃᑯᓐᓂ ᐃᓱᒫᓘᑦᑎᐅᔪᑦ 
ᖃᐃᑕᐅᖃᑦᑕᖅᑐᑦ ᓄᖅᑲᓚᐅᖅᓯᒪᖏᒻᒪᑕ, ᒪᐃᔭᖏᓐᓂᒃ ᑭᕙᓪᓕᐅᑉ. 
 
ᑲᑎᒪᖃᑎᒋᓯᒪᔭᒃᑲᑦ ᓇᒻᒥᓂᖅ, ᐊᒻᒪᓗ ᐅᖃᖅᑲᐅᒐᒪᑕᐃᒪ, ᓯᕗᓂᐊᒍᓪᓘᓐᓃᑦ 2006... , 
ᑭᖑᕙᕆᐊᕈᑎᑕᖃᔾᔮᖏᑦᑐᖅ; ᐊᖏᖃᑎᒋᑦᑎᐊᖅᑕᕋ ᖃᓂᓪᓕᕙᓪᓕᐊᑎᓪᓗᑕ ᑕᐃᑯᖓ ᐅᓪᓗᖓᓄᑦ 
ᐸᕐᓇᒍᑎᓕᐅᕐᓂᐊᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑦᑐᒃ. 
 
ᐊᐱᖅᑯᑦ 057 - 2(2): ᓄᓇᓕᓐᓂ ᐱᙳᐊᖅᕕᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖓᓄᑦ ᓄᓇᓖᑦ ᒐᕙᒪᓕᕆᔨᒃᑯᓪᓗ: ᑲᒥᓴᓇᐅᑉ 
ᐅᖃᐅᓯᙵᐅᑎᖏᓐᓂ ᑕᒪᑐᒧᖓ ᐱᙳᐊᖅᑐᓕᕆᓂᕐᒧᑦ... , ᖃᐅᔨᒪᔪᐃᓐᓇᐅᒐᑦᑕ, ᓄᓇᓕᓐᓂ ᐃᓪᓗᖁᑎᒋᔭᐅᔪᑦ 
ᒥᑭᓗᐊᖅᑑᒻᒪᑕ ᐊᒥᓱᓄᑦ ᐃᓄᓐᓄᑦ. ᐱᐅᔪᐊᓘᒐᓗᐊᑦ ᐃᓅᓱᒃᑐᓄᑦ, ᖃᓄᐃᖏᑎᐊᕐᓂᖏᓐᓄᑦ ᐃᓅᓱᒃᑐᐃᑦ. 
 
ᐃᑲᔫᑎᖃᑦᑎᐊᖅᑐᑎᒃ, ᑭᓯᐊᓂᓕ ᓂᕈᐊᖅᑕᐅᕕᒋᓯᒪᔭᓐᓂ, ᐱᙳᐊᖅᕕᐅᔪᖅ ᓄᓇᑦᑎᓐᓂ 
ᐃᓱᒫᓘᑎᐅᕙᓪᓕᐊᑐᐃᓐᓇᕐᒪᑦ, Hᐋᒻᓚᒃᑯᑦ ᑲᑎᒪᔨᖏᑕ ᐊᒻᒪᓗ ᐱᙳᐊᖅᑐᓕᕆᔩᑦ ᑲᑎᒪᔨᕋᓛᖏᑦ, ᒥᑭᓗᐊᕐᓕᕐᒪᑦ 
ᓄᓇᒋᔭᑦᑎᓐᓄᑦ.  
 
ᒥᓂᔅᑕ ᑕᑯᓯᒪᔪᖅ ᐱᙳᐊᕕᑦᑎᓐᓂᒃ, ᓄᓇᓖᑦ ᐱᙳᐊᖅᕕᖓᓂᒃ, ᐊᐱᖅᑯᑎᒐᓕ, ᓱᓇᐅᕙᑦ ᐊᑐᖅᑕᐅᔭᕆᐊᓕᒃ 
ᒐᕙᒪᒃᑯᓐᓄᑦ ᐃᓄᖃᕈᓐᓇᕐᓂᖓᓄᑦ ᓄᓇᓕᓐᓂ ᑕᒪᒃᑯᓄᖓ ᓄᓇᓖᑦ ᐱᙳᐊᖅᕕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖃᓯᐅᑎᕙᒻᒥᔭᕗᑦ ᐊᒥᓲᓂᖏᑦ ᐃᓄᐃᑦ 
ᑭᙴᒫᕆᔭᖏᓐᓄᑦ ᓄᓇᓕᓐᓂ, ᑭᓯᐊᓂᑦᑕᐅᖅ ᑕᐅᑐᒐᖃᖅᐸᒻᒥᔪᒍᑦ ᐃᓚᖏᓐᓂᒃ ᓄᓇᓖᑦ 
ᓱᐃᓛᑭᑦᓯᕕᖃᙱᓯᐊᒻᒪᕆᑦᑐᓂᒃ ᐱᙳᕐᕕᖃᙱᓯᐊᒻᒪᕆᑦᑐᓂᓪᓘᓐᓃᑦ, ᐅᐱᓐᓇᕋᓂ ᐱᙳᐊᕐᕖᓐᓂᐊᕐᒪᑕ 
ᓄᓇᕗᒻᒥ. 
 
ᖁᔭᓕᔪᒍᑦ ᐃᑲᔪᖅᑕᐅᓯᒪᒐᑦᑕ ᒐᕙᒪᒧᑦ, ᒐᕙᒪᒃᑯᑦ ᐅᕙᑦᑎᓐᓂᒃ ᐃᑲᔪᕈᓐᓇᖅᓯᑎᑦᓯᓯᒪᒻᒪᑕ ᓄᓇᓕᓐᓂᒃ 
ᓴᓇᔪᓐᓇᖁᓪᓗᒋᑦ ᐱᙳᐊᕐᕕᓐᓂᒃ. ᑕᒪᓐᓇ ᐅᖃᐅᓯᕆᒃᑲᓐᓂᓛᖅᑕᕋ, ᑭᓯᐊᓂ ᒫᓐᓇᐅᓂᖓᓂ ᐊᑐᖅᑎᑦᓯᔪᒍᑦ 
ᐃᓄᒋᐊᓐᓂᖏᓐᓂᒃ ᓄᓇᓖᑦ, ᒫᓐᓇ ᐱᙳᐊᕐᕕᖃᕇᕐᓂᕋᓗᐊᕐᐸᑕ ᐅᕝᕙᓗ ᓄᑖᙳᖅᑎᒋᐊᕆᐊᖃᖅᑐᖃᕐᓂᖅᐸᑦ. 
 
ᑕᒪᒃᑯᐊᑕᒡᒐ ᐃᓱᒪᒋᕙᑦᑕᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᑦᑎᓐᓂ ᐅᖄᑐᐃᓐᓇᓲᕗᑦ ᑲᑎᑦᑕᕕᒻᒥᒃ ᐃᓄᐃᑦ ᑲᑎᑦᑕᕕᖓᓂᒃ. 
ᐱᙳᐊᑎᑦᓯᓗᐊᕋᔪᐃᑦᑐᑦ ᑕᐃᒫᒐᓚᓪᓘᓐᓃᑦ. ᑮᓇᐅᔭᖅᑑᑎᑦᓴᖏᑦ ᐊᖏᖅᑕᐅᕋᑖᓚᐅᔪᔪᑦ ᓯᕗᓪᓕᕐᒥ ᒐᕙᒪᒧᑦ. 
 
ᓯᕗᓪᓕᕐᒥ ᒪᓕᒐᓕᐅᕐᓂᕐᒥ, ᐃᓱᒫᓗᒋᓗᐊᙳᐊᖅᓯᒪᔭᕋ ᒪᓪᓕᒌᑯᑎᒃᑯᕕᖃᕐᓂᖅ, ᒫᓐᓇᓕ ᐱᙳᐊᕐᕕᐅᒑᓕᕆᕗᖅ, 
ᑕᐃᒪ ᑲᑎᒻᒪᖏᒃᑲᓗᐊᖅᑎᓪᓗᑕ ᒪᓕᒐᓕᐅᕐᕕᒻᒥ, ᐱᓕᕆᑲᑎᒋᔪᓐᓇᕈᒪᓂᐊᖅᑕᕋ ᐊᖓᔪᖅᑳᖅ. ᑕᒪᓐᓇ 
ᑐᓴᕋᑦᓴᑐᐃᓐᓇᖅ ᐊᕆᖅᑯᑕᐅᙱᑦᑐᖅ. ᓇᑯᕐᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ. 
ᐃᓱᒪᒋᕙᓐᓂᐊᖅᐸᐃᑦ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑦ ᐊᒻᒪᓗ ᓯᕗᓪᓕᐅᑎᒋᐊᓖᑦ ᓄᓇᓕᓐᓂ ᑕᐃᒃᑯᐊ ᓄᓇᓖᑦ 
ᑕᑯᔪᒪᔭᖏᑦ. 
 
ᑕᒪᓐᓇ ᑐᙵᓱᑦᑎᑕᕋ ᐅᖃᐅᓯᖓ ᖃᖓᑐᐃᓐᓇᖅ ᖃᑎᒻᒪᖃᑎᖃᕋᔭᕈᒪᓂᖓ ᐅᕙᓐᓂᒃ, ᐊᒻᒪ 
ᐃᑲᔪᖅᑕᐅᒍᒪᓐᓂᕐᐸᑦ ᐃᖅᑲᓇᐃᔭᖅᑎᓐᓃᕙᖓ ᑲᑎᒻᒪᖃᑎᖃᖅᑎᒍᓐᓇᖅᑕᕋ. ᐊᐱᕆᓇᔭᖁᔭᕋ ᐅᕙᓐᓂᒃ 
ᐃᖅᑲᓇᐃᔭᖅᑎᓐᓂᒃ ᐃᑲᔪᖅᑕᐅᒍᒪᓗᓂ. ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ.  
 
ᐊᐱᖅᑯᑦ 058 - 2(2): ᑲᑎᒻᒪᔩᑦ ᖃᓄᐃᕝᕕᖃᕆᐊᕐᓂᖏᑦ ᐊᑭᐅᑉ ᐋᖅᑭᒋᐊᕈᑎᖓᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᕆᖅᑐᑎᒐ ᑐᕌᖅᑐᖅ ᐊᖓᔪᖅᑳᖓᓄᑦ ᐆᒻᒪᖅᑯᓯᕆᔩᑦ, ᐊᑕᑦᓱᓂᓗ ᐃᓚᖏᓐᓄᖅ 
ᐅᖃᐅᓯᕆᖅᑕᐅᔭᒋᑕ ᐅᕙᑦᓯᐊᕈᒋᐊᖅ, ᑭᐅᒍᑎᒋᑦᓱᓂᒍ ᐊᐱᖅᑯᑎᖏᓐᓂᒃ ᒪᓕᐸᓕᐅᖅᑎᐅᖃᑎᒪ ᐲᑐᓴᐅᑉ. 
ᐱᔾᔪᑎᖃᖅᑲᐅᔪᖅ ᐱᕙᓪᓕᐊᓂᓕᒫᖓᓂᒃ ᐊᔾᔨᒌᒥᒃ ᐊᑭᓕᐅᕆᓇᓱᐊᕐᓂᐅᑉ ᑕᐃᒫᒃ ᖃᐃᓯᒪᒻᒪᒍ ᐃᑯᒻᒪᐅᓯᕆᔩᑦ 
ᑯᐊᐳᕋᐃᓴᖓᑕ ᑲᑎᒻᒪᔨᖏᑕ, ᐊᒻᒪᓗᑦᑕᐅᖅ ᖃᓄᖅ ᐃᓘᓐᓇᓂ ᐅᖅᓱᐊᓘᑉ ᐊᑭᖓ 
ᐋᖅᑭᒋᐊᖅᑕᐅᓂᕆᕙᓪᓕᐊᓯᒪᔭᖓ ᐱᔭᕇᕐᓂᕐᒪᖔᖅ. ᐊᐱᖅᑯᑎᒐ ᐊᑕᑎᒍᒪᔭᕋ ᑭᐅᖅᑲᐅᔭᖏᓐᓄᑦ 
ᐅᕙᑦᓯᐊᕈᒋᐊᖅ. 
 



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᖃᐅᔨᒪᔪᖓ ᐊᖓᔪᖅᑳᖅ ᐅᖃᖅᓯᒪᒻᒪᑦ ᑕᐃᒃᑯᐊ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᒃᑯᖏᑦᑕ ᑲᑎᒻᒪᔨᖏᑦ 
ᓴᓇᔪᒥᓂᐅᒋᐊᖏᑦ ᐊᔾᔨᒌᒥᒃ ᐊᑭᓕᐅᕆᓂᐅᒍᒪᔪᒥᒃ ᑲᔪᓯᑎᑦᓱᒪᔾᔪᓂᒃᑯᓗ. ᐊᖓᔪᖅᑳᖅ 
ᓇᓗᓇᐃᖅᓯᑦᓯᐊᑯᑐᐃᓐᓇᖅᑕᕋ ᑕᐃᒃᑯᐊ ᑲᑎᒻᒪᔨᖏᑦ ᐊᐅᓚᑕᐅᓐᓂᖏᒃᑲᓗᐊᕐᒪᖔᑕ ᐊᖓᔪᖅᑳᖓᓄᑦ 
ᐆᒻᒪᖅᑯᓯᕆᔩᑦ ᑕᐃᑦᓱᒨᓇ ᐅᕝᕙᓗ ᒪᓕᒐᓕᐅᖅᑎᒧᑦ ᒐᕙᒪᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᖄᖅ ᐆᒻᒪᖅᑯᑎᓕᕆᔨᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᓂᐅᓯᒪᔪᖅ, ᑕᐃᒫᑦᓴᐃᓐᓇᖅ ᐅᖃᐅᑎᒐᓱᐊᖅᑲᐅᒐᒃᑯ 
ᐲᑐᓴᓐ, ᐅᖃᐅᓯᕆᓯᒪᔭᑦᑕ ᐊᔾᔨᓪᓗᐊᖓ ᖃᓄᐃᓐᓂᐊᓐᓂᕋᕈᓯᒪᔭᑦᑕ ᒐᕙᒪᐅᓂᒃᑯᑦ. 
 
ᒪᐃᖑᔪᔪᒥ ᐊᑕᓂᐅᓵᕈᑎᒋᔭᕗᓐᓂ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓ ᒪᓕᒐᓕᐅᕐᕕᒻᒥ ᖃᒪᓂᕐᔪᐊᕐᒥ, ᑲᑎᒻᒪᒍᑎᑦᑎᓐᓂ 
ᑕᐃᑲᓂ, ᐅᖃᓚᐅᖅᓯᒪᔪᒍᑦ ᖁᐊᖅᑎᓐᓂᐊᕆᐊᖏᑦ ᐊᑮᑦ, ᑕᐃᑦᓱᒨᓇ, ᐊᑕᐅᓯᕐᒧᑦ ᐊᕐᕌᒍᒧᑦ. ᐊᒻᒪᓗ ᑎᓕᑭᒍᑎᕗᑦ 
ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᓂᒃ ᐊᕐᕌᓂ ᑲᔪᓯᑎᒋᐊᖁᑦᓱᒋᑦ ᐊᔾᔨᒌᓂᒃ ᐊᑭᓂᒃ 2004-ᒥ. ᑕᐃᒪ, ᑕᐃᒪᐃᓕᖓᕗᒍᑦ 
ᒫᓐᓇ ᐊᒻᒪᓗ ᑕᒪᓐᓇ ᐱᕙᓪᓕᐊᓂᐅᑦᓱᓂ. 
 
ᑕᐃᒫᒃ ᐅᖃᖅᑲᐅᒐᒪ, ᐊᖓᔪᖅᑲᐅᑏᑦ ᕿᒥᕐᕈᓚᐅᖅᓯᒪᙱᑦᑐᑦ ᑐᑦᓯᕋᐅᑎᖓᓐᓂᒃ ᑲᔪᓯᓚᐅᖅᑎᓐᓇᒍ; ᑕᒪᓐᓇ 
ᐱᕙᓪᓕᐊᓂᐅᓯᒪᔪᖅ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖏᓐᓄᑦ.  
 
ᑐᒃᓯᕋᐅᑎᐅᔪᖅ ᑖᒃᑯᐊ ᑯᐊᐳᕇᓴᓐᑯᑦ, ᑖᒃᑯᓄᖓ ᒪᕐᕉᓐᓄᑦ ᐆᑦᑑᑎᐅᔫᓐᓄᑦ ᐊᕐᕌᒎᓐᓄᑦ, ᐃᐳᕈ 1 2005 ᑎᑭᓪᓗᒍ 
ᐃᐳᕈ 1, 2006 ᐊᒻᒪᓗ ᑭᖑᓂᐊᓄᑦ, ᑖᒃᑯᓄᖓ ᒪᕐᕉᓐᓄᑦ ᓯᕗᓪᓖᓐᓄᑦ ᐊᕐᕌᒎᓐᓄᑦ ᑮᓇᐅᔭᖃᕐᓂᐊᖅᑐᑦ ᐊᒻᒪᓗ 
ᖃᐅᔨᓗᑎᒃ ᐊᑭᖁᑎᖏᑦ ᐅᑎᑦᑎᔾᔪᑕᐅᓇᓱᐊᕐᓗᓂ ᑖᔅᓱᒥᖓ. ᑕᐃᒪᓐᓇ ᑕᕝᕙ ᐊᑭᖏᓐᓄᑦ ᑐᒃᓯᕋᐅᑎᐅᔪᖅ 
ᐋᖅᑭᒃᑕᐅᓯᒪᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᑎᑲᐃᓐᓇᕐᓂᐊᕐᕋᒪ ᖁᐊᖅᑎᑕᐅᓯᒪᔪᒧᑦ ᕿᓚᒥᑲᐃᓐᓇᖅ, ᑭᓯᐊᓂᓕ ᐊᐱᖅᑯᑎᒐ 
ᒥᓂᔅᑕᒧᑦ: ᑕᕝᕙᓂ ᐊᑭᖏᓐᓄᑦ ᑐᒃᓯᕋᐅᑎᒥ, ᓇᓖᕌᕈᑕᐅᔪᖅ ᑐᓂᔭᐅᓯᒪᔪᖅ ᑲᑎᒪᔨᖏᓐᓄᑦ ᓱᕐᕋᓂᐊᖏᑦᑐᒥᒃ 
ᐊᑭᒋᔭᐅᓂᐊᖅᑐᒥᒃ ᓄᓇᕗᒻᒥ. 
 
ᐊᐱᕆᔪᒪᑐᐃᓐᓇᖅᑐᖓ ᒥᓂᔅᑕᒥᒃ ᓇᓗᓇᐃᖅᓯᖁᓪᓗᒍ ᑖᓐᓇ ᐊᓯᐊᓘᓐᓃᑦ ᒥᓂᔅᑕᐅᔪᖅ ᐊᓯᐊᓂᓪᓘᓐᓃᑦ 
ᒥᓂᔅᑕᒥᒃ ᑕᕝᕙᓂ ᒐᕙᒪᒃᑯᓐᓂᑦ ᑎᓕᓯᓯᒪᔪᖃᒻᒪᖔᖅ ᑭᓇᑐᐃᓐᓇᕐᒥᒃ ᑲᑎᒪᔨᓂᒃ ᐅᕝᕙᓘᓐᓃᑦ ᐊᖓᔪᖅᑳᒥᒃ 
ᖃᓄᐃᑦᑐᓂᒃ ᓇᓖᕌᕈᑕᐅᔪᓂᒃ ᑐᓂᔭᐅᓂᐊᕐᒪᖔᑕ ᐊᑭᖓᓄᑦ ᑐᒃᓯᕋᐅᑎᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ, ᐃᓚᐅᖃᑦᑕᖅᓯᒪᓪᓗᖓ ᐱᓕᕆᐊᖑᑎᓪᓗᒍ 
ᑕᐃᑲᙵᑦ ᓯᕗᓪᓕᖅᐹᖅ ᐅᓪᓗᖓᓂᒃ, ᑐᑭᒧᐊᒍᑎᑕᖃᓚᐅᖏᑦᑐᖅ ᑐᓂᔭᐅᔪᒥᒃ ᓇᓕᐊᓐᓂᑐᐃᓐᓇᖅ ᓯᕗᓕᖅᑏᑦ 
ᑲᑎᒪᔨᖏᑕ ᑲᑎᒪᓂᖏᓐᓂᒃ ᐅᐸᒃᓯᒪᔭᓐᓂᒃ ᐅᕝᕙᓘᓐᓃᑦ ᓯᕗᓕᖅᑏᑦ ᑲᑎᒪᔨᖏᓐᓂᑦ ᑐᑭᑖᕈᑕᐅᔪᓂᒃ 
ᖃᓄᑐᐃᓐᓇᑦᑎᐊᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ ᓴᖅᑮᖁᔭᐅᓪᓗᑎᒃ ᑕᐃᔭᑦᑎᓐᓂᒃ ᐊᑭᓖᔾᔪᑎᑐᐃᓐᓇᕐᒥᒃ. 
 
ᑲᑎᒪᔩᑦ ᑕᑯᓇᓚᐅᑦᑐᑦ ᖃᓄᖅᑑᕈᑎᒃᓴᓂᒃ ᐊᒻᒪᓗ ᐋᖅᑭᒃᓱᐃᓪᓗᑎᒃ ᑐᒃᓯᕋᐅᑎᒥᒃ ᑖᒃᑯᕗᖓ ᐆᒻᒪᖅᑯᑦ ᐊᑭᖏᓐᓄᑦ 
ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᑭᒋᓂᐊᖅᑕᖓᓄᑦ ᑐᒃᓯᕋᐅᑎᒥᒃ. ᑖᔅᓱᒥᖓ ᓴᖅᑮᓚᐅᖅᑐᑦ  

ᐃᓱᒪᒋᔭᒥᓂᒃ; ᑖᒃᑯᓄᙵᓚᐅᖏᑦᑐᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᓂᕈᐊᕈᑎᒋᓚᐅᖏᑕᕗᑦ ᐊᒻᒪᓗ ᐅᖃᕐᓗᑕ 
ᑕᕝᕙ ᐅᓇ ᖃᐃᑕᐅᓚᐅᑎᑐᖅ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑐᓴᕆᐊᔅᓴᖅ ᐊᓕᐊᓇᐃᒍᓱᑉᐳᖓ ᑕᒪᑐᒥᖓ, ᐱᑦᔪᑎᒋᓪᓗᒍ ᖃᐅᔨᒪᒐᒪ ᒥᑭᔫᒻᒪᑦ 
ᓄᓇᕗᑦ, ᑐᓴᖅᑕᐅᓕᖃᑦᑕᕐᒪᑕ, ᐊᒻᒪᓗ ᐅᖃᐅᓯᐅᔪᑦ ᐊᕐᕕᐊᕈᑕᐅᔪᑦ ᓇᒧᑐᐃᓐᓈᓘᓕᖅᑐᑎᒃ ᑕᖅᑳᓂ. 
ᓇᓗᓇᐃᖅᓯᖁᑐᐃᓐᓇᕋᑖᖅᑕᕋ ᒥᓂᔅᑕ ᐃᓄᓐᓄᑦ ᑕᒪᑐᒥᖓ. 
 
ᑖᓐᓇᑕᐅᖅ ᐅᖃᐅᓯᕆᔭᐅᕈᓘᔭᖅᐸᑦᑐᖅ ᒥᓂᔅᑕᒧᑦ ᓇᓗᓇᐃᖅᑕᐅᖁᕋᑖᖅᑕᕋ, ᐊᒻᒪᓗ ᑭᐅᔾᔪᑎᒋᖅᑲᐅᔭᖓᓄᑦ 
ᑐᕌᖓᓪᓗᓂ ᓯᕗᓂᐊᒍᑦ, ᐅᖃᖅᑲᐅᒻᒪᑦ ᒐᕙᒪᒃᑯᑦ ᖁᐊᖅᑎᑦᑎᓚᐅᕐᓂᖏᓐᓂᒃ ᐊᑭᖓᓂᒃ ᑭᖑᓂᐊᒍᑦ ᐅᖅᓱᐊᓘᑉ 
ᐊᑭᖓᓂᒃ ᓱᕐᕋᐃᑦᑕᐃᓕᒪᔾᔪᑎ ᑐᒃᓯᕌᕆᔭᐅᓚᐅᖅᑎᓪᓗᒍ ᑲᑎᒪᓂᖃᑦᑎᓪᓗᑕ ᖃᒪᓂᖅᑐᐊᕐᒥ. 
 
ᑐᓴᓚᐅᖅᑕᕋ ᐅᖃᐅᓯᕆᔭᐅᓂᑯ, ᐊᒻᒪᓗ ᐊᐱᕆᔪᒪᓪᓗᖓ ᒥᓂᔅᑕᒥᒃ ᑖᒃᓱᒪ ᐅᖃᐅᓯᕆᔭᐅᕈᓘᔭᕐᓂᖓᓂᒃ 
ᐲᖅᓯᓚᐅᕐᓕ, ᑕᒪᓐᓇ ᐱᑦᔪᑎᒋᔭᐅᓚᐅᖅᑐᖅ ᐃᓚᖓ ᖁᐊᖅᑎᑕᐅᓂᖓᓄᑦ ᐊᒻᒪᓗ ᖁᔭᓈᖅᑕᐅᓪᓗᓂ 
ᑮᓇᐅᔭᖃᖏᓐᓂᖓᓄᑦ ᐊᑭᓖᔾᔪᑎᒃᓴᒥᒃ. 
 
ᐊᐱᕆᔪᒪᓪᓗᖓ ᒥᓂᔅᑕᒥᒃ ᓇᓗᓇᐃᖅᓯᒍᓐᓇᕐᒪᖒᖅ ᑕᒪᑐᒥᖓ ᐅᖃᐅᓯᕆᔭᐅᕈᓘᔭᖅᐸᑦᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᒪᓕᒐᓕᐅᖅᕕᒻᒥ ᐃᒪᐃᒐᔪᒃᑐᖅ, ᐱᓕᕆᐊᖃᕆᐊᖃᖏᓇᑦᑕ 
ᑲᖐᒋᔭᐅᔪᓂᒃ ᑭᐅᖃᑦᑕᕐᓗᑕ ᐊᒻᒪᓗ ᐅᖃᐅᓯᕆᔭᐅᕈᓘᔭᖅᑐᓂᒃ ᐱᓕᕆᐊᕋᕐᓗᑕ, ᑭᓯᐊᓂᓕ ᒪᓕᒐᓕᐅᖅᑎ 
ᐊᐱᕆᓯᒪᒻᒪᑦ ᐊᒃᑐᐊᓂᖃᑦᑐᒥᒃ ᐊᒻᒪᓗ ᖁᔭᒋᓪᓗᒍ ᐊᐱᕆᒻᒪᑦ. 
 
ᑕᐃᒪᓕ ᑭᐅᑦᑎᐊᕈᓐᓇᓂᐊᖅᑕᔅᓴᕆᕙᕋ ᐊᐱᖅᑯᑎᖓ, ᑭᐅᔾᔪᑎᒐ ᓱᓕᑦᑎᐊᖅᑐᖅ ᐊᒻᒪᓗ ᐱᙳᐊᖏᑦᑐᖅ. 
ᐊᕐᕌᓂᐅᓚᐅᖅᑐᖅ ᕿᒥᕐᕈᒐᑦᑕ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᐅᓂᒃᑳᖏᓐᓂᒃ, ᐅᖃᖅᑲᐅᒐᒪᐃᓛᒃ 
ᓯᕗᓂᐊᓂ, ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᖃᐃᓚᐅᖅᑐᑦ ᐊᒻᒪᓗ ᐅᖃᑦᑐᑎᒃ, "ᑕᕝᕙ, ᐱᔪᒪᓯᒪᒐᑦᓯ 
5-ᓴᒥᒃ ᐊᒻᒪᓗ ᐃᓗᐊᓂ 6 ᐱᓇᓱᐊᕈᓰᑦ ᐋᖅᑭᒃᓯᒪᓂᖓᓂ, ᐊᓯᔾᔩᓚᐅᖅᑐᑦ ᐊᒻᒪᓗ ᐊᐱᕆᓕᖅᑐᑎᒃ 10-ᓴᒥᒃ." 
ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐱᓪᓗᑎᒃ ᐃᓘᓇᖏᓐᓂᒃ ᑐᑭᓯᔾᔪᑎᓕᒫᓂᒃ ᐊᑐᐃᓐᓇᐅᔪᓂᒃ 
ᑖᒃᑯᓇᙵᑦ ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ. ᐊᑕᐅᓯᐅᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ; 
ᖃᐅᔨᒪᓚᐅᖏᑦᑐᒍᑦ, ᑕᐃᒃᓱᒪᓂ, ᐊᑲᐅᖏᓕᐅᕈᑎᖓ ᑯᐊᐳᕇᓴᓐᑯᑦ ᑮᓇᐅᔭᖃᖏᓐᓂᕐᒨᖓᒋᐊᖓᓂᒃ ᐅᕝᕙᓘᓐᓃᑦ 
ᑮᓇᐅᔭᖅᑐᕈᑎᖏᓐᓄᑦ, ᑕᐃᒪᓕ ᐅᖃᓕᓚᐅᖅᑐᒍᑦ ᖁᐊᖅᑎᑕᐅᖁᓪᓗᒍ ᐊᑭᖏᑦ ᐊᕐᕌᒍᒧᑦ ᐊᑕᐅᓯᕐᒧᑦ. 
 
ᒪᓕᒃᑐᑕ 7.5-ᓴᒥᒃ ᑯᐊᐳᕇᓴᓐᑯᑦ ᑐᒃᓯᕋᖅᑕᖓᓂᒃ ᑕᐃᒃᓱᒪᓂ, ᐊᑭᖃᕋᔭᓚᐅᖅᑐᖅ ᒥᓕᐊᓂᒃ ᑮᓇᐅᔭᓂᒃ 
ᒐᕙᒪᒃᑯᓐᓄᑦ, ᐱᑦᔪᑎᒋᓪᓗᒍ ᐅᓪᓗᖅ ᐃᓱᓕᒃᑎᓪᓗᒍ, 80-ᐳᓴᖓ ᑮᓇᐅᔭᓕᐊᖑᔪᓕᒫᑦ ᖃᐃᔪᑦ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᖓᓄᑦ ᒐᕙᒪᒃᑯᓃᖔᕐᒪᑕ. ᑕᕝᕗᖓᓪᓚᑦᑖᖅ ᑐᓂᔭᐅᖃᑦᑕᖅᑐᖅ Hᐋᒻᓚᒃᑯᓄᑦ, ᑐᓂᔭᐅᓪᓚᑖᖅᑐᓂ 
ᐃᓪᓗᓕᕆᔨᒃᑯᓐᓄᑦ, ᐃᓕᓐᓂᐊᕐᕕᓄᑦ, ᒪᓕᒐᓕᐅᖅᕖᑦ ᐃᓪᓗᖁᑎᖏᓐᓄᑦ, ᐃᓗᐊᓄᒃ ᐳᖅᑐᔪᖅ, ᐋᓐᓂᐊᕕᒃ, ᐊᒻᒪᓗ 
ᐊᓯᖏᓐᓄᑦ. ᑕᐃᒪᓕ, ᐅᓪᓘᑉ ᐃᓱᐊᓂ, ᐊᖏᓪᓕᒋᐊᕈᑎᐅᔪᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐅᕝᕙᓘᓐᓃᑦ 
ᑖᒃᑯᓇᙵ ᐅᖅᓱᐊᓗᒻᒧᑦ ᐊᑭᖓᓄᑦ ᓱᕐᕋᐃᓗᐊᖅᑕᐃᓕᒪᔾᔪᑎᐅᔪᖅ ᑕᐃᒃᓱᒪᓂ, ᐊᒻᒪᓗ ᒫᓐᓇᐅᔪᖅ, ᒐᕙᒪᒃᑯᓐᓂᑦ 
ᐊᑭᓕᖅᓱᖅᑕᐅᒐᔭᖅᑐᖅ. 
 
ᐱᑦᔪᑎᓪᓚᑦᑖᖓ ᑖᒃᑯᐊ ᐊᑭᐅᔪᑦ ᖁᐊᖅᑎᑕᐅᓚᐅᖅᑐᑦ ᕿᒥᕐᕈᓚᐅᖅᑎᓪᓗᒋᑦ ᒐᕙᒪᒃᑯᑦ, ᐃᓱᒪᕗᖓ, ᒪᕐᕉᓚᐅᖅᑑᒃ: 
ᐱᑦᔪᑎᖃᑦᑎᐊᕐᓚᐅᖅᑐᑦ ᐊᒻᒪᑕᐅᖅ ᑮᓇᐅᔭᓕᕆᓂᒃᑯᑦ, ᑭᓯᐊᓂᓕ ᐱᒻᒪᕆᐅᓂᖅᐹᖅ, ᐃᒻᒪᖃ, ᐊᐅᓚᑦᑎᓂᒃᑯᑦ, 
ᐱᑦᔪᑎᒋᓪᓗᒍ ᐱᓯᒪᓚᐅᖏᓇᑦᑎᒍ ᑐᑭᓯᐅᒪᔾᔪᑎᑦ, ᐃᓱᒪᓚᐅᖅᑐᒍᑦ ᑕᐃᒃᓱᒪᓂ. 

ᐊᒃᓱᑦ, ᐊᖏᕈᑎᐅᓚᐅᖅᑐᖅ ᐱᓕᕆᓂᕐᒧᑦ ᓄᓇᓕᓐᓂᑦ ᑕᐃᒃᓱᒪᓂ. ᐅᖃᐅᓯᓕᐊᕆᖏᑕᒃᑲ ᑕᒪᒃᑯᐊ. 
ᐊᕐᕌᓂᐅᓚᐅᖅᑐᖅ ᐅᖃᑦᑐᐃᓐᓇᐅᓚᐅᕐᒥᔪᑦ ᖁᕕᐊᓲᑎᖃᕐᓂᕋᑦᑐᑎᒃ ᐅᕙᑦᑎᓐᓂᒃ; ᔫᓂ 13-ᒥ ᑎᑎᕋᖅᑕᐅᓂᑯᒥ 
ᓄᓇᑦᓯᐊᕐᒥ, ᓇᒻᒥᓂᖅ ᐃᖅᑲᓇᐃᔭᖅᕕᓖᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓ ᐅᖃᓚᐅᖅᓯᒪᔪᖅ 
ᐃᓱᒪᔪᒥᓂᐅᓂᕋᑦᑐᑎᒃ ᒐᕙᒪᒃᑯᓐᓂᑦ ᐱᒋᐊᕈᑎᑦᑎᐊᕙᒥᓂᐅᒋᐊᖓᓂᒃ ᓄᖅᑲᑦᑎᑕᐅᓯᒪᓗᑎᒃ ᐊᕐᕌᒍᒥᒃ ᐊᑕᐅᓯᕐᒥᒃ 
ᐊᑭᖏᑦ, ᖁᐊᖅᑎᑕᐅᓗᑎᒃ, ᐋᖅᑭᒋᐊᕐᓂᐊᕐᕋᑦᑎᒍ ᖃᓄᐃᓕᖓᓂᕆᔭᐅᔪᖅ. ᖃᐅᔨᒪᓚᐅᖏᓇᑦᑕ ᑕᐃᒃᓱᒪᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᕕᑦ ᐊᒻᒪ ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᕐᕕᒻᒥ, ᐊᔪᐃᓐᓇᓚᐅᖅᑕᕋ 
ᑕᕙᓂ ᒪᓕᒐᓕᐅᕐᕕᒻᒥ, ᐊᒻᒪ ᐊᐃᕙᔪᑎᒋᓪᓗᒍ, ᒪᑐᐃᖓᓂᖓ ᐊᒻᒪ ᑕᑯᒃᓴᐅᓂᖓ ᒐᕙᒪᒃᑯᓐᓂ ᐃᓄᖏᓐᓄ 
ᓄᓇᕗᑦ. 
 
ᐊᖓᔪᖅᑳᖅ ᓇᓗᓇᐃᖅᓯᕋᑖᕐᒪᑦ ᒐᕙᒪᐅᔪᖅ ᓄᖅᑲᑎᑦᑎᓚᐅᕐᒪᑕ ᐊᑭᖏᓐᓂ ᐱᔾᔪᑎᖃᖅᑐᑎ 
ᑐᑭᓯᒋᐊᖅᕕᒃᓴᖃᖏᓗᐊᕐᓂᖏᓐᓄ. ᒫᓐᓇ ᐅᖃᓕᕆᓪᓗᓂ ᑮᓇᐅᔭᖃᓚᐅᖏᒻᒪᑕ, ᐊᓯᖏᓐᓂᑦᑕᐅᖅ ᐱᔾᔪᑎᖃᖅᑐᓂ 
ᐊᐱᕆᔪᒪᑐᐃᓐᓇᖅᑕᕋ ᐊᖓᔪᖅᑳᖅ ᑭᓱᑐᐃᓐᓇᕐᒥ ᐱᔾᔪᑎᖃᕐᓗᓂ ᐃᓱᒪᓕᐅᕈᑕᐅᓂᐊᕐᑐᓂ 
ᖃᓄᐃᓕᒍᑕᐅᓂᐊᕐᒪᖔᑕ, ᐃᓅᔪᑦ ᒥᒃᓯᖃᖏᑦᑐᒥ ᐅᑉᐱᕈᓱᓕᖅᑎᑕᐅᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐱᖓᓱᓂ ᐱᔾᔪᑎᖃᖅᑰᓚᐅᖅᑐᖓ ᐊᖏᖅᑕᐅᖏᓐᓂᖓᓄ 
ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ ᐱᖁᓯᒪᔭᖏᓐᓂ ᐅᖅᓱᐊᓗᒻᒧ ᐃᑲᔫᓯᐊᖑᕙᑦᑐᓂ; ᐊᑭᖏᓐᓄ 
ᐱᔪᒪᔾᔪᑎᐅᓚᐅᖏᑦᑐᖅ, ᐅᖅᓱᐊᓗᒻᒧ ᐃᑲᔫᓯᐊᑦ. ᑖᒃᑯᐊᖑᓚᐅᖅᑐᑦ, ᐊᐅᓚᑕᐅᓂᖓᓄ, ᐊᒻᒪ ᑮᓇᐅᔭᓕᕆᓂᕐᒧ. 
ᑮᓇᐅᔭᓕᕆᓂᕐᒧ ᐊᑭᒋᙱᑕᖓ ᐱᓯᒪᓚᐅᖏᓇᑦᑎᒍ ᑮᓇᐅᔭᓕᕆᓂᕐᒧᑦ ᐅᓂᒃᑳᑦ, ᐊᑕᐅᓯᑐᐃᓐᓇᕐᒥ ᐱᓯᒪᓚᐅᕋᑦᑕ 
ᑮᓇᐅᔭᓕᕆᓂᕐᒧ ᐅᓂᒃᑳᓂ. ᐅᖃᓚᐅᖏᑦᑐᖓ ᑮᓇᐅᔭᖃᖏᓂᑦᑎᓐᓄ. ᖃᐅᑉᐸᑦ ᑕᑯᓛᕈᕕᐅᒃ ᓇᓗᓇᐃᓛᖅᑐᑦ 
ᑕᐃᒪᐃᓕᖓᒻᒪᑦ. 
 
ᐅᖃᓚᐅᖅᑐᖓᓕ ᑮᓇᐅᔭᖅᑐᒻᒪᕆᒃᑲᔭᕐᒪᑦ ᒥᓕᐊᙱᓐᓃᑦᑐᓂ. ᐄ, ᓱᓕᔪᖅ, ᐅᐱᓐᓇᕋᓂ 80-ᐳᓴᙱ ᐅᐊᓴᓕᒫᓂ 
ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᐊᕆᕙᑦᑕᖏ ᒐᕙᒪᒃᑯᓃᖔᐸᒻᒪᑦ ᑐᕌᖅᑐᑎ ᐅᕝᕙᓘᓐᓃᑦ ᑐᕌᓪᓚᕆᒐᑎ ᒐᕙᒪᑦᑎᓐᓂ. 
ᖃᐅᑉᐸᑦ ᖁᕝᕙᕆᐊᕐᓂᕈᒃᑭᑦ 100ᐳᓴᓐᒥ ᒐᕙᒪᒋᔭᖓ ᓄᓇᕗᑦ ᐊᑭᓖᖃᑦᑕᕋᔭᖅᑐᑦ 80ᐳᓴᙱᓐᓂ. 
ᑕᐃᒪᐃᓐᓂᖓᓄ, ᐅᖃᖅᑕᐅᔪᓐᓇᕐᐳᖅ, ᓈᒻᒪᒋᔭᐅᖏᓪᓗᓂ, ᐊᑭᖓ ᖁᕙᕆᐊᕐᐸᑦ 100ᐳᓴᓐᒥ 80ᐳᓴᓐᒋᔭᖓ 
ᒐᕙᒪᒃᑯᓃᖔᕋᔭᖅᑐᖅ. ᑐᑭᖃᕋᔭᕐᐳᖅ ᑮᓇᐅᔭᓂ ᐊᐅᓪᓛᑎᑦᑎᓗᑕ ᐋᓐᓂᐊᖅᑐᓕᕆᔨᒃᑯᓐᓄᑦ, 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓴᓇᔪᓕᕆᔨᒃᑯᓐᓄᑦ ᐊᑭᓖᓗᑎ ᖃᐅᒪᖏᓐᓄ. 
 
ᐅᖃᓇᐅᖏᑦᑐᖓ ᑕᐃᒫᒃ ᐱᔾᔪᑎᖃᖅᑐᖓ ᓱᒻᒪ ᑕᐃᒪᐃᖏᒻᒪᖔᑦᑕ. ᐱᔾᔪᑎᒋᓚᐅᖅᑕᖓ ᓱᒻᒪ ᑕᐃᒪᐃᖏᒻᒪᖔᑦᑕ, 
ᐅᖃᖅᑎ, ᓇᓗᓇᐃᖅᑕᐅᓗᓂ, ᐱᖓᓱᓂ ᐱᔾᔪᑎᖃᓚᐅᖅᑐᖅ ᓇᓗᓇᐃᕋᑖᖅᑕᒃᑲ: ᐊᐅᓚᑕᐅᓂᖓ, ᑮᓇᐅᔭᓕᕆᓂᖅ 
ᐊᒻᒪ ᐊᐅᓚᔾᔪᑎᖏᓐᓄ. 
 
ᐅᖃᖅᑎ, ᑮᓇᐅᔭᓕᕆᓂᕐᒧ ᐱᔾᔪᑎᐅᔪᖅ ᑮᓇᐅᔭᓕᕆᓂᕐᒧ ᐅᓂᒃᑳᖅᑕᖃᓚᐅᖏᓐᓂᖓᓂ; ᐊᑕᐅᓯᑐᐃᓐᓇᕐᒥ 
ᐅᓂᒃᑳᖅᑕᖃᓚᐅᕐᒪᑦ. ᐅᖃᖅᑏ, ᐃᓚᒋᔭᐅᔪᑦ ᕿᒥᕈᔪᓐᓇᖅᐸᑕ ᖃᒪᓂᑦᑐᐊᒥ ᑲᑎᒪᔾᔪᑎᒥᓂᕐᓂ ᖃᒪᓂᑦᑐᐊᒥ 
ᐊᕐᕌᓂᐅᓚᐅᕐᑐᖅ, ᑕᖅᑲᐅᖓᑐᐃᓐᓇᖅ ᐊᑐᐃᓐᓇᐅᔪᑦ. ᑲᑎᒪᔨᕋᓛᓃᓚᐅᖅᑐᖓ ᐊᒻᒪ ᑭᐅᓚᐅᖅᑐᒍ ᐊᐱᖅᑯᑎᐅᔪᖅ 
ᓱᒻᒪ ᑲᔪᓯᓚᐅᖏᒻᒪᖔᖅᑕ ᐱᖁᔭᐅᓯᒪᔪᓂ. 

ᑮᓇᐅᔭᖃᖏᑦᑐᒨᓚᐅᖏᒻᒪᑦ, ᑕᐃᑯᖓ ᑎᑭᓚᐅᖏᓇᑦᑕ, ᑭᓯᐊᓂᓕ ᐊᑭᑐᔪᒻᒪᕆᐅᓂᐊᓚᐅᕐᒪᑦ ᒥᓕᐊᙱᓐᓃᑦᑐᓂ. 
 
ᐅᓪᓘᑉ ᓄᙳᖓᓂ, ᐅᖃᓚᐅᕋᑦᑕ ᐊᕐᕌᓂᐅᓚᐅᖅᑐᖅ, ᖁᐊᖅᑎᓯᒪᓂᐊᓚᐅᕋᑦᑎᒍ ᐊᕐᕌᒍᒥ ᐊᑕᐅᓯᕐᒥ, 
ᑲᔪᓯᑎᒋᐊᕐᓗᒍ ($ᒍ. ᑕᕝᕙ ᒪᓐᓇ ᑕᐃᒪᐃᓘᖅᑐᒍ. ᐅᖃᐅᑎᓯᒪᖏᑕᕗ ᐆᒻᒪᖅᑐᑎᓕᕆᔨᒃᑯᑦ ᖃᓄᐃᑦᑐᓂ 
ᐊᑭᖏᓐᓂ ᓯᕗᒧᐊᖅᑎᑦᑎᓂᐊᕐᒪᖔᑦᑕ. ᒥᓂᔅᑕᓅᖅᑳᓚᐅᖏᑦᑐᑦ; ᐃᓂᐅᔪᖅ ᐱᓯᒪᔭᐅᔪᖅ ᐆᒻᒪᖅᑐᑎᓕᕆᔨᒃᑯᑦ 
ᑲᑎᒪᔨᖏᓐᓂ ᐊᒻᒪ ᐊᓯᖏᑦ, ᐋᖅᑭᒍᑎᒋᓗᒍ. ᑖᓐᓇ ᐊᐃᕙᔾᔪᑎᒋᖏᑕᕋ. 
 
ᑲᔪᓯᑎᒋᐊᕆᐊᖃᓚᐅᕋᑦᑎᒍ ᐆᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ; ᐃᖏᕋᓂᖓ ᑕᑯᔅᓴᐅᑎᐊᖅᑐᖅ, ᐊᒻᒪ 
ᐅᖃᖅᑏ ᐅᔾᓘᑉ ᓄᙳᐊᓂ ᐅᓂᒃᑳᖅ ᐱᓂᐊᖅᑕᐃᑦ, ᑖᓐᓇ ᖃᐅᔨᓴᕈᓐᓇᓂᐊᖅᑕᕗᑦ, ᑲᑎᒪᖃᑎᒋᒍᒪᓯᒪᔭᒃᑲ 
ᒪᓕᒐᓕᐅᖅᑏᑦ ᐊᒻᒪ ᕿᒥᕈᓗᒋ ᐅᓂᒃᑳᑦ ᖃᓄᐃᓕᖓᒻᒪᖔᑕ, ᐊᒻᒪ ᑕᑯᓂᐊᓕᕐᓗᒋᑦ ᐱᖁᔭᐅᓯᒪᔪᑦ ᐆᒪᖅᑯᑎᓄ 
ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᐲᑕᓴᓐ. 
 
ᐊᐱᖅᑯᑦ 059 - 2(2): ᐊᖏᓂᖓ ᐊᑭᖓᓄ ᐱᔪᒪᔾᔪᑎᐅᑉ 
 
ᐲᑕᓴᓐ: ᖁᔭᓐᓇᒦᒃ. ᐅᖃᖅᑏ. ᐊᐱᖅᑯᑎᒐ ᐊᖓᔪᖅᑳᒧ ᐆᒪᖅᑯᑎᓕᕆᓂᕐᒧ. ᐊᑐᕐᓂᐊᖅᑯᖓ 
ᒪᓕᒐᓕᐅᖅᑎᐅᖃᑎᒻᒪ ᑐᑐᑉ ᐊᑐᕋᑖᖅᑕᖏᓐᓂ. ᐱᓯᒪᓱᒋᖏᓪᓗᒋ ᐱᓕᕆᐊᖏ ᐆᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ 
ᑲᑎᒪᔨᖏ, ᐊᖓᔪᖅᑳᖑᔪᖅ ᐆᒻᒪᖅᑯᑎᓕᕆᓂᕐᒧ ᖃᐅᔨᑎᑦᑎᒍᓐᓇᖅᑲ ᖃᓄᖅ ᑮᓇᐅᔭᓕᐊᓂ ᓂᕆᐅᓐᓂᖃᕐᒪᖔᑕ 
ᖁᓪᓕᖅ ᑯᐊᐳᕇᓴᒃᑯᓐᓄ ᓴᖅᑭᖅᑎᑕᐅᓯᒪᔪᓂ ᐊᑭᖏᓐᓂ ᐱᔪᒪᔾᔪᑎᐅᔪᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᓂᕐᒧ, ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᓯᒪᒐᒪ ᑕᑯᓐᓇᖅᑐᒋ ᐊᑭᖏᓐᓂ ᐱᔪᒪᔾᔪᑎᐅᔪᓂ 
ᐆᒻᒪᖅᑯᑎᓕᕆᔨᒃᑯᓐᓂ, ᒪᑉᐱᖅᑐᒐᐃᑦ 100 ᐅᖓᑖᓃᒻᒪᑕ, 200 ᒪᑉᐱᖅᑐᒐᐃᑦ ᐅᖃᓕᒫᕈᓐᓇᓚᐅᖅᑕᒃᑲ, 
ᓂᕆᐅᒋᔭᖏ ᐅᑎᕈᓐᓇᕐᓗᑎ ᐆᒪᖅᑯᑎᓕᕆᔨᒃᑯᓐᓄ, ᑮᓇᐅᔭᓕᕆᓂᑦᑎᒍ ᑯᐊᐳᕇᓴᐅᔪᖅ ᐊᐅᓚᔪᓐᓇᖁᓪᓗᒍ, 
ᓯᕗᓪᓕᐹᓐᓄ ᖃᐅᔨᓴᕈᑏᓐᓄ ᐊᕐᕌᒑᓐᓄ: 2005-06 ᐊᒻᒪ 2006-07.  
 
ᐅᓪᓘᑉ ᓄᙳᖓᓂ, ᐅᖃᖅᑎ, ᐃᓚᒋᔭᐅᔪᖅ ᐅᖃᕋᑖᕐᒪᑦ ᐅᖃᐅᔨᒍᒪᖏᓐᓇᒪ ᐊᒻᒪ ᐱᖁᔨᖏᓪᓗᖓ ᐅᒪᖅᑯᑎᓄ 
ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏᓐᓂ ᐱᖁᓯᒪᔭᖏᓐᓂ. ᐅᑕᖅᑭᒋᐊᖃᕐᓂᐊᖅᑐᒍ ᑭᓯᐊᓂ ᓴᖅᑭᖅᑎᑕᐅᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑯᐊᐳᕇᓴᓐᑯᑦ ᓂᕆᐅᒋᔭᐅᖏᑉᐸᑕ ᑕᐃᒪᓐᓇᓪᓗᐊᖑᓂᐊᕆᐊᖏᓐᓂᒃ ᑭᖑᓂᐊᒍᑦ 
ᐊᕐᕌᒎᑉ, ᐃᓱᒪᓪᓗᖓ ᑐᓴᖅᑲᐅᒐᒪ ᐃᒻᒪᖃ 2007, ᑖᒃᑯᐊ ᑯᐊᐳᕇᓴᓐᑯᑦ ᐅᖓᑕᐅᔾᔨᓯᒪᓕᕇᒻᒪᑕ ᒪᓕᒐᖅᑎᒍᑦ 
ᐊᑭᓕᒃᓴᖓᑕ ᐃᓱᖓᓂᒃ, ᑕᐃᒪᓕ ᑐᑭᖃᑉᐸ ᑕᒪᓐᓇ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᐊᑭᓖᔾᔪᔾᔨᒋᐊᖃᕐᓂᐊᖅᑐᑦ 
ᖁᓪᓕᖅ ᐆᒻᒪᖅᑯᑎᓄᑦ ᑯᐊᐳᕇᓴᓐᑯᓐᓂᑦ ᓱᓕ ᑮᓇᐅᔭᓪᓚᑦᑖᑎᒍ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ ᐅᖃᕋᑖᖏᑦᑐᖓ. ᐅᖃᖅᑲᐅᔪᖓᓕ ᒥᒃᓴᐅᓴᑦᑕᐅᔪᑎᑦ 
ᐊᑭᖓᓄᑦ ᑐᒃᓯᕋᐅᑎᒧᑦ ᐱᓕᕆᐊᖃᕐᓂᖅ ᐃᒫᖑᕗᖅ ᓯᕗᓪᓕᖅ: ᐆᑦᑐᑎᐅᓂᖓᑕ ᐊᕐᕌᒍᖏᑦ 2005-06; ᐊᒻᒪᓗ 
ᐊᐃᑉᐹ: 2006-07-ᒧᑦ, ᒪᕐᕉᓐᓂᒃ ᐊᕐᕌᒎᓐᓄᑦ ᐱᓕᕆᐊᖅ ᐊᑭᖏᓐᓄᑦ ᑐᒃᓯᕋᐅᑎᒧᑦ. ᑕᒪᑐᒥᖓ ᐱᑦᔪᑎᖃᑦᑐᖅ, 
ᓯᕗᓪᓕᖅᐹᒥᒃ, ᑯᐊᐳᕇᓴᓐᑯᑦ ᑮᓇᐅᔭᓕᐅᕈᓐᓇᖅᓯᓗᑎᒃ. ᓇᓗᓇᐃᖅᓯᓯᒪᖏᑎᐊᖅᑐᖅ ᑭᖑᓂᐊᒍᑦ ᐃᐳᕈ 1 2005 
ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᐊᑭᓖᔾᔪᔾᔭᐅᓂᐊᕐᒪᖔᑕ. 
 
ᐅᖃᖅᑏ, ᐅᖃᖅᑲᐅᒐᒪᐃᓛᒃ ᓯᕗᓂᐊᒍᑦ, 80-ᐳᓴᙵ ᑮᓇᐅᔭᓕᐊᖑᓯᒪᔪᑦ ᐆᒻᒪᖅᑯᑎᓄᑦ ᑯᐊᐳᕇᓴᓐᑯᓐᓂᑦ 
ᒐᕙᒪᒃᑯᓐᓃᖔᖃᑦᖅᑐᑦ ᓄᓇᕗᒻᒥᑦ, ᑖᒃᑯᓇᙵᓚᑦᑖᖅ. ᐅᓄᖅᓯᑎᑦᑎᒋᐊᕐᓚᐅᕐᕈᒪ ᐊᑭᖏᓐᓂᒃ 20-ᐳᓴᓐᑯᑦ, 40-
ᐳᓴᓐ 2001-ᒥ ᐅᕝᕙᓘᓐᓃᑦ 2002 ᐅᕝᕙᓘᓐᓃᑦ 2003, ᑖᓐᓇᐅᒐᔭᓚᐅᖅᑐᖅ ᒐᕙᒪᒃᑯᑦ ᐊᐅᓛᖅᓯᔪᑦ ᑮᓇᐅᔭᓂᒃ 
ᐊᑭᓕᐅᑎᔭᒃᓴᒥᒃ ᑖᒃᑯᓄᖓ, 80-ᐳᓴᖓᓂᒃ. 
 
ᑕᐃᒪᓕ, ᐅᖃᖅᑏ, ᑖᓐᓇ ᐱᓕᕆᐊᖑᓂᐅᔪᖅ ᕿᒥᕐᕈᔭᕗᑦ ᒫᓐᓇᐅᔪᖅ ᐃᒻᒥᒃᑯᑦ ᐱᓕᕆᐊᖑᔪᖅ ᐆᒻᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ; ᕿᒥᕐᕈᓂᐊᖅᑐᑦ ᑮᓇᐅᔭᖏᑎᒍᑦ ᑐᙵᕕᖃᑦᑎᐊᕐᒪᖔᑕ ᑯᐊᐳᕇᓴᓐᑯᑦ 
ᓈᓴᐅᑎᖏᑎᒍᑦ ᑐᓂᔭᐅᓯᒪᔪᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᒃ. ᕿᒥᕐᕈᓂᐊᖅᑐᑦ ᑖᒃᑯᓂᖓ ᒪᕐᕉᓐᓂᒃ 
ᑮᓇᐅᔭᓕᕆᓂᕐᒧᑦ ᑎᑎᕋᖅᑕᐅᓯᒪᔪᓂᒃ ᐊᑐᐃᓐᓇᐅᔪᓂᒃ, ᑖᒃᑯᑐᐊᒃ ᐊᑐᐃᓐᓇᐅᒻᒪᑕ, ᐅᓪᓗᒥᒥᒃ. ᑕᑯᓇᓐᓂᐊᖅᑐᑦ 
ᑖᒃᑯᓂᖓ. ᑕᑯᓇᓪᓗᑎᒃ ᒥᒃᓴᐅᓴᑦᑕᐅᓯᒪᔪᓂᒃ ᐊᒻᒪᓗ ᑯᐊᐳᕇᓴᓐᑯᑦ ᐅᖃᖅᓯᒪᔪᑦ ᐊᑭᑦᑐᕆᐊᖃᑦᑕᓂᐊᖅᑐᒃᑯᑦ 
ᐊᑭᖓᓄᑦ ᑐᒃᓯᕋᐅᑎᒥᒃ, ᑐᓂᔭᐅᓂᐊᖅᑐᖅ, ᑮᓇᐅᔭᖃᑦᑎᑦᑎᒍᑕᐅᓂᐊᖅᑐᖅ ᐃᐳᕈ 1-ᒥᑦ, 2005 ᑭᖑᓂᐊᓄᑦ, 
ᐊᕐᕌᒎᓐᓄᑦ ᒪᕐᕉᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑭᐅᔾᔪᑎᓐᓄᑦ, ᐊᖓᔪᖅᑳᖅ. ᐃᓛᖃᐃ ᑕᒫᓂ ᐊᕐᕌᒍᒥ, ᐃᓕᓯᓯᒪᔪᒍᑦ 
$14 ᒥᓕᐊᓐᓂᑦ ᑕᕝᕗᖓ ᖁᓪᓕᖅ ᐆᒻᒪᖅᑯᑎᓄᑦ ᑯᐊᐳᕆᓴᓐᑯᑦ. ᐅᖃᓕᒫᖅᐸᓪᓚᐃᓚᐅᖅᑐᖓ ᓇᒥᑭᐊᖅ ᑖᓐᓇ 
297 ᒪᑉᐱᖅᑐᒐᖅ ᑎᑎᖅᑲᖅ ᑕᑯᓇᒃᑐᖅ ᐊᓯᒃᑲᓐᓂᐊᓂᒃ $8 ᒥᓕᐊᓐᓂᑦ ᓯᕗᓂᐊᒍᑦ ᓄᖑᓚᐅᖏᑎᓪᓗᒍ ᒫᑦᓯ, 
ᓈᒻᒪᑦᑐᒥᒃ ᑮᓇᐅᔭᖅᑕᖃᑦᑐᖅ ᐅᖃᐅᓯᕆᔭᑦᑎᓐᓂᒃ ᑕᕝᕙᓂ. 
 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᐅᖃᐅᑎᒍᓐᓇᕐᒪᖔᑦᑎᒍ ᖃᓄᖅ ᓇᓕᖅᑯᑦᑎᓯᒪᓂᐊᕐᒪᖔᖅ ᑮᓇᐅᔭᓕᐅᖅᑕᐅᔪᒃᑯᑦ 
ᑯᐊᐳᕇᓴᓐᑯᑦ ᑮᓇᐅᔭᓕᐅᕐᓂᐊᖅᑐᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ, ᓱᓕᒍᒪ ᑖᓐᓇ ᑎᑎᕋᖅᓯᒪᔪᖅ 
ᑕᑯᒃᓴᐅᑎᑦᑎᔪᖅ ᐊᐅᓚᑦᔪᑎᓄᑦ ᑮᓇᐅᔭᖅᑐᕈᑎᓄᑦ ᓯᕗᓪᓕᕐᒥ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂ, 
ᐃᒪᓐᓇᐅᓚᐅᖅᑐᑦ $5.2 ᒥᓕᐊᓐ; ᐊᐃᑉᐹᓂ ᐊᕐᕌᒍᖓᓂ ᐱᓯᒪᔭᑦᑎᓐᓂᒃ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂ 
ᓇᓗᓇᐃᖅᓯᓯᒪᔪᑦ $7 ᒥᓕᐊᓐᓂᑦ. ᐱᓯᒪᖏᓇᑦᑕ ᐱᖓᔪᐊᓂ ᑎᑎᕋᖅᓯᒪᔪᓂᒃ ᓱᓕ, $12 ᒥᓕᐊᙳᕗᓪᓕ 
ᐊᐅᓚᑦᔪᑎᐊᑕ ᐊᕐᕌᒍᐊᓂ ᐊᑐᓂᒃ ᓯᕗᓕᕐᒥ ᒪᕐᕉᓐᓄᑦ ᐊᕐᕌᒎᓐᓄᑦ ᐊᐅᓚᑦᑎᓂᖃᑦᑎᓪᓗᒋᑦ. ᐊᕐᕌᒎᓂᐊᖅᑐᒥ... , 
ᐱᓇᓱᐊᕈᓯᐅᓚᐅᖅᑐᒥᒃ ᐊᐱᕆᔭᐅᓚᐅᕐᒥᒐᒪ ᑖᔅᓱᒥᖓ, ᐊᒻᒪᓗ ᐅᖃᕈᓐᓇᕐᓇᖓ ᖃᑦᑎᐅᓂᐊᕐᒪᖔᖅ. 
 
ᐅᖃᕈᓐᓇᕋᓗᐊᖅᑐᖓ, ᐅᖃᖅᑏ, ᐊᑭᓖᔾᔪᔾᔭᐅᔾᔮᖏᑦᑐᑦ. ᐃᓕᓯᓯᒪᒍᑦᑕ ᑮᓇᐅᔭᓂᒃ ᑕᖅᑭᐅᓂᐊᖅᑐᒧᑦ, 
ᐅᕝᕙᓘᓐᓃᑦ ᐊᕐᕌᒍᒧᑦ, ᐅᕝᕙᓘᓐᓃᑦ ᐃᓕᒍᑦᑎᒍ ᐊᕐᕌᒎᓚᐅᖅᑑᓐᓂ ᒪᕐᕉᓐᓂ ᐊᑭᓖᓯᒪᓕᕋᔭᖅᑐᒍᑦ 80-ᐳᓴᖓᓂᒃ.  

ᐃᒋᑦᑎᓚᐅᖏᓂᕐᓂᒃ ᑮᓇᐅᔭᑦᑎᐊᕙᒻᒥᒃ ᐱᐅᖏᑦᑐᒧᑦ, ᐱᔪᓐᓇᕆᐊᖃᑦᑐᑎᒃ, ᐅᖃᓚᐅᖅᓯᒪᒐᑦᑕ ᐊᕐᕌᓂᐅᓕᖅᑐᖅ, 
ᑭᓇᐅᔭᓕᕆᓂᕐᒧᑦ ᑲᑎᒪᕕᒃ ᐃᓂᖅᑎᕈᑎ. ᐊᑦᔨᖏᓐᓂᒃ ᑮᓇᐅᔭᐃᑦ ᖃᐅᔨᓴᖅᑕᐅᔾᔪᑎᒥᓂᖏᓐᓂᒃ ᐱᓗᑎᑦ 
ᕿᒥᕐᕈᔭᐅᓂᐊᖅᑐᓂᒃ ᐊᑲᐅᖏᓕᐅᕈᑎᓪᓚᑦᑖᒧᑦ, ᑕᑯᓇᓪᓗᑎᒃ ᓇᒥ ᓄᖅᑕᕈᓐᓇᐃᓕᓐᓂᕐᒪᖔᑕ, 
ᑭᓇᐅᔭᐃᕈᑕᐅᕙᓪᓕᐊᔪᑦ ᓇᑭᙶᖓᒻᒪᖔᑕ. ᑮᓇᐅᔭᓂᒃ ᖃᐅᔨᓴᖅᑏᑦ ᓇᓗᓇᐃᖅᓯᓚᐅᖅᑐᖅ 1.2 ᒥᓕᐊᓐᓂᑦ 
ᐊᕐᕌᓂ, ᑎᑎᕋᖅᓯᒪᔪᓂ ᑐᓂᔭᐅᓚᖅᑕᖏᓐᓂ ᐊᐅᓚᑦᑎᑲᒻᒪᓂᕐᒧᑦ, ᑯᐊᐳᕇᓴᒃᑯᑎᒍᑦ. 
 
ᐅᓄᙱᓂᖅᓴᐅᔪᖅ 1 ᐳᓴᓐᒥᒃ ᑲᑎᑦᑐᒋᑦ ᑮᓇᐅᔭᓕᐅᕈᑎᐅᔪᑦ ᑯᐊᐳᕇᓴᓐᑯᓐᓂᑦ. ᐱᑦᔪᑎᓗᐊᖅᑐᕐᓕ ᖁᕙᓂ, 
ᐅᖃᖅᑏ, ᐊᑭᖏᑦ ᐅᓄᖅᓯᒋᐊᖅᓯᒪᖏᑦᑐᑦ ᑕᐃᒪᖓᓂᒃ 1998-ᒥᓂᒃ, ᐊᒻᒪᓗ ᐱᑕᖃᕋᓂ ᑕᕝᕙᓂ ᒪᓕᒐᓕᐅᖅᕕᒻᒥᒃ 
ᐅᕝᕙᓘᓐᓃᑦ ᐃᓄᐃᑦ ᐊᖏᕈᓐᓇᖏᑦᑐᑦ ᐊᖏᓪᓕᒋᐊᖅᑕᐅᔭᕆᐊᖃᕐᓂᖏᓐᓂᒃ; ᐊᐱᖅᑯᑎᐅᔪᕐᓕ ᖃᓄᑎᒋ 
ᐊᖏᓪᓕᒋᐊᖅᑕᐅᒋᖃᑉᐸ. ᐊᒻᒪᓗ ᑖᓐᓇ ᐱᓕᕆᐊᕆᔭᕆᕚ ᑖᒃᑯᐊ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᐅᓯᖃᐃᓐᓇᕐᒪᑦ ᑖᔅᓱᒥᖓ 80-ᐳᓴᙵᓂᒃ ᑮᓇᐅᔭᐅᑉ 
ᒐᕙᒪᒃᑯᓃᙶᖅᓯᒪᔪᖅ ᓄᓇᕗᒻᒥ, ᑭᓯᐊᓂᓕ 20-ᐳᓴᙵ ᐊᓯᐊᓃᖔᖅᑐᒥᒃ. ᐱᑕᖃᑦᑐᑦ ᑭᓇᒥᒃᑭᐊᖅ ᑕᖅᑳᓂ 
ᐊᑭᓖᒋᐊᖃᑦᑐᖅ ᐊᒻᒪᓗ ᐃᓱᒫᓘᑎᖃᕆᐊᖃᑦᑐᒍᑦ ᑕᐃᒃᑯᓂᖓᑦᑕᐅᖅ. 
 
ᑲᑎᒪᔨᕋᓛᑦ ᑲᑎᒪᓂᖃᑦᑎᓪᓗᒋᑦ ᐊᐅᔭᐅᓚᐅᖅᑐᒥ, ᑮᓇᐅᔭᐃᑦ ᖃᐅᔨᓴᖅᑎᖓᑕ ᒥᒃᓵᓄᑦ, ᐅᖃᐅᓯᖃᒻᒪᕆᓚᐅᕐᕋᑦᑕ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ ᐊᒻᒪᓗ ᐊᑲᐅᖏᓕᐅᕈᑎᖏᓐᓂᒃ. ᖃᐅᔨᒪᔪᒍᑦ ᐆᒻᒪᖅᑯᑎᓕᕆᒃᑯᑦ 
ᑯᐊᐳᕇᓴᓐᑯᑦ ᐊᐅᓚᑦᑎᑲᒻᒪᒃᓯᒪᔪᑦ; ᐃᓚᖏᑦ ᐊᖓᔪᖅᑲᐅᑎᑦ, ᐊᐅᓚᑦᑎᔩᑦ, ᐅᓐᓄᐊᒃᑯᑦ 
ᐊᑭᓕᖅᑕᐅᔾᔪᓯᐊᑦᑎᐊᕕᐅᑎᔅᓯᒪᔪᑦ, ᑭᓯᐊᓂᓕ ᑲᑎᒪᔨᕋᓛᑦ ᑲᑎᒪᓂᖃᑦᑎᓪᓗᒋᑦ, ᐅᖃᖅᑏ, ᐊᐱᕆᓚᐅᖅᓯᒪᒐᑦᑕ 
ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᑐᓂᓯᒍᓐᓇᕐᒪᖔᑕ ᐅᕙᑦᑎᓐᓄᑦ ᐅᑎᖅᑎᑦᑎᓇᓱᐊᕐᓂᕐᒧᑦ ᐸᕐᓇᒍᑎᒥᒃ 
ᕿᒥᕐᕈᒍᓐᓇᑕᑦᑎᓐᓂᒃ. ᐅᖃᐅᑎᖃᖅᑐᖓ ᐱᓕᕆᐊᑦᓴᒫᕆᓯᒪᔪᓂᒃ, ᓱᑐᐃᒋᐊᕐᓂᕐᒥᒃ ᐱᓕᕆᐊᑦᓴᒫᕆᓯᒪᔪᓂᒃ 
ᑭᓕᕐᕈᑎᑦᓯᔪᓐᓇᖅᑐᒥᒃ ᐃᓘᓐᓈᓂᒃ ᑯᐊᐳᕋᐃᓴᐅᑉ ᑕᑯᔾᔪᑎᒋᓂᐊᕐᓗᑎᒍ ᓇᐅᒃᑯᑦ ᓱᓇᐃᑦ 
ᐱᐅᓈᕐᓂᖅᓴᐅᔪᓐᓇᕋᔭᕐᒪᖔᑕ ᐊᑑᑎᖃᕐᓂᖅᓴᐅᓗᑎᓪᓘᓐᓃᑦ, ᐋᖅᑭᑦᓯᐊᖅᓯᒪᓗᑎᒃ, ᓂᖏᒍᑎᒋᓗᒋᓪᓗ ᑮᓇᐅᔭᓂᒃ 
ᐊᓂᐊᙱᑦᑐᓂᒃ. 
 
ᐊᖓᔪᖅᑳ ᐅᖃᕈᓐᓇᑐᑦᓴᐅᔪᖅ ᐅᓪᓗᒥ ᐅᕙᑦᑎᓐᓄᑦ ᒪᓕᒐᓕᐅᖅᑎᓄᑦ ᐅᕙᓂ ᒪᓕᒐᓕᐅᕐᕕᒻᒥ ᐊᔾᔨᖏᓐᓂᒃ 
ᓴᑐᖅᑕᐅᒋᐊᖅᓯᒪᓂᖏᑕ ᐱᓕᕆᐊᑦᓴᐃᑦ ᑕᖅᑭᖓᓄᑦ ᒫᑦᓯ 31. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᒥᒃ ᐊᑭ ᓇᓗᓇᐃᖅᓯᓯᒪᔪᖅ ᐱᕙᓪᓕᐊᓂᕆᓇᓱᐊᖅᑕᖓᓐᓂᒃ 
ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᑕ. ᑕᐃᒪ, ᐃᓱᒪᕗᖓ, ᑕᐃᒫᒃ ᐅᖃᖅᑲᐅᒐᒪ ᐅᕙᑦᓯᐊᕈᒋᐊᖅ, ᑕᐃᒃᑯᐊ 298 
ᒪᑉᐱᒐᐃᑦ ᓇᓗᓇᐃᖅᓯᒋᐊᖏᑦ ᐱᕙᓪᓕᐊᓂᕆᓯᒪᔭᕐᒥᓐᓂᒃ ᓱᓕᔪᕐᓇᖅᑎᑦᓯᒍᑎᒋᑦᓱᒍ. 
 
ᓯᒪᐃᓚᖅ ᓇᓗᓇᐃᖅᓯᖅᑲᐅᒻᒥᔪᖅ ᐅᕙᑦᓯᐊᕈᒋᐊᖅ ᐱᕙᓪᓕᐊᓂᖓᓂᒃ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᑕ 
ᐱᔭᕇᖅᓯᒪᔭᖏᓐᓂᒃ; ᓄᑖᓂᒃ ᐃᖅᑲᓇᐃᔭᖅᑎᑖᖅᑐᒥᓃᑦ, ᐊᑐᖅᑐᑦ ᑮᓇᐅᔭᓂᒃ ᐊᐅᓚᑦᓯᔾᔪᑎᒧᑦ 
ᐊᑐᐊᒐᖁᑎᖏᓐᓂᒃ ᓄᓇᕗᑦ ᒐᕙᒪᖓᑕ, ᓄᑖᓂᒃ ᐊᑭᓕᖅᑐᐊᒐᓗᐅᖅᑐᑦ, ᐊᓯᔾᔨᖅᑐᖅᓯᒪᔪᑦ ᐊᖓ)ᖅᑲᐅᑏᑦ 
ᐊᐅᓚᑦᓯᓂᖏᓐᓂ, ᐊᖓᔪᖅᑳᖅᑕᐅᖅᑲᐅᖃᕐᒥᔪᑦ. 

ᑕᐃᒪ, ᐊᒥᓱᐊᓗᐃᑦ ᐱᕙᓪᓕᐊᓯᒪᕗᑦ ᑕᒪᐅᖓᓄᑦ, ᐃᓱᒪᕗᒍᑦ, ᐊᐅᓚᑦᓯᓂᖅᑎᒍᑦ ᑭᙴᒫᕆᔭᖏᑦ ᑯᐊᐳᕋᐃᓴᐅᑉ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 060 - 2(2): ᓴᓪᓕᓂ ᑐᑦᑐᓕᕆᓂᕐᒧᑦ ᑮᓇᐅᔭᖅᑑᑏᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᓪᓕᒥᐅᑦ ᐱᒋᐊᓛᓕᕐᒥᒻᒪᑕ ᑐᑦᑐᓕᕆᓂᕐᒥᒃ, ᑭᓯᐊᓂ 
ᑐᑦᓯᕋᐃᓐᓇᕆᐊᖃᓲᖑᒻᒪᑕ ᑮᓇᐅᔭᓂᒃ ᐊᕐᕌᒍᑕᒫᑦ. 
 
ᐊᐱᖅᑯᑎᒐ ᐅᓇ: ᑕᐃᒃᑯᐊ ᓴᓪᓕᒥᐅᑦ ᑐᑦᑐᓕᕆᐅᑎᓂᒃ ᐱᓂᐊᖅᐸᑦ ᑮᓴᐅᔭᓂᒃ ᒐᕙᒪᒃᑯᓐᓂᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐱᕙᓪᓕᐊᑎᑦᓯᓂᕐᒧᑦ, ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᖏᖃᑎᖃᕋᓱᐊᖅᑐᒍᑦ ᓇᑭᑦ ᑖᒃᑯᐊ 
ᑮᓇᐅᔭᐃᑦ ᐱᔭᐅᒐᔭᕐᒪᖔᑕ ᐊᒻᒪᓗ ᖃᑦᓯᐅᑦᑕᕋᔭᕐᒪᖔᑕ. ᒫᓐᓇ ᐃᖅᑲᓇᐃᔮᕆᔭᖅ ᑕᒪᓐᓇ, ᐊᒻᒪᓗ 
ᑐᓴᖅᑎᓛᖅᓱᑎᒋᑦ ᒫᓐᓇᕈᓗᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ  
 
ᐊᐱᖅᑯᑦ 061 - 2(2): ᖀᓇᐅᔾᔭᑦᓵᖏᑦ ᓇᓗᓇᐃᔭᖅᑕᐅᓂᖏᑦ ᓇᒻᒥᓂᕐᒥᒃ ᐃᓪᓗᓖᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᓐᓂᐊᖅᑕᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᓪᓗᓕᕆᔨᕐᔪᐊᒃᑯᑦ.  
 
ᓂᐅᕐᕈᖃᑦᑕᑎᓪᓗᖓ ᓄᓇᓕᓐᓄᑦ ᓂᕈᐊᖅᑕᐅᓯᒪᕕᓐᓅᕙᖓ, ᐊᐱᖅᓱᖅᑕᐅᖃᑦᑐᔪᒐᒪ ᓇᒻᒥᓂᕐᒥᒃ ᐃᓪᓗᓕᓐᓄᑦ. 
ᓈᑐᐊᕋᐃᒻᒪᑕ ᑕᖅᑮᑦ ᐊᕐᕕᓕᓃᑦ ᖃᐅᔨᓴᖅᑕᐅᓲᖑᒻᒪᑕ ᖃᑦᓯᓂᒃ ᑮᓇᐅᔾᔭᓴᕐᒪᖔᑕ. ᓱᒻᒪᑦ ᑕᒪᓐᓇ 
ᒪᓕᓐᓂᖃᙱᓚᖅ ᒫᓐᓇ ᒪᓕᒐᕋᓛᖁᑎᖏᓐᓂᒃ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᓇᖅ. ᐊᐱᖅᑯᑎᖓ ᑐᓴᙱᓇᒃᑯ. 
ᐊᐱᕆᒃᑲᓐᓂᙳᐊᑕᖅᓯᓐᓇᕈᓐᓇᐸᑦ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᖃᕋᓱᐊᖅᑐᖓ ᓈᑐᐊᕋᐃᒻᒪᑕ ᐊᕐᕕᓂᓖᑦ ᑕᖅᑮᑦ ᑮᓇᐅᔭᑦᓵᖏᑦ 
ᖃᐅᔨᒋᐊᖅᑕᐅᒋᐊᖃᓲᖑᒻᒪᑕ ᐊᑐᓂᑦ ᐊᑐᖅᑐᐊᖅᑐᑦ ᐃᓄᓐᓅᖓᔪᓂ ᐃᓪᓗᓃᑦᑐᑦ. ᓱᒐᒥ ᑕᒪᓐᓇ 
ᐋᖅᑦᓯᐊᖅᓯᒪᙱᓚᖅ ᑲᑎᒻᒪᔨᖏᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᕿᓚᕝᕙᒃ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑕᑯᓂᐊᕆᐊᓕᒐ ᐃᓱᒫᓘᑎᖓᑦ 
ᖃᐅᔨᒋᐊᕐᓗᖓ ᖃᓄᐃᓕᖓᓕᕐᒪᖔᑕ ᓄᓇᓕᓐᓂ. ᒫᓐᓇ ᓯᕗᕋᕐᒥᐅᑕᕆᙱᓇᒃᑭᑦ. ᐊᒻᒪᓗ, ᖃᐅᔨᙱᑦᑐᖓ 
ᓇᓪᓕᐊᓐᓂᒃ ᓄᓇᓕᓐᓂᒃ ᐅᖃᐅᓯᖃᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᒻᒪᑦ. ᐱᕕᖃᓛᕐᒥᔪᒍᑦ ᖃᐅᑉᐸᑦ. ᐅᑎᕐᕕᒋᓗᒋᑦ ᑎᓕᐅᕆᒍᑏᑦ 
ᐅᓪᓗᕐᒥ. ᑲᑎᒻᒪᐅᑎᑦᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ, ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑎᒃ 015 - 2(2): ᐃᖅᑲᓇᐃᔭᕐᓇᐅᑉ ᐅᖓᑖᓅᕈᑎᒥᓃᑦ ᐊᑮᑦ ᐊᑭᓕᕆᐊᖃᖅᓯᒪᔭᖏᑦ 

ᒐᕙᒪᖓᑕ ᓄᓇᕗᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᙱᓂᓐᓂ ᑎᑎᕋᖅᓯᒪᔪᑦ ᐊᐱᖅᑯᑎᒃᑕ ᐅᓪᓗᒥ, ᑐᓴᖅᑎᑲᐃᓐᓴᓵᕈᒪᔭᒃᑲ 
ᒪᓕᒐᓕᐅᖅᑏᑦ ᑕᐃᑦᓱᒪᓂ ᔫᓂ 18-ᖑᑎᓪᓗᒍ ᐅᕙᓂ ᐊᕐᕌᒍᕐᒥ, ᑲᑎᒻᒪᔨᕋᓛᑐᐃᓐᓇᕈᑎᑦᑎᓐᓂ ᐃᓄᐃᑦ 
ᑐᓴᖅᑎᓪᓗᒋᑦ, ᒐᕙᒪᖓᑕ ᓄᓇᕗᑦ ᑕᐅᑐᑦᑎᖁᑎᖓ ᓱᔪᖃᓕᕐᒪᖔᖅ ᐅᖃᓚᐅᖅᓯᒪᔪᖅ ᐃᓄᐃᑦ ᑐᓵᑎᓪᓗᒋᑦ 
ᐱᔪᓐᓇᖅᑎᓐᓂᐊᖅᓱᓂᒋᑦ ᖃᑎᒻᒪᔨᕋᓛᑦ ᐃᑲᕐᕋᓂᒃ ᖄᖏᐅᑎᒍᑎᓕᐅᕐᓂᑯᓂᒃ ᐃᖅᑲᓇᐃᔭᕐᓂᐅᓗᐊᖅᓯᒪᔪᓂᒃ 
ᐊᑭᓕᕆᐊᓕᖏᓐᓂᒃ ᒐᕙᒪᐅᑉ. ᐅᖃᓚᐅᖅᓯᒪᔪᖅ, ᐅᖃᕐᓂᐊᖅᐸᕋ ᐃᒫᒃ: "ᐱᑦᓴᐅᑎᒋᔪᓐᓇᕋᔭᖅᑕᕗᑦ ᖃᓄᑐᐃᓐᓇᖅ 
ᑮᓇᐅᔭᓂᒃ ᐊᑐᖅᑐᑦᓴᓂᒃ ᓱᑲᔾᔫᒥᔪᒥᒃ ᑲᑎᒻᒪᔨᓄᑦ, ᐊᒻᒪᓗ ᐱᔭᐅᒃᑲᓛᖅᓱᑎᒍ ᐱᑦᑕᑐᐊᕈᑦᑎᒍ." 
 
ᐅᖃᖅᑎ, ᐅᓪᓗᐃᑦ 160-ᑲᓴᐅᓕᖅᑐᑦ ᑕᐃᒪᙵ ᑕᒪᓐᓇ ᐊᖏᕈᑕᐅᓚᐅᕐᒪᑕ, ᓱᓕ ᓴᖅᑮᔪᖃᓚᐅᙱᑦᑐᖅ. 
 
ᑕᐃᒪᓕᖃᐃ ᑕᒪᓐᓇ ᓇᓗᓇᐃᕆᐊᕐᓂᐊᖅᐸᕋ ᐃᓚᖏᓐᓄᑦ ᖃᓄᐃᒻᒪᑦ ᑕᒪᒃᑯᐊ ᒫᓂᖔᖅ ᐃᒃᓯᕚᖅᑐᑦ 
ᒪᓕᒐᓕᐅᕐᕕᒻᒥ ᐱᔪᓐᓇᐅᑎᑦᑎᓐᓂᒃ ᐊᑐᕐᓂᐊᕐᓗᑕ ᑕᕝᕙᓂ ᑲᑎᒪᔾᔪᑎᒃᓴᒥ 7-ᒥ ᑎᑎᖅᑲᑎᒍᑦ ᐊᐱᖅᑯᑎᓂ ᐊᒻᒪ 
ᑕᐃᒃᑯᐊᖃᐃ ᖃᐅᔨᓯᒪᔪᑦ ᐅᖃᐅᓯᖏᑦ ᓇᓗᓇᐃᕐᓯᒋᐊᕈᓐᓇᖅᐳᑦ ᖃᓄᐃᒻᒪᑦ ᐱᖏᔾᔪᑎᖃᕆᐊᖃᙱᒻᒪᑕ 
ᖃᓄᐃᒻᒪᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑭᒃᑯᑐᐃᓐᓇᕐᓄᑦ ᓴᖅᑭᑎᑕᐅᔭᕆᐊᖃᙱᒻᒪᖔᑕ ᐱᔪᓐᓇᕐᓯᑐᐊᕈᑎᒃ. 
 
ᐅᖃᖅᑎ, ᐊᐱᖅᑯᑎᒋᔭᕋ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ ᐱᔾᔪᑎᖃᖅᑐᖅ ᐅᕙᑕᐃᕐᓂᕐᒧᑦ 
ᐊᑭᓕᐅᔾᔭᐅᔭᕆᐊᖃᖅᐸᒃᑐᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐊᕕᒃᑐᖅᑕᐅᓯᒪᓗᑎᒃ ᐱᓕᕆᕕᐅᔪᓂᒃ ᐊᒻᒪᓗ ᑯᐊᐳᕇᓴᐅᔪᓂᑦ, ᖃᑦᓯᐅᓚᐅᖅᐸᑦ ᐊᒥᓲᓂᖏᑦ ᐅᕙᑕᐃᕈᑎᒥᓂᐅᔪᑦ 
ᓄᓇᕗᑦ ᒐᕙᒪᒃᑯᓐᓂᑦ ᐅᑯᓄᖓ ᐅᑭᐅᓄᑦ: 2002-03; 2003-04; ᐊᒻᒪᓗ ᑕᒫᓂ ᐊᕐᕌᒍᒥ 2004 ᑎᑭᓪᓗᒍ 
ᓯᑎᒻᐱᕆ 30? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᒃᑯᑦ ᐊᐱᖅᑯᑏᑦ. ᑰᓕ 
 
ᑎᑎᖅᑲᒃᑯᑦ ᐊᐱᖅᑯᑎᒃ 016 - 2(2): ᑮᓇᐅᔾᔭᒃᓵᖏᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐊᖓᔪᖅᑲᐅᑕᐅᔪᑦ ᐊᒻᒪᓗ 

ᒐᕙᒪᒃᑯᑦ ᑯᐊᐳᕆᓴᖏᓐᓄᑦ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᒐ ᓯᕗᓕᖅᑎᒧᑦ, ᐊᖓᔪᖅᑳᖑᔪᖅ ᑲᒪᒋᔭᖃᖅᑐᖅ ᐊᖓᔪᖅᑲᐅᑕᐅᔪᓂᒃ. ᐱᔾᔪᑎᖃᖅᑐᖅ 
ᖁᑦᑎᓂᕐᓴᐅᔪᑦ ᐊᐅᓚᑦᓯᔨᐅᔪᑦ ᐊᒻᒪᓗ ᒐᕙᒪᒃᑯᑦ ᑯᐊᐳᕆᓴᒃᑯᖏᓐᓄᑦ. (ᑐᓵᔨᒃᑯᑦ ᐃᓱᓕᑦᑐᖅ) 

1. ᐱᒋᐊᕐᓗᒍ ᓅᕕᒻᐱᕆ 1, 2004 ᖃᓄᑎᒋ ᑮᓇᐅᔾᔭᒃᓴᑎᒋᕙᑦ ᐊᖓᔪᖅᑳᖑᔪᑦ ᐊᒻᒪ ᑐᖏᓕᖏᑦ ᐅᑯᐊ: 
 

ᐃ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ; 
ᐱ) ᖁᓪᓕᖅ ᐅᖅᓱᐊᓗᓕᕆᔨᒃᑯᑦ ᑯᐊᐳᕆᓴᒃᑯᑦ; 
ᑎ) ᓄᓇᕗᒻᒥ ᐱᓕᕆᓂᕐᒧᑦ ᐊᑐᖅᑐᐊᕐᓂᕐᒧᑦ ᑯᐊᐳᕆᓴᒃᑯᑦ; 
ᑭ) ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ; 
ᒋ) ᓄᓇᕗᒻᒥ ᓯᓚᑦᑐᓴᕐᕕᒃ? 

 
2. ᐱᒋᐊᕐᓗᒍ ᓅᕕᒻᐱᕆ 1, 2004 ᖃᓄᑎᒋ ᐱᔪᓐᓇᖅᑎᑕᐅᕙᒃᐸ ᐃᓱᒪᒃᓲᑎᖃᕐᓂᕐᒧᑦ ᐊᒻᒪᓗ 

ᓄᓇᓯᐅᑎᓄᑦ ᐃᑲᔪᖅᑐᖅᑕᐅᔾᔪᑎᐅᔪᓄᑦ ᑕᒪᒃᑯᓄᖓ ᐊᖓᔪᖅᑳᖑᔪᓄᑦ ᐊᒻᒪ ᑐᖏᓕᖏᓐᓄᑦ ᐅᑯᐊ: 
 

ᐃ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ; 
ᐱ) ᖁᓪᓕᖅ ᐅᖅᓱᐊᓗᓕᕆᔨᒃᑯᑦ ᑯᐊᐳᕆᓴᒃᑯᑦ; 
ᑎ) ᓄᓇᕗᒻᒥ ᐱᓕᕆᓂᕐᒧᑦ ᐊᑐᖅᑐᐊᕐᓂᕐᒧᑦ ᑯᐊᐳᕆᓴᒃᑯᑦ; 
ᑭ) ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ; 
ᒋ) ᓄᓇᕗᒻᒥ ᓯᓚᑦᑐᓴᕐᕕᒃ? 

 
3. ᐱᒋᐊᕐᓗᒍ ᓅᕕᒻᐱᕆ 1, 2004 ᖃᓄᑎᒋ ᐃᑲᔪᖅᑕᐅᑎᒋᕙᑦ ᓄᖅᑲᖅᑐᕐᓯᐅᑎᒃᓴᖏᓐᓄᑦ ᐊᖓᔪᖅᑳᓄᑦ 

ᑐᖏᓕᖏᓐᓄᓪᓗ: 
 

ᐃ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ; 
ᐱ) ᖁᓪᓕᖅ ᐅᖅᓱᐊᓗᓕᕆᔨᒃᑯᑦ ᑯᐊᐳᕆᓴᒃᑯᑦ; 
ᑎ) ᓄᓇᕗᒻᒥ ᐱᓕᕆᓂᕐᒧᑦ ᐊᑐᖅᑐᐊᕐᓂᕐᒧᑦ ᑯᐊᐳᕆᓴᒃᑯᑦ; 
ᑭ) ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ; 
ᒋ) ᓄᓇᕗᒻᒥ ᓯᓚᑦᑐᓴᕐᕕᒃ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᖅᑲᑎᒍᑦ ᐊᐱᖅᑯᑏᑦ. ᐲᑐᓴᓐ. 
 
ᑎᑎᖅᑲᒃᑯᑦ ᐊᐱᖅᑯᑎᒃ 017 - 2(2): ᐃᒥᖅᑕᐅᑎᓄᑦ ᒥᓪᓗᐊᕈᑎᓄᑦ ᐃᑲᔪᖅᑕᐅᓂᖏᓐᓄᑦ ᐊᑐᐊᒐᖅ 
 
ᐲᑐᓴᓐ: ᐊᐱᖅᑯᑎᒐ ᐊᖓᔪᖅᑳᖅ ᐲᑕ ᕿᓚᕝᕙᕐᒧᑦ, ᐊᖓᔪᖅᑳᖅ ᓄᓇᓕᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ 
ᐱᔨᑦᓯᔨᕐᓂᕐᒧᑦ. ᐱᔾᔪᑎᖃᖅᑐᖅ ᐃᒥᖅᑕᕐᓂᕐᒧᑦ ᒥᓪᓗᐊᕈᑎᓄᑦ ᐱᔨᑦᓯᖅᑕᐅᓂᕐᒧᑦ ᐃᑲᔪᕈᑕᐅᔪᓄᑦ ᐊᑐᐊᒐᖅ. 
 

1. ᐊᕐᕌᒍᒧᑦ ᑕᐃᒪᙵ ᐱᒋᐊᕐᓗᒍ ᐄᐳᕈᓪ 1, 1999, ᖃᓄᑎᒋ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓚᐅᖅᐸ 
ᐊᑐᓂᑦ ᓄᓇᓕᓐᓄᑦ ᒪᓕᓪᓗᒍ ᐃᒥᕐᒧᑦ ᒥᓪᓗᐊᖅᑕᐅᓂᕐᒧᑦ ᐃᑲᔪᕈᑕᐅᔪᓄᑦ ᐊᑐᐊᒐᖓ? 

 
2. ᖃᓄᖅ ᑕᐃᒃᑯᐊ ᒥᒃᓴᐅᓴᒃᑕᐅᕙᒃᐸᑦ? 

 
3. ᑕᐃᒃᑯᐊ ᒥᒃᓴᐅᓴᒃᑕᐅᔾᔪᑎᖏᑦ ᐊᓯᔾᔨᕐᓯᒪᓕᖅᐸᑕ ᑕᐃᒪᙵ ᐄᐳᕈᓪ 1, 1999, ᖃᖓ ᐊᒻᒪ ᖃᓄᖅ 

ᐊᓯᔾᔨᕐᓂᖅᐸ? 

4. ᐱᒋᐊᕐᓗᒍ ᓅᕕᒻᐱᕆ 18, 2004 ᖃᓄᐃᓕᖓᓕᖅᐸ ᕿᒥᕐᕈᔭᐅᓂᖏᑦ ᐃᒥᕐᒧᑦ ᒥᓪᓗᐊᕈᑎᒧᑦ 
ᐱᔨᑦᓯᓂᕐᒧᑦ ᐃᑲᔪᖅᑕᐅᔾᔪᑎᖏᓐᓄᑦ ᐊᑐᐊᒐᐃ ᐊᖓᔪᖅᑳᖑᔫᖅ ᓄᓇᓕᓕᕆᔨᒃᑯᓐᓄᑦ ᒐᕙᒪᓕᕆᔨᒃᑯᓐᓄᑦ 
ᐅᖃᐅᓯᕆᓚᐅᖅᑕᖏᓐᓄᑦ ᒪᐃ 20, 2004? 

 
5. ᖃᖓ ᑕᐃᒃᑯᐊ ᕿᒥᕐᕈᓂᕐᒧᑦ ᖃᐅᔨᔾᔪᑕᐅᔪᑦ ᓴᖅᑭᑕᐅᓛᖅᐸᑦ ᒪᓕᒐᓕᐅᕐᕕᒻᒥ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᖃᕈᔅᓯ ᑎᑎᖅᑲᑎᒍᑦ, ᑕᐃᒃᑯᐊ ᑐᓂᔭᐅᒃᑲᖃᑦᑕᕐᓗᒋᑦ ᑎᑎᕋᖅᑎᒧᑦ. ᑎᑎᖅᑲᑎᒍᑦ  
ᐊᐱᖅᑯᑏᑦ. ᑲᑎᒪᔾᔪᑎᒃᓴᓂ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. 
ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᒪᑉᓴᓚᒃ. 

 
ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᑦ ᐅᓂᒃᑳᖏᑦ 

 
ᑲᑎᒪᔾᔨᕋᓛᑦ ᐅᓂᒃᑳᖓ 001 - 2(2): ᑎᒃᑯᐊᖅᑕᐅᓂᖓ ᐅᖃᐅᓯᕆᓕᕐᓂᕐᒧᑦ ᑲᒥᓯᖓᑦ ᓄᓇᕗᒻᒧᑦ 
 
ᒪᑉᓴᓚᖅ: ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓄᑦ ᐊᔭᐅᖅᑎᓄᑦ. ᐅᓂᒃᑳᕈᒪᔪᖓ 
ᒪᓕᒐᓕᐅᕐᕕᒻᒧᑦ ᑎᒃᑯᐊᖅᑕᐅᓂᖓᓄᑦ ᐅᖃᐅᓯᕆᓕᕐᓂᕐᒧᑦ ᑲᒥᓯᓇᒧᑦ ᓄᓇᕗᒻᒧᑦ. 
 
ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ, ᐊᔭᐅᖅᑎᒃᑯᑦ ᑲᑎᒪᔨᕋᓛᖑᔪᑦ ᓂᕈᐊᕋᓱᐊᕐᓯᒪᓕᕐᒪᑕ ᑖᒃᓱᒧᖓ ᐱᒻᒪᕆᐅᔪᒧᑦ 
ᐃᖅᑲᓇᐃᔮᒧᑦ. ᐅᖃᖅᑏ, ᑕᓪᓕᒪᐅᔪᑦ ᑲᑎᒪᔨᕋᓛᓄᑦ ᐃᓚᐅᔪᑦ ᐃᓚᐅᖃᑕᐅᔪᐃᓐᓇᐅᓚᐅᕐᒪᑕ ᐊᐱᕐᓱᕐᓂᕐᒧᑦ 
ᓂᕈᐊᕐᓂᕐᒧᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᒧᑦ. 
 
ᐊᐱᕐᓱᖃᑦᑕᓚᐅᖅᑐᒍ ᒪᕐᕉᓐᓂᒃ ᐊᔪᙱᓚᖑᓱᒋᔭᑦᑎᓐᓂᒃ ᓂᕈᐊᒐᒃᓴᐅᔪᓐᓂᒃ, ᐊᑐᓂᑦ ᑕᐃᒃᑯᐊ ᐃᑲᕐᕋᓐᓄᑦ 
ᒪᕐᕈᓐᓄᑦ ᐊᐱᕐᓱᖅᑕᐅᓪᓗᑎᒃ. ᑎᑎᕋᕐᓯᒪᔪᓂᒃ ᐱᓚᐅᕐᒥᔪᒍ ᓂᕈᐊᒐᒃᓴᐅᔪᑦ ᑎᑎᕋᕐᓯᒪᖓᓐᓂᒃ ᑕᐅᑐᒐᕆᔭᖏᓐᓄᒃ 
ᑲᒪᓂᕐᒧᑦ ᐅᖃᐅᓯᓕᕆᓂᕐᒥᒃ ᓄᓇᕗᒻᒥ ᐊᒻᒪᓗ ᐱᓕᕆᐊᖏᓐᓂᒃ ᐊᓪᓚᕝᕕᖓᑕ. 
 
ᐃᓱᒪᒃᓴᕐᓯᐅᕈᑎᒋᑦᑎᐊᓚᐅᖅᑐᒋᑦ ᐊᒻᒪᓗ ᖃᐅᔨᓴᑦᑎᐊᓚᐅᖅᑐᒋᑦ ᐃᖅᑲᓇᐃᔮᖅᑕᕋᓱᐊᖅᑐᑦ, ᑲᑎᒪᔨᕋᓛᖑᔪᑦ 
ᐊᔭᐅᖅᑎᒃᑯᑦ ᐊᖏᖅᑐᐃᓐᓇᐃᓕᓚᐅᖅᑐᑦ ᑎᒃᑯᐊᖅᑕᐅᒃᑲᓂᕐᓂᖓᓄᑦ ᐄᕙ ᐋᕆᐊᒃ. 
 
>>ᐸᑦᑕᑐᖅᑐᑦ 
 
ᐅᒡᒍᐊᕐᓇᕋᓗᐊᖅᐳᕐᓕ, ᑲᑎᒪᔨᕋᓛᖑᔪᑦ ᓂᕈᐊᓚᐅᖅᑎᓪᓐᓗᒋᑦ ᓇᓗᓇᐃᖅᑕᐅᓪᓗᓂ 
ᐃᖅᑲᓇᐃᔭᖅᑎᑦᑎᐊᕙᐅᔭᕆᐊᖓᓂᒃ, ᐋᕆᐊᒃ ᑐᓴᖅᑎᑦᑎᓕᓚᐅᕐᒥᔪᖅ ᑲᑎᒪᔨᕋᓛᖑᔪᓂᒃ ᓄᑖᖑᔪᒥ 
ᐱᓕᕆᓂᐊᕐᓕᕐᓂᕐᒥᓂ ᓇᒻᒥᓂᖅ ᐱᓕᕆᕕᖃᕐᓂᕐᒧᑦ. 
 
ᐅᖃᖅᑎ, ᖁᔭᒋᑦᑎᐊᕈᒪᔭᕗᑦ ᐋᕆᐊᒃ ᐱᔨᑦᓯᓚᐅᕐᒪᑦ ᓄᓇᕗᒻᒥ ᓯᕗᓪᓕᖅᐸᐅᓪᓗᓂ ᐅᖃᐅᓯᓕᕆᓂᕐᒧ 
ᑲᒥᓯᓇᐅᓪᓗᓂ ᐊᒻᒪᓗ ᑲᔪᓯᑦᑎᐊᖁᓂᐊᖅᐸᕗᑦ ᐱᓕᕆᐊᕆᓂᐊᖅᑕᖓᓂᒃ. ᐊᓪᓚᕝᕕᒻᒥ ᕿᒪᐃᔪᖅ 
ᒪᑭᒪᑎᑦᑎᐊᖅᑐᓂᐅᒃ ᑕᒪᓐᓇ ᑲᔪᓯᑎᑕᐅᑦᑎᐊᕐᓂᐊᕐᒪᑦ. 
 
ᐅᖃᖅᑎ, ᐋᕆᐊᒃ ᑐᓄᑦᑎᐊᓐᓂ ᐃᒃᓯᕙᔪᖅ, ᑕᐃᒪᓕ ᒪᓕᒐᓕᐅᖅᑎᐅᔪᑦ ᐸᒃᑕᖅᑐᖁᕙᒃᑲ ᐱᓕᕆᑦᑎᐊᕐᓯᒪᓂᖓᓄᑦ 
ᑕᕝᕙᓂ ᐃᖅᑲᓇᐃᔮᖃᖅᑎᓪᓗᒍ ᓴᖅᑮᓂᕐᒧᓪᓗ ᐊᓪᓚᕝᕕᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ. 

>>ᐸᑦᑕᑐᖅᑐᑦ 
 
ᐅᖃᖅᑎ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓴᙱᔪᔭᕆᐊᖃᕐᒪᑦ, ᐊᖏᕐᓯᒪᓂᖃᑦᑎᐊᕐᓗᓂ ᓴᖅᑭᔮᖅᑎᑦᑎᓂᕐᒧᑦ 
ᐊᒻᒪᓗ ᓴᐳᔾᔨᓯᒪᑦᑎᐊᕋᓱᐊᕐᓂᕐᒧᑦ ᓄᓇᕗᒻᒥ ᐅᖃᐅᓯᐅᔪᓂ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᓪᓗ ᐊᔾᔨᒌᙱᑦᑐᓂᑦ. 
ᐊᑕᐅᒃᓯᒃᑯᓪᓗ, ᑕᐃᓐᓇ ᐊᖑᑕᐅᔪᖅ ᐊᕐᓇᐅᔪᖅ ᐊᑲᐅᙱᓕᐅᕈᑕᐅᔪᓂᒃ ᐋᖅᑭᒃᓯᔪᓐᓇᕐᓂᖃᕆᐊᖃᖅᑐᖅ, 
ᐃᒃᐱᒍᓱᓐᓂᖃᑦᑎᐊᕐᓗᓂ ᐊᔾᔨᒌᙱᑦᑐᑦ ᑎᒥᐅᔪᑦ ᐱᔪᒪᔭᖏᓐᓂᒃ, ᐊᒻᒪᓗ ᓴᙱᓂᖃᑦᑎᐊᕐᓗᓂ ᐊᒻᒪᓗ 
ᐊᐅᓚᑦᑎᔪᓐᓇᕐᓂᖃᑦᑎᐊᕐᓗᓂ ᐱᔭᕆᐊᖃᖅᑐᑦ ᐱᔭᕇᕐᓯᒪᓕᖅᑎᓪᓗᒋᑦ.  
 
ᖃᖓᒍᒃᑲᓐᓂᖅ, ᑕᐃᓐᓇ ᓯᕗᓕᖅᑎᐅᔪᓐᓇᕆᐊᖃᖅᑐᖅ ᐃᓄᐃᑦ ᐃᓕᖅᑯᓯᖏᓐᓂᒃ, ᐅᒃᐱᕆᔭᐅᑦᑎᐊᕈᓐᓇᕐᓗᓂ 
ᐃᓄᓕᒫᓄᑦ, ᐃᓐᓇᐅᔪᓄᑦ, ᐅᕕᒃᑲᐅᔪᓄᓪᓗ, ᐊᒻᒪ ᐅᐃᕖᑦ ᖃᓪᓗᓈᓪᓗ ᓄᓇᕗᒻᒥᐅᑕᐅᔪᑦ. 
 
ᑲᑎᒪᔨᕋᓛᖑᔪᑦ ᓴᖅᑭᔮᖅᑎᑦᑎᒃᑲᓐᓂᓛᖅᑐᑦ ᑖᔅᓱᒥᖓ ᐃᖅᑲᓇᐃᔮᖑᔪᒥᒃ. ᑕᐃᒪᓕ ᐊᐱᕆᔪᒪᓕᖅᐳᖓ 
ᑎᓕᐅᒃᑲᓂᖅᑐᒋᓪᓗ ᒪᓕᒐᓕᐅᖅᑎᐅᔪᑦ ᑐᓴᖅᑎᑦᑎᖁᓪᓗᒋᑦ ᐊᖏᕐᕋᖏᓐᓂ ᐃᖅᑲᓇᐃᔮᖅᑖᕋᓱᐊᖁᓗᒋᑦ 
ᑎᓕᐅᒃᑲᓂᕐᓗᒋᓪᓗ ᐃᖅᑲᓇᐃᔮᒃᑕᕋᓱᐊᓂᕐᒧᑦ. ᑲᑎᒪᔨᕋᓛᖑᔪᑦ ᑐᑭᓯᐅᒪᔪᑦ ᑕᐃᒃᑯᐊ ᒪᓕᒐᓕᐅᖅᑎᓄᑦ 
ᑲᑎᒪᔨᐅᔪᑦ ᖃᓄᖅᑑᑲᓐᓂᕋᓱᐊᕐᓂᐊᕐᒪᑕ ᑎᒃᑯᐊᕐᓯᓂᕐᒧᑦ ᐊᔪᙱᑦᑐᒥᒃ ᑕᐃᓐᓇ ᐃᖅᑲᓇᐃᔭᐃᓐᓇᓕᖅᑐᒧᑦ 
ᐃᓐᓄᒃᑕᐅᓚᐅᙱᓐᓂᖓᓂ. 
 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᔪᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᖃᒻᒪᑦ ᑕᒃᑯᐊ ᑲᑎᒪᔨᕋᓛᑦ ᐱᔭᒥᓂᖓᓂᒃ ᐊᒻᒪᓗ ᓈᒻᒪᖏᓯᒪᔭᖓᓂᒃ. 
ᐊᖏᖅᐱᓯ? ᓈᒻᒪᓴᖏᑦᑐ? ᓂᕈᐊᖏᑦᑐ? ᑲᔪᓯᔪᖅ. 
 
ᐅᓪᓗᒥ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴ 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᕿᓚᕝᕙᖅ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 019 - 2(2): ᓄᓇᕗᑦ ᐊᕐᕌᒍᓄᑦ ᖁᓕᓄᑦ ᐃᓄᐃᑦ ᐃᓪᓗᑖᕆᐊᖃᕐᓂᖏᓐᓄᑦ 

ᖃᓄᐃᓕᒋᐊᕈᑕᐅᓂᖏᓐᓄᑦ ᐸᕐᓇᐅᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᒐᔭ ᐅᑯᓂᖓ ᑎᑎᖅᑲᓂᒃ, ᓄᓇᕗᒻᒥ 
ᐊᕐᕌᒍᓄᑦ ᖁᓕᓄᑦ ᐃᓄᐃᑦ ᐃᓪᓗᑖᕆᐊᖃᕐᓂᖏᓐᓄᑦ ᖃᓄᐃᓕᒋᐊᕈᑕᐅᓂᖏᓐᓄᑦ ᐸᕐᓇᐅᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓇᑦᑎᖅ. 
 
ᓴᖅᑭᐅᔪᖅ ᑎᑎᖅᑲᖅ 020 - 2(2): ᓴᓪᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑎᓪᓗᖓ, ᐅᖃᐅᓯᖃᖅᑲᐅᒐᒪ ᐊᒥᓱᑲᓪᓚᓐᓂᒃ 
ᐃᓱᒫᓘᑎᓂᒃ ᑐᕌᖓᔪᓂᒃ ᐊᑲᐅᖏᓕᐅᕈᑕᐅᔪᓄᑦ ᒫᓐᓇᐅᔪᖅ ᑖᒃᑯᓇᙵᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᓴᓪᓕᓂ. 

ᐅᖃᖅᑏ, ᐅᓪᓗᒥ ᓴᖅᑮᕗᖓ ᐊᒥᓱᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ ᑎᑎᖅᑲᓂᒃ 1999-ᒥᓂᒃ. ᑖᒃᑯᐊ ᑎᑎᖅᑲᑦ 
ᖃᐅᔨᑎᑦᑎᔪᑦ ᓴᓪᓖᑦ ᐱᔭᕆᐊᖃᕐᓂᖓᓂᒃ ᓄᑖᒥᒃ ᐃᓕᓐᓂᐊᕐᕕᒻᒥᒃ ᐊᒻᒪᑕᐅ ᐊᓯᖏᓐᓂᒃ ᐃᓱᒫᓘᑎᐅᒧᓂᒃ 
ᓇᓗᓇᐃᖅᑕᐅᖃᑦᑕᖅᓯᒪᔪᑦ ᐊᕐᕌᒍᓂ ᐊᒥᓯᑲᓪᓚᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᒡᓗᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 021 - 2(2): ᓇᓗᓇᐃᖅᓯᓂᖅ ᑮᓇᐅᔭᖅᑐᕈᑎᓄᑦ ᑐᓴᖅᑎᑦᑎᒋᐊᕈᑎᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᒐᒪ ᐆᒥᖓ ᑎᑎᖅᑲᒥᒃ ᓇᓗᓇᐃᖅᓯᓗᓂ ᐆᒥᖓ 
ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ ᑐᓴᖅᑎᑦᑎᒋᐊᕈᑎᒧᑦ ᑐᓂᓚᐅᖅᑕᓐᓄᑦ ᐱᖓᑦᑎᐅᑎᓪᓗᒍ, ᓄᕕᐱᕆ 17. 
ᑎᑎᕋᖅᑕᐅᓯᒪᓂᐊᕐᒪᑦ, ᐅᖃᓕᒫᓐᓂᐊᕐᕋᒃᑯᑦ. ᒪᑉᐱᖅᑐᒐᕐᒥ 6, ᑎᑎᕋᖅᓯᒪᔪᒥ 4, ᑭᖑᓪᓕᖅᐹᖓᓂ ᐅᖃᓕᒫᖅᑐᖅ , 
"$6.4 ᒥᓕᐊᓐ ᓴᓂᖅᕙᒃᑕᐅᓯᒪᔪᑦ ᓄᑖᙳᖅᑎᒃᓯᒋᐊᕐᓂᕐᒧᑦ ᐊᒻᒪᓗ ᓴᓇᒋᐊᖅᓯᓂᕐᒧᑦ ᐃᓪᓗᓂᒃ, $4.3-ᖓ ᒥᓕᐊᓐ 
ᐅᑎᖅᑎᑕᐅᓂᐊᖅᑐᖅ ᑖᒃᑯᓇᙵ ᑲᓇᑕᒥ ᐃᓪᓗᓕᕆᓂᕐᒧᑦ ᑯᐊᐳᕇᓴᓐᑯᓐᓂᑦ." 
 
ᐅᖃᖅᑏ, ᑎᑎᕋᖅᓯᒪᔪᖅ ᐃᒪᐃᓕᖓᒋᐊᓕᒃ, "ᐊᒻᒪᑲᓐᓂᖅᑕᐅᖅ, $6.3 ᓴᓂᖅᕙᒃᑕᐅᓯᒪᔪᖅ 
ᓄᑖᙳᖅᑎᒃᓯᒋᐊᕐᓂᕐᒧᑦ ᐊᒻᒪᓗ ᓴᓇᒋᐊᖅᓯᓂᕐᒧᑦ ᐃᓪᓗᓂᒃ, ᐃᓚᔭᐅᓂᐊᖅᑐᑦ ᐃᒪᓐᓇᓂᒃ $4.13 ᒥᓕᐊᓐ 
ᑖᒃᑯᓇᙵᑦ ᑲᓇᑕᒥ ᐃᓪᓗᓕᕆᓂᕐᒧᑦ ᑯᐊᐳᕇᓴᓐᑯᓐᓂᑦ." ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 022 - 2(2): ᑎᑎᖅᑲᖅ ᕿᑎᕐᒥᐅᑦ ᑯᐊᐳᕇᓴᓐᑯᑦ ᐊᓪᓚᕕᒻᒪᕆᐊᓂᒃ  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑮᓯᒍᒪᓪᓗᖓ ᑎᑎᖅᑲᒥᒃ ᐅᑯᓇᙵᑦ ᕿᑎᕐᒥᐅᑦ ᑯᐊᐳᕇᓴᓐᑯᓐᓂᑦ. 
ᐅᓂᒃᑳᕆᓚᐅᖅᑕᖓ ᑖᒃᑯᓄᖓ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑲᑎᒪᕝᔪᐊᑎᑦᑎᓂᖃᑦᑎᓪᓗᒋᑦ 
ᐃᖃᓗᒃᑑᑎᐊᕐᒥ ᐱᓇᓱᐊᕈᓯᐅᓚᐅᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᒡᔪᑎᒃᓴᖅ 14. ᑲᑎᒪᒡᔪᑎᒃᓴᖅ 15. ᑲᑎᒪᒡᔪᑎᒃᓴᖅ 16. ᑲᑎᒪᒡᔪᑎᒃᓴᖅ 17. 
ᑲᑎᒪᒡᔪᑎᒃᓴᖅ 18. ᑲᑎᒪᒡᔪᑎᒃᓴᖅ 19. ᐃᓱᒪᔅᓴᖅᓯᐅᕈᑕᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᐃᑦ ᐊᒻᒪᓗ 
ᐊᓯᖏᓐᓂᓪᓗ. ᒪᓕᒐᒃᓴᖅ 4 - ᑮᓇᐅᔭᑦ ᐊᑐᖅᑕᐅᔪᒃᓴᑦ (ᐊᑭᑐᔪᓄᑦ) ᐱᖁᔭᑦ, 2005-06, ᐃᕝᔭᒍᑕᐃᓚᒃ 
ᐃᒃᓯᕙᐅᑕᐅᓗᓂ. 
 
20-ᒥᓂᑦᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. 
 
>>ᒪᓕᒐᓕᐅᖅᕕᒃ ᓄᖅᑲᖓᑲᐃᓐᓇᑦᑐᑦ 15:36-ᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 16:07-ᐸᒥ. 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᑦᓯᕙᐊᑕᖅ (ᐃᕝᔭᕈᑕᐃᓚᒃ): ᑲᑎᒪᔨᕋᓛᑦ ᑲᑎᒪᔨᖏ ᐱᒋᐊᖁᔭᒃᑲ. ᑲᑎᒪᔨᕋᓛᓂ ᐱᓕᕆᐊᕆᒋᐊᖃᕋᑦᑎᒍ 
ᐃᒪᐃᓕᖓᓪᓗᑎ: ᒪᓕᒐᖅ 4 ᑮᓇᐅᔭᑦ ᐊᑐᖅᑐᒃᓴᑦ (ᐊᖏᔫᑎᓄ) ᒪᓕᒐᖅ, 2005-06 
 
ᖃᓄᐃᓕᔪᒪᕙ ᑲᑎᒪᔨᕋᓛᑦ, ᒪᑉᓴᓚᒃ? 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᑎᒍᒪᔭᕗ ᕿᒥᕈᓂᐅᔪᖅ ᐊᖏᔫᑎᓄ ᓇᓚᐅᑦᑖᖅᓯᒪᔪᑦ ᒥᓂᔅᑕᐅᕕᖃᕐᕕᒻᒧ 
ᐱᕙᓪᓕᐊᑎᑦᑎᓂᕐᒧ ᐊᒻᒪ ᐃᖏᕋᔪᓕᕆᓂᕐᒧ ᒪᓕᑦᑕᐅᓗᓂ ᕿᒥᕈᓂᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᑦᓯᕙᐊᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᓴᓚᒃ. ᐊᖏᖅᑭᑖ ᓯᕗᓪᓕᖅᐹᒥ ᐱᓕᕆᐊᖑᓂᐊᖅᑐᖅ ᒥᓂᔅᑕᐅᕕᖃᕐᕕ 
ᐱᕙᓪᓕᐊᔪᓕᕆᓂᕐᒧ ᐊᒻᒪ ᐃᖏᕋᔪᓕᕆᓂᕐᒧ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᑦᓯᕙᐊᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᒪᐃᓚᒃ, ᐊᐱᖅᓱᖅᑕᐅᕕᒻᒨᖁᔨᕖᑦ? 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ, ᐃᔅᓯᕙᐅᑖᖅ. 
 
ᐃᑦᓯᕙᐊᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹ ᖃᐃᖅᑯᔨᓗᑎ ᐊᐱᖅᓱᖅᑕᐅᓂᐊᖅᑐᓂ? 
 
ᐃᓚᖏ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᑦᓯᕙᐊᑕᖅ: ᐃᖅᓱᖅᑏ, ᐃᓯᖅᑎᒍ ᐊᐱᖅᓱᖅᑕᐅᓂᐊᖅᑐᖅ. ᐊᖑᔪᖅᑳᖅ, ᓇᓗᓇᐃᕈᒃ ᐊᐱᖅᓱᖅᑕᐅᓂᐊᖅᑐᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ, ᐋᓕ ᑳᒻᐳ, ᑐᖓᓕᖓ ᐊᖓᔪᖅᑳᑉ 
ᐱᕙᓪᓕᐊᑎᑦᓯᔨᓂ ᐃᖏᕐᕋᔫᓕᕆᔨᓂᓗ. ᑕᓕᖅᐱᓐᓂ, ᒪᑑᓴᓚ ᑯᓄᒃ, ᐃᑲᔪᖅᑎᖓ ᑐᖓᓕᖓᑕ ᐊᖓᔪᖅᑳᑉ 
ᐃᖏᕐᕋᔫᓕᕆᔨᓂ. ᑕᒪᑐᒧᖓ ᐃᓘᓐᓇᑕ ᐱᐊᓲᑦᓱᑕ ᑭᐅᒍᓐᓇᖏᑦᑐᒍ ᖃᐅᔨᒪᙱᓇᑦᑕ, ᒫᓂ ᓇᓪᓕᐅᒃᑯᒫᖃᕐᒥᔪᒍᑦ 
ᐋᓖᑦ ᐋᑕᒻᔅᒥᒃ, ᑐᑭᒧᐊᑦᑎᑦᓯᔨᐅᑲᐃᓐᓇᖅᑐᖅ ᑎᒥᖁᑎᓂᒃ ᐸᕐᓇᐅᑎᓄᓪᓗ ᐱᔨᑦᓯᕈᑎᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᒪᑉᐱᕐᓗᒍ K-5ᒧᑦ ᐊᑭᑐᔫᑎᓄᑦ ᒥᑦᓴᐅᓯᒍᑎᑦᓯᓐᓂ. 
 
ᑲᔪᓯᒋᐊᙱᓂᑦᑎᓐᓂ, ᐃᖅᑲᐃᑎᒍᒪᔭᒃᑲ ᒪᓕᒐᓕᐅᖅᑏᑦ ᐅᑯᓂᖓ: ᒪᓕᓪᓗᒍ ᒪᓕᒐᖅ 77(1), ᖁᓕᓂᒃ 
ᐃᑲᕐᕋᕈᓯᕐᓂᒃ ᐅᖃᓕᒪᒍᓐᓇᕐᕕᖃᖅᑐᓯ, ᐊᒻᒪᓗ ᒪᓕᓪᓗᒍ ᒪᓕᒐᖅ 77(2), ᐃᓱᒪᖅᓲᑎᒋᔪᓐᓇᕐᓗᓂᐅᒃ 
ᐃᒃᓯᕙᐅᑕᐅᑉ, ᒪᓕᒐᓕᐅᖅᑎ ᐊᑕᐅᓯᐊᑐᐃᓐᓇᖏᓪᓗᓂ ᐅᖃᓕᒪᒍᓐᓇᖅᑐᖅ ᑐᕌᖅᑐᒧᑦ ᐅᖃᓕᒪᐅᑎᒋᔭᕐᒧᑦ, 
ᑭᓯᐊᓂ ᐊᑕᖏᓚᐅᖅᑎᓪᓗᒋᑦ ᐅᖃᓕᒪᒍᒪᓯᒪᔪᓕᒫᑦ. 

ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᖃᖓᑐᐃᓐᓇᒃᑯᑦ ᐊᔪᕐᓇᙱᑐᐊᕐᐸᑦ ᓇᓗᓇᐃ.ᖅᓯᒪᔪᑦ ᐊᐱᖅᑯᑎᑦᓴᑎᑦ 
ᐊᐱᖅᑯᑎᒋᓗᒋᑦ ᐊᑐᓂᑦ ᒪᑉᐱᒐᐃᑦ ᕿᒥᕐᕈᔭᐅᓕᖅᐸᑕ ᐱᓕᕆᕕᒻᒧᑦ ᒥᑦᓴᐅᓯᑦᑕᐃᑦ ᑮᓇᐅᔭᐃᑦ. ᒪᓕᒐᓕᐅᖅᑏᑦ 
ᐅᖃᐅᓯᑦᓴᖃᓗᐊᙳᐊᖅᑲᑦ? ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᒃ ᖃᐃᒍᓐᓇᕐᒪᑕ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᖏᓪᓗ. ᐅᖃᐅᓯᒃᑲ 
ᓇᐃᑦᑑᓚᖓᔪᑦ. ᓱᓕᔪᖅᓴᖅᑐᖓ ᐊᖓᔪᖅᑳᖓ ᐱᕙᓪᓕᐊᑎᑦᓯᔩᑦ ᐃᖏᕐᕋᔫᓕᕆᔩᓪᓗ ᐊᖏᔪᐊᓗᒻᒥᒃ, ᐊᖏᔪᕐᔪᐊᒥᒃ 
ᐃᖅᑲᓇᐃᔮᑦᓴᖃᕆᐊᖓ. ᐃᓱᒪᒋᔭᐅᓐᓇᒃᖃ ᓴᓇᒻᒪᐅᓯᓕᐊᖑᕙᓪᓕᐊᔪᓕᒫᑦ ᑭᖒᒪᒋᓂᐊᖅᑕᕗᑦ 
ᐱᕙᓕᐊᔪᓕᕆᓂᕐᒧᑦ ᐃᖏᕐᕋᑎᑦᓯᓂᐊᕈᒪᑐᐊᕈᑦᑕ ᓄᓇᕗᒻᒥ, ᑕᒪᓐᓇᓗ ᓯᕗᓪᓕᐅᑎᒋᐊᖃᖅᓱᓂ. 
 
ᑕᐃᒪ, ᐃᓱᒪᕗᖓ ᑐᓴᕈᒪᒋᐊᒪ ᐅᖃᓕᒪᐅᑎᓂᒃ ᐃᓱᒪᒋᔭᐅᒍᑎᖏᓐᓄᑦ ᐃᓄᓐᓅᖓᔪᑦ-ᓇᒻᒥᓂᕆᔭᐃᓪᓗ ᐱᓕᕆᐊᑦ 
ᑲᑐᔾᔭᐅᑎᓪᓗᒋᑦ, ᖃᐅᔨᒪᔭᐅᒍᓯᖃᕐᒥᔪᑦ ᐃᒫᒃ ᓇᒻᒥᓂᖃᖅᑐᐃᑦ ᑭᓇᒃᑯᑐᐃᓐᓇᐃᓪᓗ ᐃᑲᔪᖃᑎᒌᑦ. ᐊᖓᔪᖅᑳᑉ 
ᐅᖃᓕᒪᐅᑎᒋᒥᒪᔭᖏᑦ, ᓯᑉᑕᒻᕙᒥᓂᑦ, ᐱᕙᓪᓕᐊᓂᕐᒥᓐᓂᒃ ᓴᓇᓪᓗᑎᒃ ᓴᓇᒻᒪᐅᓯᕐᒧᑦ ᒪᓕᒐᕐᒥᒃ. 
 
ᑕᐃᒪ, ᑐᓴᒃᑲᓐᓂᕈᒪᕗᖓ ᑖᑦᓱᒪ ᒥᑦᓵᓄᑦ, ᐊᒻᒪᓗ ᑐᓴᕐᕕᒋᐊᕐᔪᒍᒪᑦᓱᒍ ᖃᓄᖅ ᐊᖓᔪᖅᑳᖅ ᐱᓕᕆᔨᖏᓪᓗ 
ᓇᕆᐊᒃᑲᐃᒐᔭᕐᒪᖔᑕ ᓴᓇᒻᒪᐅᓯᕐᓄᑦ ᖀᓇᐅᔭᖅᑑᑎᑦᓴᓂᒃ ᐊᓐᓂᖅᑑᑎᑦᓴᓂᓪᓘᓐᓃᑦ ᓄᓇᕗᒻᒥ, ᐅᐱᓐᓇᕋᓂ 
ᐃᓱᒪᒋᔭᕋ ᐊᑦᓱᐊᓗᒃ, ᐊᑦᓱᐊᓗᒃ ᐱᒻᒪᕆᐅᓂᐊᕆᐊᖓ ᐊᒡᒋᖅᑐᓂ ᐊᕐᕌᒍᓂ ᐱᖓᓱᓂ ᓯᑕᒪᓂᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔪᒪᒻᒥᔭᒃᑲ ᐅᖃᐅᓯᑦᓴᒃᑲ. ᖁᔭᓐᓇᒦᕈᒪᓴᕋ ᐊᖓᔪᖅᑳ 
ᐃᖅᑲᓇᐃᔭᖅᑎᖏᓪᓗ ᐱᓕᕆᐊᖃᖅᑎᓪᓗᒍ ᐱᓕᕆᕕᒻᒥᓂ ᐱᕙᓪᓕᐊᔪᓕᕆᔨᓂ ᐃᖏᕐᕋᔫᓕᕆᔨᓂᓗ, 
ᐊᒻᒪᓗᑐᙵᓱᑦᑎᒍᒪᔭᕋ ᑳᒻᐳ ᐊᒻᒪ ᑯᓄᒃ. 
 
ᐅᖃᐅᓯᐱᓯᒪᔭᑎᑦ, ᐊᖓᔪᖅᑳ, ᐱᔾᔪᑎᒋᑦᓱᒋᑦ ᑎᒻᒥᔫᒃᑯᕕᖏᑦ ᒥᑦᓯᒪᑕᓕᐅᑉ, ᐅᖅᓱᖅᑑᑉ, ᓴᓪᓕᒥᐅᓪᓗ... 
ᓄᑖᕈᕆᐊᖅᑕᐅᑦᓯᐊᖁᔭᒃᑲ ᑲᔪᓯᑦᓯᐊᖅᑐᒥᒃ ᐊᖏᓪᓕᒋᐊᖅᑕᐅᓗᑎᓪᓘᓐᓃᑦ. 
 
ᐅᖃᕈᒪᑲᐃᓐᓇᖅᑕᕋ ᐅᓇ ᑲᓇᑕᐅᑉ ᒐᕙᒪᖓᑕ ᐸᕐᓇᐅᑎᖓᓄᑦ ᓴᓇᒻᒪᐅᓰᑦ ᑮᓇᐅᔭᖅᑑᑎᑦᓴᖏᑦ 
ᓄᓇᕗᒻᒥ...ᓱᒻᒪᒃᑭᐊᖅᑕᐃᒪ ᐸᒥᐅᖅᑑᙳᐊᓕᓐᓂᒃ ᐅᒥᐊᕐᔪᐊᙳᐊᓕᓐᓂᓪᓗ ᓴᕕᕋᔭᓐᓂᒃ ᑮᓇᐅᔭᑲᖅᑎᑦᓯᒍᑎᒋᕙᐃᑦ 
ᐅᕙᑦᑎᓐᓂᒃ ᓄᓇᕗᒻᒥ. ᔫᑳᓐ ᓄᓇᑦᓯᐊᓪᓗ ᒐᕙᒪᖏᒃ ᐊᒥᓱᕐᔪᐊᓂᒃ ᒥᓂᐊᓂᒃ ᐊᒻᒪ ᒥᓕᐊᒃᑲᓂᕐᓂᒃ 
ᑮᓇᐅᔭᖁᑎᖃᖅᓱᑎᒃ ᓱᓖᓛᒃ ᑐᑦᓯᕋᖅᐳᑦ ᓴᓇᒻᒪᐅᓯᕐᓄᑦ ᑮᓇᐅᔭᖅᑑᑎᑦᓴᓂᒃ, ᓄᓇᕗᒻᒥᓕ, ᓴᓇᒻᒪᐅᓯᕐᓄᑦ 
ᑮᓇᐅᔭᖅᑑᑎᑕᖃᕋᓗᐊᖅᑎᓪᓗᒍ, ᐅᕙᑦᑎᓐᓂᒃ ᐱᑎᑦᓯᑐᐃᓐᓇᖅᑑᔮᖅᑐᑦ 5-ᓴᓂᒃ 10-ᓴᓂᓪᓗ, 
 
35-ᑐᐃᓐᓇᐃᑦ ᑲᑐᔾᔨᖃᑎᒌᑦ, ᖃᐅᔨᒪᙱᑕᒃᑲ ᑭᒃᑰᒻᒪᖔᑕ, ᑕᐃᒃᑯᐊᑕᒡᒐ ᐊᓐᓇᑐᖅᑐᑦ ᑕᐃᑲᙶᖅᑐᓂᒃ 
ᓴᓇᒻᒪᐅᓯᐅᕈᑎᑦᓴᒫᓂᒃ ᑮᓇᐅᔭᕐᓂᒃ. ᑭᓕᓯᓂᐊᖅᓯᒪᙱᑦᑐᑦ ᓄᓇᓕᓕᒫᓂᒃ ᐅᕝᕙᓗ ᓄᓇᖁᑎᖏᓐᓂᒃ ᑲᓇᑕᐅᑉ 
ᐅᑭᐅᖅᑕᖅᑐᒥ; ᐱᐅᓈᕐᓂᖅᓴᒥᒃ ᐃᖅᑲᓇᐃᔮᖑᒍᓐᓇᑐᑦᓴᐅᔪᖅ. 
 
ᐅᖃᐅᓯᕆᔪᒪᔭᕋ, ᐃᒃᓯᕙᐅᑖᖅ, ᑕᑯᓯᒪᔭᒃᑲ. ᑕᑯᓯᒪᔪᖓ ᐅᖃᐅᓯᕆᔭᕐᓂᒃ. ᓴᖅᑭᕈᓐᓇᙱᑕᒃᑲ. 
ᑮᓇᐅᔭᓕᕐᔪᐊᒻᒪᕆᐊᓘᒻᒪᑕ ᓄᓇᑦᓯᐊᕐᒧᑦ ᐊᒻᒪ ᔫᑲᓐᒧᑦ. ᑕᐃᒃᑯᐊ ᐃᒪᐅᑉ ᑭᓪᓕᖓᓃᙱᒻᒪᑕ, ᑭᓯᐊᓂᓕ 
ᓄᓇᓕᐅᔪᓂ ᓄᓇᕗᒻᒥ, ᐊᑐᐊᔾᔪᑎᒃᓴᐅᔪᓂᒃ ᐱᑕᖃᕆᐊᖃᓕᖅᑐ; $50 ᒥᓕᐊᓐ ᑲᖏᖅᖠᓂᕐᒥ, 
ᐃᑲᔪᖅᑐᖅᑕᐅᔭᕆᐊᖃᖅᑐᒍ ᑕᒪᓐᓇ ᐱᓂᐊᕈᑦᑎᒍᑦ. 

ᑕᒪᓐᓇ ᐱᐅᔪᐊᓗᒃ ᐅᕙᓐᓄᓪᓕ, ᑕᐃᒪᐃᑦᑕᕆᐊᖃᓕᖅᑐᒍ, ᑭᓯᐊᓂᓕ ᐊᔪᐃᓐᓇᑲᓐᓂᕆᐊᖃᒻᒪᕆᑦᑐᒍᑦ ᑲᓇᑕᐅ 
ᒐᕙᒪᒃᑯᖏᓐᓄᑦ ᐅᐱᓐᓇᕋᓂ ᑕᒪᒃᑯᐊ ᐃᓚᖏ ᑰᖑᔪᑦ ᐃᑳᕈᑎᖃᙱᒻᒪᑕ. ᐃᑳᖅᑕᐅᓇᓱᐊᖅᑎᓪᓗᒋᑦ 
ᑎᓴᒪᓕᐅᔪᓄᑦ ᐱᓲᑎᓄᑦ, ᐱᓗᐊᖅᑐᒥ ᖃᒪᓂᑦᑐᐊᕐᒥᒃ ᐊᒻᒪ ᓴᓪᓕᓂ, ᑕᐃᒃᑯᐊᓕ ᐃᑳᕈᑎᖃᕐᒪᑕ, ᑕᒪᓐᓇ 
ᐱᒋᐊᕈᑎᑐᐃᓐᓇᐅᔪᖅ. 
 
ᐊᐅᔭᒃᑯᑦ, ᐊᒃᓱᕈᕐᓇᖅᑐᐊᓗᒻᒪᑦ ᐊᓯᐊᓄᑦ ᐅᐸᒃᓯᓇᓱᐊᖅᑐᓂ. ᖃᐅᔨᒃᑲᓐᓂᕈᒪᔪᖓ ᐸᕐᓇᒍᑕᐅᔪᒥ 
ᖃᓄᐃᓕᖓᓂᐊᕐᓂᖏᓐᓄᑦ. ᓴᙵᑎᒃᑲᓐᓂᕆᐊᖃᖅᑐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᒃᓯᕋᕐᓗᑕᓗ 
ᖃᖓᑕᓲᒃᑯᕕᐅᔪᒥᒃ ᐊᓯᖏᓐᓂᓪᓗ ᓴᓇᔭᐅᖁᔨᓗᑕ ᓄᓇᕗᒻᒥ.  
 
ᖃᐅᔨᒪᔪᖓ, ᑕᒪᒃᑯᓄᖓ ᐅᒥᐊᒃᑯᕕᐅᔪᓄᑦ, ᑕᒪᒃᑯᐊ ᓱᒃᑲᐃᑦᑐᒥᒃ ᐱᓕᕆᐊᕆᕙᓪᓕᐊᔭᕗᑦ ᐊᑕᐅᑦᓯᒃᑰᙱᑦᑐᖅ, 
ᑭᓯᐊᓂᓕ ᑕᒪᒃᑯᐊ ᐊᑕᐅᓯᒃᑯᕆᐊᕈᓐᓇᕈᑦᑎᒍᑦ, ᐱᐅᓂᕐᓴᐅᒐᔭᖅᑐᖅ. ᑕᒪᔾᔭ ᐅᖃᐅᓯᒃᓴᕆᔭᒃᑲ ᒫᓐᓇᐅᔪᖅ. 
ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᐊᒻᒪ ᐃᖅᑲᓇᐃᔭᖅᑎᖏᒃ. 
ᑖᒃᑯᐊ ᐱᓕᕆᕕᐅᔪᑦ ᑮᓇᐅᔭᖃᓗᐊᕋᓗᙱᒻᒪᑕ. ᐊᒃᓱᐊᓗᒃ ᐱᓕᕆᔭᕆᐊᖃᒻᒪᕆᓐᓂᐊᖅᑐᑦ. ᐅᖃᕐᔪᑲᐃᓐᓇᕈᒪᔪᖓ, 
ᑰᓕᐅᑉ ᐅᖃᐅᓯᕆᕋᑖᖅᑕᖓᓂᒃ, ᐅᐱᓐᓇᕋᓂ ᑲᓇᑕᐅᑉ ᒐᕙᒪᒃᑯᖏᑦ ᐊᑐᐃᓐᓇᐅᑎᑦᑎᕙᒻᒪᑕ ᓄᓇᖃᖅᑳᕐᓯᒪᔪᑦ 
ᐱᖁᑎᕐᔪᐊᓄᑦ ᐊᑐᒃᑐᒃᓴᐅᔪᓂᒃ ᐃᒪᐃᑦᑐᓄᑦ ᐊᖅᑯᑎᓄᑦ ᓄᓇᓕᐅᔪᑦ ᓯᓚᑖᓂ ᐊᑐᕆᐊᓄᑦ ᑕᐃᒪᐃᑦᑐᓄᓪᓗ. 
 
6 ᒥᓕᐊᙳᕙᓪᓚᐃᔪᓂ ᓴᓂᕐᕙᐃᓯᒪᔪᖃᓚᐅᖅᑐᖅ ᑕᐃᒃᑯᓄᖓ ᑭᓯᐊᓂᓕ ᐅᐊᓴᒥᓘᓐᓃᑦ ᐊᕙᒋᔭᐅᓚᐅᙱᑦᑐᒍ. 
ᑰᓕ ᐅᖃᖅᑲᐅᒻᒪᑦ, ᖃᑦᑎᓐᓇᑲᓪᓛᓗᓐᓂ ᐱᕙᒃᑐᒍ. ᐊᒥᓱᒃᑲᓐᓂᐊᓗᓐᓂ ᑮᓇᐅᔭᖅᑖᕆᐊᖃᖅᑐᒍ ᐱᔾᔪᑎᒋᓪᓗᒍ 
ᓄᓇᕗᒻᒥ ᐃᓄᒋᐊᒃᓯᕙᓪᓕᐊᑐᐃᓐᓇᕐᒪᑦ ᑕᐃᒃᑯᐊ ᐱᑕᖃᕆᐊᖃᓕᕐᒪᑕ ᐃᑎᔪᒥ ᐃᒫᓂ ᐱᓕᕆᔾᔪᑕᐅᔪᓂᒃ, 
ᐃᖃᓗᒐᓱᐊᖅᑎᓐᓄᑦ, ᐅᐱᓐᓇᕋᓂ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐃᖃᓗᒐᓱᒃᑎᐅᔪᑦ ᑕᐃᒪᐃᙵᓂᐅᕙᓚᐅᕐᒪᑦ. 
 
ᐱᖁᑎᕐᔪᐊᓂᒃ ᑕᐃᒪᐃᑦᑐᓂᒃ ᐱᖃᙱᓇᑦᑕ. ᑕᑯᔪᒪᓂᐊᕈᑕ ᑮᓇᐅᔭᑎᒍᑦ ᐱᕙᓪᓕᐊᓂᐅᔪᓂᒃ ᓄᓇᕗᒻᓐᒥ, 
ᑮᓇᐅᔭᓂ ᑐᒃᓯᕋᒃᑲᓐᓂᖃᑦᑕᕆᐊᖃᖅᑐᒍᑦ. ᑕᒪᒃᑯᐊᓘᓐᓂ ᓄᓇᓕᐅᔪᑦ ᑐᓚᒃᑕᕐᕕᖃᖅᑐᑦ ᐊᑐᖅᑕᐅᕙᒃᑐᑦ ᑲᓅᓄᑦ 
ᐅᒥᐊᓄᑦ ᐊᓯᖏᓐᓄᓪᓗ, ᑕᒪᒃᑯᐊ ᐊᓪᓚᑦ ᐱᔪᓐᓇᖏᑕᕗᑦ ᐊᑦᑕᕐᓇᙱᑦᑐᒥᒃ ᐅᒥᐊᒃᑯᕕᖃᙱᓐᓂᑦᑎᓐᓄᑦ. 
 
ᐱᓗᐊᖅᑐᒥᒃ ᐅᑭᐅᓂᒃ ᑕᓪᓕᒪᐅᔪᓂ, ᐊᓪᓚᑦ ᑕᒪᒃᑯᐊ ᐅᒥᐊᖅᐸᐅᔪᑦ ᐅᓯᑲᖅᑕᖅᑎᑕᐅᖃᑦᑕᕆᐊᖃᙱᒻᒪᑕ 
ᖃᓪᓗᓈᑦ ᓄᓇᖓᓐᓂᑦ ᐱᔾᔪᑎᒋᓪᓗᒋᑦ ᒪᓕᒋᐊᖃᖅᑕᖏᑦ ᐱᑐᐃᓐᓇᐅᖏᓐᓂᖏᓐᓄᑦ. 
 
ᐊᔾᔨᒌᙱᑦᑐᐊᓘᒻᒪᑕ, ᓲᕐᓗ ᓄᓇᕗᒻᒥ ᒪᓂᑐᐸᒧᑦ ᐊᖅᑯᑕᐅᔪᖅ, ᑕᐃᒪᐃᑦᑐᑦ ᐊᒃᓱᐊᓗ ᐃᑲᔪᖅᐸᓪᓕᐅᑎᒐᔭᖅᑐᖅ 
ᓄᓇᕗᒻᒥᐅᑕᐅᔪᓄᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ. ᑮᓇᐅᔭᖃᙱᓇᑦᑕ ᑕᐃᒪᐃᑦᑐᓄᑦ. ᑐᒃᓯᕋᖅᐸᒃᑲᓗᐊᖅᑐᒍ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑭᓯᐊᓂᓕ ᐊᑕᐅᓯᕐᒥᓘᓐᓃᑦ ᑕᑯᓚᐅᕐᓯᒪᙱᑦᑐᒍᑦ. 
 
ᑕᐃᒪᐃᑦᑐᓄᑦ, ᐊᔾᔨᒌᙱᕈᓗᔭᖅᑐᓂᒃ ᐃᓱᒪᒋᔭᒃᓴᖃᖅᑐᒍᑦ ᐊᒻᒪᓗ ᐊᒃᓱᕈᒃᑲᓐᓂᕆᐊᖃᓕᖅᑐᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑕᐃᒪᓪᓗᐊ ᐃᒃᐱᒋᔭᐅᔪᒪᓗᑕ ᑕᐃᒃᑯᑎᒍᓇ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᖃᑎᑦᑎᓐᓄᑦ, ᑕᐃᒃᑯᐊ 
ᐱᓂᕐᓴᓗᕙᒻᒪᑕ ᐊᖅᑯᑎᖃᖅᑐᑎᓪᓗ ᓄᓇᓕᖏᑕ ᓯᓚᑖᒍᑦ. 

ᑕᐃᒪᓕ ᐊᖓᔪᖅᑳᖑᔪᖅ ᐊᔪᐃᓐᓇᑲᓐᓂᕆᐊᖃᒻᒪᕆᒃᐳᖅ ᐊᐱᕐᓱᕐᓗᓂ ᑲᓇᑕᒥ ᐱᓕᕆᖃᑎᖏᓐᓂᒃ 
ᑮᓇᐅᔭᖃᖅᑎᑕᐅᔪᒪᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒋᑦ. ᒥᓂᔅᑕ ᐊᒻᒪᓗ ᐱᓕᕆᔨᑎᑦ. ᐱᓕᕆᐊᖑᓂᖓ 
ᒪᑭᒪᐅᑎᖃᕐᓂᕐᒧᑦ ᓄᓇᕗᒻᒥ ᑐᓴᖅᑕᐅᔭᕆᐊᓕᒃ ᐃᓄᓐᓄᑦ ᓇᒻᒥᓂᖃᕈᒪᔪᓄᑦ. ᓇᒻᒥᓂᖅ ᐱᕙᓪᓕᐊᓂᖃᕆᐊᓖᑦ 
ᑮᓇᐅᔭᓕᐅᕋᓱᐊᕐᓂᕐᒥᒃ ᓄᓇᕗᒻᒥ. 
 
ᐃᓚᖏᑦ ᐃᓄᐃᑦ ᑐᒃᓯᕋᖃᑦᑕᖅᑐᑦ ᑮᓇᐅᔭᓂᒃ ᐅᖃᐅᓯᖃᑦᑐᑦ ᐊᑕᐅᓯᕐᒥᒃ, ᐃᓄᒃᑎᑐᑦ, ᐊᒻᒪᓗ 
ᓵᓚᒃᓴᕋᓱᐊᕈᓐᓇᕋᑎᒃ ᐅᕝᕙᓘᓐᓃᑦ ᑕᑕᑎᕆᔪᓐᓇᕋᑎᒃ ᑐᒃᓯᕋᐅᑎᒥᒃ ᐅᖃᓕᒫᕈᓐᓇᖏᓐᓂᖏᓐᓄᑦ ᖃᓪᓗᓈᑎᑐᑦ. 
ᑕᐃᒪᓕ, ᐊᖏᖅᑕᐅᖏᒐᐃᒻᒪᑕ ᑐᒃᓯᕋᐅᑎᖓᒍᑦ ᐊᒻᒪᓗ ᐊᓯᐊᓅᖁᔭᐅᓪᓗᑎᒃ, ᖁᔭᓈᓕᑐᐃᓐᓇᖃᑦᑕᖅᑐᑦ. 
 
ᐃᒪᕕᒻᒥ ᐃᖃᓗᓕᕆᕕᒻᒥᒃ ᐱᒋᐊᖃᕐᒥᒐᑦᑕ ᖃᐅᔨᓚᐅᕐᕋᒪ, ᐊᕐᕌᓂ ᐊᐅᔭᐅᑎᓪᓗᒍ, ᐃᓄᓐᓂᒃ ᓄᓇᑦᑎᓅᖅᑐᖃᒻᒪᑦ 
ᐊᒃᓱᕈᖅᑐᒥᓂᕐᓂᒃ, ᐅᒥᐊᕐᔪᐊᖅ ᑎᑭᒻᒪᑦ ᓂᐅᕋᐃᔪᓐᓇᓂᖏᑦᑐᑦ; ᐊᑯᑭᑦᑐᓅᕆᐊᖃᓚᐅᖅᑐᑦ ᓂᐅᕋᐃᓂᐊᕐᕋᒥᒃ 
ᐅᓯᔭᒥᓂᒃ. ᑕᐃᒃᑯᐊ ᐃᒪᕕᒻᒦᖔᖅᑐᓄᑦ ᐃᓪᓗᐃᑦ ᐊᑐᐃᓐᓇᐅᒋᐊᓖᑦ ᓄᓇᕗᒻᒥ. ᐱᑕᖃᖏᑎᑦᑎᓂᖅᓴᐅᒐᔭᖅᑐᖅ 
ᐊᑭᑐᔪᐊᓘᓂᕆᕙᑦᑕᖓᓂᒃ ᖃᖓᑕᓲᒃᑯᑦ ᓄᓇᓕᓐᓂᑦ ᐊᓯᐊᓄᑦ ᓄᓇᕗᒻᒥ. 
 
ᐊᒻᒪᑕᐅᖅ, ᒥᓂᔅᑕ ᐅᖃᐅᓯᖃᓚᐅᕐᒪᑦ $90 ᒥᓕᐊᓂᑦ ᓄᓇᕗᒻᒨᐸᓪᓕᐊᔪᑦ, ᑭᓯᐊᓂᓕ 10 ᐳᓴᙵ ᑖᒃᓱᒪ 
ᐱᔭᐅᒍᒫᓐᓂᐊᕐᓕᕇᒻᒪᑦ ᒐᕙᒪᑐᖃᒃᑯᓐᓂᑦ ᐊᓯᐊᓄᑦ ᐱᓕᕆᔾᔪᑕᐅᓂᐊᖅᑐᓂ. ᐃᓱᒪᕗᖓᓕ 
ᐅᖃᐅᔾᔨᓇᓱᐊᒃᑲᓐᓂᕆᐊᖃᑦᑐᒍᑦ ᒐᕙᒪᑐᖃᒃᑯᓐᓂᑦ ᐱᔭᕆᐊᖃᕐᓂᕋᓪᓗᑕ ᑖᔅᓱᒥᖓ; ᐊᖏᔪᐊᓘᖏᒃᑲᓗᐊᖅᑎᓪᓗᒍ 
$9 ᒥᓕᐊᓐ, ᐃᑲᔫᑎᒐᔭᓪᓚᕆᒻᒪᑦ. 
 
ᐱᖃᑎᐊᓗᒐ ᐅᖃᖅᑲᐅᒻᒪᑦ, ᐃᓱᒪᔅᓴᖅᓯᐅᕈᑎᖃᕐᓂᖅᓴᐅᒍᑦᑕ ᐊᓂᒍᐃᑦᑎᐊᕈᒪᓗᑕ ᓯᓐᓇᑦᑑᒪᑦᑎᓐᓂᒃ, 
ᐱᔭᕆᐊᖃᑦᑐᒍᑦ ᑮᓇᐅᔭᒃᑲᓂᕐᓂᒃ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒃᑎᒍᒪᓪᓗᒍᑦᑕᐅᖅ ᒥᓂᔅᑕ ᐊᒻᒪᓗ ᐱᓕᕆᔨᖏᑦ. ᑰᓕ 
ᐅᖃᐅᓯᖃᖅᑲᐅᒻᒪᑦ, ᐊᒻᒪᓗ ᐃᑲᔪᖅᑐᕈᒪᓪᓗᒍ ᐅᖃᐅᓯᕆᖅᑲᐅᔭᖓ..ᖃᐅᔨᒪᓪᓗᖓ ᐅᐊᓕᓂᕐᒥ ᐊᑐᕆᐊᓕᐅᕐᒪᑕ 
ᑐᖅᑐᔮᖅᑐᒻᒧᑦ. 
 
ᐱᒋᐊᕐᕆᐊᖃᑉᐸᓪᓚᐃᓕᖅᑐᒍᑦ ᐊᑐᕆᐊᒧᑦ ᐱᓕᕆᖃᑎᒌᓐᓂᕐᒥᒃ ᓄᓇᓗᓐᓄᑦ ᓄᓇᓕᓐᓂᑦ. ᑕᒪᐅᓇᑎᒍᑦ, 
ᐊᑭᓖᓗᐊᖃᑦᑕᕋᔭᖏᑦᑐᒍᑦ ᐊᑭᑐᔪᒻᒪᕆᐊᓗᓐᓂᒃ ᓂᐅᕕᖅᑕᑎᓐᓂᒃ ᓄᓇᑦᑎᓐᓅᖃᑦᑕᖅᑐᓂᒃ ᐱᑦᔪᑎᒋᓪᓗᒍ 
ᖃᖓᑕᓲᒃᑯᑦ ᐊᑭᑐᓂᐊᓗᐊᓄᑦ ᑎᑭᑎᑦᑎᓇᓱᐊᖅᑐᓂᒃ ᓄᓇᓕᓐᓄᑦ. 
 
ᐊᒻᒪᑕᐅᖅ, ᓄᓇᓕᓕᒫᑦ ᓄᓇᕗᒻᒥ ᑐᓚᒃᑕᖅᕕᖃᕆᐊᓖᑦ, ᐱᓗᐊᖅᑐᒥᒃ ᒪᕐᕉᒃ ᓄᓇᓖᒃ ᑭᒡᒐᑐᖅᑖᒃᑲ. ᐊᐃᑉᐸᖓ 
ᐱᑕᖃᑦᑐᖅ ᑐᓚᒃᑕᕕᒻᒥᒃ, ᑭᓯᐊᓂᓕ ᐊᑐᖅᑕᐅᖃᑦᑕᖅᑐᖅ ᑲᑉᐸᓂᐅᔪᓄᑦ ᐊᒻᒪᓗ ᐊᑐᖅᑕᐅᒍᓐᓇᕋᓂ 
ᓄᓇᖃᑦᑎᐅᔪᓄᑦ. ᐊᑲᐅᖏᓕᐅᕈᑎᓕᐅᖃᑦᑕᖅᑐᑦ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᒪᖏᓐᓂᒃ ᐅᖃᐅᓯᐅᔪᓂᒃ ᑖᒃᑯᓇᙵᑦ 
ᒪᓕᒐᓕᐅᖅᑎᐅᖃᑎᒻᒪ. ᑖᓐᓇ ᐱᓕᕆᕕᒃ ᐊᖏᔪᖅᔪᐊᕐᒪᕆᐊᓗᒻᒥᒃ ᐱᓇᓱᐊᒐᒃᓴᖃᒻᒪᑦ 
ᐱᓕᕆᐊᕆᔭᕆᐊᖃᑦᑕᖏᓐᓂᒃ ᐊᕐᕉᒎᓂᐊᖅᑐᓂ, ᑕᒪᐅᓇᐃᓐᓇᐅᖏᑦᑐᖅ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒻᒪᓗ 
ᐅᓯᖃᑦᑕᓂᒃᑯᑦ. ᐃᓱᒪᓪᓗᖓ ᐱᕙᓪᓕᐊᒻᒪᕆᑉᐸᓪᓚᐃᓕᕐᖓᑦ ᐅᔭᕋᓐᓂᐊᕐᓂᐅᔪᖅ ᐊᒻᒪ ᐅᖅᓱᐊᓗᓕᕆᓂᐅᔪᖅ ᐊᒻᒪ 
ᖃᐅᔨᓴᕐᓂᐅᔪᖅ, ᑖᓐᓇᓕᒫᖑᔪᖅ ᐊᒻᒪᐅᑉᐱᕈᓱᒃᑲᒪ ᐊᑐᐃᓐᓴᐅᔭᕆᐊᖃᕋᑦᑕ ᓄᓇᕗᑦ ᐱᕚᓪᓕᕐᓗᓂ ᑕᕝᕙᖓᑦ. 
ᐱᖃᓯᐅᑎᒻᒪᔪᑦᑕᐅᖅ ᐃᓪᓗᐃᑦ. ᐊᖅᑯᑎᓕᐅᕐᓂᖅ ᐅᖃᐅᓯᐅᖅᑲᐅᔪᖅ, ᓄᓇᓯᐅᑎᑯᑖᒃᑯᖅᑲᐃ, ᐱᐅᓯᑎᒋᐊᕐᓗᒋ 
ᑐᓚᑦᑕᕐᕕᐅᔪᑦ. ᑕᐃᒪᐃᑦᑐᒐᓚᐃᑦ, ᐊᑐᕐᓂᖅᓴᐅᒐᔭᖅᑐᒍ ᐱᕕᒃᓴᐅᔪᓂ ᐊᑐᐃᓐᓇᐅᑎᑕᐅᔪᓐᓇᓂᐊᖅᑐᑦ ᐊᕐᕌᒍᓂ 
ᑕᓪᓕᒪᓂᒃ ᐅᕝᕙᓘᓐᓃᑦ ᖁᓕᓂᒃ. 
 
ᐃᓕᓴᕆᔭᐅᖅᑲᐅᒥᔪᖅ ᒪᓕᒐᓕᐅᖅᑎᐅᖃᑎᓐᓂ ᐅᕙᓂ, ᑕᐃᒪᐃᑦᑐ ᐊᖏᔫᑎᑦ ᐱᓕᕆᐊᑦ, ᓇᓐᒥᓂᖅ 
ᐱᔪᓐᓇᖏᓐᓇᑦᑎᒍ ᑮᓇᐅᔭᖅᑎᒍ. ᐃᖅᑲᓇᐃᔭᖃᑎᒋᒋᐊᖃᕋᑦᑎᒍ ᐊᒻᒪ ᓇᓂᓯᓗᑕ ᐊᖏᖅᑎᓐᓇᓱᐊᕐᓗᒋ 
ᖃᓪᓗᓈᓃᑦᑐᑦ ᐊᒻᒪ ᐋᑐᕚᒥ ᑮᓇᐅᔭᓕᕆᓂᑦᑎᒍ ᐱᕚᓪᓕᕈᑕᐅᓂᐊᕐᒪᖔᖅ. 
 
ᐃᓚᖓ ᐊᑐᕈᓐᓇᐸᔾᓚᐃᔭᕗ ᐃᑲᔪᖅᑕᐅᓗᑕ ᐅᓯᖏᓐᓄ ᓄᓇᓕᕐᔪᐊᖑᔪᓄ, ᑖᒃᑯᓂᖓ ᐊᔭᐅᖅᓯᒋᐊᖅᑎᓪᓗᑕ. 
ᑮᓇᐅᔭᓕᕆᓂᕆᔭᕗ ᐱᕈᕐᐸᓕᐊᑉᐸᑦ ᑮᓇᐅᔭᓕᕆᓂᕆᔭᖏ ᐱᕈᖅᐹᓕᕐᓂᐊᖅᑐᑦ. ᒫᓃᑦᑐᓕᒫᑦ 
ᖃᓪᓗᓈᓃᖔᖅᓯᒪᒻᒪᑕ, ᐃᐅᕗᑕᒥ, ᒫᓂᑑᐸᒥ, ᑯᐱᐊᒃᒥ, ᓂᐅᐸᐅᓪᓛᒥ, ᑭᓱᓕᒫᕗᑦ ᑕᐅᓐᓇᙶᖅᓯᒪᒻᒪᑕ. 
ᐱᕈᑉᐸᓕᐊᑦᑎᐊᕈᑦᑕ, ᐊᒻᒪᑦᑕᐅᖅ ᐊᓯᖏᑦ ᐱᕈᖅᐸᓕᐊᑦᑎᐊᕐᓂᐊᕆᓪᓗᑎ ᑮᓇᐅᔭᖅᑎᒍ. ᑕᒪᓐᓇ 
ᐊᑐᕋᒃᓴᑦᑎᐊᕙᐅᔪᖅ ᐃᑲᔪᖅᑕᐅᒍᒪᓗᑕ ᐊᓯᖏᓐᓂ ᓄᓇᓕᕐᔪᐊᖑᔪᓂ. 
 
ᐃᖏᕋᔾᔪᑎᖃᑦᑎᐊᕐᓂᖅ, ᐊᒻᒪ ᐃᓚᖓ ᑐᓴᖅᓯᒪᔭᕋ ᐊᕐᕌᒍᒐᓚᐅᓕᖅᑐᓂ ᐃᓪᓗᓕᐅᕐᓂᐅᔪᖅ ᐊᑭᑐᔪᒻᒪᕆᐅᒻᒪᑦ. 
ᑐᓚᑦᑕᕐᕕᖃᑦᑎᐊᓂᖅᓴᐅᒍᑦᑕ ᐅᒥᐊᕐᔪᐊᓄ ᓂᐅᕋᐃᕕᐅᔪᓐᓇᖅᑐᓂ ᐊᒻᒪ ᑭᓱᑐᐃᓐᓇᕐᓄ, ᐊᒻᒪ 
ᕿᓚᒥᐅᓂᖅᓴᐅᓗᑎ, ᒪᑐᐃᕋᔭᕐᑐᖅ ᐊᑭᑭᓪᓕᒋᐊᖅᑎᑦᑎᒐᔭᖅᑐᖅ ᐃᖏᕋᔪᑎᖏᓐᓄ ᐊᑭᓕᐅᑕᐅᕙᑦᑐᑦ ᒐᕙᒪᒃᑯᓐᓂ 
ᐊᒻᒪ ᐃᓪᓗᓂ ᓇᒻᒥᓂᖃᖅᑐᓂ ᐊᒻᒪ ᑭᓇᒃᑯᓕᒫᑦ. ᐊᐅᓪᓚᑎᒃᑎᔭᒃᓴᖃᕈᑎ, ᑕᒪᒃᑭᑎᒍ ᑮᓇᐅᔭᓕᐅᕐᓂᖃᖅᑐᑦ, ᐊᒻᒪ 
ᒪᕐᕈᐊᑎᖑᕐᓗᒍ ᕿᓚᒥᐅᓂᖅᓴᐅᒍᑎ, ᐊᑭᒋᔭᖏ ᓇᑉᐸᓪᓗᐊᕈᕋᔭᖅᑐᑦ. 
 
ᑕᐃᒪᐃᓐᓂᖓᓄ, ᐃᓱᒪᒋᔭᕋᓕ ᑕᑯᒋᐊᖃᕋᓱᒋᓪᓗᒍ, ᐊᒻᒪᓗᑦᑕᐅᖅ, ᐃᓱᒪᒋᒋᐊᕐᓗᒍ ᑕᑯᓐᓇᑎᓪᓗᑕ ᓇᓖᕌᕋᒃᓴᓂ 
ᐊᒻᒪ ᐊᐃᕙᖃᑎᒋᓗᒋ ᖃᓪᓗᓈᓃᑦᑐᑦ ᑮᓇᐅᔭᐃᕐᓗᑎᑦᑕᐅᖅ, ᐅᐱᓐᓇᕋᓂ ᖃᐅᔨᒪᒐᒪ ᓇᒻᒥᓂᖅ 
ᐱᔪᓐᓇᖏᓐᓇᑦᑎᒍ. 
 
ᑕᐃᒫᒃ ᐅᖃᖅᓯᒪᑎᓪᓗᖓ, ᐃᔅᓯᕙᐅᑖᖅ, ᑕᐃᒪᑲᓚᐅᕙᓪᓚᐃᔪᖅ. ᐊᐱᖅᑯᓯᒃᓴᖃᒃᑲᓂᕐᓂᐊᕐᒥᔪᖓ ᐊᐱᕆᕕᒃᓴᕋ 
ᓈᒻᒪᓕᖅᑲᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᑎᕐᓂ ᐱᓯᒪᒍᓐᓃᖅᑐᖓ. ᑖᒃᑯᐊ ᑎᑎᕋᖅᓯᒪᓂᖏᑎᒍ ᐊᑐᕈᒪᕕᓯᐅᒃ? 
ᖁᔭᓐᓇᒦᒃ.  
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐ. 

ᐃᔅᓯᕙᐅᑕᖅ: ᖁᔭᓐᓇᒦᒃ. K-6 ᐱᕙᓪᓕᐊᑎᑦᑎᓂᕐᒧ ᐊᒻᒪ ᐃᖏᕋᔪᓕᕆᓂᕐᒧ. ᓇᓗᓇᐃᔭᖅᓯᒪᓂᖏ ᐊᖏᔫᑎᓄ. 
ᑐᓂᔭᐅᔪᑦ ᐊᒻᒪ ᑐᓂᐅᖅᑲᖅᑕᐅᔪᑦ. ᑲᑎᑦᑐᒋ, ᐊᕕᒃᑐᖅᓯᒪᓂᖏᑎᒍ, $25,000 ᑰᓕ. 
 
ᑰᓕ (ᑐᓵᔨᑎᒍᑦ): ᑕᕙᓂ ᐊᕕᒃᑐᖅᓯᒪᔪᒥ ᐊᒻᒪ ᐅᐸᒐᓪᓗᐊᖓᓂ ᐊᒻᒪ ᑲᒪᒋᔭᕆᐊᖃᖅᑕᑎ, ᑮᓇᐅᔭᖤ 
ᐱᔪᒪᔾᔪᑎᐅᔪᑦ ᓴᓇᔭᐅᑎᓪᓗᒋ ᒐᕙᒪᑐᖃᒃᑯᓐᓂ, ᖃᐅᔨᒪᒐᒪ ᐱᔪᒪᓯᒪᒐᔅᓯ ᓇᓗᓇᐃᔭᖅᓯᒪᔪᓂ ᐃᓪᓗᓄ 
ᑮᓇᐅᔭᖃᖅᑎᑕᐅᓂᕐᒧ. 
 
ᒐᕙᒪᑐᖃᒃᑯᓐᓂ ᑐᓂᔭᐅᕙᑦᑐᑦ ᐊᑐᕐᓗᒍ, ᐅᕙᑦᑎᓐᓄ ᓇᓗᓇᐃᖅᓯᔪᓐᓇᖅᐱ ᖃᓄᖅ ᐊᒻᒪ ᑭᓱ 
ᐊᑐᖅᑕᐅᓲᖑᒻᒪᖔᖅ? ᖁᔭᓐᓇᒦᒃ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ, ᒫᓐᓇᐅᔪᖅ, ᐊᖏᖃᑎᒋᒍᑎᖃᖅᑐᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ, 
ᐃᒪᓐᓇᐅᔪᖅ 66.6% ᐸᕐᓇᒍᑕᐅᓯᒪᔪᓄᑦ ᐱᖁᑎᕐᔪᐊᖑᔪᓄᑦ ᓄᓇᓕᐅᔪᓂ ᐊᒻᒪᓗ ᓇᑉᐸᓪᓗᐊᖏᑦ 
ᑐᓴᐅᒪᖃᑦᑕᑦᑕᐅᑎᓕᕆᓂᕐᒧᑦ. ᑕᒪᓐᓇ ᐊᖏᖃᑎᒌᒍᑕᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ, ᒪᒥᐊᓇᖅ. ᑲᒻᐳᓪ. ᑯᓄᒃ ᑐᙵᓱᒋᑦᓯ. (ᑐᓵᔨᒃᑯᑦ ᐃᓱᓕᑦᑐᖅ) 
ᓇᓗᓇᐃᔭᕐᓯᒪᓂᖏᑦ ᐊᑭᑐᔫᑎᓄᑦ. ᑮᓇᐅᔭᐃ ᐃᑲᔪᕈᑕᐅᔪᓪᓗ. ᑲᑎᑦᑐᒋᑦ, ᒐᕙᒪᖃᕐᕕᐅᔪᒥ, $25,000, ᑲᑎᑦᑐᒋᑦ, 
ᑮᓇᐅᔭᐃᑦ ᐃᑲᔪᕈᑕᐅᔪᓪᓗ, $25,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᒪᒃᐱᒐᖅ K-7. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᓇᓗᓇᐃᔭᕐᓯᒪᓂᖏᑦ ᐊᑭᑐᔫᑎᓄᑦ. 
ᑕᑯᒃᓴᐅᔪᒥᒃ ᐱᖁᑕᐅᔪᓄᑦ. ᑲᑎᑦᑐᒋᑦ, ᒐᕙᒪᖃᕐᕕᐅᔪᖅ $75,000. ᑲᑎᑦᑐᒋᑦ, ᑕᑯᒃᓴᐅᔪᒥᒃ. $75,000. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᒪᒃᐱᒐᖅ K-8. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᑮᓇᐅᔭᐃᑦ ᓇᐃᓪᓕᒋᐊᕐᓯᒪᔪᑦ. 
ᐃᖏᕐᕋᔪᓕᕆᓂᕐᒧᑦ, ᑎᑭᓪᓗᒍ K-9, (ᑐᓵᔨᒃᑯᑦ): ᐊᐱᖅᑯᑎᒃᓴᐃᑦ? ᐊᓚᕋᓚᒃ.  
 
ᐊᓚᕋᓚᒃ: ᓇᐃᑦᑐᑯᓗᒻᒥ ᐊᐱᕆᔪᒪᔪᖓ ᐅᕙᓂ K-8 ᐊᒻᒪ K-5. ᐊᕐᕌᒍᓚᐅᖅᑐᒥ, ᑮᓇᐅᔭᓂᒃ 
ᐊᑐᐃᓐᓇᖅᑕᖃᖃᑦᑕᕐᓯᒪᙱᒻᒪᑦ ᖃᕋᓴᐅᔭᕐᒧᑦ ᓴᓇᒋᐊᕐᓂᕐᒧᑦ. ᑭᓱᑕᖃᖅᐸ ᓱᓇᒃᑯᑖᓄᑦ, ᑕᕝᕗᓇ ᐃᕝᕕ 
ᐱᓕᕆᕕᖓᒍᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᑲᒻᐳᓪ. 
 
ᑲᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓚᒋᔭᖓ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᑮᓇᐅᔭᓄᑦ 
ᐊᑐᖅᑐᒃᓴᐅᔪᓄᑦ 2005-06. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᒻᐳᓪ. ᑭᐅᔭᐅᑦᑎᐊᖅᐲᑦ? ᖁᔭᓐᓇᒦ, ᐊᓚᕋᓚᒃ. K-9, ᐊᖏᖅᐱᓯ. 
ᒪᒥᐊᓇᖅ. (ᑐᓵᔨᒃᑯᑦ ᐃᓱᓕᑦᑐᖅ) ᑮᓇᐅᔭᐃᑦ  

ᐃᑲᔪᕈᑕᐅᔪᓪᓗ. ᑲᑎᑦᑐᒋᑦ. ᕿᑎᕐᒥᐅᑦ, $100,000, ᑲᑎᑦᑐᒋᑦ, ᑮᓇᐅᔭᐃᑦ ᐃᑲᔪᕈᑕᐅᔪᓪᓗ, $100,000. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑐᓴᓐ 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᒻᒪᕆᐅᖃᑕᐅᔪᖅ ᕿᑎᕐᒥᐅᓂᒃ. ᖃᐅᔨᒪᙱᑦᑐᖓ ᒪᓕᒐᓕᐅᑎᓄᑦ 
ᑐᓴᐅᒪᔭᐅᒻᒪᖓᖅ ᑕᒪᒃᑯᐊ ᐊᒥᓲᓂᖏᑦ ᕿᑎᕐᒥᐅᓄᑦ ᑯᐊᐳᕇᓴᐅᔪᑦ ᐊᒻᒪᓗ ᐱᓕᕆᕕᐅᔪᑦ ᖃᓄᐃᓕᐅᕐᒪᖔᑕ, 
ᑭᓯᐊᓂᓕ ᐅᖃᐅᓯᖃᖅᑐᒍᑦ ᐃᒪᓐᓇᐅᔪᓂ $168 ᒥᓕᐊᓐ ᐱᖁᑎᕐᔪᐊᖑᔪᓂᒃ, ᐃᒪᕐᒥ ᐃᑎᔪᓂ ᐱᓕᕆᔾᔪᑕᐅᔪᓂᒃ 
ᐊᒻᒪᓗ ᐊᑐᕆᐊᖑᔪᓂᒃ, ᑕᒪᓐᓇᓗ ᒪᓕᒃᑕᐅᔭᕆᐊᖃᖅᑎᑕᐅᔪᒃᓴᐅᒋᓪᓗᒋ ᓄᓇᕗᒻᒥ ᐃᒃᐱᓐᓇᕐᓂᖏᓐᓄᑦ 
ᕿᒥᕐᕈᓂᕐᒧᑦ ᑲᑎᒪᔨᐅᔪᓄᑦ. 
 
100,000 ᐊᒥᐊᓗᔭᙱᒻᒪᑕ. ᐊᒥᓱᐊᓘᒐᓗᐊᑦ. ᖁᔭᙱᓚᖓᓗ ᕿᑎᕐᒥᐅᓄᑦ ᑕᒪᓐᓇ ᖁᔭᒋᔭᐅᒻᒪᑦ, ᑭᓯᐊᓂᓕ 
ᐊᖏᓂᕐᓴᕈᕐᓂᐊᖅᐳᖅ ᓴᖅᑭᖅᐸᑦ ᐅᐊᑦᑎᐊᕈ ᑕᐃᒃᑯᐊ ᕿᑎᕐᒥᐅᑕᐅᔪᑦ ᑮᓇᐅᔭᓂᒃ $168 ᒥᓕᐊᓂᒃ 
ᓴᖅᑮᓇᓱᐊᓕᖅᐸᑕ. 
 
ᑕᕝᕙᓂ ᐊᖓᔪᖅᑳᖑᔪᖅ ᐊᐱᕆᔪᒪᔭᕋ ᑕᒪᓐᓇ ᐃᓱᒪᒋᓯᒪᒻᒪᖔᒍ ᓇᒻᒥᖃᖅᑐᑦ ᒐᕙᒪᒃᑯᑦ ᑲᑐᔾᔨᖃᑎᒌᓪᓗᓂ ᐊᒻᒪ 
ᖃᓄᖅ ᕿᑎᕐᒥᐅᑦ, ᕿᑎᕐᒥᐅᑕᑑᙱᑦᑐᑦ, ᑭᓯᐊᓂᓕᑦᑕᐅᖅ ᐊᓯᖏᑦ ᐊᕕᒃᑐᕐᓯᒪᔪᑦ ᐊᔾᔨᐸᓗᖏᓐᓂᒃ 
ᐱᓕᕆᐊᖃᖅᑐᑦ, ᑮᓇᐅᔭᖃᕈᓐᓇᕐᓂᐊᕐᒪᖔᑕ ᑲᔪᓯᓇᓱᐊᕐᓗᑎᒃ ᑕᒪᒃᑯᓄᖓ ᐱᓕᕆᐊᓄᑦ, ᐱᒋᐊᕐᓂᖓᓄᑦ 
ᐊᒥᓱᓗᓐᓂ ᑮᓇᐅᔭᓂᒃ ᐊᑐᕐᕕᒋᒐᑦᑎᒍᑦ, ᖃᐅᔨᓴᕈᑎᒃᓴᐅᔪᓂᒃ. ᐊᖓᔪᖅᑳᖑᔪᖅ ᑖᔅᓱᒥᖓ ᑭᐅᔪᓐᓇᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᒃᑯᐊ ᓇᒻᒥᓂᓖᑦ ᒐᕙᒪᒃᑯᓪᓗ ᑲᑐᔾᔨᖃᑎᒌᓂᖏᑦ 
ᐊᑐᖅᑕᐅᒍᓐᓇᑐᐃᓐᓇᕆᐊᓕᒃ ᐱᔪᒪᔭᓐᓄᑦ ᓄᓇᕗᒻᒥ. ᑕᐃᒪᓐᓇᐃᑐᒥᓪᓕ ᑮᓇᐅᔭᒥᒃ ᓴᖅᑮᔪᓐᓇᔾᔮᖏᓐᓇᑦᑕ ᐅᕙᒍᑦ 
ᐱᔪᒪᔭᑦᑎᓐᓄᑦ. ᑖᒃᑯᐊᓗ ᒐᕙᒪᑐᖃᒃᑯᑦ ᑮᓇᐅᔭᖃᑦᑎᑎᒍᓐᓇᔾᔮᓇᑎᒃ ᐱᔪᒪᔭᓕᒫᑦᑎᓐᓄᑦ ᓄᓇᕗᒻᒥ. 
 
ᓇᒻᒥᓂᖃᑦᑎᐅᔪᖅ ᐊᒥᓱᓂᒃ ᑮᓇᐅᔭᓂᒃ ᓴᖅᑮᒋᐊᖃᕐᓂᐊᖅᑐᖅ. ᐊᑐᖅᑐᐊᕋᓗᐊᕈᑦᑕ ᑮᓇᐅᔭᓂᒃ 
ᓇᒻᒥᓂᖃᑦᑎᐅᔪᒥᒃ ᐋᒡᒐᓘᓐᓃᑦ, ᓱᓕ, ᑕᑯᓇᑦᑎᐊᕐᕆᐊᖃᕐᓂᐊᖅᑕᕗᑦ ᕿᒥᕐᕈᑎᐊᕐᓗᒍ. ᑭᓯᐊᓂᓕ ᑕᒪᕐᒥᒃ 
ᐊᖏᔫᑦᑎᓄᑦ ᐊᐅᓚᑦᔪᑎᐅᔪᑦ ᑐᒃᓯᕋᐅᑎ ᐋᖅᑭᒃᓱᕋᓱᐊᖅᑕᓯ ᒫᓐᓇᐅᔪᖅ ᑐᙵᕕᖃᒻᒪᑦ ᐃᓱᒪᒋᔭᐅᔪᒥᒃ 
ᓇᒻᒥᓂᖃᑦᑎᐅᔪᖅ ᐃᑲᔪᒻᒪᕆᓐᓂᐊᖅᑐᓂ ᐅᕙᑦᑎᓐᓂᒃ ᐱᕙᓪᓕᐊᑎᑦᑎᓂᒃᑯᑦ ᑖᔅᓱᒥᖓ ᐊᐅᓚᑦᔪᑎᐅᔪᒥᒃ. 
 
ᕿᒥᕐᕈᓇᓱᐊᑦᑎᐊᖅᑐᒍᑦ ᑲᑐᔾᔨᓂᒃᑯᑦ ᐱᓇᓱᖃᑎᒌᓐᓂᕐᒥᒃ ᑖᒃᑯᐊᓗ ᒐᕙᒪᑐᖃᒃᑯᑦ, ᒐᕙᒪᒃᑯᑦ ᓄᓇᕗᒻᒥ, ᐊᒻᒪᓗ 
ᓇᒻᒥᓂᖃᑦᑎᐅᔪᖅ, ᑭᙵᐅᒥ ᐱᓇᓱᐊᒐᓕᐊᖑᓯᒪᔪᖅ ᐊᑐᕆᐊᒧᑦ ᐊᒻᒪᓗ ᑐᓚᒃᑕᕕᒻᒧᑦ, ᐆᑦᑑᑎᒋᑐᐃᓐᓇᕐᓗᒍ. 
 
ᑭᓯᐊᓂᓕ ᐊᖏᔫᑎᓄᑦ ᐊᑐᖅᑕᐅᖃᑦᑕᖅᑐᓄᑦ ᑕᑯᓇᒃᑕᕗᑦ ᓄᓇᕗᓕᒫᒧᑦ, ᑖᒃᑯᐊ ᓇᒻᒥᓂᓖᑦ ᒐᕙᒪᒃᑯᓪᓗ 
ᑲᑐᔾᔨᖃᑎᒌᓂᖏᑦ ᐊᑐᖅᑕᐅᒍᓐᓇᓪᓚᕆᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᒻᒪᑦ ᐊᖏᔫᑎᓄᑦ ᑐᒃᓯᕋᐅᑎᒥᒃ ᐱᓕᕆᐊᕆᔭᖓᓂᒃ ᐱᓕᕆᕕᖓᑕ. 
ᓇᓗᓇᐃᖅᓯᑲᓐᓂᕈᓐᓇᖅᑮᑦ ᐱᓕᕆᐊᕆᔭᑦᓯᓐᓂᒃ ᑐᒃᓯᕋᐅᑎᒧᑦ ᐊᒻᒪᓗ ᖃᓄᖅ ᐅᖃᕈᑎᖃᕐᓂᓯ ᐋᑐᕚᒨᓂᐊᕐᒪᖔᑕ 
ᐃᑲᔪᖅᑐᖅᑕᐅᒐᓗᐊᕐᒪᖔᑕ ᖃᐅᔨᒋᐊᕐᓗᑎᒃ ᐊᖏᔫᑎᓄᑦ ᑐᒃᓯᕋᐅᑎᓄᑦ ᓄᓇᕗᒻᒥ ᐊᒻᒪᓗ ᕿᑎᕐᒥᐅᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑐᒃᓯᕋᐅᑎ ᐱᓕᕆᐊᕆᔭᕗᑦ ᒫᓐᓇᐅᔪᖅ ᑕᑯᓇᓂᖃᑦᑐᖅ ᐃᓘᓇᖏᓐᓂᒃ 
ᐊᖏᔫᑎᓄᑦ ᐱᔭᐅᒋᐊᓕᓐᓂᒃ ᓄᓇᕗᒻᒥ ᐊᕐᕌᒍᓄᑦ ᑕᓪᓕᒪᓄᑦ. ᐅᖃᓚᐅᕐᓚᖓᐃ ᐃᑲᔪᖅᑐᕆᐊᖃᕐᓂᐊᕐᕋᑦᑎᒍᑦ 
ᐊᑦᔨᒌᖏᑦᑐᓂᒃ ᐱᓕᕆᕕᐅᔪᓂ, ᐅᔭᕋᓐᓂᐊᖅᕕᐅᒍᓂ ᐅᕝᕙᓘᓐᓃᑦ ᐃᖃᓗᒐᓱᐊᕐᓂᕐᒧᑦ ᐅᕝᕙᓘᓐᓃᑦ ᓱᓇᑭᐊᖅ 
ᐱᓕᕆᕕᐅᔪᖅ, ᐳᓚᕋᖅᑐᓕᕆᓂᖅ ᐅᕝᕙᓘᓐᓃᑦ ᓴᓇᙳᐊᓂᕐᒧᑦ. ᐃᓛᖃᐃ, ᑕᑯᓇᓪᓗᑕ ᐊᕐᕌᒍᓂᒃ ᑕᓪᓕᒪᓄᑦ. 
ᐊᒻᒪᓗ ᐋᒡᒐ, ᐅᖃᕈᑎᒋᒋᐊᓚᐅᖏᑕᕗᑦ ᓱᓕ ᒐᕙᒪᑐᖃᒃᑯᓪᓗ ᑖᔅᓱᒥᖓ ᐊᕐᕌᒍᓄᑦ ᑕᓪᓕᒪᓄᑦ ᑐᒃᓯᕋᐅᑎ, 
ᑭᓯᐊᓂᓕ ᐱᒋᐊᕐᕈᒫᓐᓂᐊᕐᓕᖅᑐᒍ ᒫᓐᓇᕈᓗᒃ, ᐱᐊᓂᑐᐊᕈᑦᑎᒍ ᑐᒃᓯᕋᐅᑎ ᐱᓕᕆᐊᕆᒻᒪᕆᑦᑕᕗᑦ. 
ᐱᓕᕆᐊᕐᕆᔭᕗᑦ ᒫᓐᓇᐅᔪᖅ ᑐᐊᕕᐊᕆᓪᓗᑎᒍ, ᓯᕗᓪᓕᖅᐸᐅᑎᒃᑲᑦᑎᒍ, ᐃᓱᒪᒋᔭᒃᑯᓪᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᓱᒪᓂ 1998-99, ᕿᑎᕐᒥᐅᑦ ᑯᐊᐳᕇᓴᓐᑯᖏᑦ ᐱᓯᒪᑦᑎᓚᐅᖅᓯᒪᒻᒪᑕ 
ᐱᔨᑦᑎᕈᑎᓂᒃ ᒪᕐᕉᓐᓄᑦ ᑲᓇᑕᐅᑉ ᓯᓚᑖᓂ ᖃᐅᔨᒪᔭᐅᒻᒪᕆᒃᑑᓐᓂᒃ ᑮᓇᐅᔭᓕᐅᕋᓱᐊᖅᑏᓐᓂᒃ 
ᐋᖅᑭᒃᓱᐃᓂᐊᖅᑑᓐᓂᒃ ᐆᑦᑑᑎᒥ ᐱᓕᕆᐊᖑᓂᐊᖅᑐᒥᒃ ᐃᑲᔪᕐᓂᖃᓂᐊᖅᑐᒥᒃ ᐱᒻᒪᕆᐅᔪᒧᑦ ᐊᖏᔫᑎᓄᑦ 
ᐊᐅᓚᑦᑎᔾᔪᑎᓄᑦ ᑕᐃᒪᐃᑦᑐᓂᒃ ᓄᓇᕗᒻᒥ. 
 
ᐊᑭᖓ ᖃᐅᔨᓴᖅᑕᐅᓂᑯ ᑭᙵᐅᑦ ᐊᑐᕆᐊᖓᓄᑦ ᐊᒻᒪᓗ ᑐᓚᒃᑕᕕᒻᒧᑦ ᐱᓕᕆᐊᒃᓴᒧᑦ, ᐊᒻᒪᓗ ᐱᓕᕆᐊᖏᑦ 
ᑕᑯᒃᓴᐅᑎᑦᑎᓪᓗᑎᒃ ᑕᒪᓐᓇ ᐱᖃᓯᐅᔾᔨᓂᖅᐸᑦ IDOT-ᒥᒃ, ᐊᑐᖅᑕᐅᕋᑖᖅᑐᖅ ᓘᐱᓐᒥ, ᐱᑕᖃᕈᓐᓇᕐᒪᑦ 17,000 
ᐃᖅᑲᓇᐃᔮᒃᓴᑦ ᐊᕐᕌᒍᒧᑦ ᐃᖅᑲᓇᐃᔭᖅᑐᑦ ᐅᖓᑖᓄᑦ 15-20 ᐊᕐᕌᒍᐃᑦ, ᓄᓇᕗᒻᒥᐅᑕᐃᓐᓇᐅᖏᑦᑐᑦ ᑲᓇᑕᓕᒫᒥ. 
ᐊᒻᒪᓗ ᒥᒃᓴᐅᓴᒃᑐᑎᒃ $2 ᐱᓕᐊᙳᓂᐊᕐᒪᑦ ᐅᓄᖅᓯᒋᐊᕈᑎ ᑖᒃᑯᓄᖓ (ᕈᖦ ᓄᓇᕗᒻᒥ ᐊᒻᒪᓗ ᑲᓇᑕᒥ, 
ᐊᖏᔪᒻᒪᕆᒻᒥᒃ ᐊᒃᑐᐃᓂᖃᕐᓂᐊᖅᑐᖅ ᐃᓘᓇᖓᒍᑦ ᑲᓇᑕᒥ. 
 
ᓈᓚᐅᖅᑲᐅᒐᒪ ᑯᐃᓐ ᑭᒡᒐᑐᖅᑎᖓᑕ ᐅᖃᐅᓯᙵᐅᑎᖏᓐᓂᒃ ᐅᑭᐊᒃᓵᖑᑎᓪᓗᒍ, ᐅᖃᐅᓯᐅᑎᓪᓗᒍ ᐋᑐᕚ 
ᐃᑲᔪᕈᒪᓚᐅᕐᓂᖓᓂᒃ ᐃᓄᓐᓂᒃ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᖏᒍᑦ ᑮᓇᐅᔭᓕᐅᕈᑕᐅᓇᓱᐊᕈᓐᓇᖅᑐᓂᒃ. 
ᑕᒪᒃᑯᐊᖑᕗᑦ ᒪᓕᒐᓕᐅᖅᑎᐅᖃᑎᒻᒪ Hᐊᓐᑕ ᑐᑐ ᐅᖃᐅᓯᕆᖅᑲᐅᔭᖏᑦ ᐅᖃᐅᓯᖃᑦᑎᓪᓗᒍ, 
ᖃᐅᔨᑎᑦᑎᒋᐊᖃᕋᑦᑕ ᓄᓇᕗᑦ ᐱᒻᒪᕆᐊᓗᒻᒥᒃ ᐊᒃᑐᐃᓂᖃᕈᓐᓇᕐᒪᑦ ᐊᒻᒪᓗ ᐃᑲᔪᓐᓂᖃᕈᓐᓇᕐᒪᕆᑦᑐᓂ 
ᑮᓇᐅᔭᓕᐅᕋᓱᐊᕐᓃᓇᐅᖏᑐᒃᑯᑦ ᑭᓯᐊᓂᑕᐅᖅ ᒪᑭᒪᐅᑎᖃᕋᓂᕐᒧᑦ ᖃᓪᓗᓈᓃᑦᑐᓄᑦ. ᓇᓗᖏᓚᖓ ᐋᐴᑕ 
ᐊᖏᔪᒻᒪᕆᒻᒥᒃ ᐱᓕᕆᓂᖃᑉᐸᑦᑐᖅ ᕿᑎᕐᒥᐅᓄᑦ, ᒫᓂᑑᕙ ᑭᕙᓪᓕᕐᒥᐅᑕᓂᒃ ᐊᖏᔪᒻᒪᕆᒻᒥᑦᑕᐅᖅ 
ᐱᓕᕆᓂᖃᑉᐸᑦᑐᖅ, ᐊᒻᒪᓗ ᑯᐹ ᐊᖏᔪᒥᒃ ᐱᓕᕆᓂᖃᑉᐸᒻᒥᔪᖅ ᕿᑭᖅᑖᓗᒻᒥᒃ. 
 
ᑕᐃᒪᓕ, ᖃᐅᔨᑎᑦᑎᒋᐊᖃᑦᑐᒍᑦ, ᑕᒪᒃᑯᑎᒎᓇ ᐱᓕᕆᐊᖑᔪᑎᒍᑦ ᐆᑦᑑᑎᐅᔪᑦ ᐊᒻᒪᓗ ᑐᒃᓯᕋᐅᑎᑎᒍᑦ, ᓄᓇᕗᑦ 
ᐊᖏᔪᒻᒪᕆᒻᒥᒃ ᐊᒃᑐᐃᓂᖃᕈᓐᓇᕐᓂᖓᓂᒃ ᑲᓇᑕᒥᐅᑕᓄᑦ, ᐊᒻᒪᓗ ᑎᓕᐅᖅᐸᕋ ᒥᓂᔅᑕ 
ᐱᓕᕆᓇᓱᐊᖏᓐᓇᖁᓪᓗᒍ. ᖁᕝᕙᖅᑎᕆᐊᖃᕋᑦᑎᒍᑦ ᐱᓕᕆᓂᕆᔭᓄᑦ ᐊᒻᒪᓗ ᐱᓇᓱᐊᒡᒐᐃᓇᕐᓗᑕ ᐊᒻᒪᓗ 
ᐃᓱᒪᓕᐅᖅᑎᐅᕙᑦᑐᓄᑦ ᑕᒪᓐᓇ ᐅᖃᐅᓯᕇᓐᓇᕐᓗᒍ ᐋᑐᕚᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐊᖓᔪᖅᑳ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕐᕕᒋᑐᐃᓐᓇᕐᓗᒍ ᑕᒪᓐᓇ, ᐊᖏᑲᑎᒋᓪᓚᕆᑦᑕᒋᑦ 
ᐅᖃᐅᓯᕐᓅᕕᑦ ᑕᒪᒃᑯᓄᖓ. 
 
ᑖᓐᓇ ᓴᙱᔪᒥᒃ ᐅᖃᐅᓯᕆᔭᕗᑦ ᐊᐅᓪᓚᖅᑎᑦᓱᑎᒍ ᐋᑐᕚᒧᑦ ᑕᐃᑲᙶᖅᓱᓂ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᓯᓂᐅᑉ 
ᐊᖓᔪᖅᑲᐅᑎᖏᑕ ᐊᕐᕌᒍᑕᒫᖅᓯᐅᒻᒥᒃ ᑲᑎᒻᒪᓂᕆᕋᑖᓚᐅᖅᑕᑎᓐᓂ ᓯᕗᒐᒨᒥ, ᑯᐸᐃᒻᒥ, ᐱᓇᓱᐊᕈᓯᕐᓂ 
ᐊᒥᓲᙱᑦᑐᕈᓗᓐᓂᐅᕋᑖᔪᔪᖅ, ᐅᐱᓐᓇᕋᓂ ᐅᑭᐅᖅᑕᖅᑐᒥᐅᑦ ᖃᐅᔨᒪᔪᑦ ᐊᒻᒪᓗ ᓱᓕᔪᕐᓇᐃᓐᓇᓚᐅᑦᑕᓕᖅᓱᑎᒃ 
ᑕᐃᒪᙵᑦ, ᑕᒪᓐᓇ ᓱᓇᑐᐃᓐᓇᖅ ᐱᐅᔪᖅ ᐅᑭᐅᖅᑕᖅᑐᒥ ᑕᐃᒪ ᐱᐅᕗᖅ ᐃᓘᓐᓇᖓᓄᑦ ᑲᓇᑕᓕᒫᒧᑦ. 
 
ᑕᐃᒫᖅ ᐅᖃᖅᑕᐅᒐᑦᑕ ᐅᕙᑦᓯᐊᕈᒋᐊᖅ, ᓱᓇᖁᑎᓕᒫᕗᑦ ᓄᓇᕗᒻ ᖃᓪᓗᓈᓂᙵᔭᐃᑦ. ᑮᓇᐅᔭᐃᑦ 
ᓄᓇᕗᒻᒨᑐᐊᖅᐸᑕ, ᑲᐅᔨᒪᔪᒍᑦ ᐃᓘᓐᓇᑲᓴᑎᒃ ᐅᑎᕐᓂᐊᖅᑐᑦ ᖃᓪᓗᓈᓄᑦ. ᑕᐃᒪ ᐃᒪᐃᒋᐊᖃᖅᑐᒍᑦ 
ᓇᐃᐱᑦᓯᓗᑕ ᖃᓄᑐᐃᓐᓇᖅ ᖃᓄᖅ ᑮᓇᐅᔭᐃᑦ ᑲᐃᔭᒍᓐᓇᕐᒪᖔᑕ ᓄᓇᕗᑦ ᐃᓗᐊᓂ ᖃᑦᓯᐊᖅᑎᒐᓛᓪᓗᑎᒃ 
ᖃᓪᓗᓈᓅᕆᐊᙱᓂᕐᒥᓐᓂ. 
 
ᑕᐃᒪ ᐄ, ᐊᖏᖃᑎᒋᔭᒋᑦ ᐃᓘᓐᓇᐃᓐᓄᑦ ᐅᖃᐅᓯᕆᑲᐃᓐᓇᖅᑕᓐᓅᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕐᓗᒋᑦ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖏᑦ, ᐱᔾᔪᑎᒋᓪᓗᒍ 
ᐃᑦᓯᕙᐅᑕᕐᔪᐊᕐᒥ ᐅᖃᐅᓯᖅ...ᐃᒪᐃᑦᑑᔮᖅᓯᒪᔪᖅ ᐃᑦᓯᕙᐅᑕᕐᔪᐊᒥ ᐅᖃᓕᒪᔪᖃᕈᑖᓂ, ᐅᖃᔪᒻᒪᑕ 
ᐅᖓᑖᓅᖓᒋᐊᖏᑦ. ᐅᑯᓄᖓ ᒪᑭᒪᔾᔪᑎᓄᑦ, ᐃᓄᓐᓄᑦ, ᐊᒻᒪ ᐊᓯᓕᒫᖏᓐᓄᑦ ᐃᑲᔪᖅᓯᕙᓪᓕᕐᓂᐊᕆᐊᖅ 
ᑮᓇᐅᔭᖅᑎᒍᑦ, ᐅᖓᑖᓅᖓᔪᓂᒃ ᐱᑕᖃᕆᐊᓕᒃ. 
 
ᐱᓕᕆᕖᑦ ᑕᒪᑐᒥᖓ ᑕᑯᓂᐊᖅᓯᒪᕙ? ᓇᓗᓇᙱᑦᑐᖅ ᑕᑯᓂᐊᕆᐊᖃᕆᐊᑦᑕ. ᐃᓱᒪᔪᖓ ᐅᓇ ᒐᕙᒪ 
ᑕᐅᑐᒐᑐᐊᖃᕆᐊᖃᙱᒋᐊᖓ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᓂᒃ. ᑕᐅᑐᒋᐊᖃᕐᒥᒐᑦᑕ ᐃᖏᕐᕋᔫᓕᕆᓂᕐᒥᒃ. 
ᑕᐅᑐᒋᐊᖃᖅᑐᒍᑦ ᐅᔭᕋᓐᓂᐊᓂᕐᓂᒃ. ᑕᐃᒪ, ᐅᖃᓕᒪᐅᑎᖃᓕᕈᑦᑕ ᐃᖏᕐᕋᔫᓕᕆᓂᕐᒥᒃ, 
ᐱᔪᓐᓇᕐᓂᖅᑕᑲᕈᓐᓇᖅᑐᐹᓗᒃ ᑭᕙᓪᓕᕐᒥ. 
 
ᑕᐃᓐᓇᑑᙱᑦᑐᖅ ᒫᓂᑑᕙᐅᑉ ᑭᕙᓪᓕᐅᓪᓗ ᐊᑐᕆᐊᖓ, ᐊᒻᒪ ᐱᓪᓗᒍ ᑕᒪᓐᓇ, ᐅᖃᓕᒪᐅᑎᖃᓕᕋᐃᒐᑦᑕ 
ᐸᕐᓇᐅᑎᓂᒃ, ᐃᓱᒪᔪᖓ ᐊᓯᖏᓐᓂᑦᑕᐅᖅ ᐱᓕᕆᐊᖃᕆᐊᖃᕆᐊᖅ, ᑭᓪᓕᓯᓂᐊᕐᓗᑕ ᒪᑭᒪᔾᔪᑕᐅᒍᓐᓇᕋᔭᖅᑐᓂᒃ. 
ᖃᐅᔨᒪᙱᑕᒃᑲᓘᓐᓃᑦ ᑭᒃᑰᑕᕐᒪᖔᑕ. 
 
ᑎᒥᖁᑎᖃᕆᐊᖃᕋᑦᑕ ᑐᕌᖅᕕᑲᐃᓐᓇᕈᓐᓇᓂᐊᖅᑐᓂᒃ ᑭᓯᐊᖅᑕᕆᓗᒍ ᐱᕕᑦᓴᓂ ᐊᒻᒪᓗ ᐃᓱᒪᐃᓐᓇᖅ 
ᑕᐅᑐᒐᖃᕈᓐᓇᕐᓗᓂ ᖃᓄᐃᓕᖓᒐᔭᙳᐊᕐᒪᖔᖅ ᐊᕐᕌᒍᓂ 10, 20, 30-ᓂ. ᑕᐅᑐᒋᐊᖃᕋᑦᑕ ᐊᑯᓃᕐᓂᐊᖅᑐᓄᑦ 
ᐸᕐᓇᐅᑎᓂᒃ ᐊᒻᒪ ᑕᑯᓗᑕ ᖃᓄᐃᓕᖓᐅᖅᑐᒥᒃ ᐊᑐᕆᔾᔨᑐᕐᓂᐊᕐᒪᖔᖅ ᓄᓇᕗᑦ. 
 
ᑕᐅᑐᒐᖃᕆᐊᖃᕋᑦᑕ ᐊᑐᕆᐊᓂᒃ ᐅᐱᓐᓇᕋᓂ ᐱᔾᔪᑎᒋᓗᒍ ᐊᑭᑐᔪᐊᓗᓐᓂᒃ ᐃᓅᒐᓱᐊᕈᑎᖃᕋᑦᑕ ᐊᒻᒪᓗ 
ᐊᑭᑦᑐᐸᓪᓕᐊᖏᓐᓇᖅᓱᑎᒃ ᖃᖓᑦᑕᐅᑏᑦ. ᓱᖏᖅᑑᑎᑐᐊᕆᔪᓐᓇᐃᓪᓕᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑑᓕ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᔭᐅᓯᒪᔪᖅ ᓯᕗᓪᓕᐅᑎᓪᓚᕆᒋᐊᖃᕆᐊᖓ 
ᐱᓕᕆᕕᑦᑎᓐᓂ, ᐊᒻᒪᓗ ᐅᖃᓕᒪᐅᑎᒋᖏᓐᓇᐸᑦᑕᕗᑦ ᐅᔭᕋᓐᓂᐊᖅᑏᓪᓗ ᑕᒪᓐᓇ ᒫᓂᑑᕙᒥᒃ ᑭᕙᓪᓕᕐᒧᑦ 
ᐊᑐᕆᐊᖃᕐᓂᖅ. ᑕᕝᕙᓂ ᐱᓇᓱᐊᕈᓯᕐᒥ ᑲᑎᒻᒪᖃᑎᖃᓛᕐᒥᔪᖓ ᑭᐅᒻᕙᓚᓐᒥᐅᑦ ᑭᒡᒐᑐᖅᑎᖏᓐᓂᒃ 
ᐅᖃᓕᒪᐅᑎᒋᓗᒍ ᐊᑐᕆᐊᖅ ᓇᑦᑎᖅᔭᐅᒋᐊᓕᒃ ᓯᓚᑖᓂ ᖃᒪᓂᕐᔪᐊᑉ ᐱᔨᑦᓯᐅᑕᐅᓇᔭᖅᑐᖅ ᐱᕙᓪᓕᐊᑎᑦᓯᔪᓄᑦ 
ᓴᓇᔪᓄᑦ. 

ᑭᕙᓪᓕᕐᒥ, ᐅᒥᐊᕐᔪᐊᒃᖂᕈᑎᑕᓕᒃ ᐊᒻᒪᓗ ᑖᒃᑯᐊ ᐊᑐᕆᐊᑦ, ᑭᓯᐊᓂ ᐅᖃᓕᒪᐅᑕᐅᖏᓐᓇᖅᑐᑦ ᓇᑦᑎᖅᓃᑦ 
ᓴᓇᒻᒪᐅᓯᕐᓂᒃ ᐊᒻᒪᓗ ᐃᖏᕐᕋᔫᖃᕆᐊᖃᕐᓃᑦ ᓄᓇᕗᒻᒥ. ᐃᑲᔪᖅᑐᖅᑕᐅᒋᐊᖃᒫᖅᑐᒍᑦ ᒪᓕᒐᓕᐅᖅᑎᓄᑦ 
ᒪᓕᒐᓕᐅᕐᕕᒻᒥ. 
 
ᒫᓐᓇᐅᔪᖅ ᐃᖅᑲᓇᐃᔭᖅᑎᕗᑦ ᐊᒻᒪᓗ ᐃᖅᑲᓇᐃᔭᖅᑎᐅᔭᕆᐊᖃᖅᑐᑦ ᐊᑐᐃᓐᓇᐅᔪᑦ ᑕᒪᒃᑯᐊ ᖃᓄᐃᑦᑐᑦ 
ᐅᖃᐅᓯᕆᔭᐅᓚᐅᖅᑐᑦ ᑲᑎᒪᓂᐅᔪᓂ ᐊᑐᓕᖅᑎᑕᐅᓂᐊᕐᓗᑎᒃ. ᓂᕆᐅᓐᓂᖃᑦᑎᐊᖅᐳᖓ ᑕᑯᓄᐊᕋᑦᑕ ᑕᒪᒃᑯᓂᖓ 
ᐱᕙᓪᓕᐊᓂᐅᓂᐊᖅᑐᓂᒃ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᓯᒪᐃᓚᒃ. ᐅᑎᕐᓗᑕ K-9, ᓇᓗᓇᐃᖅᑐᕐᓯᒪᓂᖏᑦ ᐊᑭᑐᔫᑎᓄᑦ. 
ᑮᓇᐅᔭᐃᑦ ᐃᑲᔪᕈᑕᐅᔪᓪᓗ. ᑲᑎᑦᑐᒋᑦ ᕿᑎᕐᒥᐅᓄᑦ $100,000. ᑲᑎᑦᑐᒋᑦ, ᑮᓇᐅᔭᐃᑦ ᐃᑲᔪᕈᑕᐅᔪᓪᓗ. 
$100,000. ᒪᓕᒐᓕᐅᖅᑏᑦ ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, K-10. ᓇᓗᓇᐃᒃᓯᒪᓂᖏᑦ ᐊᑭᑐᔫᑎᓄᑦ. ᑕᑯᒃᓴᐅᔪᒥᒃ ᐱᖁᑎᒋᔭᐅᔪᑦ. 
ᒐᕙᒪᖃᕐᕕᐅᔪᒥᒃ. $580,000. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓯᒪᐃᓚᒃ ᓄᓇᓕᐅᔪᑦ ᓯᓚᑖᓄᑦ 
ᐊᑐᕆᐊᖑᔪᓂᒃ. ᑕᒪᒃᑯᐊ ᐊᒥᓲᓂᒃ ᓴᓪᓕᓄᑦ ᐊᒻᒪ ᐃᓪᓗᓕᒑᕐᔪᒻᒧᑦ ᐊᓯᔾᔨᓚᐅᕐᓯᒪᔪᔮᙱᒻᒪᑕ; ᐊᒥᓲᓂᖏᑦ 
ᓱᕐᕋᓚᐅᕐᓯᒪᙱᑦᑐᑦ. ᓇᒻᒪᙱᒻᒪᑕ. ᓄᓇᓕᐅᔪᑦ ᓯᓚᑖᓄᑦ ᑕᑭᓂᕐᓴᓂᒃ ᓴᓇᔪᓐᓇᖅᐸᙱᑦᑐᒍᑦ. 
ᑕᑭᓪᓕᒋᐊᕆᔪᓐᓇᖅᐸᙱᑦᑐᒍ. ᑮᓇᐅᔭᖃᖅᑎᑕᐅᒃᑲᓐᓂᕈᑦᑕ, ᑕᒪᒃᑯᐊ ᑕᑭᓪᓕᒋᐊᕈᓐᓇᖅᐸᒃᑲᔭᖅᑐᑦ. 
 
ᖃᐅᔨᔪᒪᒐᓗᐊᖅᑐᖓ ᑕᒪᒃᑯᐊ ᐊᒥᓱᓂᖏᑦ ᐊᒥᓱᕈᕆᐊᖅᑕᐅᔪᓐᓇᕐᒪᖔᑕ, ᐅᕝᕙᓗ ᑖᓐᓇ ᐃᓱᓕᑦᑕᕐᕕᒋᕙᐅᒃ, 
ᓇᒻᒪᙱᓪᓚᕆᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ., 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᓯᐊ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐅᔪᑦ ᓯᓚᑖᓄᑦ ᐊᑐᕆᐊᖑᔪᓄᑦ 
ᐱᓕᕆᐊᖑᔪᖅ. ᑖᒃᑯᐊ $150,000 ᓈᒻᒪᙱᓪᓚᕆᑦᑐᖅ. ᑕᐃᒪᓐᓇ ᓄᓇᕗᑦ ᓴᖅᑭᑕᐅᓚᐅᕐᓯᒪᒻᒪᑦ 
ᑮᓇᐅᔭᖃᖅᑎᑕᐅᕙᒃᑐᒍᑦ ᐊᑐᕆᐊᓄᑦ ᓄᓇᓕᐅᔪᑦ ᓯᓚᑖᓄᑦ. ᐊᒥᓲᓂᕐᓴᐅᔪᑦ ᓄᓇᓕᐅᔪᑦ ᑐᒃᓯᕋᖃᑦᑕᓚᐅᖅᑐᑦ 
ᓄᓇᓖᑦ ᓯᓚᑖᓄᑦ ᐊᑐᕆᐊᖃᕐᓂᕐᒧ ᑕᐃᒃᑯᐊᓗ ᑮᓇᐅᔭᐃᑦ $150,000 ᐊᑐᕐᓯᒪᓕᕆᖅᑐᑎᒍᑦ. ᐃᓱᒪᑦᑎᒍᑦ, 
ᑕᑯᒃᑲᓐᓂᕈᒪᒐᔭᕋᓗᐊᖅᐳᒍᑦ. 
 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑮᓇᐅᔭᖃᖅᑎᑕᐅᒃᑲᓂᕆᐊᖃᓪᓚᕆᑦᑐᑦ ᑕᒪᒃᑯᐊ ᐃᑲᔪᖅᑐᕆᐊᖃᕋᑦᑎᒍᑦ ᐱᓕᕆᐊᖑᔪᑦ. 
ᐊᒥᓱᕈᕆᐊᖅᑕᐅᓚᐅᙱᓐᓂᖏ, ᑕᒪᓐᓇ ᑕᐃᒪᐃᓕᖓᔭᕆᐊᖃᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖁᑎᕐᔪᐊᖑᔪᑦ ᐱᓕᕆᐊᖑᔪᖅ, ᑕᒪᒃᑯᐊ ᖃᖓᑕᓲᒃᑯᕕᐅᔪᑦ ᑕᕝᕙᓂ 
ᐱᓕᕆᐊᖑᓱᖑᕙᒃ, ᐊᓯᐊᒍᓪᓗᓐᓂᑦ ᑮᓇᐅᔭᖃᖅᑎᑕᐅᕙᑦ?. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓯᒪᐃᓚᒃ.  

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐸᕐᓇᒍᑕᐅᔪᑦ ᐃᓪᓗᓕᕆᓂᕐᒧᑦ ᑲᑐᔾᔭᐅᔪᖅ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ, 
ᑕᐃᒃᑯᐊ ᑮᓇᐅᔭᖅᑖᕐᕕᒋᓯᒪᔭᕗᑦ ᐱᖓᓱᓄᑦ ᖃᖓᑕᓲᒃᑯᕕᐅᔪᓄᑦ ᓴᓇᔭᐅᔪᓄᑦ ᒫᓐᓇᐅᔪᖅ: ᐊᑕᐅᓯᖅ 
ᒥᑦᑎᑕᒪᓕᒻᒥ, ᐊᑕᐅᓯᖅ ᓴᓪᓕᓂ ᐊᒻᒪ ᐊᑕᐅᓯᖅ ᐅᖅᓱᖅᑑᒥ. 
 
ᑕᒪᓐᓇ ᑭᖑᓪᓕᖅᐹᕆᓕᖅᑕᖓ ᐊᕐᕌᒍᓂ ᑕᓪᓕᒪᐅᔪᓂᒃ ᐊᖏᖃᑎᒌᒍᑕᐅᓯᒪᔪᓂ. ᐋᔩᖃᑎᒌᒃᐸᓪᓕᐊᔪᒍ 
ᐊᖏᖃᑎᒌᒍᑕᐅᔪᒧᑦ ᐅᑭᐅᓄᑦ ᑕᓪᓕᒪᒃᑲᓐᓂᐅᔪᓄᑦ. ᐊᐃᕙᖃᑎᒋᒃᑲᓐᓂᕈᒪᓂᐊᖅᑕᕗ ᐊᖏᓂᖅᓴᒥ 
ᖃᓄᐃᓘᖅᓯᒪᔭᑦᑎᓂ ᐊᕐᕌᒍᓂ ᑕᓪᓕᒪᓂ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᒪᐃᓚᒃ. ᑐᑐ. 
 
ᑐᑐ: ᖁᔭᓐᓇᒦᒃ. ᐃᔅᓯᕙᐅᑕᖅ. ᐅᐱᑉᖔᖑᓚᐅᖅᑐᖅ ᐊᐱᖅᑯᑎᖃᓚᐅᕐᒥᔪᖓ ᐱᓕᕆᐊᖑᓂᐊᓚᐅᖅᑐᒥ 
ᖃᖓᑕᓲᒃᑯᕕᒻᒥ ᒫᓂ ᐃᖃᓗᓐᓂ. ᐸᕐᓇᑕᐅᓯᒪᔪᖃᒪᐅᖅᑐᖅ, ᐊᒻᒪ ᐃᓱᒫᓘᑕᐅᓚᐅᕐᑐᑦ ᐊᑦᑕᓇᖅᑕᐃᓕᒪᓂᖅ. 
ᓴᖅᑭᐸᓪᓕᐊᑎᓪᓗᒋ ᐊᑐᐊᒐᒃᓴᐅᔪᑦ, ᐊᑐᐊᒐᒃᓴᓂ ᐱᑕᖃᒃᑲᓂᕐᒥᒻᒪᑦ ᐱᑕᖃᕆᐊᓕᓐᓂ ᖃᖓᑕᓲᒃᑯᕕᑦᑕ 
ᐱᓯᒪᖏᑕᖏᓐᓂ. ᐅᓪᓗᒥ ᖃᐅᔨᖅᑲᐅᒐᑦᑕ ᑲᑉᐱᐊᓵᕆᔨᓂ ᑲᒪᔪᓐᓇᕐᒪᑕ ᐅᕙᖤ ᓄᓇᓕᐅᔪᒥ, ᐊᔪᑉᓇᖏᑦᑐᖅ. 
 
ᖃᐅᔨᔪᒪᔪᖓᓕ, ᑎᑎᕋᖅᓯᒪᔪᖅᑕᖃᕐᐹ? ᐅᖃᐅᔭᐅᓚᐅᕋᒪ ᑕᐃᑲᓂ ᐃᖅᑲᓇᐃᔮᖑᔪᖅ ᓴᖅᑭᕆᐊᖃᕐᒪᑦ 
ᐊᕐᕌᒎᓂᐊᕐᑐᖅ, ᐊᒻᒪ ᖃᐅᔨᔪᒪᔪᖓ ᖃᖓ ᐃᖅᑲᓇᐃᔮᖑᓂᐊᕐᐸ ᐊᒻᒪ ᖃᖓ ᓂᕆᐅᒋᒍᓐᓇᕐᐸᕗ ᒫᓂ 
ᐃᖅᑲᓇᐃᔮᖑᓂᐊᕐᑐᖅ. ᖁᔭᓐᓇᒦᒃ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑐᑐ. ᑯᓄᒃ. 
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓱᓕᔪᖅ, ᐊᒻᒪ ᐊᑭᑐᔪᒻᒪᕆᐅᒐᔭᖅᑐᖅ. ᐊᐱᕆᓯᒪᔭᕗᑦ ᒐᕙᒪᑐᖃᒃᑯᑦ 
ᖃᖓᑕᓲᒃᑯᕕᒻᒥ ᐸᕐᓇᑕᐅᓯᒪᔪᓂ ᐊᒻᒪ ᐱᖃᓯᐅᑎᓯᒪᓪᓗᓂ, ᐃᖃᓗᐃᑦᑕᐅᖅ ᐱᖃᓯᐅᑎᓯᒪᒻᒥᔪᖅ. ᑕᐃᒪᐃᓐᓂᖓᓄ, 
ᒫᓐᓴᐅᔪᒥ ᖃᐅᔨᒪᓪᓚᕆᖏᑦᑐᖓ ᖃᑦᑎᓪᓚᕆᐅᓂᐊᕐᒪᖔᑕ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑯᓄᒃ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ. ᐃᔅᓯᕙᐅᑖᖅ. ᐃᓚᒋᐊᕈᒪᑐᐃᓐᓇᖅᑕᕋ. ᐄ, ᓴᖅᑭᖅᓯᒪᓕᕐᑐᑦ 
ᐊᑦᑕᓇᖅᑕᐃᓕᒪᓂᕐᒧ, ᐊᒻᒪ ᖁᕙᕆᐊᕆᐊᖃᕐᑕᕗ ᐊᑦᑕᓇᖅᑕᐃᓕᒪᓂᐅᔪᖅ ᖃᖓᑕᓲᒃᑯᕕᒻᒥ 
ᑎᑭᓯᒪᔪᓐᓇᕐᓂᐊᕋᑦᑎᒍ ᑲᓇᑕᒥ ᖃᖓᑐᓲᒃᑯᑦ ᐊᑦᑕᓇᖅᑕᐃᓕᒪᓂᕐᒥ ᖤᖤ ᐱᑕᖃᕆᐊᓖᑦ. 
 
ᓄᑖᒥ ᐋᖅᑭᒃᓯᔭᕆᐊᖃᕐᒪᑕ ᐊᑦᑕᓇᖅᑕᐃᓕᒪᓂᕐᒧ, ᐱᖃᓯᐅᑎᓪᓗᑎ ᑕᐅᒻᒧᖔᕈᑏᑦ ᐃᑦᑎᕐᕕᓕᒫᑦ ᖃᓪᓗᓈᓅᕐᑐᑦ, 
ᐱᖃᓯᐅᑎᒻᒥᔪᑦᑕᐅᖅ ᐃᖃᓗᐃᑦ ᓯᓚᑖᖥᖔᖅᑐᑦ ᖃᓪᓗᓈᓅᕐᐸᓪᓕᐊᔪᑦ. 
 
ᐃᖅᑲᓇᐃᔮᓕᒫᖑᔪᑦ ᐱᔭᕇᖅᓯᒪᒋᐊᓖᑦ ᐊᑦᑑᕙ 2005-ᒥ. ᐅᖃᐅᔭᐅᕋᑖᓚᐅᖅᑐᖓ ᐅᓪᓘᓐᓂ ᒪᕐᕉᒃ 
ᖄᖏᖅᓯᒪᓕᖅᑑᓐᓂ ᖃᖓᑕᓲᒃᑯᕕᒻᒥ ᐊᒻᒪ ᑕᐃᒪᐃᒍᓐᓇᓂᐊᖅᑰᖅᑐᒍᑦ. ᑮᐊᓂᓕ ᐱᐅᓯᑎᑦᑎᒋᐊᕐᓂᐅᔪᖅ 
ᑮᓇᐅᔭᖃᖅᑎᑕᐅᓂᐊᕐᑐᖅ ᕋᒍ+ᐳᒍ-ᑯᓐᓂ. ᖁᔭᓐᓇᒦᒃ. ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ. ᑐᑐ. 

ᑐᑐ: ᖁᔭᓐᓇᒦᒃ. ᐃᔅᓯᕙᐅᑖᖅ. ᖃᐅᔨᒪᒐᒪ ᐸᕐᓇᑕᐅᓯᒪᔪᖅ ᐃᓕᓴᖅᓯᓯᒪᒻᒪᑦ ᐊᒥᓱᒐᓚᐅᔪᓂ ᐊᑦᑕᓇᖅᑕᐃᓕᒪᓂᕐᒧ, 
ᐱᖃᓯᐅᑎᓪᓗᑎ ᐊᖏᓂᖏ ᐃᑦᑎᕐᕖᑦ. ᓱᖅᑯᐃᓱᒃᑲᒪ ᐊᕐᕋᒍᒐᓚᐅᓕᖅᑐᓂ ᖃᖓᑕᓲᖅ ᒪᐅᖓᕐᖓᑦ ᐊᒻᒪ ᐃᓴᕈᖓ 
ᐊᑦᑐᒪᐅᕐᒪᑦ ᐅᖅᓴᒃᕕᐅᔪᒧ. ᐃᓂᖃᖏᓗᐊᓕᕐᒪᑦ.  
 
ᖃᐅᔨᒪᑎᑕᐅᑎᓪᓗᒋ ᒐᕙᒪᒃᑯᑦ ᑖᔅᓱᒥᖓ, ᖃᖓᑕᓲᒃᑯᕕᒻᒥ, ᐱᓂᕐᓗᑦᑎᖃᕐᓂᕐᐸᑦ, ᐅᕝᕙᓘᓐᓃᑦ ᐱᓂᕐᓗᓂᕐᒥ 
ᑕᐃᔭᐅᓲᑦ ᖃᖓᑕᓲᓕᕆᔨᓂ, ᐊᒻᒪ ᒐᕙᒪᒃᑯᑦ ᖃᐅᔨᒪᑎᓪᓗᒋ ᖃᓄᐃᓕᖓᓂᕆᔭᖏᓐᓂ, ᐸᓯᔭᐅᔪᓐᓇᕋᔭᕐᐸᑦ 
ᐊᑭᓖᑎᑕᐅᓗᑎ ᒐᕙᒪᒃᑯᑦ? ᑲᒪᒋᒋᐊᖃᖃᑦᑕᙳᓱᓕᖅᐸᕗᑦ ᐱᕙᓪᓕᐊᑎᑕᐅᙱᓐᓂᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᕐᕉᓐᓂᒃ ᐱᔾᔪᑏᓐᓂᒃ ᐅᖃᐅᓯᖃᕋᑦᑕ. ᓯᕗᓪᓕᖅᐹᒥᒃ ᐋᖅᑭᒋᐊᖅᑕᐅᔭᕆᐊᖃᕐᒪᑦ 
ᖃᐅᔨᓴᖅᑕᐅᕕᖓᑦ ᖃᖓᑕᓲᒃᑯᕕᑉ ᖃᐅᔨᓴᖅᑕᐅᕕᓐᓄ ᐃᑦᑎᕐᕕᓄᑦ, ᐋᖅᑭᒃᓯᒪᔭᕆᐊᖃᕋᔭᖅᑕᕗᑦ ᐊᒃᑑᕝᕙ 2005-
ᖑᓕᖅᐸᑦ. ᑕᒪᓐᓇ ᐱᔾᔪᑎᐅᔪᖅ ᒫᓐᓇ ᑲᒪᒋᕙᓪᓕᐊᕙᕗᑦ ᐊᒻᒪᓗ ᑕᒪᓐᓇ ᑮᓇᐅᔭᖃᖅᑎᑕᐅᒐᔭᖅᑐᓂ ᕋᒍᖦᐳᒍ-
ᒃᑯᓐᓄᑦ. 
 
ᐊᐃᑉᐸᖓᓕ ᐃᖃᓗᓐᓂ ᖃᖓᑕᓲᒃᑯᕕᖓᑕ ᐸᕐᓇᒍᑎᐅᔪᖅ. ᑕᒪᓐᓇ ᐱᓕᕆᐊᖑᔪᖅ ᐊᑭᖃᕋᔭᕐᒪᑦ $40-ᒥᓕᐊᓂᒃ. 
ᖃᖓᑕᓲᒃᑯᕕᑉ ᓇᒦᓐᓂᖓ, ᒫᓐᓇ ᖃᓂᒃᓴᕐᒪᑦ ᐃᓪᓗᓂᒃ ᐊᓯᖏᓐᓂᒃ, ᓴᓇᔭᐅᓚᐅᖅᓯᒪᒐᓗᐊᕐᒪᑦ ᐊᑕᐅᓯᕐᒥᒃ 
ᖃᖓᑕᓲᖅᐸᒥᒃ 747ᓂᒃ ᓴᓂᐊᓂ ᓄᖅᑲᖓᕕᖃᕆᐊᖃᕋᔭᕐᓗᓂ ᖃᖓᑐᐃᓐᓇᒃᑯᑦ. 
 
ᑭᓯᐊᓂᓕ ᖃᑯᑎᒃᑯᑦ ᖃᖓᑕᓲᒃᑯᕕᕗᑦ ᑕᓪᓕᒪᓂᒃ ᐱᖓᓲᔪᖅᑐᓂᓪᓗ ᖃᖓᑕᓲᖃᓲᖑᒻᒪᑦ ᖃᖓᑕᓲᒃᑯᕕᑉ ᓴᓂᐊᓂ, 
ᐊᒻᒪᓗ ᑕᒪᓐᓇ ᐊᑐᐊᒐᕐᓂᒃ ᓯᖁᒥᒃᓯᒻᒪᑦ. ᑕᒪᓐᓇ ᐱᔾᔪᑎᐅᔪᖅ ᐊᔾᔨᒋᙱᓪᓚᕆᒻᒪᐅᓪᓕ ᐊᒃᓱᕈᕈᑎᒋᖃᑦᑕᖅᑕᕗᑦ. 
ᑕᒪᓐᓇ ᐱᔾᔪᑎ ᐅᖃᐅᓯᕆᔪᒐᓗᐊᕐᒥᔭᕋ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᑎᖃᑎᒋᒐᒃᑯᑦ 
ᐱᓇᓱᐊᕈᓯᐅᓚᐅᖅᑐᓂᒃ, ᑕᐃᒫᒃᓴᐃᓐᓇᕐᓗ, ᖃᐅᔨᓴᖅᑕᐅᕕᐅᔪᑉ ᐱᔾᔪᑎᖓᑦ, ᐊᒥᓲᓂᖏᑦ ᑲᓇᑕᑉ ᓯᓚᑖᓃᙶᖅᑐᑦ 
ᖃᖓᑕᓲᑦ ᐊᑐᖅᐸᒻᒥᒻᒪᑕ ᐃᖃᓗᐃᑦ ᖃᖓᑕᓲᒃᑯᕕᖓᓐᓂ.  
 
ᑕᐃᒪᐃᑦᑐᓂᒃ ᑲᒪᑦᑕᖅᐳᒍᑦ ᒫᓐᓇ. ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ ᐅᖃᖃᑎᒌᓐᓇᕋᓗᐊᖅᑕᕗᑦ 
ᖃᐅᔾᔨᐊᓪᓚᖁᓪᓗᒋᑦ ᑕᒪᓐᓇ ᐱᔾᔪᑎᐅᔪᖅ ᐱᒻᒪᕆᕈᖅᓯᒪᓕᕐᒪᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᑲᒪᒋᔪᒪᓪᓗᑎᒍ. 
 
ᐊᐱᖅᑯᑎᒋᖅᑲᐅᔭᖕᓄᓪᓕ ᐊᑭᓖᒋᐊᖃᓕᖅᑎᑕᐅᒐᔭᕐᒪᖔᑦᑕ, ᑭᐅᔭᐅᖁᒐᓗᐊᖅᐸᕋ ᑳᒻᐳᓪ-ᒧᑦ ᑯᓄᒻᒧᓘᓐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᓂᔅᑕᑉ ᑐᖏᓕᖓᑕ ᐃᑲᔪᖅᑎᖓᑦ ᑯᓄᒃ. 
 
ᑯᓄᑦ (ᑐᓵᔨᒃᑯᑦ): ᐊᐱᕆᓯᒪᒻᒪᑕ ᐊᑭᓖᒋᐊᖃᓕᖅᑎᑕᐅᒐᔭᕐᒪᖔᑦᑕ. ᒫᓐᓇᐅᔪᖅ ᑭᐅᓪᓚᕆᔪᓐᓇᔾᔮᙱᒃᑭᒃᑭᑦ 
ᖃᐅᔨᒪᙱᓇᑦᑕ ᑭᓯᐊᓂ ᑕᐃᒪᐃᑦᑐᖃᖅᑐᒥᓂᐅᓕᖅᐸᑦ ᖃᐅᔨᒐᔭᕋᑦᑕ; ᖃᖓᑕᓲᓕᕆᔩᑦ ᖃᐅᔨᒪᕗᑦ ᖃᓄᐃᑦᑐᓂᒃ 
ᑲᒪᒋᐊᖃᓲᖑᒻᒪᖔᑕ ᐊᑭᓖᒋᐊᖃᖅᑐᖃᓕᕐᓂᖅᐸᑦ. ᑕᐃᒪᖃᐃ ᐊᑭᓖᒋᐊᖃᕋᔭᙱᓚᒍᑦ ᑲᒪᒋᒋᐊᖃᙱᓪᓗᒍ 
ᑐᑭᓯᐅᒪᑎᑦᑎᐊᕈᑦᑎᒍ ᖃᐅᔨᓴᕐᕕᒻᒥ ᐊᒻᒪᓗ ᐊᓯᖏᓐᓂᒃ ᐱᔾᔪᑎᐅᔪᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓄᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᕈᓐᓇᕋᔭᕋᓗᐊᖅᑐᖓ ᐊᒻᒪᓗ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᖃᐅᔨᒪᑎᒍᒪᕙᒃᑲ ᐃᑲᔪᖅᑕᐅᔭᕆᐊᖃᕈᑎᒃᐃᒃᓯᕙᐅᑖᖅ..ᐃᒪᐃᒋᐊᖃᕋᓗᐊᖅᑐᒍᑦ, ᐊᖓᔪᖅᑳᖃᕐᕕᐅᓗᑕ, ᑲᓇᑕᑉ 
ᓯᓚᑖᓃᙶᖅᑐᓂᒃ ᖃᖓᑕᓲᒃᑯᕕᖃᖅᑐᑕ, ᖃᐅᔨᒪᑦᑎᐊᕆᐊᖃᖅᐳᒍ ᐊᑦᑕᓇᖅᑐᒦᑦᑎᑦᑎᙱᓪᓗᑕ 
ᐱᓂᕐᓗᑦᑐᖃᓚᐅᙱᓐᓂᖓᓂᒃ. ᖃᓄᑐᐃᓐᓇᑦᑎᐊᖅ ᐃᑲᔪᕈᓐᓇᕈᒪ, ᖃᐅᔨᒪᑎᑐᐃᓐᓇᖅᑎᒍᑦ. ᐋᑐᕚᒧᑦ 
ᐅᖃᖃᑎᖃᖁᔨᒍᔅᓯᓘᓐᓃᑦ ᖃᐅᔨᒪᕗᖓ ᖃᓄᐃᒃᓴᖅᑐᖃᔾᔮᙱᒻᒪᑦ ᒪᓕᒐᓕᐅᖅᑎᓃᑦᑐᓂᒃ ᐅᖃᖃᑎᖃᕐᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᐊᑕᐅᓯᐅᙱᑦᑐᒥᒃ. ᒪᓕᒐᓕᐅᖅᑎᐅᖃᑕᐅᔪᑦ 
ᐃᓚᖏᑦ ᑕᒪᒃᑯᓂᖓ ᐊᐱᖅᑯᑎᖃᕇᖅᑲᐅᔫᒐᓗᐊᑦ, ᑭᓯᐊᓂᓕ ᕿᑭᖅᑖᓗᒻᒧᑦ ᑕᐅᑐᒃᑲᒪ, ᕿᑭᕐᒥᐅᓄᑦ, ᐊᒻᒪᓗ 
ᑭᕙᓪᓕᕐᒧᑦ. 
 
$1.88-ᒥᓕᐊᖑᔪᓂᒃ ᐊᑐᐃᓐᓇᖅᑕᖃᕐᒪᑦ ᖃᖓᑕᓲᒃᑯᕕᒻᒧᑦ ᐱᔨᑦᑎᕋᖅᑕᐅᓂᕐᒧᑦ ᑐᕌᖓᓪᓗᑎᑦ. ᐃᖏᕐᕋᔪᓕᕆᔨᒃᑯᑦ 
ᐃᓱᒫᓗᓐᓂᖅᓴᐅᔭᕆᐊᖃᕋᓗᐊᕐᒪᑕ ᑮᓇᐅᔭᖃᑦᑎᐊᕋᓗᐊᕐᒪᖔᑕ ᐱᔨᑦᑎᕋᕈᓐᓇᖁᓪᓗᒋᑦ. ᖃᐅᔨᒪᙱᓚᖃ ᖃᑦᑎᓂᒃ 
ᑮᓇᐅᔭᓂᒃ ᑐᓂᓯᓲᖑᒻᒪᖔᑕ ᐱᕙᓪᓕᐊᔪᓕᕆᔨᒃᑯᓐᓄᑦ. ᑮᓇᐅᔭᖅᑖᖅᑎᑕᐅᓚᐅᖅᓯᒪᙱᓐᓇᑕ ᐊᑕᐅᓯᕐᒥᓪᓘᓐᓃᑦ, 
ᑕᒪᒃᑯᐊ ᕿᒥᕐᕈᓪᓗᒋᑦ ᑮᓇᐅᔭᑦ ᐊᑐᖅᑐᒃᓴᑦ. ᑐᕌᖓᓂᖃᑐᐃᓐᓇᓗᐊᕐᒪᑕ ᐊᖅᑯᑎᓕᐅᕐᓂᕐᒧᑦ ᐊᒻᒪᓗ ᐊᓯᖏᑦ, 
ᑭᓯᐊᓂᓕ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖃᖅᑎᑕᐅᙱᑦᑎᐊᕐᒪᑕ. 
 
ᖃᐅᔨᒪᔪᖓ ᑖᒃᑯᑎᒎᓇ ᑮᓇᐅᔭᑦ ᐊᒻᒪᓗ ᑐᓂᕐᕈᑎᓄᑦ, ᐱᔪᓐᓇᕋᕕᑦ ᑮᓇᐅᔭᓂᒃ, ᑭᓯᐊᓂᓕ ᐊᑖᓃᒻᒪᑦ 
ᐱᓕᕆᕕᒃᑯᑦ. ᐊᑐᓂᒃ ᐊᕕᑦᑐᖅᓯᒪᔪᑦ ᑮᓇᐅᔭᓂᒃ ᐱᖃᑦᑕᖅᑐᑦ ᓴᓂᖅᕙᒃᑕᐅᓯᒪᔪᓂ, ᑭᓯᐊᓂᓕ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᑕᖃᖏᒻᒪᑦ ᐅᓯᑲᑦᑕᖅᑐᓕᕆᔨᒃᑯᑦ. ᑲᙳᓇᕐᒪᕆᒃᑐᖅ ᐱᑕᖃᖏᓐᓂᖓᓄᑦ. 
 
ᑕᑯᓇᒃᑐᓂ ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᓂᒃ, ᐱᑕᖃᖏᑦᑐᑦ ᑮᓇᐅᔭᓕᐅᕋᓱᐊᕐᓂᕐᒧᑦ. ᐊᒥᓗᐊᓗᐃ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ, ᑭᓯᐊᓂᓕ ᐱᑕᖃᖏᑦᑐᖅ ᐊᖏᕈᑎᒥ ᑮᓇᐅᔭᓕᐅᕋᓱᐊᕐᓂᕐᒧᑦ. 
ᑮᓇᐅᔭᖅᑕᖃᖏᑦᑐᖅ ᑮᓇᐅᔭᓕᐅᕋᓱᐊᕐᓂᕐᒧᑦ, ᑭᓯᐊᓂᓕ ᑖᒃᑯᑎᒎᓇ ᐊᖏᔫᑎᓄᑦ ᐱᓕᕆᐊᖑᔪᑦ ᑮᓇᐅᔭᑦ 
ᐱᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂᑦ, ᐱᑕᖃᖏᒻᒥᔪᖅ ᑕᕝᕙᓂ. 
 
ᑐᓴᖅᓯᒪᔪᒍᑦ ᐃᖃᓗᓐᓂ ᖃᖓᑕᓲᒃᑯᕕᖓ ᐊᖏᓗᐊᖏᒋᐊᖓᓂᒃ. ᖃᖓᑐᐃᓐᓇᖅ ᐃᓄᒋᐊᓗᖅᑎᓪᓗᒍ ᐃᖃᓗᓐᓂᒃ 
ᓈᒻᒪᖃᑦᑕᖏᑦᑐᖅ ᖃᖓᑕᓲᒃᑯᕕᒃ ᐃᓄᓕᒫᓄᑦ ᐃᓯᖅᐸᓪᓕᐊᔪᓄᑦ ᐊᓂᕙᓪᓕᐊᔪᓄᓪᓗ. ᒪᑯᓇᓂᓗ ᐸᖕᓂᖅᑑᒥ 
ᐊᒻᒪᓗ ᐊᕐᕕᐊᓂ ᐊᓯᖏᓐᓂᓗ ᓄᓇᓕᓐᓂ ᓄᓇᕗᒻᒥ, ᐊᒥᓱᐊᓘᒻᒪᑕ ᖃᖓᑕᓲᑦ. ᐅᓗᕆᐊᓇᖅᑐᖃᑉᐸ, ᐅᕝᕙᓘᓐᓃᑦ 
ᐱᑕᖃᑉᐸ ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑎᐅᔪᓂᒃ ᕿᒥᕐᕈᔭᕆᐊᖃᑦᑕᑎᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐱᑕᖃᑦᑐᖅ $2.8 ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ ᐊᒻᒪᓗ ᒪᑯᓄᖓ 
ᖃᓗᓯᕋᐅᑦ ᐊᒻᒪᓗ ᐱᓯᑎᑦᑎᔨᒥᒃ ᑕᒪᒃᑯᓄᖓ. ᑮᓇᐅᔭᖅᑕᖃᑦᑐᖅ ᓂᐅᕕᕈᑎᒃᓴᒥᒃ ᑕᒪᒃᑯᓄᖓ. ᖃᖓᑕᓲᒃᑯᕖᑦ 
ᐱᙱᑉᐸᑕ ᑕᒪᒃᑯᓂᖓ, ᒪᑐᔭᕆᐊᖃᑦᑕᕗᑦ ᖃᖓᑕᓲᒃᑯᕖᑦ. ᐊᐅᓱᐃᑦᑐᒥ ᑐᐊᕕᓐᓇᖅᑐᖅᑕᖃᓚᐅᖅᑐᖅ 
ᖃᖓᑕᓲᒃᑯᕕᖓᑕ ᒥᒃᓵᓄᑦ. ᑕᐃᒃᓱᒪᓂ, $2.8 ᒥᓕᐊᓐ ᑮᓇᐅᔭᑑᒻᒪᑦ ᐊᑐᐃᓐᓇᐅᔪᖅ ᑖᒃᑯᑎᒎᓇ ᐱᓕᕆᕕᖓᑎᒍᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᑕᐃᒪᓕ, ᑕᒪᒃᑯᓄᖓᑐᐊᖅ ᑮᓇᐅᔭᖅᑕᖃᑦᑐᒍᑦ. 

ᒥᑭᔫᑕᐅᓂᖅᓴᓄᑦ ᓄᓇᓕᓐᓄᑦ ᖃᖓᑕᓲᖃᖃᑕᖅᑐᓄᑦ ᔪᓚᐃᒥ ᐊᒻᒪᓗ ᐋᒌᓯᒥ, ᐊᒻᒪᓗ ᖃᒪᓂᖅᑐᐊᕐᒥ, 
ᐊᒥᓲᑎᓪᓗᒋᑦ ᖁᓛᒎᓖᑦ ᑎᑭᑦᑐᑦ ᖃᖓᑦᑕᖅᑐᑦ ᒥᒃᕕᒻᒥᒃ, ᐊᒻᒪᓗ ᒥᑉᐸᑦᑐᑎᒃ ᐃᓪᓗᐃᑦ ᕿᑎᖏᓐᓂ ᑕᒪᔾᔭᒪᑯᐊ 
ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑎᖏᔭᕗᑦ. ᖃᐅᔨᒪᒋᐊᖃᕋᑦᑕ ᖃᑦᑎ ᖃᖓᑕᓲᑦ ᑎᑭᓐᓂᐊᕐᒪᖔᑕ ᐊᒻᒪᓗ 
ᐊᐅᓚᓂᐊᕐᒪᖔᑕ ᓄᓇᑦᑎᓐᓂᒃ. ᑕᒪᒃᑯᐊᖑᕗᑦ ᖃᐅᔨᒪᔭᕆᐊᖃᑦᑕᕗᑦ ᖃᖓᓕᒫᖅ. 
 
ᑕᒪᑐᒧᖓᓕ ᐱᐅᓂᖅᓴᒃᑯᑦ ᐊᑦᑕᓇᐃᖅᓯᒪᓂᕐᒧᑦ ᓴᐳᔾᔨᓂᖅ, ᐱᑕᖃᑦᑐᒍᑦ ᑮᓇᐅᔭᓂᒃ ᐊᒻᒪᓗ ᑐᓂᕐᕈᑎᓂᒃ ᓄᓇᓖᑦ 
ᑐᒃᓯᕋᕈᓐᓇᖅᑕᖏᓐᓂᒃ, ᐊᒻᒪᑕᐅᖅ ᓄᓇᕗᒻᒥ ᓇᒻᒥᓂᖃᑦᑎᐅᔪᓄᑦ ᑯᐊᐳᓵᓐ ᐃᓄᓐᓄᒃ ᑐᒃᓯᕋᖅᕕᐅᒍᓐᓇᕐᒥᔪᖅ 
ᑮᓇᐅᔭᓂᒃ; ᑕᒪᒃᑯᐊ ᐊᒻᒪᑕᐅᖅ CIBC-ᑯᑦ ᐊᒻᒪᓗ ᑮᓇᐅᔭᒃᑯᕕᐅᔪᑦ, ᐊᒻᒪᑕᐅᖅ ᓄᓇᓕᓐᓂ ᐱᓇᓱᐊᖅᑕᐅᔪᓄᑦ 
ᐱᓕᕆᐊᑦ. ᐊᑭᑐᔪᑎᒎᖓᖏᑦᑐᑦ ᑭᓯᐊᓂᓕ ᐊᑖᓃᑦᑐᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ. ᑭᐅᒍᓐᓇᖅᑕᕋ 
ᑕᕝᕘᓇᐃᓐᓇᖅ ᒪᓕᒐᓕᐅᖅᑎ ᒫᓐᓇᐅᔪᖅ, ᑐᑭᓯᓪᓚᕆᑦᑕᕋ ᑭᓯᐊᓂ ᐃᓱᒫᓘᑎᖓ ᐊᒻᒪᓗ ᐊᑦᔨᖓᓂᒃ 
ᐃᓱᒫᓘᑎᖃᕆᓪᓗᖓᑦᑕᐅᖅ. 
 
ᐊᒃᓱᕈᕋᓱᐊᖃᑦᑕᖅᑐᒍᑦ ᐱᓇᓱᐊᖅᑐᑕ ᑮᓇᐅᔭᓂᒃ ᐊᔪᙱᑦᑕᕋᐃᒐᑦᑕ ᒐᕙᒪᑐᖃᒃᑯᓐᓂᑦ ᑕᒪᒃᑯᓄᖓ ᑐᕌᖓᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. ᖁᔭᓐᓇᒦᒃ ᐊᓚᕋᓚᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᕈᒪᖅᑲᐅᓪᓗᖓ ᐅᕙᓂ ᒐᕙᒪᒃᑯᑦ ᑎᑎᖅᑲᖁᑎᐊᓂ ᑕᐃᔭᐅᔪᖅ 
ᓄᓇᕗᒻᒥ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᑐᑭᑖᕈᑕᐅᓇᓱᐊᖅᑐᖅ: 2001. ᐅᖃᖅᑐᖅ, "ᑐᑭᑖᕈᑕᐅᓇᓱᐊᖅᑐᖅ 
ᖃᖓᑕᓲᓄᑦ ᓴᓇᒋᐊᖅᑕᐅᓂᖏᓐᓄᑦ." ᐊᑕᖏᓪᓗᒍ ᐅᖃᓕᒫᔾᔮᖏᑕᕋ, ᐃᓚᐃᓐᓇᖏᑦ ᐱᓗᐊᕐᓂᖏᑦ. 
ᐃᒪᐃᓕᖓᒻᒪᑦ, "ᐸᕐᓇᒍᑕᐅᔪᑦ ᖃᖓᑕᓲᒃᑯᕕᐅᔪᐃᑦ ᐱᐅᓯᑎᑕᐅᒋᐊᕐᓂᖏᓐᓄᑦ ᐱᓕᕆᐊᖑᔪᖅ ᐃᖃᓗᓐᓂ, 
ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥ ᐊᒻᒪᓗ ᖃᐅᓱᐃᑦᑐᒥᒃ ᑲᒪᔭᕆᐊᖃᓚᐅᖅᑐᑦ 6-ᖑᔪᓂᒃ ᓄᓇᕗᒻᒧᑦ ᐊᒻᒪ 
ᑲᓇᑕᒧᑦ.." ᑎᑎᕋᕐᓯᒪᓪᓗᑎᓪᓗ 6-ᖑᔪᓂᒃ ᑐᕌᖅᑕᐅᓇᓱᐊᖅᑐᓂᒃ. ᒪᒃᐱᒐᖅ 419-ᒥᑦᑐᖅ ᐸᕐᓇᒍᑕᐅᔪᒥ. 
 
ᑕᒪᒃᑯᐊ ᐸᕐᓇᓂᕐᒧᑦ ᖃᖓᑕᓲᒃᑯᕕᐅᔪᒥᒃ ᓴᓇᒋᐊᖅᑕᐅᓂᖏᓐᓄᑦ ᐱᓕᕆᐊᖑᔪᖅ ᐱᖃᓯᐅᔾᔨᒐᔭᖅᑐᖅ 
ᓂᕈᐊᖅᑕᐅᓯᒪᔪᓂᒃ ᐊᖏᓪᓕᒋᐊᕈᑎᒃᓴᐅᔪᓂᒃ ᐱᐅᓯᑎᑕᐅᒋᐊᕐᓂᖏᓐᓄᑦ ᒥᕝᕕᐅᔪᓄᑦ, ᓴᖑᒋᐊᕐᕕᐅᔪᓄᑦ, 
ᓄᖅᑲᖔᕐᕕᐅᔪᑦ ᐊᒻᒪᓗ ᖃᖓᑕᓲᓄᑦ ᑐᖅᑯᐃᓯᒪᕕᐅᔪᑦ ᐊᒻᒪᓗ ᐱᒻᒪᕆᖁᑎᒋᔭᖏᑦ ᑎᓴᒪᐅᔪᑦ ᖃᖓᑕᓲᒃᑯᕕᐅᔪᑦ. 
 
ᑕᐃᒪᓕ, ᑕᒪᓐᓇ ᐸᕐᓇᒍᑕᐅᔪᖅ ᓇᓗᓇᐃᕐᓯᕗᖅ ᑎᓴᒪᐅᔪᓂᒃ ᖃᖓᑕᓲᒃᑯᕕᐅᔪᓂᒃ ᐱᒻᒪᕆᐅᓂᕐᓴᐅᓗᑎᒃ, 
ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᐃᒪᐃᑦᑐᖅ: ᓯᕗᓪᓕᐅᔾᔭᐅᖁᔭᐅᒻᒪᑦ ᓱᓕ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᒪᓐᓇ 
ᐸᕐᓇᒍᑕᐅᔪᖅ ᓴᓇᒋᐊᖅᑕᐅᓂᐊᕐᓂᖏᓐᓄᑦ ᑎᓴᒪᐅᔪᑦ ᖃᖓᑕᓲᒃᑯᕕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᒪᒃᑯᐊ ᐃᓚᒋᔭᐅᓪᓚᕆᑦᑐᑦ ᐸᕐᓇᒍᑕᐅᔪᒧᑦᐅᖃᖅᑏ ᒫᓐᓇᐅᔪᖅ ᐱᓕᕆᐊᕆᔭᕗᑦ. 
ᑕᒪᒃᑯᐊ ᒫᓐᓇᐅᔪᖅ ᓯᕗᓪᓕᐅᔾᔭᐅᔭᕆᐊᖃᓪᓚᕆᑦᑐᑦ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᖃᐃ, ᐊᕐᕌᒍᑦ ᐱᖓᓲᕙᓪᓚᐃᓕᖅᑐᖅ ᐸᕐᓇᒍᑕᐅᔪᒥᒃ 
ᐋᖅᑭᒃᓯᓯᒪᔪᖃᓚᐅᕐᒪᑦ ᑖᒃᑯᓄᖓ ᓄᓇᓕᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥ 
ᒥᑦᑕᕐᕕᓕᕆᓂᕐᒧᑦ ᑲᒪᔪᓂᒃ ᑲᒪᒋᔭᖃᕐᓂᐊᕐᓗᑎᒃ ᑕᑭᓪᓕᒋᐊᕐᕆᓂᕐᒧᑦ 900 ft. ᒥᑦᑕᕐᕕᖓᓂ ᐃᖃᓗᑦᑑᑦᑎᐊᕐᒥ, 
ᖃᐅᔨᒪᓪᓗᖓᓗ ᑕᒪᓐᓇ ᐅᖃᖃᑎᒌᒍᑎᒋᓪᓗᒍ Hᐊᒻᓚᒃᑯᑦ  

ᑲᑎᒪᔨᖏᑦ ᐃᖅᑲᓇᐃᔭᖅᑎᓂᒃ ᐃᓚᖃᖅᑐᑎᒃ, ᑕᒪᓐᓇ ᓴᑯᑕᐅᕈᔪᓐᓂᑰᓪᓗᓂ ᓴᖅᑭᑲᓐᓂᓚᐅᕐᓯᒪᓇᓂ. 
 
ᖃᐅᔨᒍᒪᒐᓗᐊᖅᑐᖓ ᖃᖓ ᐃᖅᑲᓇᐃᔭᖅᑎᑦᑎᓪᓗ ᑐᓴᖅᑎᑦᑎᒋᐊᕈᓐᓇᕋᔭᕐᒪᖓᑕ ᑕᒪᓐᓇ 
ᐅᖃᐅᓯᐅᒃᑲᓂᕐᓯᒪᒻᒪᖔᖅ ᑕᖅᑭᓂᓪᓗᓐᓂ 6-ᖑᔪᓂ, ᑕᐃᓐᓇ ᑲᔪᓯᓂᐊᕐᒪᖔ ᑕᑭᓪᓕᒋᐊᖅᑕᐅᓂᖓ 900 ft-ᒥᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐃᑲᔪᖅᑎ ᑐᖏᓕᖓᓄᑦ ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᑭᐅᑐᐃᓐᓇᕐᓗᒍ ᒪᓕᒐᓕᐅᖅᑎᐅᔪᖅ. ᑐᒃᓯᕋᕐᓯᒪᔪᑦ ᑕᑭᓪᓕᒋᐊᖅᑕᐅᓂᖓᓄᑦ ᒥᕝᕕᐅᔪᖅ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᐅᐊᑦᑎᐊᕈ ᑮᓇᐅᔭᓂᒃ ᐊᒥᒐᕐᓯᓂᖏᓐᓄᑦ 
ᑕᐃᒃᑯᐊ ᑕᑭᓪᓕᒋᐊᖅᑕᐅᔭᕆᐊᖃᓚᐅᖅᑐᑦ ᐅᖓᕙᕆᐊᖃᖅᑕᐅᓯᒪᒻᒪᑕ ᑮᓇᐅᔭᖃᙱᓐᓂᖏᓐᓄᑦ. ᑕᒪᓐᓇ 
ᐱᔾᔪᑎᒋᓪᓗᒍ ᑭᖑᕙᕆᐊᖅᑕᐅᓯᒪᒻᒪᑕ ᑕᒪᒃᑯᐊ ᐱᓕᕆᐊᖑᔪᑦ ᑕᐃᒪᐃᑦᑐᕆᐊᖃᓚᐅᖅᑑᒐᓗᐊᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᖏᓕᖓ ᐊᖓᔪᖅᑳᑉ ᑯᓄᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᓐᓇ ᒥᑦᑕᕐᕕᐅᔪᖅ ᐃᖃᓗᑦᑑᑦᑎᐊᕐᒥ ᒥᒃᓴᐅᓴᒃᓯᒪᔪᖅ 5,000 ft. 
ᑕᑭᓂᖓ ᐊᒻᒪ ᖃᓄᐃᑦᑑᓂᖏᑦ ᐃᓱᓕᑦᑕᕐᕕᖃᖅᐳᑦ ᒥᖃᑦᑕᕈᓐᓇᖅᑐᑦ. ᐊᒥᓲᓂᖏᑦ ᐃᑭᒪᕙᒃᑐᑦ ᐊᒻᒪᓗ 
ᐅᓯᖃᑦᑕᕐᓂᖏᑦ ᑕᒪᒃᑯᐊ 737 ᖃᖓᑖᓲᖑᔪᑦ, ᐅᑭᐅᓂᑦ ᑕᐃᒃᑯᐊ ᐅᖃᐅᓯᖃᖃᑦᑕᕐᓯᒪᓕᒻᒪᑕ ᐃᓄᓐᓂᒃ 
ᐅᓯᒃᑲᐅᓂᕐᓴᐅᒐᔭᕐᒪᑕ ᑕᑭᓂᕐᓴᐅᑉᐸᑦ ᒥᑦᑕᕐᕕᖓ. 
 
ᑕᐃᒪᓕ ᐅᖃᐅᓯᖃᖅᐸᓪᓚᐃᔪᒍ 727. ᑕᒪᒃᑯᐊ ᒥᑦᑐᓐᓇᖏᒻᒪᑕ ᐃᖃᓗᑦᑑᑦᑎᐊᕐᒥ, ᒥᒍᓐᓇᑐᒃᓴᐅᔪᒐᓗᐊᑦ 
ᐱᔭᕆᐊᑐᔪᑲᓪᓚᐅᒐᔭᖅᑐᒃᓴᐅᔪᖅ. ᑕᐃᒃᑯᐊ ᒥᒍᓐᓇᖅᑐᑦ 737 ᐃᖃᓗᑦᑑᑦᑎᐊᕐᒥ, ᐊᒻᒪ, ᐱᔭᕆᐊᑐᒐᔭᖅᑐᓂᒃ, ᐊᒻᒪ 
ᑭᓇᑐᐃᓐᓇ ᐃᖃᓗᑦᑑᑦᑎᐊᓄᓚᐅᕐᓯᒪᒻᐸᑕ, ᒥᑦᑐᓂ, ᐊᖁᑎᔪᖅ ᐅᐊᑦᑎᑦᑎᐊᕆᐊᖃᕐᒪᑦ; ᑕᐃᒃᑯᐊ ᓄᖅᑲᕈᑎᖏᑦ 
ᓇᕿᑕᐅᑲᓪᓚᒋᐊᖃᓲᖑᒻᒪᑕ ᓯᕗᒧᑦ ᐅᐱᑲᑲᓴᓐᓇᕐᒪᑦ. ᐊᖁᑎᐅᔪᑦ ᖃᐅᔨᓴᑦᑎᐊᕆᐊᖃᓱᖑᕗᑦ ᖃᖓᑕᓲᒧᑦ 
ᐊᖏᔪᒧᑦ ᒥᓐᓇᓱᐊᖅᑐᑎᒃ. 
 
ᑕᒪᒃᑯᐊ ᑕᑭᓕᒋᐊᕐᓯᓂᐅᒐᔭᖅᑐᑦ ᐅᑭᐅᓂᖃᐃ ᑕᓪᓕᒪᓂ ᖁᓕᓃᓪᓘᓐᓃᑦ, ᑕᒪᓐᓇ ᐃᑲᔪᕈᑕᐅᔪᓐᓇᕋᔭᕐᒪᑦ 
ᐱᓕᕆᕕᐅᔪᓂᒃ ᐃᒪᐃᑦᑐᓂᒃ: ᐳᓚᕋᑦᑐᓕᕆᓂᕐᒥᒃ, ᐅᔭᕋᓐᓂᐊᕐᓂᕐᒥᒃ. ᒥᑦᑕᕐᕕᕗᑦ ᑕᑭᓪᓕᒋᐊᖅᑕᐅᔭᕆᐊᖃᓛᖅᑐᖅ 
ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐊᖏᖃᑎᒋᑦᑎᐊᖅᐸᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅᒻ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, K-10. ᓇᓗᓇᐃᔭᕐᓯᒪᓂᖏᑦ ᐊᑭᑐᔪᓄᑦ. ᑕᑯᒃᓴᐅᔪᒥᒃ ᐱᖁᑎᒋᔭᐅᔪᓄᑦ. ᑲᑎᑦᑐᒋᑦ. 
ᐊᖓᔪᖅᑳᖃᕐᕕᐅᔪᖅ. $580,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, K-11. ᑕᑯᒃᓴᐅᔪᒥᒃ ᐱᖁᑎᒋᔭᐅᔪᑦ. ᑲᑎᑦᑐᒋᑦ. ᕿᑭᖅᑖᓗᒻᒥᐅᓂ, $1,194,000. 
ᐊᖏᖅᑭᓰ? ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑐᐹᓘᔪᖓ ᑕᑯᒋᐊᖅ $100,000-ᓂᒃ ᑕᕝᕙᓂ ᐃᑎᔪᒥ 
ᑐᓚᑦᑕᕐᕕᑦᓴᖅᓯᐅᕈᑎᑦᓴᓂᒃ ᑕᐃᑦᓱᒪ ᐊᖓᔪᖅᑳᑉ ᐃᖅᑲᓇᐃᔭᖅᑎᖏᑕᓗ ᑐᓂᔪᔭᖏᓐᓂᒃ ᐊᕐᕌᓂ, ᓇᐃᐱᑦᓯᓐᓇᕋᑦᓯ 
ᖃᓄᖅ ᑮᓇᐅᔭᖅᑑᑎᒋᔪᓐᓇᖅᑕᖏᓐᓂᒃ ᑲᐅᔨᓴᕐᓂᐅᑉ. 
 
ᐊᐱᕆᔪᒪᑐᐃᓐᓇᖅᑕᕋ ᐊᖓᔪᖅᑳᖅ: ᖃᐅᔨᒪᔪᖓ ᓯᑎ ᐱᕙᓪᓕᐊᓕᕆᐊᖓ ᐊᒻᒪᓗ ᑕᐅᑐᒐᖃᖅᓱᓂᑦᑕᐅᖅ 
ᐃᓱᒻᒪᓯᕐᒥᒃ. ᐱᓕᕆᕕᒃ ᐱᓕᕆᖃᑎᖃᓛᖅᑲ ᓯᑎᒥᒃ ᑕᒪᑐᒥᖓ ᐱᓕᕆᐊᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑎᖓ ᐃᖃᓗᐃᑦ ᓯᕗᓕᒐᓚᑦᑐᖅ ᐃᓘᓐᓇᖓᓂᒃ 
ᖃᐅᔨᓴᕐᓂᕐᒥᒃ ᒫᓐᓇ. ᐊᒻᒪᓗ ᐱᓕᕆᓂᐊᖅᑐᒍᑦ ᐱᓕᕆᐊᕆᔪᓐᓇᖅᑕᑎᓐᓂᒃ ᐃᑲᔪᖅᑐᕐᓗᒍ ᑕᒪᓐᓇ ᐱᕙᓪᓕᐊᓂᖓ 
ᓱᖅᑯᐃᒪᓂᐊᕐᓗᒍ ᖃᐅᔨᓴᕐᓂᖅ ᑲᔪᓯᑦᓯᐊᕋᓗᐊᕆᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᑐᐃᓐᓇᖅᑐᖓ ᑕᐃᑲᓂ ᖃᐅᔨᓴᕐᓂᕐᒥ...ᖃᐅᔨᒪᙱᒃᑲᓗᐊᖅᑐᖓ ᑕᐃᑲᓂ 
ᖃᐅᔨᓴᕐᓂᐅᖕᓛᖅᑐᒥ ᑕᐅᑐᒐᖃᕋᓱᐊᕐᓂᕐᒥᒃ ᐊᑑᑎᖃᓯᑳᓪᓚᒍᓐᓇᖅᑑᑎᓂᒃ ᓱᓚᑦᑕᕐᕕᖃᕐᓗᓂ ᑕᒫᓂ 
ᐊᑐᐃᓐᓇᕈᓐᓇᖅᑐᒥᒃ, ᒪᑯᐊ ᐱᔪᓐᓇᖅᓯᑐᐃᓐᓇᕆᐊᖃᕋᔭᖅᑐᑦᓴᐅᔪᑦ ᖁᐊᕐᓂᒃ ᐃᖃᓗᓕᕆᓃᑦ ᐱᔭᐅᕙᑦᑐᓂᒃ 
ᑭᓪᓛᓕᕝᕕᓕᐅᖅᓯᒪᔭᑦᑕ ᓯᓚᑖᒍᑦ ᑭᓇᒃᑯᑐᐃᓐᓇᕐᓄᑦ ᐱᔭᐅᕙᑦᑐᓂᒃ... 
 
ᓂᐅᕋᐃᓚᕿᑎᖃᑎᑕᕈᓐᓇᕋᔭᖅᑕᕗᑦ ᑕᒪᐅᖓ ᐊᒻᒪᓗ ᐊᑭᓕᖅᑐᐃᑎᓪᓗᒋᑦ ᐅᓯᔭᐅᓂᖏᓐᓄᑦ ᐃᖃᓗᐃᑦ 
ᐅᓯᔭᐅᒃᑲᓐᓂᕈᓐᓇᒻᒪᕆᓕᕐᓗᑎᒃ, ᐅᑎᓯᑉᐸᑕ. ᒫᓐᓇ ᑕᐃᒪ ᐅᒥᐊᕐᔪᐊᖅᑕᖃᖅᐸᓪᓚᐃᒻᒪᑦ. ᖃᓐᓂᓗᐊᖅᓱᓂᓗ. 
ᑕᑯᑦᓴᐅᖏᑦᑐᖅ. ᑕᐅᓇᓃᓚᐅᖅᑐᖅ ᐃᑉᐸᑦᓴᖅ. ᐊᐅᓪᓚᓚᐅᖅᐸᓪᓚᐃᖏᑦᑐᖅ. 
 
ᑕᐃᒪᐃᓕᕋᐃᑉᐸᑦ, ᐊᑭᓕᖅᑐᐃᒋᐊᖃᕋᔭᖅᑎᓪᓗᒍ ᐅᒥᐊᕐᔪᐊᖅ ᑭᓴᖅᓯᒪᑐᐃᓐᓇᕈᓂ ᓯᓚ ᐱᓪᓗᒍ, 
ᐱᑐᑦᓯᒪᒍᓐᓇᕋᔭᖅᑐᑦ, ᐱᑐᑦᓯᒪᓗᑎᒃ ᓂᐅᕋᐃᒍᓐᓇᕋᔭᖅᑐᑦ, ᖃᓄᐃᑦᑕᕋᓗᐊᖅᐸᑦ ᓯᓚ. ᑕᒪᓐᓇ 
ᐊᓐᓇᐅᒪᑦᓯᒍᓐᓇᕋᔭᖅᑐᖅ ᑮᓇᐅᔭᓂᒃ. ᓱᑲᓐᓂᖅᓴᖅ, ᐊᑭᑭᓐᓂᖅᓴᐅᑦᓱᓂ, ᐊᒻᒪ ᖃᓄᑐᐃᓐᓇᓕᒫᖅ 
ᓱᖏᖅᑑᑕᐅᔪᓐᓇᕋᔭᖅᑐᖅ ᖃᐅᔨᓇᓱᐊᕐᓂᕐᒥ ᑕᐃᒪᐃᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᙱᑦᑐᖅ ᓇᓪᓕᐊᑐᐃᓐᓇᖅ 
ᐃᖅᑲᓇᐃᔭᖅᑎᖁᑎᒪ ᐱᓕᕆᑲᑕᐅᑐᐊᕈᓂ ᖃᐅᔨᓴᕐᓂᕐᒥᒃ ᖃᐅᔨᓇᓱᐊᕋᔭᖅᑐᖅ ᑕᒪᒃᑯᓂᖓ ᖃᐅᔨᒍᑎᓂᒃ 
ᕿᒥᕐᕈᔭᐅᒐᔭᖅᑐᓂᒃ. ᖃᐅᔨᓇᓱᐊᓛᖅᑐᑦ ᐃᒪᐅᑉ ᐃᑎᓂᖓᓂᒃ, ᓯᑯᒥᒃ, ᖃᓄᐃᑦᑑᓂᖏᓐᓂᒃ, ᓄᓇᐅᓪᓗ 
ᐊᑐᒐᐅᒍᓐᓇᕐᓂᖏᓐᓂᒃ, ᐆᑦᑑᑎᒋᓗᒍ ᑕᒪᒃᑯᐊ ᑕᐅᑐᙳᐊᖅᑕᕗᑦ ᐱᓕᕆᐊᖑᑎᓪᓗᒋᑦ ᑕᐃᑰᓇ 
ᖃᐅᔨᓴᕐᓂᐅᓛᖅᑐᒃᑯᑦ ᒫᓐᓇ. 
 
ᓱᖅᑯᐃᒪᔪᖓ ᐃᓚᖏᑦ ᐃᓱᒻᒪᓰᑦ ᐅᖃᐅᓯᕆᑲᐃᓐᓇᖅᑕᑎᑦ ᐅᖃᐅᑕᐅᓛᕆᐊᖏᑦ ᑲᑎᒻᒪᔨᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᐃᑲᔪᓪᓚᕆᒍᓐᓴᕋᔭᕐᒪᖔᖅ.... ᐅᖃᖅᑲᐅᒻᒪ 
ᐅᕙᑦᓯᐊᕈᒋᐊᖅ ᑕᒃᑯᐊ ᓯᑎᒃᑯᑦ ᓯᕗᓕᕆᑎᖃᒐᓚᒋᐊᖏᑦ ᑕᒪᑦᓱᒥᖓ ᐱᓕᕆᐊᒥᒃ, ᑭᓯᐊᓂ ᐱᓕᕆᖃᑎᒋᓗᒋᑦ 
ᓯᑎᒃᑯᑦ ᖃᓄᑐᐃᓐᓇᓕᒫᖅ ᐱᔪᓐᓇᕐᕕᓕᒫᒃᑯᑦ ᐃᑲᔪᕋᓱᐊᕐᓗᒋᑦ ᐱᔪᓐᓴᖅᓯᓂᕐᒥᒃ...ᐊᑦᓱᐊᓗᒃ ᐅᑯᒪᐃᑦᑐᒥᒃ 
ᑐᕌᒐᐅᕙᓪᓚᐃᔪᖅ ᐊᒻᒪ ᐃᒪᐃᑉᐸᑦ ᓯᑎ, ᐃᑲᔪᖅᑕᐅᒡᒐᐃᓐᓇᕐᓗᓂ ᒐᕙᒪᒧᑦ, ᐃᒪᐃᒐᓱᐊᕈᓐᓇᕋᔭᖅᑐᖅ, 
ᓇᐃᐱᑦᓯᔪᓐᓇᓂᖅᐸᑕ ᑮᓇᐅᔭᓂᒃ ᓇᑭᑐᐃᓐᓇᖅ, ᑕᐃᒪ ᑮᓇᐅᔭᐃᑦ ᐊᑐᐃᓐᓇᕈᓚᕿᔪᓐᓇᕋᔭᕆᕗᑦ 
ᐊᑐᕈᓐᓇᕐᓗᓂᒋᑦ ᐊᓯᖏᓐᓄᑦ. 
 
ᑕᐃᒪ, ᐃᑲᔪᕐᓂᖅᓴᕆᑐᐊᕈᑦᑎᒍ ᕿᓈᒍᒪᑎᓪᓗᒋᑦ ᑮᓇᐅᔭᓂᒃ ᓇᒻᒥᓂᖅ... ᐃᑲᔪᓚᐅᕐᒪᕗᑦ ᐱᔭᕇᕐᓗᑎᒍᓗ ᐊᒻᒪ 
ᐱᐅᓕᑦᓯᓗᑕ ᑮᓇᐅᔭᑦᑎᓐᓂᒃ, ᒐᕙᒪᑦᑕ ᓄᓇᕗᒻᒥ ᑮᓇᐅᔭᖏᑦ, ᐊᑐᕈᓐᓇᕐᓗᒋᑦ ᐊᓯᖏᓐᓄᑦ; ᑕᒪᓐᓇ 
ᑭᙴᒪᓇᓪᓚᕆᒻᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓯᒪᐃᓚᒃ  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ. ᐃᔅᓯᕙᐅᑖᖅ. ᐄ, ᒥᓂᔅᑕᐅᕕᖃᕐᕕᒐ ᖃᓄᑐᐃᓐᓇᖅ 
ᐱᓇᓱᐊᕋᓱᑦᑎᑦᑎᔪᓐᓇᖅᑐᑦ ᓄᓇᓕᐸᐅᔭᐅᑉ ᐃᖅᑲᓇᐃᔭᖅᑎᖏᓐᓂ, ᐅᕝᕙᓘᓐᓃᑦ ᐊᓯᐊᒍᑦ, ᑭᓱᑐᐃᓐᓇᕐᒥ 
ᐃᑲᔪᖅᑎᑦᑎᓗᑎ ᖃᐅᔨᒪᓂᒃᑯᑦ ᐅᖃᐅᔪᐃᒋᐊᕐᓂᕐᒥ ᐅᕝᕙᓘᓐᓃᑦ ᖃᐅᔨᒪᓂᒃᑯ ᐃᑲᔪᕐᓂᕐᒥ ᑲᑎᒪᔨᕋᓛᑦ 
ᐱᔭᕆᐊᖃᕋᔭᖅᑕᖏᓐᓂ. 
 
ᐅᖃᐅᓯᕆᕋᑖᖅᑕᐃᑦ ᐱᐅᒋᔭᕋ ᑲᑎᒪᔨᕋᓛᑦ ᐊᓯᐊᓂ ᑮᓇᐅᔭᖃᖅᑎᑕᐅᓂᕐᒥ ᕿᓂᕐᓗᑎ, ᑕᒪᓐᓇ 
ᐃᑲᔪᕐᓱᒻᒪᕆᓐᓂᐊᖅᑕᕗ, ᐅᐱᓐᓇᕋᓂ. ᖃᓄᑐᐃᓐᓇᖅ ᐃᑲᔪᕋᓱᓐᓂᐊᖅᑕᕗ ᑲᑎᒪᔨᕋᓛᑦ ᐃᑲᔪᕈᓐᓇᓂᑦᑎᓐᓂ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. ᖁᔭᓐᓇᒦᒃ. ᑐᑐ. K-11, K-10. ᑕᑯᔅᓴᐅᔪᑦ ᓇᒻᒥᓂᕆᔭᐅᔪᑦ. ᑲᑎᑦᑐᒋ, 
ᕿᑭᖅᑖᓗᒻᒧ, $1-194,000. ᐊᖏᖅᑐᑦ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ 
 
ᐃᔅᓯᕙᐅᑕᖅ: ᑲᑎᑦᑐᒋ, ᑭᕙᓪᓕᕐᒧ, $700,000. ᐊᖏᖅᑐᑦ 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ 
 
ᐃᔅᓯᕙᐅᑕᖅ: K-12. ᓇᓗᓇᐃᔭᖅᓯᒪᓂᖏ ᐊᖏᔫᑎᓄ. ᑲᑎᑦᑐᒋ, ᕿᑎᕐᒥᐅᓄ, $200,000. ᐊᖏᖅᑐᑦ. 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ 
 
ᐃᔅᓯᕙᐅᑕᖅ: K-4. ᐱᕙᓪᓕᐊᑎᑦᑎᓂᕐᓄ ᐊᒻᒪ ᐃᖏᕋᔪᓕᕆᓂᕐᒧ. ᒥᓂᔅᑕᐅᕕᖃᕐᕕᐅᑉ ᓇᓗᓇᐃᖅᓯᒪᓂᖏ. 
ᑲᑎᑦᑐᒋ, ᐊᖏᔫᑎᓄ ᑮᓇᐅᔭᖅᑐᕈᑏᑦ, $2,874,000. ᐊᖏᖅᑐᑦ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᐃᓚᒋᔭᐅᔪᑦ ᐊᖏᖅᑐᑦ ᑖᓐᓇ ᒥᓂᔅᑕᐅᕕᖃᕐᕕᒃ ᐱᔭᕇᖅᑐᖅ? 

ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᐊᖓᔪᖅᑳᖅ ᐊᒻᒪ ᐃᖅᑲᓇᐃᔭᖅᑎᖏ. ᐅᖃᐅᓯᒃᓴᖃᕐᐱᑦ ᒪᑐᓂᖓᓄ, 
ᐊᖓᔪᖅᑳᖅ? 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐋᒡᒐ. ᖁᔭᓐᓇᒦᕈᒪᑐᐃᓐᓇᑕᒃᑲ ᐃᖅᑲᓇᐃᔭᖅᑎᒃᑲ ᐅᕙᓂ ᐃᑲᔪᕐᓂᖏᓐᓂ ᐊᒻᒪ 
ᑲᑎᒪᔨᕋᓛᑦ ᑖᓐᓇ ᐱᓕᕆᐊᕆᕋᑖᕋᑦᑎᒍ ᐊᒻᒪ ᖁᔭᓐᓇᒦᖅᑐᒋ ᑲᑎᒪᔨᕋᓛᑦ ᐅᖃᐅᔨᒋᐊᕐᓂᖏᓐᓂ ᐊᒻᒪ 
ᐱᖁᔭᖏᓐᓂ ᐊᒻᒪ ᐊᐱᖅᑯᑎᖏᓐᓂ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᓯᒪᐃᓚᒃ. ᐃᓚᒋᔭᐅᔪᑦ ᐊᖏᕐᐸᑦ ᑲᔪᓯᓗᑕ ᐊᓯᐊᓄ ᒥᓂᔅᑕᐅᕕᖃᕐᕕᒻᒧ, 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ? 
 
ᐃᓚᖏᑦ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᔅᓯᕙᐅᑕᖅ: ᐊᐱᕆᔪᒪᔭᕋ ᐊᖓᔪᖅᑳᖅ ᐱᓕᕆᐊᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᑦ, ᕿᓚᕝᕙᖅ, 
ᒪᑐᐃᕐᓂᖓᓄ ᐅᖃᐅᓯᒃᓴᖏᓐᓂ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐃᔅᓯᕙᐅᑖᖅ. ᑕᒫᓃᑦᑎᓪᓗᖓ ᑲᑎᒪᔨᕋᓛᑦ ᓴᖓᓂ, 
ᐊᐃᑉᐸᖃᕐᓂᐊᖅᑐᖓ ᐲᑕ ᓯᑳᑦ; ᐊᖏᔪᖅᑳᖅ, ᐊᒻᒪ ᐊᐃᕙᓚHᐊ ᑕᕐᕋᓕᒃ, ᐊᖏᔪᖅᑳᑉ ᑐᖏᓕᖓ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓂ. ᖁᕕᐊᑦᑐᖓ ᒫᓃᒋᐊᒃᓴᖅ ᐅᓐᓄᓴᐅᔪᖅ ᐅᖃᐅᓯᕆᓗᒋ ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪ 
ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄ ᐊᕐᕌᒍᒧ ᑮᓇᐅᔭᓕᕆᓂᕐᒧ 2005-06. 
 
ᐃᔅᓯᕙᐅᑖᖅ, ᐱᖃᓯᐅᑎᔪᑦ ᑮᓇᐅᔭᖃᖅᑎᑕᐅᓂᐅᔪᖅ $4,300,000 ᑲᓇᑕᒥ ᐃᓪᓗᓕᕆᔨᒃᑯ ᑯᐊᐳᕆᓴᖓᓂ 
ᐃᓪᓗᓄ ᐅᓪᓗᒥᒧ ᑎᑭᐅᒪᑎᑕᐅᓗᑎ ᐊᒻᒪ ᓴᓇᒋᐊᖅᑕᐅᓂᖏᓐᓄ ᐱᓕᕆᐊᖅ, ᐊᒻᒪ $10,000,000 ᐃᓪᓗᓄᑦ 
ᑲᓇᑕᒥ ᓄᑖᓂ ᓴᓇᔭᐅᓂᐊᖅᑐᓂ, ᐃᓪᓗᓕᕆᔨᕐᔪᐊᒃᑯᑦ ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪ ᐊᕐᕌᒍᒧ 2005-06 
$34,430,000. ᓄᓇᕗᑦ ᒐᕙᒪᒃᑯᖏ ᑐᓂᓯᓂᐊᖅᑐᑦ $21,193,000. 
 
ᑖᓐᓇ ᐊᖏᓂᖓ ᐊᒡᒍᖅᑕᐅᓯᒪᔪᖅ ᐊᖏᔫᑎᓄ ᐱᓕᕆᐊᖑᓲᓄ: ᐃᑭᑦᑐᒥᓂᕐᓄᑦ ᑭᖑᕕᕈᑏᑦ ᑮᓴᐅᔭᐃᑦ, 
ᓇᒻᒥᓂᖃᕐᓂᕐᒧᑦ ᐱᓕᕆᐊᑦ, ᓴᓇᔭᐅᒋᐊᕐᓂᖏᓐᓄ, ᐃᖏᕋᔾᔪᑎᓄ, ᐊᒻᒪ ᓄᑖᑦ ᐃᓪᓗᐃᑦ ᓴᓇᔭᐅᓂᖏᓐᓄ. 
 
ᐃᓚᒋᐊᖅᓗᒍ, ᐃᔅᓯᕙᐅᑖᖅ, ᑕᒫᓂ ᐊᕐᕌᒍᒥ ᓄᑖᓂ ᐃᓚᓯᓯᒪᔪᒍᑦ: ᓴᓇᔭᐅᒋᐊᕐᓂᖏᓐᓄ ᐃᓪᓗᓕᕆᔨᕐᔪᐊᒃᑯᑦ 
ᓇᒻᒥᓂᖏ ᐃᖅᑲᓇᐃᔭᖅᑎᓄ ᐃᓪᓗᐃᑦ. 
 
ᐃᑭᑦᑐᒥᓂᕐᓄ ᑭᖑᕕᕈᑎᓄ ᑮᓇᐅᔭᐃᑦ ᒫᓇᐅᔪᖅ ᐋᖅᑭᒃᓯᒪᔪᖅ $1,000,000. ᓇᒻᒥᓂᖅ ᑮᓴᐅᔭᖃᖅᑎᑦᑐᖅ 
ᓇᓪᓕᐅᒃᑯᒫᑎᒍᑦ ᐊᑕᐅᓯᕐᒧ ᐃᓚᒌᓄ ᐃᓪᓗᓂ ᓇᒻᒥᓂᕆᔭᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ. ᐊᑕᐅᓯᐅᖏᑦᑐᑦ 
ᐃᓪᓗᐃᑦ ᑲᑎᒻᒪᔪᑦ ᓇᓪᓕᐅᒃᑯᒫᖃᖅᑎᑕᐅᔪᖅ ᓄᓇᕗᑦ ᒐᕙᒪᖏᑕ ᐊᑦᑕᓇᖅᑐᒦᑐᑦ ᐊᐅᓚᑦᑎᓂᕐᒧ ᐱᓕᕆᕕᒻᒥ. 
 
ᐃᒃᓯᕙᐅᑕᖅ, ᓯᕗᓂᐊᒍᑦ, ᑖᓐᓇ ᑮᓇᐅᔭᖅ ᐋᖅᑭᒃᑕᐅᓚᐅᖅᓯᒪᔪᖅ $600,000 ᐊᑕᐅᓯᕐᒧᑦ ᐊᕐᕌᒍᒧᑦ. ᑭᓯᐊᓂᓕ 
ᐊᑭᑦᑐᐸᓪᓕᐊᓂᕐᒧᑦ ᐊᒻᒪᓗ ᐊᒥᓱᕈᑉᐸᓪᓕᐊᓂᖏᓐᓄᑦ ᐃᑭᖃᑦᑕᖅᑐᐃᑦ, ᐅᓄᖅᓯᑎᒋᐊᖃᓚᐅᖅᓯᒪᔭᕗᑦ ᐊᑭᑐᓂᖓ 
ᑮᓇᐅᔭᐅᑉ  

ᐊᑕᐅᓯᐅᖏᑦᑐᓂ ᐊᕐᕌᒍᓂ. ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ 2004-05 ᑮᓇᐅᔭᖅ ᐊᑐᖅᑕᐅᔪᒫᓐᓂᐊᖅᑐᖅ 
ᐃᓘᓇᖓᓂᒃ. ᒫᓐᓇᐅᔪᖅ, ᑎᒍᒥᐊᖅᑕᐅᔪᖁᑎᖃᖏᑎᐊᖅᑐᒍᑦ 2005 ᐊᒻᒪᓗ 2006 ᑮᓇᐅᔭᖓᓄᑦ. 
 
ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᒋᐊᒃᓴᖅ ᑲᑎᒪᔨᕋᓛᓂᒃ ᑖᓐᓇ ᓇᒻᒥᓂᖃᕐᓂᕐᒧᑦ ᐊᖏᕐᕋᓂᒃ 
ᐅᓄᖅᓯᑎᒋᐊᖅᑕᐅᓯᒪᔪᖅ $2 ᒥᓕᐊᓐᓂᑦ $3 ᒥᓕᐊᓐᓄᑦ 2005-ᒧᑦ. ᐊᓯᒃᑲᓐᓂᐊ $1 ᒥᓕᐊᓐ ᑐᕌᖅᑕᖃᓗᐊᖅᑐᖅ 
ᐊᖏᕐᕋᓄᑦ ᓴᓇᒋᐊᖅᑕᐅᔭᕆᐊᓕᓐᓄᑦ. ᓂᕆᐅᖏᒃᑲᓗᐊᖅᑐᒍᑦ ᑲᒪᒋᔭᖃᕐᓂᐊᕐᕆᐊᔅᓴᖅ ᐃᓘᓇᖏᓐᓂᒃ ᐊᕐᕌᒍᒥ 
ᐱᔪᒪᔭᐅᔪᓄᑦ, ᓇᓗᖏᓚᒍᑦ ᐱᔨᑦᑎᕈᑎᖃᑦᑎᑦᑎᒍᓐᓇᕐᓂᐊᕐᕋᑦᑕ ᑕᒪᒃᑯᓄᖓ ᐊᖏᕐᕋᒥ ᓴᓇᒋᐊᖅᑕᐅᒋᐊᓕᓐᓄᑦ. 
 
ᐊᖏᕐᕋᐅᔪᑦ ᓇᒻᒥᓂᖃᕐᓂᕐᒧᑦ ᐱᖃᓯᐅᔾᔨᒻᒥᔪᖅ ᑐᐊᕕᓐᓇᖅᑐᒃᑯᑦ ᓴᓇᒋᐊᖅᑕᐅᒋᓕᓐᓄᑦ, ᐃᓐᓇᑐᖃᐃᑦ 
ᐊᖏᕐᕋᖏᑕ ᓴᓇᒋᐊᖅᑕᐅᔾᔪᑎᖏᓐᓄᑦ, ᐊᒻᒪᓗ ᓄᓇᕗᒻᒥ ᓂᐅᕕᖅᑐᓄᑦ ᐊᑭᓖᔾᔪᑎᖓᓄᑦ, ᐃᓘᓇᑎᒃ 
ᐊᑐᐃᓐᓇᐅᓂᐊᖅᑐᑦ 2005-ᒥ.  
 
ᐊᒻᒪᑲᓐᓂᖅᑕᐅᖅ, ᐃᒃᓯᕙᐅᑕᖅ, ᐋᖅᑭᒋᐊᖅᓯᓯᒪᒻᒥᔪᒍᑦ ᐃᓚᖏᓐᓂᒃ ᑖᒃᑯᐊ ᐱᓕᕆᐊᖑᔪᑦ ᐊᕐᕌᒍᐊᓄᑦ 2005-06 
ᐊᑐᖅᑕᐅᑦᑎᐊᓂᖅᓴᐅᖁᓪᓗᒋᑦ ᐱᔭᕆᐊᓕᓐᓄᑦ ᓄᓇᕗᒻᒥᐅᑕᓄᑦ. ᑮᓇᐅᔭᓕᐅᖅᑕᐅᔪᓄᑦ ᑐᙵᕕᐅᒋᐊᓕᒃ 
ᐱᓕᕆᐊᑎᒍᑦ ᐊᔪᙱᔾᔪᑎᓄᑦ ᐊᖏᓪᓕᒋᐊᖅᑕᐅᓯᒪᔪᖅ $125,000 ᐊᒻᒪᓗ $6,500 ᐊᑐᓂᒃ ᐊᓯᒃᑲᓐᓂᖏᓐᓄᑦ 
ᐃᓚᒌᓄᑦ ᑕᒪᒃᑯᓄᖓᓕᒫᖅ ᐱᓕᕆᐊᖑᔪᓄᑦ. 
 
ᐅᓄᖅᓯᑎᑦᑎᓯᒪᒻᒥᔪᒍᑦ ᐊᖏᓂᖅᐹᒃᑯᑦ ᑐᓂᕐᕈᑎᓂᒃ ᐊᖏᕐᕋᐅᔪᓄᑦ ᓴᓇᒋᐊᕈᑎᓄᑦ ᐅᕙᙵᑦ $33,750 ᒪᐅᖓ 
$450,000, ᐊᒻᒪᓗ ᐲᖅᓯᓯᒪᓪᓗᑕ ᐊᑐᖅᑕᐅᖃᑦᑕᖅᑐᖅ ᐊᑭᖏᓐᓄᑦ ᑐᓂᕐᕈᑎᑦ. 
 
ᐃᒃᓯᕙᐅᑕᖅ, ᐃᓪᓗᓂᒃ ᓇᒻᒥᓂᖃᑦᑎᐅᔪᑦ ᐱᐊᓂᒃᓯᒍᓐᓇᕐᓂᐊᕐᓕᖅᑐᑦ ᓴᓇᒋᐊᕈᑎᒥᓂᒃ ᓈᒻᒪᑦᑎᐊᖁᓪᓗᒍ ᐊᒻᒪᓗ 
ᖃᓄᐃᖏᑦᑎᐊᕐᓗᓂᓗ ᐊᖏᕐᕋᖓ. 
 
ᐃᒃᓯᕙᐅᑕᖅ, ᑲᑎᑦᑐᒍ $10,583 ᒥᓕᐊᓐ, ᐃᓄᓐᓄᑦ ᐃᓪᓗᒋᔭᐅᔪᓄᑦ ᓄᑖᖑᖅᑎᕆᓂᕐᒧᑦ ᓴᓇᒋᐊᕈᑎᑦ ᓄᓇᕗᒻᒥ 
ᓇᒻᒥᓂᖃᑦᑎᓄᑦ ᐃᑲᔫᑎᑎᒍᑦ ᓴᖅᑮᓂᐊᖅᑐᑦ 147-ᐸᓂ ᐱᓕᕆᐊᖑᑲᐃᓐᓇᖅᑐᓂᒃ. ᑖᒃᑯᐊ ᐱᓕᕆᐊᖑᑲᐃᓐᓇᖅᑐᑦ 
ᐊᒃᑐᐃᓐᓂᖃᕐᓂᐊᖅᑐᑦ 1,331 ᐃᓪᓗᓂᒃ ᑲᑎᙵᔪᓂᒃ; 50 ᐳᓴᙵ ᐃᓪᓗᖁᑎᒋᔭᕗᑦ ᐱᑐᖃᐅᑎᒋᔪᑦ 25-ᓂᑦ 
ᐊᕐᕌᒍᓂᒃ ᐅᓪᓗᒥᐅᔪᖅ. ᐅᖓᑖᓂ 90 ᐳᓴᓐ ᐱᑐᖃᐅᓕᕐᓂᐊᖅᑐᑦ 25-ᓂᑦ ᐊᕐᕌᒎᓂᐊᖅᑐᓂᒃ ᖁᓕᓂ. 
 
ᐊᐱᖅᑯᑎᑕᖃᕋᓂᓗ, ᐃᒃᓯᕙᐅᑖᖅ, ᓄᓇᕗᒻᒥ ᓇᒻᒥᓂᖃᑦᑎᓄᑦ ᐃᑲᔫᑎᑎᒍᑦ ᐸᕐᓇᒍᑎᒥᒃ ᐱᒻᒪᕆᐅᔪᖅ 
ᑲᔪᓯᑦᑎᐊᕐᓂᖓᓄᑦ ᐃᓄᓐᓄᑦ ᐃᓪᓗᓕᕆᔨᒃᑯᑦ ᐃᓪᓗᖃᑦᑎᑦᑎᓂᖏᓐᓄᑦ. ᐊᒃᓱᒻᒪᕆᐊᓄᒃ ᐃᓄᒋᐊᓗᐊᖃᑦᑕᕐᓂᐅᔪᑦ 
ᐃᓪᓗᖁᑎᑦᑎᓐᓂᒃ ᐱᓯᒪᑦᑎᒋᐊᖃᑦᑎᑦᑎᔪᖅ ᐱᓕᕆᐊᖅᑎᓐᓂ. 
 
ᐃᒃᓯᕙᐅᑖᖅ, ᖃᐅᔨᒪᓇᓱᐊᕆᐊᖃᒻᒥᔪᒍᑦ ᐃᓘᓇᑎᒃ ᑲᑎᙵᔪᑦ ᐃᓪᓗᖁᑎᕗᑦ ᖃᓄᐃᖏᑦᑎᐊᕐᕋᓗᐊᕐᒪᖔᑕ 
ᐋᓐᓂᐊᖃᑦᑕᐃᓕᒪᓂᕐᒧᒃ ᐊᒻᒪᓗ ᐊᑦᑕᓇᐃᖅᓯᓯᒪᒋᐊᖃᕐᓂᕐᒧᑦ. ᐊᐅᓚᓲᓄᑦ ᐱᔨᑦᑎᕈᑎᓄᑦ ᑮᓇᐅᔭᖅ 
ᐱᑕᖃᐃᓐᓇᖅᑐᖅ ᒫᓂ $400,000. ᑖᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ ᐃᑲᔫᑎᒋᔭᐅᓪᓗᑎᒃ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᑲᑎᒪᔨᖏᑕ ᑲᔪᓰᓐᓇᑎᑦᑎᓂᖏᒍᑦ ᐊᙳᑎᓯᒪᒋᐊᖃᕐᓂᖏᓐᓄᑦ ᓴᓇᔭᐅᒋᐊᖃᑦᑐᓄᑦ 
ᐃᓪᓗᖁᑎᖏᓐᓄᑦ ᐃᓪᓗᓕᕆᔨᒃᑯᑦ. 
 
2005-06 ᑐᒡᓕᕆᓂᐊᕐᒪᒍᑦ ᐊᕐᕌᒍᑦᑕ, ᐃᒃᓯᕙᐅᑖᖅ, ᐱᑕᖃᑦᑎᑕᐅᓂᖓᓄᑦ ᐊᑭᖓᑎᒍᑦ ᑲᑐᔾᔨᓂᕐᒧᑦ ᐊᖏᔫᑎᓄᑦ 
ᐊᐅᓚᑦᔪᑎᓄᑦ ᑲᓇᑕᒥ ᓴᓇᔪᖃᓪᓗᕐ ᐃᓄᓐᓄᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᒃᓴᖏᓐᓂᒃ. 
 
ᐃᒃᓯᕚᖅᑎᓪᓗᑕ ᑕᒫᓂ ᐅᓐᓄᓴᒥ ᐅᖃᐅᓯᖃᑦᑎᓪᓗᑕ ᐃᓪᓗᓕᐅᕐᓂᕐᒥᒃ ᐊᕐᕌᒎᓂᐊᖅᑐᒧᑦ, ᓯᕗᓪᓖᑦ 80 ᐃᓪᓘᔪᑦ 
ᑖᒃᑯᑎᒎᓇ ᒫᓐᓇᐅᒧᖅ ᓴᓇᔭᐅᕙᓪᓕᐊᔪᑦ ᓇᒥᑐᐃᓐᓇᖅ ᓄᓇᕗᒻᒥ. ᑭᖑᓪᓕᖅ ᐃᓪᓗᓕᐅᕐᓂᐅᓂᐊᖅᑐᒥ, ᒫᓂᖃᐃ 
80 ᐃᓪᓗᐃᑦ ᑲᑎᙵᔪᑦ ᑐᓂᔭᐅᓂᐊᕐᒥᔪᑦ ᓴᓇᔭᐅᓂᐊᕐᓗᑎᒃ ᓄᓇᕗᒻᒥ ᓄᓇᓕᖏᓐᓂ. 

ᐱᐊᓂᒃᑕᐅᑉᐸᑕᓗ, $40 ᒥᓕᐊᓐ ᐊᑐᖅᑕᒥᓂᐅᓂᐊᖅᑐᖅ ᑕᒪᑐᒧᖓ ᐱᓕᕆᐊᖑᔪᒧᑦ; $20 ᒥᓕᐊᓐ ᑮᓇᐅᔭᑦ 
ᑖᒃᑯᓇᙵᑦ ᐊᑐᓂᒃ ᓄᓇᕗᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ, ᐊᒻᒪᓗ ᓄᓇᕗᒻᒥᐅᑦ ᐱᑕᖃᓕᕐᓂᐊᖅᑐᑦ 160-ᓂᑦ 
ᐃᓪᓗᑲᓐᓂᕐᓂᒃ ᑲᑎᙵᔪᓂᒃ ᐃᓄᓐᓄᒃ ᐃᓪᓗᓕᕆᔨᒃᑯᑦ ᐃᓪᓗᕈᑎᖏᓐᓂᒃ. 
 
ᐃᒃᓯᕙᐅᑖᖅ, ᐅᖃᐅᓯᒪᒻᒪᕆᒻᒪᑦ ᑕᒪᓐᓇ ᓄᓇᓕᓐᓂ ᑐᓂᔭᐅᖃᑦᑕᕐᓂᖅ ᐃᓄᓐᓄᒃ ᐃᓪᓗᒃᓴᓄᑦ ᐃᓪᓗᓕᕆᔨᒃᑯᑎᒍᑦ, 
ᐊᒻᒪᓗ ᐊᑕᐅᓯᐅᖏᑦᑐᒥ ᐊᕐᕌᒍᓚᐅᖅᑐᓂ, ᓄᑖᑦ ᐃᓪᓗᓕᐅᖅᑕᐅᓂᐊᖅᑐᑦ ᓴᓂᖅᔭᒃᑕᐅᓯᒪᒻᒥᔪᑦ ᐃᓚᖏᓐᓄᑦ 
ᑲᒪᒋᔭᐅᓂᐊᖅᑐᓄᑦ. 
 
ᑭᓯᐊᓂᓕ ᑕᐃᒪᙵᓂᑦ ᐃᓪᓗᓕᕆᔨᕐᔪᐊᒃᑯᑦ ᑲᒪᒋᖃᑦᑕᕆᐊᓕᕋᑦᑭᑦ, ᑐᓴᖃᖅᑕᖅᓯᒪᒐᒪ ᓇᒻᒥᓂᖃᖅᑎᐅᖃᑕᐅᔪᓂᑦ 
ᐊᒻᒪᓗ ᑕᒪᐃᓐᓂᐸᓗᒃ ᒪᓕᒐᓕᐅᖅᑎᐅᖃᑕᐅᔪᓂᒃ ᑕᒪᓐᓇ ᑲᒪᒋᓇᓱᐊᕐᓗᒍ ᑕᐃᒫᒃ ᐱᔪᓐᓇᔮᙱᒻᒪᑦ. 
 
ᐃᒃᓯᕙᐅᑕᖅ, ᓴᓇᓗᓂ ᐊᑕᐅᓯᕐᒥᒃ ᐃᓪᓗᓂᒃ ᑲᑎᙵᔪᓂᒃ ᓄᓇᓕᓐᓂ ᐊᑐᓂ ᐃᓪᓗᖃᕆᐊᖃᕐᓂᐅᔪᒥᒃ 
ᐋᖅᑮᙱᓪᓚᕆᒻᒪᑦ ᓇᒥᑐᐃᓐᓇᖅ. ᓴᓇᖔᖃᑦᑕᕈᑦᑕᓕ ᐃᓪᓗᓂᒃ ᓄᓇᓕᐅᔪᑦ ᐃᓪᓗᑖᕆᐊᖃᕐᓂᖅᐹᖏᑦ ᒪᓕᓪᓗᒋᑦ, 
ᐱᕚᓪᓕᑎᑦᑎᒍᓐᓇᕋᔭᓪᓚᕆᒃᑲᑦᑕ ᐃᓄᐃᑦ ᐃᓅᓯᖏᓐᓂᒃ. 
 
ᑕᐃᒫᒃ ᑲᒪᒋᒍᑦᑎᒍ ᐊᒥᐊᒃᑯᖃᒐᓛᒃᑲᔭᕋᓗᐊᖅᑐᒍᑦ. ᓈᒻᒪᒃᓴᖅᐳᖓ, ᑕᐃᒪᐃᒻᒪᑦ ᑐᓴᖅᑎᑦᑎᓗᖓ ᐊᕐᕌᒎᓐᓄᒃ 
2005-06-ᓄᒃ, ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᑦ ᐸᕐᓇᓯᒪᕗᑦ ᐃᓪᓗᓕᓂᐊᕐᓗᑎᑦ 15-ᓂᒃ 
ᑭᓇᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓐᓇᖅᑐᓂᒃ ᐊᑐᓂ ᑯᒑᕐᔪᒻᒥ ᐊᒻᒪᓗ ᐊᕐᕕᐊᓂ, ᐊᒻᒪᓗᑦᑕᐅᖅ ᖁᓕᓂᒃ 
ᐃᓪᓗᓕᓛᕆᓪᓗᑎᑦ ᓴᓂᕋᔭᒻᒥ, ᓴᓂᑭᓗᐊᕐᒥᒃ, ᑲᖏᖅᑐᒑᐱᒻᒥ, ᓇᐅᔮᓂ ᐃᒡᓗᓕᒻᒥᓗ. 
 
ᑲᒪᒋᔭᑦᑎᓐᓂᓪᓕ ᐃᖅᑲᓇᐃᔭᖅᑏᑦ ᐊᖏᕐᕋᖃᖅᑎᑕᐅᓂᖏᓐᓂᒃ, ᐃᒃᓯᕙᐅᑖᖅ, 80 ᓇᒻᒥᓂᖁᑎᒋᔭᒥᓂᐅᔪᑦ 
ᐊᒥᐊᒃᑯᓯᒪᒻᒪᑕ 1990-ᓂᓴᑦ ᐃᓪᓗᑦ. ᐃᒃᓯᕙᐅᑖᖅ, ᓂᐅᕕᐊᒃᓴᐅᔪᓐᓇᕐᓂᙱᒃᑯᑎᓪᓕ, ᑕᐅᑐᙳᐊᕈᓐᓇᖅᐸᑎᑦ 
ᖃᓄᐃᓕᖓᓂᕆᓕᖅᑕᖏᑦ ᒫᓐᓇ, ᖁᓕᑦ ᐅᑭᐅᑦ ᐊᓂᒍᖅᓯᒪᓕᖅᑎᓪᓗᒋᑦ. 
 
2005-06-ᓄᒃ ᐊᕐᕌᒎᓐᓄᒃ, ᑐᓂᓯᓯᒪᓕᕋᑦᑕ $500,000-ᓂᒃ ᑕᒪᒃᑯᐊ ᑲᒪᒋᔭᐅᖁᓪᓗᒋᑦ ᖃᓄᐃᓐᓂᖏᑦ ᐃᓄᐃᑦ 
ᐊᑦᑕᓇᖅᑕᐃᓕᒪᓂᖏᓪᓗ ᐃᓗᐃᑦ. ᐱᖓᓲᔪᖅᑐᑦ ᐃᓪᓗᐃᑦ ᑕᓪᓕᒪᓂᒃ ᓄᓇᓕᓐᓂ ᓴᓇᒋᐊᖅᑕᐅᒃᑲᓐᓂᓛᖅᑐᑦ. 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᑯᖏᑦ ᖁᔭᓕᕗᑦ ᒐᕙᒪᒃᑯᑦ ᐃᓕᓴᖅᓯᓯᒪᒻᒪᑕ ᐱᒻᒪᕆᐅᓂᖓᓂᒃ 
ᐃᓪᓗᖃᕐᓂᕐᒥᒃ ᓄᓇᕘᒥ ᐱᖁᑏᑦ ᐊᑭᑐᔫᑎᓄᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ. 
 
ᖁᔭᓕᒋᕗᒍᓪᓗ ᖁᓚᕐᓂᖃᕐᕕᒋᙱᓐᓇᑦᑎᒍᑦ ᑯᐊᐳᕇᓴᓐ-ᑰᓪᓗᑕ ᑕᒪᒃᑯᐊ ᓴᖅᑭᖅᑎᔪᓐᓇᖁᓪᓗᒋᑦ 
ᐃᓪᓗᑖᕆᐊᖃᕐᓂᒻᒪᕆᐅᔪᑦ ᐱᖁᑏᑦ ᐊᑭᑐᔪᓄᑦ ᐱᔨᑦᑎᕋᐅᑕᐅᓂᖏᓐᓄᑦ. 
 
ᑭᖑᓪᓕᖅᐹᒥᒃ, ᐃᒃᓯᕙᐅᑖᖅ, ᐅᖃᖃᑎᒋᒋᐊᒃᓴᕕᑦ ᓂᕆᐅᓐᓂᖃᑦᑎᐊᖅᐳᖓ ᑕᒪᒃᑯᐊ ᐃᓪᓗᓕᕆᓂᕐᓄᑦ 
ᐱᔨᑦᑎᕋᖅᑕᐅᕙᑦᑐᑦ ᓄᓇᕘᒥ ᐅᖃᐅᓯᕆᔪᓐᓇᕐᓗᒋᑦ ᐊᒻᒪᓗ ᑭᐅᖃᑦᑕᕈᒪᓪᓗᖓ ᐊᐱᖅᑯᑎᖃᑐᐊᕈᔅᓯ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵᓄᑦ 2005-06 ᐱᖁᑏᑦ ᐊᑭᑐᔫᑎᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᐊᐱᖅᓱᖅᑕᐅᔪᒃᓴᖃᖅᐱᓯ? 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐄ', ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᖑᔪᑦ ᐊᖏᖅᑐᐃᓐᓇᐅᕙᑦ ᑖᓐᓇ ᐊᐱᖅᓱᖅᑕᐅᖁᓪᓗᒍ? 

ᐃᖅᓱᑦᑎ, ᐊᐱᖅᓱᖅᑕᐅᔪᒃᓴᖅ ᐃᓯᖅᑎᑲᐃᓐᓇᕈᒃ.  
 
ᒥᓂᔅᑕ, ᑭᓇᐅᒻᒪᖔᖅ ᐊᐱᖅᓱᖅᑕᐅᔪᒃᓴᖁᑎᒋᔭᐃᑦ ᐅᖃᕆᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᐲᑕ ᓴᑳᑦ, ᐊᖓᔪᖅᑳᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᑯᖏᓐᓄᑦ. ᑕᓕᖅᐱᓐᓃᑦᑐᖅ, ᐃᓯᕋᑖᖅᑐᖅ ᐅᓐᓄᓴ, ᐊᖓᔪᖅᑳᑉ ᑐᖏᓕᖓᑦ, 
ᐊᐃᕝᕙᓚHᐊ ᑕᕐᕋᓕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᒃᓯᒃ ᐊᐱᖅᓱᖅᑕᐅᕝᕕᒻᒧᑦ, ᔅᑳᑦ, ᑕᕐᕋᓕᒃ. 
 
ᐃᒃᒥᐅᑕᐅᕗᖅ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐸ? ᑲᔪᓯᒋᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ, ᑐᙵᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖁᑏᒃᑭᒃ. ᖁᔭᓐᓇᒦᒃ 
ᖃᐃᔪᓐᓇᕋᑖᕋᔅᓯ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᐊᒃᓱᕈᕐᓇᕐᓂᖓᓂᒃ ᑖᒃᑯᐊ ᑯᐊᐳᕆᓴᐅᔪᑦ. ᓄᓇᕗᒻᒥ 
ᐃᓪᓗᑭᕐᓱᐃᓐᓇᕋᑦᑕ. ᐃᓪᓗᓕᕆᓂᖅ ᐊᒻᒪ ᐊᒥᓱ ᐃᓄᓯᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᑲᐅᙱᓕᐅᕈᑕᐅᔪᑦ ᐊᒃᑐᐊᓂᖃᕐᒪᑕ ᐃᓪᓗᑭᕐᓱᕐᓂᑦᒃᒧ ᑕᒪᓐᓇ ᐊᒃᓱᕈᕐᓇᕈᑎᒋᓪᓗᓂᐅᒃ ᒐᕙᒪᒃᑯᑦ. 
 
ᑲᑎᒪᔨᕋᓛᖑᔪᑦ ᐅᖃᕐᓯᒪᖅᑲᐅᒻᒪᑕ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᓴᓂᕐᕙᐃᓯᒪᒻᒪᑕ ᐃᓪᓗᓂ ᑕᒪᒃᑯᓄᖓ ᑭᓯᐊᓂᓕ 
ᐃᓪᓗᑭᕐᓱᑐᒻᒪᕆᐅᔪᓄᑦ. ᑲᑎᒪᔨᕋᓛᖑᔪᑦ ᖃᐅᔨᒪᔪᐃᓐᓇᐅᒐᓗᐊᑦ ᓄᓇᓕᐅᔪᓕᒫᑦ ᐃᓪᓗᑖᒃᑲᓐᓂᕆᐊᖃᖅᑐᑦ 
ᐊᒻᒪᓗ ᕿᓚᓈᖅᐳᑦ ᕿᒥᕐᕈᓂᕐᒧᑦ ᐃᒃᐱᓐᓇᕐᓂᖓᓂᒃ ᑕᒪᒃᑯᐊ ᐃᓪᓗᐃᑦ ᓄᓇᓕᓐᓄᖅᑕᐅᓂᖏᑦ 
ᐅᑕᖅᑭᔪᖁᑎᖃᖅᑐᓄᑦ ᐃᓪᓗᒃᓴᓂᒃ. 
 
ᑲᑎᒪᔨᕋᓛᖑᔪᑦ ᐃᓱᒫᓗᒍᑎᖃᕐᒪᑕ ᑕᒪᒃᑯᐊ ᐃᓪᓗᐃᑦ ᓴᓇᔭᐅᓂᖏᑦ ᐃᓚᖏᓐᓂ ᓄᓇᓕᐅᔪᑦ ᑲᔪᓯᕙᓪᓕᐊᖏᒻᒪᑕ 
ᐱᔾᔪᑎᒋᓪᓗᒍ ᑕᒪᒃᑯᐊ ᐃᓪᓗᓕᐅᖁᔨᓂᕐᒧᑦ ᑳᓐᑐᕌᒃᑖᕈᑕᐅᓇᓱᐊᖅᑐᑦ ᐅᖓᑖᓕᒃᓯᒪᓗᐊᖅᐸᒻᒪᑕ 
ᑮᓇᐅᔭᖁᑎᑦᑎᓐᓄᑦ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ ᐊᖓᔪᖅᑳᖑᔪᖅ ᐱᓕᕆᖃᑎᒋᖁᔭᐅᓪᓗᓂ ᑕᐃᒃᑯᓄᖓ 
ᑲᒪᔪᓄ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᕈᑕᐅᔪᓄᑦ ᐊᒻᒪᓗ ᓇᓗᓇᐃᖅᑕᐅᒋᐊᒃᑲᓂᕐᓗᑎᒃ ᐊᒃᓱᕈᕈᑕᐅᕙᒃᑐᑦ 
ᓴᓇᔨᐅᔪᓄᑦ ᑕᒪᓐᓇ ᐱᔾᔪᑎᒋᓪᓗᒍ ᐊᑐᐊᒐᐅᔪᓄᑦ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᑯᐊᐳᕆᓴᒃᑯᑦ ᐊᒃᓱᕈᕐᓂᕆᔭᖏᓐᓂᒃ ᐃᓕᓐᓂᐊᖅᑎᑦᑎᑲᓂᕐᓂᕐᒧᑦ 
ᓄᓇᕗᒻᒥᐅᑕᐅᔪᓂᒃ ᐃᓚᖃᕐᓗᑎᒃ ᓄᓇᕗᒻᒥ ᓯᓚᑦᑐᓴᕐᕕᐅᔪᓂᒃ ᓴᓇᔭᐅᓂᖏᓐᓄᑦ ᐃᓪᓗᐃᑦ ᓴᓂᑭᓗᐊᕐᒥ. 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ ᐊᖓᔪᖅᑳᖑᔪᒥᒃ ᑕᐃᒪᐃᑦᑐᓄᑦ ᑲᑐᔾᔨᖃᑎᖃᕐᓂᕐᒧᑦ ᑕᒪᒃᑯᐊ ᐊᔪᙱᑦᑐᑦ 
ᐊᒥᓱᕈᖅᐸᓪᓕᐊᖁᓪᓗᒋᑦ ᓄᓇᕗᒻᒥ ᑕᐃᒃᑯᐊ ᐊᒥᓱᒋᐊᕈᓐᓇᕐᓗᑎᒃ ᐃᓪᓗᐃᑦ ᓴᓇᔭᐅᔪᓐᓇᖅᑐᑦ ᑮᓇᐅᔭᓄᑦ 
ᐅᖓᑕᐅᔾᔨᓗᐊᕐᓂᖓᖏᓪᓗᑎᒃ. 
 
(ᑐᓵᔨᒃᑯᑦ) ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓕᑕᕐᓯᔪᑦ ᑕᒪᒃᑯᐊ ᐃᓪᓗᖃᕐᕕᒃᓴᓂᒃ ᓴᓇᓗᓂ ᐊᑭᑐᔪᐊᓗᓂᖏᑦ 
ᐱᔾᔪᑎᑑᙱᒻᒪᑕ. ᑕᒪᒃᑯᐊ ᐊᑭᑦᑐᕆᐊᕈᑕᐅᖃᑦᑕᕐᒥᒻᒪᑕ ᐃᓪᓗᓕᐅᕐᓂᕐᒧᑦ, ᓇᒻᒥᓂᖅ ᐃᓪᓗᑖᕈᒪᔪᖑ 
ᓄᖅᑲᖓᐅᑕᐅᓕᖃᑦᑕᕐᒪᑕ. ᑲᑎᒪᔨᕋᓛᖑᔪᑦ ᐃᓕᑕᕐᓯᕗᑦ ᐊᖓᔪᖅᑳᖑᔪᖅ ᑲᒪᔪᖅ ᐃᓪᓗᓕᕆᔨᒃᑯᓐᓄᑦ 
ᐊᖓᔪᖅᑳᖑᒻᒥᒻᒪ ᓄᓇᓕᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕈᑕᐅᔪᑦ ᐊᒻᒪ ᑎᓕᐅᖅᑕᐅᑲᓐᓂᖅᑐᓂ 
ᖃᐅᔨᓇᓱᐊᖃᑦᑕᕐᓂᐊᕐᓗᓂ ᖃᓄᖅ ᐊᑭᑭᓪᓕᒋᐊᕈᓐᓇᕐᒪᖔᑕ ᓄᓇᒥᒃ ᐱᕙᓪᓕᐊᑎᑦᑎᓂᐅᔪᑦ. 

(ᑐᓵᔨᒃᑯᑦ ᐃᓱᓕᑦᑐ) ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᐳᑦ ᑕᒪᒃᑯᐊ ᓴᓇᓯᒪᓂᖏᑦ ᐃᓪᓗᐃᑦ 
ᐊᑐᖅᑕᐅᔪᑦ ᐃᓪᓗᓕᐅᕐᓂᕐᒧᑦ ᐃᓄᓐᓄᑦ ᐃᓗᒃᓴᐅᔪᓂᒃ ᒪᓕᓗᐊᖅᐸᙱᒻᒪᑕ ᓄᓇᓕᐅᔪᑦ ᖃᓄᐃᑦᑑᓂᖏᓐᓄᑦ. 
ᑲᑎᒪᔨᕋᓛᖑᔪᑦ ᐅᐱᒍᓱᑉᐳᑦ ᐃᓪᓗᓕᕆᔨᕐᔪᐊᒃᑯᑦ ᑲᑐᔾᔨᓪᓗᑎᒃ ᑲᒪᓂᕆᔭᖓ ᑲᖏᖅᑐᒑᐱᒻᒥ ᐃᓐᓇᕐᓄᑦ 
ᑎᓴᒪᐅᓕᖓᔪᒥᒃ ᐃᓪᓗᓕᐅᕐᓂᐅᔪᖅ ᐊᒻᒪᓗ ᑎᓕᐅᕆᒋᐊᒃᑲᓂᖅᑐᑎᒃ ᐱᓕᕆᖃᑎᖃᖁᔭᐅᓪᓗᑎᒃ Hᐊᒻᓚᒃᑯᓐᓂᑦ, 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᓕᓐᓂ ᐃᓪᓗᓕᐅᖅᑎᐅᔪᓂᒃ ᐱᔭᕇᕋᓱᐊᓂᕐᒧᑦ ᓄᓇᓕᓐᓂ 
ᑎᑎᕋᐅᔭᖅᑕᐅᓯᒪᔪᓂᒃ ᐊᒻᒪᓗ ᓄᓇᓕᓐᓂ ᓴᓇᔭᐅᔪᓂᒃ ᓄᓇᕗᒻᒥ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᐳᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᕿᓄᐃᓐᓇᕆᐊᖃᕐᒪᑕ $1 
ᒥᓕᐊᓂᒃ ᐊᕐᕌᒍᑕᒫᑦ ᐃᑯᐊᓪᓚᒃᑐᓄᑦ ᑭᖑᕝᕕᖅᑕᐅᔭᕆᐊᖃᖅᑐᓂᒃ. ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓐᓂᖅᐳᑦ 
ᐃᓪᓗᓕᕆᔨᕐᔪᐊᑯᓐᓂᑦ ᑲᔪᓯᖁᔨᕗᑦ ᓴᖅᑮᓂᕐᒧᑦ ᐃᓕᓐᓂᐊᕈᑎᒃᓴᐅᔪᓂᒃ ᐱᔾᔪᑎᖃᖅᑐᓂᒃ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐃᓪᓗᒋᔭᐅᔪᓂᒃ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓕᑕᕐᓯᕗᑦ ᐱᑕᖃᕆᐊᖃᕐᓂᖏᓐᓂᒃ ᑲᔪᖏᕐᓴᐃᑲᓐᓂᕐᓂᕐᒧᑦ ᓇᒻᒥᓂᖃᕐᓂᕐᒧᑦ 
ᓄᓇᕗᒻᒥ. ᑭᓯᐊᓂᓕ, ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᐳᑦ ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᐊᒃᑕᕐᓇᖅᑐᒥᑐᐃᓐᓇᕆᐊᖃᖅᑐᑎᒃ ᐱᓇᓱᐊᕐᓂᖏᓐᓄᑦ ᓇᒻᒥᓂᖅ ᐃᓪᓗᖃᖅᑐᓄᑦ. ᑲᑎᒪᔨᕋᓛᖑᔪᑦ 
ᑎᐅᓕᕆᒃᑲᓂᖅᐳᑦ ᐊᖓᔪᖅᑳᖑᔪᒥᒃ ᑕᒪᒃᑯᐊ ᐊᑦᑐᖏᐅᑎᒃᓴᐅᔪᑦ ᐊᑐᕐᓗᑎᒃ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐃᒪᐃᑦᑐᓂᒃ ᓄᓇᕗᒻᒥ ᑎᒍᓯᔾᔪᑕᐅᔪᓂᒃ ᐃᑲᔪᕈᑕᐅᔪᒥᒃ ᐱᓕᕆᐊᓂᒃ ᐊᑦᑕᕐᓇᐃᖅᓯᒪᑦᑎᐊᕐᓗᑎᒃ ᑕᐃᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐅᑎᖅᑎᑦᑎᔪᓐᓇᕐᓂᐊᕐᒪᑕ ᐃᓚᖏᓐᓂᒃ ᑮᓇᐅᔭᓂᒃ ᑕᐃᒃᑯᐊ ᓇᒻᒥᓂᖅᑖᕋᓱᐊᖅᑐᑦ 
ᐊᑭᓕᔪᓐᓇᓂᙱᑉᐸᑕ . 
 
ᑲᑎᒪᔨᕋᓛᖑᔪᑦ ᐊᑐᓕᖁᔨᓪᓚᕆᑉᐳᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᒃᑯᑦ ᐱᖃᑎᖃᕐᓗᑎᒃ 
ᑮᓇᐅᔭᓕᕆᔨᒃᑯᓐᓂᑦ ᐊᒃᑕᓇᐃᕐᓯᒪᔪᓕᕆᔨᒃᑯᖏᓐᓂᒃ ᐱᔾᔪᑎᖃᖅᑐᓂᒃ ᐊᑐᐃᓐᓇᐅᔪᓂ ᖃᓄᖅᑑᕈᑕᐅᔪᓐᓇᖅᑐᓂᒃ 
ᓴᐳᔾᔨᓯᒪᓂᕐᒧᑦ ᑖᒃᑯᓂᖓ ᑮᓇᐅᔭᓂᒃ, ᓲᕐᓗ ᐃᓱᒪᒋᔭᐅᔪᓐᓇᐃᕈᓐᓇᖅᑐᓂᒃ ᐊᑐᖅᑐᐊᖅᑕᐅᔪᓂᒃ. ᑲᑎᒪᔨᕋᓛᖑᔪᑦ 
ᑎᓕᐅᕆᒃᑲᓂᖅᐳᑦ ᐊᖓᔪᖅᑳᒥᒃ ᕿᒥᕐᕈᓇᒃᑲᓐᓂᖁᓪᓗᒍ ᓄᓇᕗᒻᒥ ᐃᓪᓗᑖᕐᓂᕐᒧᑦ ᑎᒍᓯᔾᔪᑕᐅᔪᓐᓇᖅᑐᓂᒃ 
ᐃᑲᔪᕈᑕᐅᔪᓂᒃ ᑐᕌᒐᖃᕐᓗᑎᒃ ᐅᑎᑦᑎᑦᑎᔪᓐᓇᕐᓗᑎᒃ ᐊᑐᓚᐅᖅᑕᖏᓐᓂᒃ ᑕᐃᒃᑯᐊ ᓇᒻᒥᓂᖃᖅᑐᑦ 
ᐊᑭᓕᕐᓱᐃᔪᓐᓇᐃᓕᓐᓂᖅᐸᑕ. 
 
(ᑐᓵᔨᒃᑯᑦ): ᒪᓕᒐᓕᐅᖅᑏᑦ ᑎᓕᐅᕆᓪᓗᑎᒃ ᒥᓂᔅᑕᒥᒃ ᑕᒪᐃᓄᑦ ᕿᒥᕐᕈᓂᖃᖁᔭᐅᓪᓗᓂ ᓇᒻᒥᓂᖃᕐᓂᐅᔪᒧᑦ. 
ᕿᒥᕐᕈᓂᒃ ᑕᑯᓇᒃᑲᓂᕐᓗᓂ ᑕᐃᒃᓱᒪᓂ ᓇᒻᒥᓂᖃᕐᓂᐅᕙᓚᐅᖅᑐᒥᒃ ᒪᑯᑎᒎᓇ )ᒍᖦ ᐊᒻᒪᓗ ᐊᑐᕈᓐᓇᕐᓂᖅ 
ᐱᓕᕆᐊᖑᔪᓂᒃ; ᒪᕐᕉᓚᐅᖅᓯᒪᔫᒃ ᐱᓕᕆᐊᖑᔪᑦ ᑖᒃᑯᑎᒎᓇ ᑯᐊᐳᕇᓴᓐᑯᑦ, ᐊᒻᒪᑕᐅᖅ ᖃᐅᔨᓴᕐᓂᕐᒥᒃ 
ᐱᔪᓐᓇᕐᓂᕆᔭᐅᔭᕆᐊᓕᓐᓄᑦ. 
 
ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᕿᒥᕐᕈᓂᕐᒥᒃ ᐊᒻᒪᓗ ᐅᖃᕈᑎᖃᕐᓂᕐᒥᒃ ᐊᓯᔾᔨᖅᑕᐅᒍᒪᔪᓄᑦ ᑯᐊᐳᕇᓴᓐᑯᑦ 
ᐊᖏᕐᕋᒥᒃ ᓇᒻᒥᓂᖃᕐᓂᕐᒧᑦ ᐱᓕᕆᐊᖑᔪᒧᑦ ᓯᕗᓂᐊᒍᑦ ᑭᖑᓪᓕᖅᐹᒥ ᐃᓱᒪᓕᐅᕈᑕᐅᓚᐅᖏᑎᓪᓗᒍ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᑲᑎᒪᔩᑦ ᑎᓕᐅᕆᒻᒥᔪᑦ ᒥᓂᔅᑕ ᕿᒥᕐᕈᓗᓂ ᒫᓐᓇᐅᔪᖅ ᐱᔪᓐᓇᕐᓂᕐᒧᑦ 
ᐊᑐᖅᑕᐅᔭᕆᐊᓕᓐᓂᒃ ᐊᖏᕐᕋᒧᑦ ᓴᓇᒋᐊᖅᑕᐅᔾᔪᑎᒃᓴᓄᑦ. ᑲᑎᒪᔩᑦ ᑐᑭᓯᔪᑦ ᐋᑭᒃᓯᒪᓂᕆᔭᖓ 
ᑕᐃᒪᐃᓪᓗᐊᖃᑎᖃᕆᐊᓕᒃ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᐊᖅᓯᔾᔪᑎᖏᓐᓂᒃ ᓇᓗᓇᐃᖅᓯᖁᓪᓗᒋᑦ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ ᐊᑐᖅᑕᐅᒍᓐᓇᕐᓗᑎᒃ ᐱᓕᕆᐊᖑᑲᐃᓐᓇᖅᑐᓄᑦ. 
 
ᑭᓯᐊᓂᓕ, ᑲᑎᒪᔩᑦ ᐃᓱᒪᖃᕆᕗᑦ ᑖᓐᓇ ᐋᖅᑭᒃᓯᒪᓂᐅᔪᖅ ᐊᑕᐅᓯᕐᒧᑦ ᑐᙵᓂᖃᕆᐊᖃᖏᒻᒪᑦ 
ᑐᒃᓯᕋᐅᑎᓕᐅᖅᑑᑉ ᐊᕐᕌᒍᑕᒫᑦ ᑮᓇᐅᔭᓕᐊᖓᓂᒃ. ᖃᐅᔨᒪᔪᐃᓐᓇᐅᒻᒪᑕ ᑲᑎᒪᔩᑦ, ᐊᑭᑐᔪᒻᒪᕆᐊᓘᒻᒪᑦ 
ᐃᓚᖃᑦᑐᓂ; ᑕᐃᒪᐃᒻᒪᑦ, ᑲᑎᒪᔩᑦ ᑮᓇᐅᔭᓕᐊᖑᕙᑦᑐᒥᑦ ᑮᓇᐅᔭᖁᑎᓄᑦ ᐊᒃᑐᐊᓂᖃᕐᓗᓂ ᐊᒥᓲᓂᖏᓐᓄᑦ 
ᐃᓚᒌᑦ ᐃᓪᓗᖃᑦᑐᐃᑦ. 
 



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐅᖃᐅᓯᙵᐅᑎᒃᑲ.... ᐅᑉᐱᕈᓱᒃᑲᒪ ᒥᓂᔅᑕ ᐅᖃᐅᓯᖃᖅᓯᒪᔪᖅ ᑕᒪᑐᒧᖓ, ᐊᒻᒪᓗ ᖁᔭᓐᓇᒦᖅᑐᒍ 
ᐅᖃᐅᓯᙵᐅᑎᖏᓐᓄᑦ. (ᑐᓵᔨᒃᑯᑦ): ᑲᑎᒪᔩᑦ ᐃᓱᒫᓘᑎᖃᒻᒪᑕ ᓈᒻᒪᖏᑦᑐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂᒃ 
ᐱᑕᖃᕐᓂᖓᓄᑦ ᓄᓇᓕᓐᓂ ᐱᓗᐊᖅᑐᒥᒃ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᓂᒃ. ᑲᑎᒪᔩᑦ ᐃᓕᑕᖅᓯᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᑖᕆᔭᐅᒍᓐᓇᖅᑐᑦ ᑲᙵᔪᑦ ᓄᑖᖑᓗᐊᕐᒪᑦ 
ᖃᐅᔨᓴᖅᑕᐅᑦᑎᐊᕐᕆᐊᖓᓂᒃ ᐊᑑᑎᖃᕐᓂᖓᓄᑦ. ᑭᓯᐊᓂᓕ, ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ 
ᐃᓱᒪᒋᔭᖃᖁᔭᐅᓪᓗᓂ ᓱᓕᓪᓚᕆᓐᓂᕋᕈᒥᒃ ᓂᐅᕕᐊᕆᔭᐅᒃᑲᓂᕐᓂᕐᒧᑦ ᐊᑐᖅᑕᐅᒍᓐᓇᖅᑐᒥᒃ ᒐᕙᒪᒃᑯᓐᓄᑦ 
ᓄᓇᕗᒻᒥ ᐃᖅᑲᓇᐃᔭᖅᑎᖏᑦ ᓇᒻᒥᓂᖃᑦᑐᑦ ᐊᖏᕐᕋᒥᓂᒃ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᑲᑎᒪᔨᕋᓛᑦ ᐅᑉᐱᕈᓱᙱᒻᒪᑕ ᒐᕙᒪᒃᑯᑦ ᓄᓇᕗᒻᒥ ᓇᒻᒥᓂᕆᔭᐅᔪᑦ ᐃᖅᑲᓇᐃᔭᖅᑎᓄᑦ 
ᐃᓪᓗᒋᔭᐅᒧᑦ ᐊᑲᐅᓂᖅᐹᖑᒋᐊᖓᓂᒃ ᐊᑐᖅᑕᐅᒍᓐᓇᖅᑐᖅ ᐃᓪᓗᖃᑦᑎᑕᐅᓂᖏᓐᓄᑦ ᐃᖅᑲᓇᐃᔭᖅᑏᑦ. ᑲᑎᒪᔩᑦ 
ᐃᓕᑕᖅᓯᔪᑦ ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᒧᑦ ᓄᓇᕗᒻᒥ ᒫᓐᓇᐅᔪᖅ ᐊᑐᖅᑐᐊᖅᑕᐅᓂᒃᑰᖓᒻᒪᑕ. 
 
ᑲᑎᒪᔩᑦ ᖃᐅᔨᓪᓗᑎᒃ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᓴᓇᒋᐊᖅᓯᒪᓕᖅᑐᑦ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᓂᒃ. 
ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ ᑲᔪᓯᖁᔭᐅᓪᓗᓂ ᖃᐅᔨᓴᕐᓂᕐᒥᒃ ᐊᑐᖅᑐᐊᕐᓂᕐᒧᑦ ᐊᑐᖅᑕᐅᒍᓐᓇᕐᓗᓂ 
ᐃᖅᑲᓇᐃᔭᖅᑎᓄᑦ ᓄᓇᓕᓕᒫᓂ. 
 
ᑭᖑᓪᓕᖅᐹᒥ, ᑲᑎᒪᔩᑦ ᐊᓕᐊᓇᐃᒍᓱᑉᐳᑦ ᑕᑯᔭᕆᐊᔅᓴᖅ ᓴᖅᑭᑕᐅᕋᑖᖅᑐᒥᒃ ᓄᓇᕗᒻᒥ ᖁᓕᓄᑦ ᐊᕐᕌᒍᓄᑦ ᐃᓄᐃᑦ 
ᐃᓗᒃᓴᖏᑕ ᐸᕐᓇᒍᑎᒥᒃ. ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ ᐱᓕᕇᓐᓇᕐᓗᓂ ᐱᓕᕆᖃᑎᖃᕐᓂᒃᑯᑦ ᓄᓇᕗᑦ 
ᑐᙵᕕᒃᑯᓐᓂᑦ ᓴᖅᑮᔪᓐᓇᖁᓪᓗᒋᑦ ᑲᑐᔾᔨᓂᒃᑯᑦ ᐃᓱᒻᒥᖅᓱᐃᓐᓇᓱᐊᖅᑎᓪᓗᒋᑦ ᒐᕙᒪᑐᖃᒃᑯᓐᓂᑦ 
ᐃᓪᓗᑖᕆᐊᖃᕐᓂᖏᓐᓄᑦ ᓄᓇᕗᒻᒥ. 
 
ᑕᐃᒪ ᐱᐊᓂᒃᐳᖓ ᐅᖃᐅᓯᕆᔭᓐᓂᒃ 2005-2006 ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᓄᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓄᑦ. (ᑐᓵᔨᒃᑯᑦ): ᐃᒻᒥᒃᑯᑦ ᑲᑎᒪᔩᑦ ᐊᐱᖁᑎᖃᕈᒪᒍᑎᒃ ᐊᐱᖅᓱᕈᓐᓇᖅᓯᕗᑦ ᐅᕝᕙᓘᓐᓃᑦ 
ᐅᖃᐅᓯᒃᓴᖃᕈᑎ ᑲᔪᓯᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑲᔪᓯᓚᐅᖏᓂᑦᑎᓐᓂ ᐃᖅᑲᐃᑎᒍᒪᓪᓗᒋᑦ ᑲᑎᒪᔩᑦ ᒪᓕᒐᕗᑦ ᒪᓕᓪᓗᒍ ᒪᓕᒐᖅ 
77(1) 10 ᒥᓂᔅᖃᕋᕕᒃ ᓂᓪᓕᕈᒪᒍᕕᑦ, ᐊᒻᒪᓗ ᒪᓕᓪᓗᒍ ᒪᓕᒐᖅ 77(2), ᒪᓕᑦᑐᒍ ᐃᓱᒪᔅᓱᕈᑎᖓ ᐃᒃᓯᕙᐅᑕᐅᑉ, 
ᑲᑎᒪᔨ ᐅᖃᕈᑎᖃᕈᓐᓇᖅᑐᖅ ᐊᑕᐅᓯᐊᖏᓪᓗᓂ ᐅᖃᕈᑎᒋᔭᐅᔪᒧᑦ, ᑭᓯᐊᓂᓕ ᐃᓘᓇᑎᒃ ᑲᑎᒪᔩᑦ ᐅᖃᕈᒪᓯᒪᔪᑦ 
ᓂᓪᓕᓚᐅᖅᑎᓪᓗᒋᑦ. 
 
ᐅᖃᐅᓯᑐᐃᓐᓇᐃᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᖅᑕᐃᓐᓇᕆᕗᒪᕙᒃᑲ ᒥᓂᔅᑕᐅᔪᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᖃᐃᔪᓐᓇᕋᑖᕐᒪᑕ. 
 
ᐱᓕᕆᕝᕕᐅᔪᓂᒃ ᓇᓕᐊᖑᒻᒪᖔᑎᒃ ᖃᐅᔨᒪᒋᐊᖃᑦᑕᕋᑖᕋᒪ. ᒪᕐᕉᒻᒪᑎᒃ ᐱᓕᕆᕝᕕᐅᔫᒃ ᓂᕈᐊᖅᑕᐅᕝᕕᒋᔭᓐᓄ 
ᑲᒪᒋᐊᖃᖅᑑᔫᒃ, ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᑲᒪᒋᐊᖃᖅᑐᑎᒃ. 
 
ᐱᔾᔪᑎᐅᔪᓂᒃ ᐊᒥᓱᓂᒃ ᓴᖅᑭᖅᑐᖃᖅᐸᒻᒪ, ᐱᓇᓱᐊᕈᓯᑕᒫᑦ, ᑲᒪᒋᔭᐅᔭᕆᐊᖃᖅᑐᑎᒃ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᓪᓗ, ᐊᒻᒪᓗ ᑖᒃᑯᐊᒃ ᐊᑕᕙᓪᓚᐃᒻᒪᑎᒃ ᒪᓕᑦᑐᒋᑦ ᐱᔾᔪᑎᑦ. 
ᐃᓄᐃᑦ ᐊᓪᓚᕝᕕᓐᓅᖃᑦᑕᕐᒪᑕ, ᐊᒻᒪᓗ ᐅᓪᓗᒥᐅᔪᖅ ᒪᕐᕉᓐᓂᒃ ᖃᕋᓴᐅᔭᒃᑯᑎᒍᑦ ᑎᑎᖅᑲᐅᓯᐊᖅᑲᐅᒋᓪᓗᖓ 
ᐃᓅᓐᓂᒃ ᐃᖃᓗᑦᑑᑦᓯᐊᕐᒦᙶᖅᑐᑎᒃ ᐃᑲᔪᖅᑕᐅᔪᒪᓪᓚᕆᑦᑐᑎᒃ ᒪᐃᔭᒧᑦ, ᐅᕙᓐᓄᓪᓗ, ᐅᑕᖅᑭᔪᓂᒃ ᐃᓪᓗᒃᓴᒧᑦ 
ᓯᕗᓪᓕᖅᐸᐅᑎᑕᐅᔪᒪᓪᓗᑎᒃ. 
 



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

249 

ᐅᖃᓕᒫᒐᑖᕋᒪ ᖃᐅᔨᓴᕈᑎᒥᓂᕐᓂᒃ ᓈᓴᐅᑎᒃᑯᑦ, ᖃᐅᔨᓴᕈᑎᔅᓯᓐᓂᒃ ᖃᓄᐃᓕᖓᓕᕐᒪᖔᑕ ᐃᓪᓗᑖᕆᐊᓕᐅᔪᑦ, 
ᐊᒻᒪᓗ ᒪᓕᓐᓂᕈᒃᑭᑦ ᖃᐅᔨᓴᕈᑎᓯ, ᒪᓕᑦᑕᐅᔭᕆᐊᓕᐅᔪᖁᑎᓯ ᐊᑐᕐᓂᕈᒃᑭᑦ, ᐃᖃᓗᑦᑑᑦᓯᐊᖅ 
ᐃᓪᓗᑭᔅᓴᕐᓂᕋᕋᔭᙱᓐᓇᔅᓯᐅᒃ. 
 
ᐊᖏᖃᑎᒋᙱᓚᒃᑲᓕ. ᖃᐅᔨᔪᒪᒐᔭᖅᑐᖓ, ᐅᐊᑦᑎᐊᕈᒃᑲᓐᓂᖅ ᐊᐱᖅᓱᕈᓐᓇᖅᓯᒍᑦᑕ, ᐊᐱᕆᓗᓯ ᖃᓄᖅ 
ᖃᑦᑎᓂᓪᓗ ᐃᓪᓗᖃᖅᑎᑦᑎᕙᒻᒪᖔᔅᓯ ᓄᓇᕘᒥ. ᑎᓴᒪᐅᒻᒪᑦ ᑕᓪᓕᒪᓪᓘᓐᓃᑦ ᖃᐅᔨᓴᕈᓯᓯ ᐅᕙᓂ, 
ᖃᐅᔨᔪᒪᒐᔭᖅᑐᖓ ᑕᒪᒃᑯᓂᖓ. 
 
ᒥᓂᔅᑕᐅᔪᖅ ᑐᑭᓯᖁᕙᕋ ᐃᖅᑲᓇᐃᔭᖅᑎᖏᓪᓗ ᐃᖃᓗᑦᑑᑦᓯᐊᕐᒥ ᐃᓪᓗᑭᔅᓴᑐᒻᒪᕆᐅᒻᒪᑕ. ᐃᓄᐃᑦ 
ᐃᓪᓗᑖᕆᐊᖃᓪᓚᕆᑉᐳᑦ, ᐃᓐᓇᑐᖃᑦ ᐃᓪᓗᑖᕆᐊᖃᓪᓚᕆᑉᐳᑦ, ᒪᒃᑯᓐᓂᖅᓴᑦ ᖃᑕᙳᑎᒌᑦ 
ᐃᓪᓗᖃᖅᑎᑕᐅᔭᕆᐊᖃᓪᓚᕆᑉᐳᑦ. ᐃᓄᒋᐊᓗᐊᖅᑐᖃᓲᖑᕗᖅ ᐃᓪᓗᓂ. 
 
ᐃᓄᐃᑦ ᐃᑲᔪᖅᑕᐅᔭᕆᐊᖃᖅᐸᒻᒪᑕ ᐃᓪᓗᑖᖅᑎᓪᓗᒋ, ᐊᒻᒪᓗ ᑐᑭᓯᕗᖓ ᒥᓂᔅᑕᐅᔪᖅ ᐊᒃᓱᕈᕐᓇᖅᑐᒥᒃ 
ᐱᓕᕆᐊᖃᓛᕐᒪᑦ ᐃᓪᓗᑖᖅᑎᑦᑎᓇᓱᐊᕐᓗᓂ ᓯᕗᓂᒃᓴᑦᑎᓐᓂ. ᑐᓴᐃᓐᓇᖃᑦᑕᓲᖑᒐᒪ ᖃᐅᔨᓴᕈᑎᒥᓂᕐᓂᒃ 
ᓈᓴᐅᑎᒃᑯᑦ; ᓇᒻᒥᓂᖅ ᖃᐅᔨᒪᒻᒪᕆᑦᑕᕗᑦ: 3,000-ᓂᒃ ᐃᓪᓗᑖᖅᑐᖃᑦᑕᑲᐅᑎᒋᔪᖃᕆᐊᖃᖅᐳᖅ ᓄᓇᕘᒥ, ᐊᒻᒪᓗ 
$1.5 ᕕᓕᐊᓂᒃ ᐊᑐᕆᐊᖃᖅᑐᑎᒃ ᐊᕙᑎᑦ ᐅᑭᐅᖑᓂᐊᖅᑐᓂᒃ, ᐊᒻᒪᓗ ᖁᕕᐊᑉᐳᖓ ᒥᓂᔅᑕᐅᔪᖅ 
ᐱᓕᕆᖃᑎᖃᕐᒪᑦ ᓄᓇᕗᑦ ᑐᙵᕕᒃᑯᓐᓂ ᐊᔭᐅᕆᒋᐊᒃᑲᓐᓂᕋᓱᐊᖅᑐᑎᒃ ᒐᕙᒪᑐᖃᒃᑯᓐᓂᒃ. 
 
ᑲᑎᒪᔨᕋᓛᖑᓪᓗᑕᖃᐃ ᑲᑎᒪᑎᓪᓗᑕ ᐅᑭᐊᒃᓵᖑᓚᐅᖅᑐᒥᒃ ᐅᖃᐅᓯᖃᓚᐅᖅᓯᒪᒐᑦᑕ ᐃᑲᔪᖅᑕᐅᒍᑦᑕ ᒪᐃᔭᐅᔪᓄᑦ 
ᓄᓇᕗᑦ ᒪᐃᔭᒃᑯᑦ ᑲᑐᔾᔨᖃᑎᒌᖏᒍᑦ ᐊᔭᐅᕆᒋᐊᒃᑲᓐᓂᒻᒪᕆᒃᑲᔭᕐᓗᑎᑦ, ᑕᐃᒃᑯᐊ ᒪᐃᔭᐅᔪᑦ ᐊᑦᑐᐃᓂᖃᓪᓚᕆᒻᒪᑕ 
ᐋᑐᕚᒥ. ᑲᑐᔾᔨᖃᑎᒌᑦᑕᖃᕐᒪᑦ ᓄᓇᓕᕋᓛᖑᓂᖅᓴᓄᑦ ᐃᑲᔪᖅᓱᐃᒍᓐᓇᕋᔭᓪᓚᕆᑦᑐᑦ ᐅᕙᑦᑎᓐᓂᒃ ᐅᑭᐅᖅᑕᖅᑐᒥᒃ 
ᐊᒻᒪᓗ ᐊᒃᓱᕈᕐᓇᖅᑐᒻᒪᕆᐅᓂᐊᑐᓂ ᑕᒪᓐᓇ, ᓄᓇᕘᒥᐅᑕᐅᔪᐃᑦ ᐃᓕᔅᓯᓐᓂᒃ ᑕᑎᖃᕐᒪᑕ ᐃᓪᓗᑖᖅᑎᑕᐅᓗᑎᑦ. 
 
ᐅᖃᕈᓐᓇᙱᒻᒪᕆᑉᐳᖓ ᖃᓄᖅ ᑕᒪᓐᓇ ᐱᒻᒪᕆᐅᓂᖓᓂᒃ ᐊᒻᒪᓗ ᐃᖃᓗᑦᑑᑦᓯᐊᕐᒥᐅᑦ ᐃᓪᓗᑖᕆᐊᖃᕐᓂᖏᓐᓂᒃ. 
ᐊᔪᐃᓐᓈᕐᒪᑕ ᐃᑲᔪᖅᑕᐅᔪᒪᓪᓗᑎᑦ. ᖃᐅᔨᒪᑦᑎᐊᖅᑐᖓᓗ ᓄᓇᓕᓕᒫᓐᓂ ᑕᐃᒪᐃᑦᑑᒻᒪᑦ. ᑕᐃᒪᐃᒻᒪᑦ, 
ᐃᖃᓗᑦᑑᑦᓯᐊᖅ 23-ᖓᓐᓃᑐᐃᓐᓇᕐᒪᑦ, ᑕᐅᑐᙳᐊᕈᓐᓇᖅᐳᖓ ᖃᓄᖅ ᑕᒪᓐᓇ ᐱᒻᒪᕆᐅᓂᖓᓂᒃ ᐊᒻᒪᓗ ᐃᓄᐃᑦ 
ᐃᓪᓗᑖᕆᐊᖃᒻᒪᕆᓐᓂᖏᓐᓂᒃ ᑯᒑᕐᔪᒻᒥ ᐊᕐᕕᐊᓂᓗ. 
 
ᖃᐅᔨᒪᕗᖓ ᐊᕐᕕᐊᓂ, ᐅᑭᐊᒃᓵᖑᓚᐅᖅᑐᒥᒃ, ᐃᓄᖏᑦ ᐊᒥᓱᕈᑲᓪᓚᒃᓯᒪᒻᒪᕆᒻᒪᑕ. ᓱᕈᓯᖃᐅᖅᑑᒻᒪᑦ ᐅᑭᐅᓕᓐᓂᒃ 
15 ᐊᑖᓂᓗ, ᑕᐃᒪᐃᒻᒪᑦ ᓱᕈᓰᑦ ᐱᕈᖅᐸᓪᓕᐊᑎᓪᓗᒋᑦ, ᐅᑭᐅᖅᑖᖅᐸᓪᓕᐊᑎᓪᓗᒋᑦ, ᓇᒻᒥᓂᖅ 
ᖃᑕᙳᑎᖃᓕᓲᖑᒻᒪᑕ, ᕿᑐᕐᖏᐅᖅᐸᑦᑐᑎᓪᓗ. ᐅᔾᔨᖅᓱᑦᑎᐊᕆᐊᖃᖅᐳᓯ ᐸᕐᓇᓯᒪᓗᓯᓗ ᐊᓂᒍᖅᓯᒪᓕᖅᐸᑕ 
ᐊᑕᐅᓯᖅ ᐊᕐᕌᒍ, ᑕᓪᓕᒪᑦ, ᖁᓕᑦ ᐅᑭᐅᑦ ᐊᓂᒍᖅᓯᒪᓕᖅᐸᑕ. 
 
ᖁᔭᒋᕙᕋ ᒥᓂᔅᑕᐅᔪᖅ ᑕᒪᔅᓱᒥᖓ ᐱᓕᕆᐊᖃᕇᕐᒪᑦ; ᐊᒃᓱᕈᕐᓇᖅᑐᒃᑰᓛᖅᐳᖅ ᓯᕗᓂᒃᓴᑦᑎᓐᓂ. 
ᐊᐱᖅᓱᓵᕈᒪᒻᒪᕆᓕᖅᐸᕋ ᐊᐱᖅᓱᕈᓐᓇᖅᓯᕗᑦᑕ ᐅᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᑕᓴᓐ. ᐅᖃᐅᓯᒃᓴᑦ. ᐊᑎᖅᑕᖃᕈᓐᓃᕐᒪᒃ ᐅᖃᕈᒪᔪᓂᒃ ᑎᑎᖅᑲᒥᒃ. ᒪᑉᐱᒐᖅ L-6-
ᒨᕐᓗᒍ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᓇᐃᓈᖅᓯᒪᔪᑦ ᐅᓂᒃᑳᓕᐊᑦ. 
 
ᓇᓗᓇᐃᔭᖅᓯᒪᑦᑎᐊᕐᓂᖏᑦ ᐱᖁᑏᑦ ᐊᑭᑐᔪᑦ. ᑐᓂᔭᐅᔪᒫᕐᓂᐊᖅᑐᑦ. ᑲᑎᑦᑐᒋᑦ ᐊᓪᓚᕝᕕᖃᕐᕕᖓᓂᒃ 
$1,038,000. ᐊᖏᖅᑐᐃᓐᓇᐅᕙᑦ? 
 
ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᐊᖏᙱᑦᑐᑦ? L-7, L-8, L-9, L-10. ᑕᒪᐃᓐᓂ ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥᒃ, L-10? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᔪᒪᔭᐸ ᐊᖓᔪᖅᑳᖅ ᖃᓄᖅ ᐃᓪᓗᓕᕆᔨᕐᔪᐊᒃᑯᑦ ᐃᓴᒪᓕᐅᕐᓂᕐᒪᖔᑕ 
ᐃᓕᐅᖅᑲᖅᑕᐅᔪᓂ ᓄᓇᕗᒻᒥ ᓇᒻᒥᓂᖃᓂᕐᒧ ᑮᓇᐅᔭᖃᖅᑎᑕᐅᓂᐅᔪᑦ ᓄᓇᓕᓐᓄ? ᑭᐅᔪᓐᓇᖅᑲᒍ ᐊᐱᖅᑯᑎᒐ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᖏᑎᒍᑦ ᑎᑎᕋᖅᓯᒪᔪᓂ, ᓯᕗᓪᓕᐅᑎᕙᑦᑕᕗᑦ 
ᓄᓇᓕᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᐊᐱᖅᑯᑎᑕᖃᖅᑲ L-7, L-8, L-9, L-10? ᐊᐱᖅᑯᑏᑦ? ᑐᓂᔭᐅᔪᑦ ᐊᒻᒪ ᑐᓂᐅᖅᑲᖅᑕᐅᔪᑦ. L-10. 
ᕿᑭᖅᑖᓗᒻᒧ. ᑲᑎᑦᑐᒋ ᕿᑭᖅᑖᓗᒻᒧ, $10,287,00. ᐊᖏᖅᐱᓯ? ᖁᔭᓐᓇᒦᒃ. 
 
ᐃᓚᖏ ᐃᓚᒋᔭᐅᔪᑦ: ᐊᖏᖅᑐᑦ 
 
ᐃᔅᓯᔭᐅᑕᖅ: L-11, L-12. ᐊᐱᖅᑯᑎᑕᖃᕐᐹ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᔪᒪᔭᕋ ᐊᖓᔪᖅᑳᖅ ᖃᓄᖅ ᖁᕙᓯᓐᓂᖏ ᐋᖅᑭᑦᑕᐅᕙᑉᐸᑦ 
ᓄᓇᓕᖏᑎᒍᑦ ᐱᒋᐊᖅᑐᑎᑦ 1-23. ᐅᕙᓐᓄ ᓇᓄᓇᐃᕈᓐᓇᖅᐸᒍ, ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ ᐅᑎᕐᕕᐅᑲᓐᓂᖅᑐᖅ. ᐊᑐᓚᐅᕐᑐᖅ 
ᓄᓇᓖᑦ ᐱᒋᐊᖃᕐᓂᖏᓐᓄ, ᑭᓯᐊᓂ ᐃᓚᑰᒪᐅᕐᒪᑦ, ᐃᓚᒋᐊᓚᐅᖅᑕᕗ ᖁᕙᓯᓐᓂᖏ. ᐊᑐᖅᑐᒍ 
ᐃᓄᒋᐊᒃᓯᕙᓪᓕᐊᓛᖑᔪᓂ, ᐊᒻᒪ ᐊᑕᐅᓯᐅᓗᐊᕐᐸᑦ ᐃᓪᓗᕈᓯᕐᒥ ᐊᒻᒪ ᕿᑐᖓᖃᓛᖏᑦ ᐊᒻᒪ ᐃᓄᒋᐊᓐᓂᖏ 
ᐃᓪᓗᒥ ᐊᑕᐅᓯᕐᒥ. ᑕᐃᒪᐃᓐᓂᖓᓄ. ᑖᒃᑯᐊ ᑎᓴᒪᐅᔪᑦ ᐊᑐᖅᑕᐅᔪᑦ ᓄᓇᓕᓐᓄ. ᐊᑕᐅᓯᐅᓈᖅᑎᖏᑦᑐᑦ, ᑭᓯᐊᓂ 
ᓇᓗᓇᐃᖅᓯᒪᔪᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙᖅ. ᐲᑕᓴᑦ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖃᑎᖃᕐᑎᓪᓗᑕ ᐊᖓᔪᖅᑳᑉ ᐃᖅᑲᓇᐃᔭᖅᑎᖏᓐᓂ ᓯᑎᐱᕆᒥ ᑲᑎᒪᔨᕋᓛᑦ 
ᑲᑎᒪᑎᓪᓗᒋ ᐊᐱᕆᓚᐅᕋᑦᑕ ᐃᓪᓗᓕᕆᔨᕐᔪᐊᒃᑯᑦ ᐊᑐᖃᑦᑕᓚᐅᖅᑕᖏᓐᓂ. ᐱᖓᓲᕙᓚᐅᖅᑐᑦ ᐃᓪᓗᐃᑦ 
ᓄᓇᓕᒻᒧᑦ ᐊᑕᐅᓯᕐᒧᑦ, ᐅᕝᕙᓘᓐᓃᑦ ᐃᓪᓘ ᒪᕐᕉᒃ, ᐊᒻᒪ ᑕᐃᖃᓂ ᐊᖓᔪᖅᑳᖅ ᐅᖃᓚᐅᕐᒪᑦ ᓄᓇᓕᓐᓄ 
ᐃᓕᐅᖅᑲᖅᑕᐅᔪᑦᓇᓗᓴᐃᖅᑕᐅᓚᐅᖏᒻᒪᑦ ᐅᓪᓗᒥᒧᒃ, ᖃᐅᔨᔪᒪᔪᖓ, ᐃᔅᓯᔭᐅᑖᖅ, ᑕᐃᓱᒪᓂᓂ ᐊᒻᒪ ᒫᓐᓇᒧᑦ, 
ᖃᓄᖅ  

ᓇᓗᓇᐃᓯᓚᐅᖅᑭᓯ ᑕᐃᒪᐃᑦᑐᒥ ᐊᑐᕆᐊᒃᓴᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐊᑕᖅ: ᖁᔭᓐᓇᒦᒃ. ᐲᑕᓴᓐ. ᐊᖓᔪᖅᑳ ᕿᓚᕙᖅ. 
 
ᐊᖓᔪᖅᑳ ᐲᑕ ᕿᓚᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑏᑦ ᑐᑭᓯᑦᑎᐊᕈᒃᑯ, 
ᓱᖅᑯᐃᓱᑦᑎᐊᖏᓐᓇᒪ ᐅᖃᓚᐅᖅᑐᓐᓂ, ᑕᐃᒫᒃ ᐅᖃᖅᑐᒃᓴᐅᔪᒥᓂᐅᔪᖓ, ᕿᓯᐊᓂᓕ ᒫᓐᓇᐅᔪᒥ 
ᓯᕗᓪᓕᐅᑎᒐᒃᓴᓂᒃ ᐋᖅᑭᒃᓱᐃᓕᖃᑦᑕᕋᑦᑕ ᓱᒃᑲᓕᓂᖅᐸᒃᑯᑦ ᐱᕈᓐᓂᖃᕐᓂᐊᖅᑲᑦ ᓄᓇᖃᖅᑳᓯᒪᔪᓄᑦ; 
ᓇᓗᓇᐃᖃᑦᑕᖅᑕᕗᑦ ᐊᑕᐅᓯᕐᒥᒃ 23-ᒧᑦ. ᐊᑦᔨᑐᐃᓐᓇᖓ. ᐊᒥᓲᓂᖅᓴᐅᑉᐸᑦ ᐊᑕᐅᓯᕐᒥᒃ ᐃᓐᓄᒃᒥ ᐃᓪᓗᕈᓯᕐᒥ, 
ᓇᓗᓇᐃᖃᑦᑕᖅᑕᕗᑦ ᑕᐃᒪᓐᓇ. ᓄᓇᓕᑦᑎᒍᑦ ᓇᓗᓇᐃᖅᑐᒍ. ᐃᓱᒪᒋᔭᖃᖃᑦᑕᕐᒥᔪᒍᑦ ᓱᕈᓯᕐᓂᒃ, ᐊᒥᓲᓂᖅᐹᓂᒃ 
ᐊᑕᐅᓯᕐᒧᑦ. 
 
ᑕᐃᒪᓕ, ᐃᓗᐃᑦ ᐊᑕᐅᓯᕐᒥᒃ ᐊᖏᕐᕋᐅᔪᒦᑦᑐᑦᓄ , ᑭᖑᓪᓕᖅᐹᖓᓄᑦ ᐊᒥᓲᓂᖏᓐᓄᑦ. ᐃᓱᒪᒋᔭᖃᕆᐊᖃᕋᑦᑕ 
ᑖᒃᑯᓂᖓ ᐊᑐᖅᑕᐅᔪᒃᓴᓂᒃ ᓴᖅᑮᓂᐊᕐᓗᑕ ᐃᓘᓇᖓᑎᒍᑦ ᓇᓗᓇᐃᖅᑎᕆᓂᕐᒥᒃ ᐲᖅᓯᖏᓪᓗᑕ ᓇᓕᐊᓐᓂᒃ 
ᐊᑐᖅᑕᐅᒍᓐᓇᖅᑐᒥᒃ, ᐅᓪᓗᒥ ᑕᕝᕙ ᓴᖅᑭᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ, ᐱᓕᕆᔨᑎᑦ ᐅᖃᖃᑎᖃᓚᐅᖅᐸᑦ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂᒃ 
ᐊᒻᒪᓗ Hᐋᒻᓚᒃᑯᑦ ᑲᑎᒪᔨᖏᓐᓂᒃ ᐊᑐᓂᒃ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇ ᑲᒪᒋᔭᐅᓂᖃᑦᑐᖅ, 
ᐅᖃᖃᑎᖃᓚᐅᖏᑦᑐᒍᑦ ᓄᓇᓕᓐᓂᑦ, ᑭᓯᐊᓂᓕ ᐊᑐᓚᐅᖅᑐᒍᑦ ᓈᓴᐅᑎᓂᒃ ᐱᓚᐅᖅᑕᑎᓐᓂᒃ 
ᐃᓪᓗᓕᕆᔨᕐᔪᐊᑯᓐᓂᑦ. 2001-ᒥ ᖃᐅᔨᓴᖅᑐᖃᓚᐅᖅᓯᒪᒻᒪᑦ ᑲᓇᑕᓕᒫᒥ ᐊᒻᒪᓗ ᐊᑐᓚᐅᖅᑐᑎᒍ ᑖᒃᑯᐊ ᓈᓴᐅᑎᑦ 
ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᖁᔭᓐᓇᒦᒃ, ᐲᑕᓴᓪ. ᑰᓕ, ᒪᒥᐊᓇᖅ, ᐱᐊᓂᒃᑐᒋᕋᑖᕋᒃᑭᑦ. 
ᑲᔪᓯᒋᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ.. ᒥᓂᔅᑕ ᐅᖃᑦᑑᔮᕐᒪᑦ ᑎᑎᕋᖅᕕᒃᑯᑎᖑᑦ 
ᓇᐃᓴᐃᔪᖃᓚᐅᕆᐊᖓᓂᒃ ᑕᒫᓂ ᐃᖃᓗᓐᓄ ᑭᓯᐊᓂᓕ ᐃᓄᐃᑦ ᓄᓇᓕᓐᓅᓚᐅᖏᑦᑐᑦ ᐊᒻᒪᓗ 
ᑲᑎᖃᑎᖃᓚᐅᕐᕋᑦᑎ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂᒃ ᐊᒻᒪᓗ Hᐋᒻᓚᒃᑯᓐᓂᑦ ᑐᑭᓯᒋᐊᖅᑐᑎᒃ, ᒫᓐᓇᐅᔪᖅ 
ᑐᑭᓯᔾᔪᑎᓂᒃ. ᑕᐃᒪᓐᓇᐅᕙ, ᒥᓂᔅᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᑎᒃᑲᓂᕐᓂᐊᕐᕋᒃᑯᑦ ᒥᔅᑕ. ᓯᑳᑦ 
ᖃᓄᖅ ᑕᒪᑐᒥᖓ ᓴᖅᑮᓚᐅᕐᒪᖔᑕ, ᐃᓚᒋᔭᐅᓚᐅᕐᒪᑦ ᓯᕗᓕᖅᑎᒋᔭᐅᔪᓂ ᑕᒪᑐᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. ᐊᖓᔪᖅᑳᖅ ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᑦᑎᓄᓪᓕ ᐱᒻᒪᕆᐅᔪᖅ, ᐲᑕᓴᓐ, ᐱᑦᔪᑎᒋᓪᓗᒍ ᐱᒻᒪᕆᐅᓚᐅᕐᒪᑦ 
ᑎᑎᕋᖅᕕᒃᑯᑎᒍᑦ ᐊᐅᓚᓂᖃᑦᑐᓂ. ᑕᑯᓇᓚᐅᖅᑐᒍᑦ ᑐᑭᓯᐅᒪᔾᔪᑎᓂᒃ ᐊᒻᒪᓗ ᑎᑎᕋᖅᑕᐅᓯᒪᔪᓂᒃ 
ᐊᑐᐃᓐᓇᐅᔪᓂᒃ  

ᒪᕐᕉᓐᓂᒃ ᑲᓇᑕᒥ ᖃᐅᔨᓴᕈᑎᒥᓃᕐᓂᒃ: 2001 ᑲᓇᑕᒥ ᓇᐃᓴᐃᓂᖅ; ᐊᒻᒪᓗ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐃᓪᓗᖃᑦᑎᑕᐅᓂᖏᓐᓄᑦ ᖃᐅᔨᓴᕐᓂᖅ, ᓱᓕᒍᒪ 2003-ᒥ. ᑕᑯᓇᓚᐅᕐᒥᔪᒍᑦ ᐊᑦᔨᒌᖏᑦᑐᓂᒃ ᐊᕕᑦᑐᖅᓯᒪᓂᐅᒧᓂᒃ, 
ᓈᓴᐅᑎᖏᑎᒍᑦ, ᑕᒪᒃᑮᓐᓂ ᖃᐅᔨᓴᕈᑏᓐᓂ ᓇᓗᓇᐃᖅᓯᒐᔭᖅᑑᓐᓂ ᐱᐅᖏᓂᖅᐹᒥᒃ ᐃᓄᒋᐊᓗᐊᖃᑦᑕᕐᓂᐅᔪᒧᑦ 
ᓄᓇᓕᓐᓂ ᓄᓇᕗᒻᒥ. 
 
ᑎᓴᒪᑦ ᐊᕕᑦᑐᖅᓯᒪᓂᐅᔪᑦ ᓂᕈᐊᖅᑕᐅᓚᐅᖅᑐᑦ ᐃᓘᓇᖏᓐᓂᒃ ᓈᓴᖅᑕᐅᓯᒪᓂᑯᓂᒃ ᓄᐊᑎᖅᑕᐅᓂᑯᐃᑦ ᑲᓇᑕᒥ 
ᖃᐅᔨᓴᕐᓂᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐊᖓᔪᖅᑳᖅ ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ. ᓯᑳᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᕙᑦᑎᓐᓂᒃ ᑕᒪᓐᓇ ᐃᓱᒪᒋᔭᐅᔪᖅ 
ᐊᑐᖅᑕᐅᓂᐊᕐᒪᖔᖅ ᓯᕗᓂᑦᑎᓐᓄᑦ ᐊᕐᕋᒍᕗᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᑭᐅᒍᓐᓇᖅᑕᕋ ᒪᕐᕉᓕᖓᓗᒍ. ᓯᕗᓪᓕᖅ ᑕᒪᓐᓇ 
ᑕᐃᒪᐃᑦᑐᖅ ᐊᑐᖅᑕᕗᑦ, ᑭᖑᓪᓕᖅᒑᓂ ᐃᑲᔪᖅᑕᐅᓂᕐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᐃᒃᑯᐊ ᐃᓪᓗᐃᑦ 
ᓴᓇᔪᓐᓇᕐᓂᐊᕋᑦᑎᒍᑦ. 
 
ᑕᒪᓐᓇ ᒪᓕᒃᑐᖅ ᐱᔭᕆᐊᖃᒻᒪᕆᓐᓂᖏᓐᓂᒃ 7-ᖑᔪᓂ ᓄᓇᓕᐅᔪᓂ ᓄᓇᕗᒻᒥ. ᓱᓕ, ᑕᒪᒃᑯᐊ ᖃᐅᔨᓇᓱᐊᕈᑕᐅᔪᑦ 
ᐊᑐᖃᑦᑕᕐᓂᐊᖅᑕᕗᑦ ᓯᕗᓂᑦᑎᓐᓂᒃ ᐃᓄᒋᐊᓐᓂᖏᑎᒍᑦ ᑲᒪᑎᓪᓗᑕ, ᑭᓯᐊᓂᓕ ᐅᖃᐅᑎᔪᒪᔭᒃᑲ 
ᒪᓕᒐᓕᐅᖅᑎᐅᔪᑦ ᑕᒪᓐᓇ ᐃᑲᔪᖅᑐᖅᑕᐅᓂᕆᔭᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑭᖑᓪᓕᖅᐹᕐᓂᐊᓕᕐᒪᑕ ᑕᒫᓂ 
ᐊᕐᕌᒍᒥ. ᑮᓇᐅᔭᐃᑦ ᖃᑦᑎᓐᓇᐅᓂᕐᓴᐅᓛᓕᕐᒪᑕ ᐊᕐᕌᒍᓛᖅᑐᒥ ᐊᒻᒪ ᑕᐃᒪᐃᓐᓇᓴᐃᓐᓇᐅᖏᑦᑐᓂᖃᐃ 
ᐃᓪᓗᓕᐅᕈᓐᓇᓛᖅᑐᒍᑦ, ᑭᓯᐊᓂᑦᑕᐅᖅ, ᖃᐅᔨᒪᓇᙱᒻᒪᑦ ᒫᓐᓇ ᓇᒧᙵᓂᐊᕐᓂᑎᓐᓂ. ᐅᖃᐅᑎᔪᓐᓇᖅᑕᕋ 
ᒪᓕᒐᓕᐅᖅᑎᐅᔪᖅ ᑕᒪᓐᓇ ᒫᓐᓇᐅᔪᖅ ᐊᑐᖅᑕᕗᑦ ᐊᑕᖐᓂᖅᐹᖑᔭᕐᒪᑦ ᐊᑐᐃᓐᓇᕆᔭᑦᑎᓂ, ᒫᓐᓇᒥᑦ. 
 
ᑕᐃᒪᓕ, ᕿᒥᕐᕈᓪᓗᒋᑦ ᑕᒫᓂ ᐊᕐᕌᒍᒥ ᐊᒻᒪ ᓯᕗᓕᕆᓂᐊᖅᑕᑎᓐᓂᒃ, ᑐᓴᕈᒪᑐᐃᓐᓇᑦᑎᐊᖅᑐᒍ ᑕᒪᒃᑯᐊ 
ᐃᓱᒪᒋᔭᐅᔪᓂᒃ ᖃᓄᐃᑦᑐᑐᐃᓐᓇᕐᓂᒃ ᐃᓄᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᖁᔭᓐᓇᒦᒃ, ᐲᑐᓴᓐ. ᐊᑕᐅᓯᒃᑲᓐᓂᖅ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ, ᐊᖓᔪᖅᑳᖅ ᑭᒡᒍᓯᓐᓄᑦ. ᑐᓴᖅᐸᓪᓚᐃᕋᑖᕋᒃᑭᑦ ᑲᓇᑕᐅᑉ 
ᒐᕙᒪᒃᑯᖏᑦ ᐃᑲᔪᖃᑦᑕᓛᙱᓐᓂᖏᓐᓂᒃ ᓯᕗᓂᑦᑎᓐᓂᒃ ᐊᔪᐃᓐᓇᕋᓱᒃᑲᓗᐊᖅᑎᓪᓗᑕ. ᑕᒪᓐᓇ ᐱᓕᕆᐊᖑᔪᖅ, 
ᓄᖑᑉᐸᓪᓕᐊᑐᐃᓐᓇᕐᓂᐊᓕᖅᑐᖅ, ᐊᒃᓱᐊᓗᓪᓗ ᐃᑲᔪᕐᓂᖃᖅᐸᒃᑐᓂ ᓄᓇᕗᒻᒥ. 
 
ᑭᓯᐊᓂᓕ ᐊᔪᐃᓐᓇᑲᓐᓂᕆᐊᖃᖅᐸᓪᓚᐃᔪᒍ, ᑕᐃᒃᑯᐊ ᓄᓇᓕᐅᔪᑦ ᐃᓪᓗᑖᖅᐸᑕ ᐊᕐᕌᒍᓂᐊᖅᑐᒥᒃ, ᑕᐃᒃᑯᐊ 
ᓯᕗᓂᑦᑎᓐᓂᒃ ᐱᑎᑕᐅᒐᔭᕈᓐᓃᖅᑲᑦ ᐱᓚᐅᕐᓂᖏᓐᓂᒃ ᑕᐃᒃᑯᐊ ᐊᑦᑎᓂᖅᐸᐅᓚᐅᖅᑐᑦ, ᓯᕗᓪᓕᐅᑎᑕᐅᓕᕐᓗᑎᒃ. 
ᑕᒪᓐᓇ ᐃᓱᒪᒋᖃᓯᐅᔾᔭᐅᓚᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 



ᓇᒃᑲᔾᔭᐅ, ᓄᕕᐱᕆ 22, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

253 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑐᓴᓐ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ; ᑭᓯᐊᓂᓕ ᓇᓗᓇᐃᑦᑎᐊᑲᓐᓂᕈᒪᔭᕋ 
ᐃᑲᔪᖅᑕᐅᓂᕆᕙᒃᑕᕗᑦ ᓇᓕᐊᓐᓂ ᐱᓕᕆᕕᐅᔪᒥᒃ ᐃᑲᔪᖅᑕᐅᒻᒪᖔᑦᑕ ᒫᓐᓇᐅᔪᖅ. 
 
ᑮᓇᐅᔭᐃᑦ ᐱᖃᑦᑕᖅᑕᕗᑦ ᐱᖁᑎᕐᔪᐊᓕᕆᓂᕐᒧᑦ ᑲᓇᑕᒥ ᑭᖑᓪᓕᖅᐹᖓᓐᓂᓕᕐᒪᖓᑦ ᐊᕐᕌᒍᐊᖓ. ᑕᐃᒪᓕ, 
ᑕᐃᒃᑯᐊ ᑮᓇᐅᔭᐃᑦ ᐅᕙᑦᑎᓐᓄ ᐊᑐᐃᓐᓇᐅᔾᔭᓚᕈᓐᓂᖅᐳᑦ, ᐊᒃᓱᐊᓗᒃ ᑕᐃᒃᑯᐊ ᑮᓇᐅᔭᐃᑦ 
ᑐᙵᓱᑦᑎᖃᑦᑕᕐᓯᒪᔭᕋᓗᐊᕗᑦ ᑕᐃᒪᐃᓐᓇᓗᐊᓄᑦ ᑮᓇᐅᔭᓄᑦ. 
 
ᑕᐃᒪᓕ, ᐃᒃᓯᕙᐅᑕᖅ, ᐅᖃᕋᓱᐊᙱᑦᑐᖓ ᐊᔪᐃᓐᓇᑲᓐᓂᓂᐊᖏᓐᓂᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ. 
ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ, ᑐᓂᓯᕋᑖᓚᐅᖅᑐᒍᑦ ᐅᑭᐅᓄᑦ ᖁᓕᓄᑦ ᐃᓄᓐᓄᑦ ᐃᓪᓗᖃᖅᑎᑦᑎᓂᕐᒧᑦ 
ᐸᕐᓇᒍᑕᐅᔪᒥᒃ, ᑲᑎᒪᖃᑎᒋᓛᕐᒥᔭᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑕᒪᒃᓱᒧᖓ ᐸᕐᓇᒍᑕᐅᔪᒧᑦ. ᐅᖃᖃᐅᒐᒪ, 
ᕿᓚᓈᖅᐳᖓ ᑐᓴᖅᑎᑦᑎᓛᕆᐊᒃᓴᖅ ᒪᓕᒐᓕᐅᖅᑎᐅᔪᓂᒃ ᑕᒪᒃᑯᓇᓂ ᑲᑎᒪᓂᐅᔪᓂᒃ ᑕᐃᒪᐃᓚᖅᑐᑕᓗ 
ᐱᓇᓱᐊᕈᓯᕐᓂ ᐊᒥᓲᙱᑦᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑐᓴᓐ 
 
ᐲᑐᓴᓐ: ᐊᐱᖅᑯᑎᒃᓴᖃᕈᓐᓃᖅᑐᖓ. ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑐᓴᓐ. ᑰᓕ 
 
ᑰᓕ: ᐃᒃᓯᕙᐅᑕᖅ, ᒫᓐᓇᐅᔪᖅ ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ 
 
ᐃᒃᓯᕙᐅᑕᖅ: ᐱᒋᐊᖅᑎᑦᑎᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂᒃ. ᐱᒋᐊᖅᑎᑕᐅᔪᖅ ᐊᐃᕙᔾᔪᑕᐅᔪᓐᓇᖏᑦᑐᖅ. 
ᓇᒻᒪᒃᓴᖅᑐᑦ ᐱᒋᐊᖅᑎᑕᒥᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᓇᒻᒪᒃᓴᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. 
 
ᓂᑯᕕᓐᓂᐊᓕᖅᐳᖓ ᓄᖅᑲᕆᐊᕐᓂᐊᓕᕋᑦᑕ. ᐊᖓᔪᖅᑳ ᕿᓚᕝᕙᖅ, ᒪᒥᐊᓇᖅ. ᖁᔭᓐᓇᒦᕈᒪᕙᒋᑦ 
ᐃᖅᑲᓇᐃᔭᖅᑎᑎᓪᓗ ᖃᐃᔪᓐᓇᖃᐅᒐᔅᓯ. ᖁᔭᓐᓇᒦᒃ. 
 
ᓄᖅᑲᕆᐊᕐᓂᐊᓕᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᑦᑎ. ᐅᓪᓗᒥᒧᑦ ᑲᑎᒪᔾᔪᑎᒃᓴᑎᓐᓄᑦ, ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ 
ᐅᓂᒃᑳᖓᑦ. ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 

ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᑲᑎᒪᐅᑎᖃᖅᑲᐅᕗᑦ ᒪᓕᒐᒃᓴᖅ 4ᒥᒃ, ᐊᑭᑐᔪᓂᑦ 
ᓇᓚᐅᒃᓵᒐᐃᑦ ᐊᒻᒪ ᓄᖅᑲᕈᒪᓕᖅᑐᑎᑦ. ᐊᒻᒪᓗ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᐅᑉ ᑐᓪᓕᐊ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ?. ᓇᑦᑎᖅ. ᐱᒋᐊᖅᑎᑕᖅ ᓈᒻᒪᑉᐳᖅ. ᑕᒪᕐᒥᒃ 
ᓈᒻᒪᓴᖅᑐᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ: ᐊᖏᓐᑎᑦᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᑲᑎᒪᔾᔪᑎᒃᓴᖅ 21ᒧᐊᓚᐅᕐᒥᑕ, ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᒃᓴᐃᑦ ᐊᐃᕝᕕᕐᒧᑦ, ᓅᕕᒻᐱᕆ 23: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 

10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ 

11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ 

13. ᖅᑭᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ 

15. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

18. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

19. ᑲᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ 

• ᒪᓕᒐᒃᓴᖅ 4 

20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᕐᕕᒃ ᒪᑐᓯᒪᓂᐊᖅᑐᖅ ᐊᐃᕝᕕᙳᕋᓱᐊᕐᓂᖓᓂ, ᓅᕕᒻᐱᕆ 23, 2004 1:30 
ᐅᓐᓄᒃᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 1803 
  
 
 
 
 
 
 



 

 

 


